
ᕿᑎᕐᒥᐅᑦ

ᕿᑭᖅᑕᓂ

Ns]/5

  ᓄᓇᕗᑦ  36,919

  ᑲᓇᑕ  35,851,744

ᓄᓇᕗᑦ 48.4%
ᑲᓇᑕ 50.4%

ᓄᓇᕗᑦ 2.691

ᑲᓇᑕ 0.042

ᓄᓇᕗᑦ 244.24
ᑲᓇᑕ 94.21

ᐃᓅᕕᖏᑦ ᐊᑐᓂ 1,000−ᓂ 
ᐃᓄᒋᐊᖕᓂᖓᓂ
ᓄᓇᕗᑦ, 2011

ᐃᓅᕕᖏᑦ ᐊᑐᓂ 1,000−ᓂ 
ᐃᓄᒋᐊᖕᓂᖓᓂ
ᑲᓇᑕ, 2011

24.5
11.0

ᓄᓇᕗᑦ ᑲᓇᑕ

ᓄᓇᕗᑦ 51.6%
ᑲᓇᑕ 49.6%

2015

85% 0.2%

25 
ᐊᕐᕌᒍᓄᑦ

40.4 
ᐊᕐᕌᒍᓄᑦ

ᓄᓇᕗᑦ ᑲᓇᑕ

ᐅᑭᐅᖓᓂ ᐋᖅᑭᒃᓯᒪᓂᐅᔪᒥ ᖃᓄᐃᓐᓂᐅᔪᓄᑦ ᐅᓄᕐᓂᖏᑦ, ᐊᑐᓂ 1,000−ᓂ ᐃᓄᒋᐊᖕᓂᖓᓂ

ᑕᐃᒪᐃᒐᔪᒃᑐᒥ ᑐᓂᔭᐅᓂᐅᔪᒥ ᐊᖅᑯᑎᖓ

1.  ᐆᒃᑐᕋᕐᓂᐅᔪᒥ ᐊᔾᔨᒌᙱᓐᓂᐅᔪᓂ ᐊᖏᓂᖅᓴᐅᔪᓂ 16.6−ᒥ
2. ᑲᓇᑕᒥ ᐳᕙᒡᓗᖕᓂᐅᔪᑦ ᐅᓄᕐᓂᖓ ᐅᑭᐅᕐᓄᑦ ᐊᑐᓕᖅᑎᑕᐅᓯᒪᙱᑦᑐᖅ



ᓄᓇᕗᒻᒥᐅᖃᑎᒃᑲ, ᐊᓕᐊᓇᐃᒍᓱᒃᐳᖓ ᑐᓂᓯᓂᕐᒧᑦ ᐋᓐᓂᐊᖃᕐᓇᙱᑦᑐᓗᕆᔨᒃᑯᓐᓂᑦ 
ᓯᕗᓪᓕᖅᐹᖓᓂ ᐊᕐᕌᒍᑕᒫᒥ ᐅᓂᒃᑳᓕᐊᖓᓂ ᐅᖃᐅᓯᖃᖅᑐᓂ ᖃᓄᐃᓕᐅᕐᓂᐅᔪᓂ ᐊᒻᒪᓗ 
ᐊᐅᓚᑕᐅᓂᐅᔪᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓄᑦ 2016 2017-ᒧᑦ.

ᓯᕗᓪᓕᖅᐹᖑᓪᓗᓂ ᐊᕐᕌᒍᕆᕙᕋ ᒥᓂᔅᑕᐅᓂᕐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐊᒻᒪᓗ 
ᖁᕕᐊᓇᑦᑎᐊᖅᖢᓂ ᐊᕐᕌᒎᓯᒪᕗᖅ, ᑕᒪᒃᑭᓂ ᐅᕙᓐᓄᑦ ᐊᒻᒪ ᐃᖅᑲᓇᐃᔮᕆᔭᒧᑦ ᐱᔨᑦᑎᕋᕐᓂᕐᒧᑦ 
ᓄᓇᕗᒻᒥᐅᓂ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ. ᐊᑐᕐᓂᖃᐅᑎᒐ 
ᐊᔪᕐᓇᙱᑎᑕᐅᒃᑲᓐᓂᖅᐳᖅ ᖁᔭᓐᓇᒦᒃ ᐊᒃᓱᕈᖅᖢᑎᒃ ᐱᓕᕆᔪᓄᑦ ᐊᒻᒪᓗ ᐊᖏᖅᓯᒪᓂᖃᖅᑐᓂ 
ᑕᒪᒃᑭᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔨᐅᔪᓄᑦ ᐃᖅᑲᓇᐃᔭᖅᑎᐅᔪᓄᑦ ᐅᐱᒋᑦᑎᐊᖅᑕᓐᓂ. 

ᑐᓂᓯᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐸᖅᑭᓂᐅᔪᒥ ᓄᓇᕗᒻᒧᑦ, ᓄᓇᖃᖅᑎᐅᔪᓄᑦ 25-ᖑᔪᓂ 
ᓄᓇᓕᑦᑎᓐᓂ, ᑐᓂᓯᓂᖃᖅᐳᖅ ᐊᔾᔨᐅᙱᑦᑐᓂ ᐊᒃᓱᕈᕈᑕᐅᔪᓂᑦ, ᐱᕕᒃᓴᖃᕐᓂᐅᔪᓂᑦ, ᐊᒻᒪᓗ 
ᓂᕆᐅᒋᔭᐅᓂᐅᔪᓂᑦ. ᓄᓇᑦᑎᐊᕚᓗᖃᖅᐳᒍᑦ, ᐊᒻᒪᓗ ᐊᑐᐃᓐᓇᖃᖅᑎᑦᑎᔪᒥ ᐃᓚᐃᓐᓈᖅᑕᐃᓕᔪᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ ᐱᔨᑦᑎᕋᕐᓂᐅᔪᒥ ᑕᒪᒃᑭᓕᒫᓄᑦ, ᐊᒃᓱᕈᕐᓇᖅᑑᕗᖅ 
ᓵᙵᓂᖃᕐᓂᐅᔪᒥ ᐊᒥᓲᓂᐅᔪᓂ ᓯᕗᓂᐊᓃᑦᑐᓂᑦ, ᐃᓚᖃᖅᑐᒥ ᐅᖓᓯᖕᓂᖓᓂ, ᓯᓚᒥᑦ ᐊᒻᒪᓗ 
ᖃᖓᑕᓲᒃᑯᑦ ᐃᖏᕐᕋᔭᕆᐊᖃᕐᓂᐅᔪᒥ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᒃᓱᕈᖅᖢᑎᒃ ᐱᓕᕆᓲᖑᕗᑦ ᑐᓂᓯᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ ᓄᓇᕗᒻᒥᐅᓄᑦ. ᑕᑯᓂᐊᖅᐳᑎᑦ ᐊᔾᔨᒌᙱᕈᓘᔭᖅᑐᓂ 
ᐱᓕᕆᕝᕕᓂᑦ ᐅᖃᐅᓯᒃᓴᓕᐊᖑᔪᓂ ᐅᕙᓂ ᐅᓂᒃᑳᓕᐊᒥ, ᖄᖏᖅᓯᒪᔪᒥ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ, ᐱᒋᐊᖅᑎᑦᑎᓚᐅᖅᐳᒍᑦ ᐊᒥᓱᓂ ᓄᑖᖑᔪᓂ ᐱᓕᕆᐊᖑᔪᓂᑦ, ᑕᒪᒃᑭᑦ ᐃᓱᒪᒋᔭᖃᖅᖢᑎᒃ 
ᑐᓂᓯᓂᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᖁᔨᓂᕐᒧᑦ ᐅᑭᐅᕆᔭᐅᔪᓕᒫᓄᑦ. 
ᐃᓚᖏᑦ ᐆᒃᑑᑎᐅᔪᑦ ᐅᔾᔨᕐᓇᖅᑐᓂ ᐱᒋᐊᕈᑕᐅᔪᓂ ᐃᓚᖃᖅᐳᑦ ᓄᑖᖑᔪᒥ ᓄᑕᕋᓛᓄᑦ ᐃᒡᓕᕐᓂ 
ᐱᓕᕆᐊᖑᔪᒥ; ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ, ᐊᒻᒪᓗ ᐃᒻᒥᓃᖅᑕᐃᓕᒪᑎᑦᑎᓂᐅᔪᒥ, ᐃᒥᐊᓗᖕᒥ 

ᒥᓂᔅᑕᐅᑉ 
ᐅᖃᐅᓯᒃᓴᖓ
ᐅᐱᓐᓇᖅᑐᖅ ᔪᐊᔾ ᕼᐃᒃᔅ



ᐅᔾᔨᕈᓱᑦᑎᐊᕐᓂᕐᒧᑦ, ᖃᓂᕐᒧᑦ ᓴᓗᒪᑎᑦᑎᐊᕐᓂᖅ, ᖁᑭᐅᑎᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ, ᐳᕙᒡᓗᖕᓂᕐᒧᑦ 
ᐱᓕᒻᒪᒃᓴᓂᕐᒧᑦ ᐊᒻᒪᓗ ᑲᑎᒪᕕᒡᔪᐊᕐᓂᐅᔪᒥ ᑭᐅᓂᕐᒧᑦ ᐅᐃᕆᓯᒪᓂᖃᕐᓂᐅᔪᓄᑦ.

ᖁᔭᓕᕗᖓ ᐱᓕᕆᕝᕕᕗᑦ ᐱᓕᕆᐊᕆᕙᒃᑕᖏᓐᓂ ᑲᑐᔾᔨᓪᓗᑎᒃ ᐊᓯᖏᓐᓂ ᓄᓇᕗᒻᒥ ᒐᕙᒪᒃᑯᓐᓂ 
ᐱᓕᕆᕝᕕᐅᔪᓂᑦ ᐊᒻᒪᓗ ᓄᓇᕗᒻᒥ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ, ᐃᓚᖃᖅᑐᒥ ᑎᑎᕋᕈᓐᓇᕐᓂᕐᒧᑦ, 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᐊᒻᒪᓗ ᓄᑖᖑᔪᒥ ᒐᕙᒪᑐᖃᒃᑯᑦ ᒪᓕᒐᕈᕐᓂᕐᓄᑦ ᐋᖓᔮᕐᓇᖅᑐᒥ 
ᓱᐴᖅᑐᒐᕐᒥ ᐊᑐᖅᑕᐅᓂᖓᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᖃᖅᐳᑦ ᐅᑯᓇᓂ 
ᐊᑲᐅᙱᓕᐅᕈᑕᐅᔪᓂ ᐃᓕᓐᓂᐊᕐᓂᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᑦ, 
ᑕᐃᓯᓗᓂ ᖃᒡᙳᐊᕐᔪᖕᓂᑦ.

ᑕᒪᓐᓇ ᐊᕐᕌᒍᑕᒫᑦ ᐅᓂᒃᑳᓕᐊᖑᔪᖅ ᑕᑯᒃᓴᐅᓂᐅᕗᖅ ᑭᒃᑯᓕᒫᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, 
ᐃᓚᖃᖅᑐᒥ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑭᒡᒐᖅᑐᐃᔨᐅᔪᓂᑦ, ᐃᓅᓕᓴᐃᓂᕐᒧᑦ 
ᑎᑎᕋᖅᑎᑦ ᑐᓵᔩᑦ, ᐃᓗᐊᖅᓴᐃᔩᑦ, ᓘᒃᑖᑦ, ᐊᒻᒪᓗ ᑐᖅᑲᖅᑕᕐᕕᖓᓂ ᐃᑲᔪᖅᓱᐃᓂᕐᒧᑦ 
ᐃᖅᑲᓇᐃᔭᖅᑎᖏᑦ, ᐊᓯᖏᓪᓗ, ᑐᕌᖓᓂᖃᑐᐃᓐᓇᙱᓚᑦ, ᑭᓯᐊᓂ ᓇᓗᓇᐃᕆᔪᒪᕗᑦ 
ᑐᓂᓯᕙᖕᓂᑦᑎᓐᓂ ᐱᐅᓂᖅᐹᒥ ᐸᖅᑭᓂᐅᔪᒥ ᐊᔪᙱᓐᓂᑦᑎᓐᓂ. 

ᓵᙵᔪᐃᓐᓇᐅᕗᒍᑦ ᓇᖕᒥᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒃᓱᕈᕈᑕᐅᔪᓂᑦ ᐃᓅᓯᒃᑰᖅᑎᓪᓗᑕ. 
ᒥᓂᔅᑕᒋᔭᐅᓪᓗᖓ, ᖁᔭᓕᕗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᔨᑦᑎᕋᕐᓂᐅᔪᒥ 
ᐊᑐᐃᓐᓇᖃᖅᑕᑦᑎᓐᓂ ᐊᒻᒪᓗ ᑐᓂᓯᔪᓐᓇᕐᓂᑦᑎᓐᓂ ᓄᓇᕗᒻᒥ, ᐊᒻᒪᓗ ᖁᔭᓕᕐᔪᐊᖅᓯᒪᕗᖓ 
ᐃᖅᑲᓇᐃᔭᖅᑎᑦᑎᓐᓂ ᐊᖏᖅᓯᒪᓂᖏᓐᓂ ᓄᓇᕗᒻᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥᑦ.

ᐅᐱᓐᓇᖅᑐᖅ ᔪᐊᔾ ᕼᐃᒃᔅ,  
ᒥᓂᔅᑕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ



ᒥᓂᔅᑕᐅᑉ ᑐᒡᓕᖓᑕ 
ᐅᖃᐅᓯᒃᓴᖓ
ᑳᓖᓐ ᔅᑖᒃᓕ

ᒥᓂᔅᑕᐅᑉ ᑐᒡᓕᕆᔭᐅᓪᓗᖓ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐅᐱᑉᐳᖓ ᑐᓂᓯᓂᕐᒧᑦ 
2016-17-ᒥ ᐊᕐᕌᒍᑕᒫᒥ ᐅᓂᒃᑳᓕᐊᒥᑦ. ᐅᓂᒃᑳᓕᐊᖅ 
ᕿᒥᕐᕈᕗᖅ ᑐᕌᒐᕆᔭᐅᔪᓂ ᐊᒻᒪᓗ ᐊᑐᖅᑕᐅᔪᒪᔪᓂᑦ 
ᐱᓕᕆᐊᖑᔪᓂ ᐱᓕᕆᕝᕕᐅᔪᒥᑦ ᖄᖏᖅᓯᒪᓕᖅᑐᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᐊᒻᒪᓗ ᑐᓂᓯᒋᕗᖅ 
ᖃᓄᐃᑉᐸᓚᐅᕐᓂᖏᓐᓂ ᐅᖃᐅᓯᒃᓴᓂᑦ ᐊᒻᒪᓗ 
ᑎᑎᕋᐅᓯᐅᓯᒪᓂᐅᔪᓂᑦ ᐊᒥᓱᓂ ᐱᓕᕆᐊᕆᔭᑦᑎᓐᓂ.

ᓱᓕᑦᑎᐊᖅᑐᒥ ᖁᔭᓐᓇᒦᕈᒪᕗᖓ ᐱᓕᕆᕝᕕᐅᔪᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ 
ᐃᑲᔪᖅᓱᐃᓂᖏᓐᓂ ᐊᒻᒪᓗ ᐊᖏᖅᓯᒪᓂᖏᓐᓂ. 
ᐃᖅᑲᓇᐃᔭᖅᑎᖃᙱᒃᑯᑦᑕ, ᐱᓕᕆᓂᐅᔪᑦ 
ᑎᑭᐅᑎᓯᒪᔪᓐᓇᖅᑕᑦᑎᓐᓂ ᖄᖏᖅᓯᒪᓕᖅᑐᒥ 
ᐊᕐᕌᒍᒥ ᐊᖏᒡᓕᒋᐊᖅᓯᓂᕐᒧᑦ ᐱᓕᕆᐊᕆᔭᑦᑎᓐᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ ᑐᓂᓯᓂᕐᒥ 
ᐊᔪᕐᓇᕋᔭᓚᐅᖅᐳᖅ. ᖁᔭᓐᓇᒦᒃ.

ᐱᕕᒃᓴᖃᖅᑎᑕᐅᓂᓐᓂ ᑕᐅᑐᒃᑕᑐᐊᖃᑲᐃᓐᓇᕈᒪᕗᖓ 
ᖃᔅᓯᒐᓚᖕᓂᐱᒻᒪᕆᐅᔪᓂ ᐱᓕᕆᐊᖑᔪᓄᑦ 
ᐱᔭᕇᖅᑕᐅᑦᑎᐊᕈᓐᓇᓚᐅᖅᑐᓂ ᖄᖏᖅᓯᒪᓕᖅᑐᒥ 
ᐊᕐᕌᒎᓚᐅᖅᑐᒥ. ᑕᒪᒃᑭᓂᑦ ᐅᓂᒃᑳᕆᓯᒪᔪᓂ ᐅᑯᓇᓂ 
ᐱᓕᕆᐊᖑᔪᓂᑦ ᑐᓂᔭᐅᓯᒪᕗᑦ ᐊᕐᕌᒍᑕᒫᒥ ᐅᓂᒃᑳᓕᐊᒥᑦ.

• ᓄᑕᕋᓛᒧᑦ ᐃᒡᓕᖓᓄᑦ ᐱᓕᕆᐊᖑᔪᖅ 
ᓴᖅᑭᑎᑕᐅᓚᐅᖅᐳᖅ ᐅᒃᑐᐱᕆᐅᓚᐅᖅᑐᒥ 
ᑭᐅᓂᕐᒧᑦ ᐱᕕᒃᓴᖃᕐᓂᐅᔪᒥ ᒥᒃᖠᒋᐊᖅᑎᑦᑎᓂᕐᒧᑦ 
ᐅᓗᕆᐊᓇᕐᓂᖓᓂ ᓄᑕᕋᓛᑦ ᓯᓂᒃᖢᑎᒃ 
ᐃᓅᔪᓐᓃᖃᑦᑕᕐᓂᖏᓐᓂ (SIDS), ᐊᒻᒪᓗ 
ᑐᓂᓯᓂᕐᒧᑦ ᓄᑖᓂ ᐃᓚᒌᖑᔪᓂ ᐅᖃᐅᓯᒃᓴᓂ 

ᐊᒻᒪᓗ ᑭᓱᑐᐃᓐᓇᓂᒃ ᐃᑲᔪᕐᓂᕐᒧᑦ ᑐᓂᓯᓂᖏᓐᓂ 
ᓄᑖᖑᔪᒥ ᓄᑕᕋᓛᖏᓐᓂ ᖃᓄᐃᙱᑦᑎᐊᕐᓂᐅᔪᒥ 
ᐱᒋᐊᕐᓂᐅᔪᒥ ᐃᓅᓯᖓᓐᓄᑦ.

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᒋᐊᖕᓂᖓᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑲᑎᙵᓂᐅᔪᑦ ᐋᔩᖃᑎᒌᑦᑎᐊᕈᓐᓇᓚᐅᖅᐳᑦ 
ᐊᕐᕌᒍᓄᑦ ᖁᓕᓄᑦ ᐊᖏᕈᑕᐅᔪᒥ ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐊᒻᒪᓗ 
ᓄᓇᕗᒻᒥ ᑐᙵᕕᒃᑯᓐᓂ (NTI) ᑐᓂᓰᓐᓇᕐᓂᕐᒧᑦ 
ᐃᑲᔪᖅᓱᐃᖏᓐᓇᖅᑐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᖃᓄᐃᙱᑦᐊᑎᕐᓂᐅᔪᒥ ᐱᓕᕆᐊᖑᔪᓄᑦ 
ᐊᒻᒪᓗ ᐃᓐᓄᒍᓐᓇᖅᓯᑎᑕᐅᓂᖏᓐᓂ 
ᓄᓇᓕᖕᓂ. ᐊᓕᐊᓇᐃᒍᓱᑦᑎᐊᖅᐳᖓ 
ᐅᐱᒋᔭᖃᕐᓂᕐᒧᑦ ᓄᓇᕗᒻᒥ ᑐᙵᕕᒃᑯᓐᓄᑦ, 
ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ 
ᑲᑎᙵᓂᕆᔭᕗᑦ ᐱᓕᕆᓚᐅᖅᑐᓄᑦ ᓄᓇᕗᒻᒥ 
ᖃᓄᐃᙱᑦᑎᐊᕐᓂᐅᔪᒧᑦ ᐊᖏᕈᑕᐅᔪᒥ ᐱᓂᖏᓐᓂ 
ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕᐅᑉ 
ᑐᒡᓕᐊᑕ ᑐᓂᔾᔪᓯᐊᒥ ᐱᓕᕆᑦᑎᐊᕐᓂᖅᐹᖓᓐᓄᑦ 
ᐊᕕᒃᑐᖅᓯᒪᓂᐅᔪᒧᑦ ᓯᕗᓕᐅᖅᑎᐅᓂᕐᓄᑦ. 
ᒥᓂᔅᑕᐅᑉ ᑐᒡᓕᐊᑕ ᑐᓂᔾᔪᓯᐊᖓ ᖁᑦᑎᓛᖑᓪᓗᓂ 
ᐅᐱᒋᔭᐅᓂᐅᕗᖅ ᑐᓂᔭᐅᔪᓄᑦ ᐃᖅᑲᓇᐃᔭᖅᑎᓄᑦ 
ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ. 
ᐃᖅᑲᓇᐃᔭᖅᑎᐅᑦᑎᐊᕐᓂᖏᓐᓂ ᐊᒻᒪᓗ 
ᑐᕌᖓᓂᖃᑦᑎᐊᕐᓂᖏᓐᓂ ᑕᑯᒃᓴᐅᑎᑕᐅᔪᒥ 
ᖄᖏᖅᓯᒪᓕᖅᑐᒥ ᐊᕐᕌᒍᒥ, ᐱᑎᑦᑎᓚᐅᖅᐳᖅ 
ᑲᑎᙵᓂᐅᔪᓂ ᐆᒥᖓ ᓇᓗᓇᐃᖅᑕᐅᓯᒪᓂᖏᓐᓄᑦ. 



• MEDITECH ᐱᓕᕆᔾᔪᓯᖓ 
ᓄᑖᙳᕆᐊᖅᑎᑕᐅᓚᐅᖅᐳᖅ ᓄᑖᓂ 
ᓄᑖᙳᖅᐸᓪᓕᐊᓂᐅᔪᓂ ᑐᓂᓯᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑎᖏᓐᓂ ᖃᕋᓴᐅᔭᑎᒍᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐸᐸᑦᑎᑦᑎᐊᕐᓂᐅᔪᓄᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᖏᖅᓯᒪᓂᖓᑦ ᐋᓐᓂᐊᕕᓕᐊᖅᑐᓄᑦ 
ᐊᓯᒧᑦ ᑕᑯᔭᐅᔭᕆᐊᖃᙱᓐᓂᖓᓐᓂ 
ᐱᒻᒪᕆᐅᓛᖑᕗᖅ ᐊᒻᒪᓗ ᓅᓐᓂᖅ ᖃᕋᓴᐅᔭᑎᒍᑦ 
ᑎᑎᕋᖅᑕᐅᕙᓪᓕᐊᓂᐅᔪᓄᑦ ᐱᐅᓪᓗᓂ 
ᐱᓕᕆᓂᐅᕗᖅ ᐊᖏᒡᓕᒋᐊᖅᓯᓂᕐᒧᑦ 
ᐋᓐᓂᐊᕕᓕᐊᖅᑐᓄᑦ ᐊᓯᒧᑦ 
ᑕᑯᔭᐅᔭᕆᐊᖃᙱᓐᓂᖓᓐᓂ ᐊᒻᒪᓗ 
ᑲᙳᓇᖅᑎᑕᐅᓂᖓᓂ. ᓱᓕᒃᑲᓐᓂᖅ, ᖃᕋᓴᐅᔭᑎᒍᑦ 
ᑎᑎᕋᖅᑕᐅᕙᓪᓕᐊᓂᐅᔪᑦ ᐱᔪᓐᓇᖅᑎᑦᑎᕗᑦ 
ᓘᒃᑖᓂ ᐃᓗᐊᖅᓴᐃᔨᓂᑦ ᐊᑐᐃᓐᓇᖃᕐᓂᖏᓐᓄᑦ 
ᐋᓐᓂᐊᕕᓕᐊᖅᑑᑉ ᑎᑎᖅᑲᖁᑎᖏᓐᓂ 
ᓇᒥᑐᐃᓐᓈᕋᓗᐊᖅᑎᓪᓗᒋᑦ.

• ᖃᕋᓴᐅᔭᑎᒍᑦ ᑕᕐᕋᖅᑐᖅᑕᐅᓂᖓᓂ 
ᐱᓕᕆᔾᔪᓯᐅᔪᓂ ᐃᓕᔭᐅᓂᖏᓐᓂ ᐋᓐᓂᐊᕕᖕᓂᑦ 
ᓄᓇᕗᓕᒫᒥ. ᓅᑕᐅᓂᐅᔪᖅ ᖃᕋᓴᐅᔭᑎᒎᖅᑐᓂ 
ᑐᑭᖃᖅᐳᖅ ᓱᒃᑲᓂᖅᓴᒥ ᓱᖅᑯᐃᖅᑕᐅᓂᖓᓂ, 
ᐊᒻᒪᓗ ᐊᔪᙱᓐᓂᐅᔪᒥ ᐅᖃᖃᑎᖃᕐᓂᕐᒧᑦ 
ᓘᒃᑖᓂᑦ ᓄᓇᕗᓕᒫᒥ ᐊᒻᒪᓗ ᖃᓪᓗᓈᑦ 
ᓄᓇᖓᓐᓂ ᐃᑲᔪᕐᓂᖅᓴᐅᔪᒧᙵᐅᑎᑦᑎᓂᐅᔪᓄᑦ 
ᐱᓕᕆᕝᕕᐅᔪᓄᑦ.

• ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐃᓅᓯᐅᑉ ᐱᐅᓂᖓᓂ ᐃᑲᔪᖅᑎᖏᑦ 
ᐊᖏᔪᐊᓗᖕᓂ ᐃᖏᕐᕋᓂᖃᖅᓯᒪᕗᑦ ᑭᐅᓂᕐᒧᑦ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓄᑦ ᓄᓇᕗᒻᒥᐅᓂ. 
ᐃᓅᓯᕗᑦ ᐊᓐᓂᕐᓇᖅᑐᑦ ᐊᕐᕌᒍᓄᑦ ᑕᓪᓕᒪᓄᑦ 
ᐱᓕᕆᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᕗᖅ 
ᑐᕌᒐᒃᓴᐅᔪᓂ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᖓᓐᓂ (NSPS). ᖁᔭᓐᓇᒦᒃ 

ᓄᓇᕗᒻᒥᐅᓄᑦ ᐅᖃᖃᑎᒋᓚᐅᖅᑕᑦᑎᓐᓂ 
ᐊᒻᒪᓗ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᖓᓐᓂ ᐱᓕᕆᖃᑎᒋᔭᑦᑎᓐᓂ 
ᓴᖅᑭᑎᑦᑎᐊᕈᓐᓇᕐᓂᐅᓚᐅᖅᑐᒧᑦ ᓄᑖᖑᔪᒥ 
ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᖓᓐᓂ ᑕᒪᑐᒪᓂ ᐊᕐᕌᒎᔪᒥ.

ᐆᒃᑑᑎᑦ ᑎᑎᕋᖅᓯᒪᔪᑦ ᖃᔅᓯᐊᕐᔫᕗᑦ 
ᐊᒥᓱᓂᑦ, ᐊᒥᓱᓂ ᐱᓕᕆᐊᖑᔪᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑲᑎᙵᓂᐅᔪᖁᑎᕗᑦ 
ᐊᑐᓕᖅᑎᑦᑎᓯᒪᑦᑎᐊᕐᓂᖏᓐᓂ. ᐊᒃᓱᕈᖅᖢᑕ 
ᐱᓕᕆᓯᒪᕗᒍᑦ, ᑭᓯᐊᓂ ᓱᓕ ᐱᔭᒃᓴᖃᕐᔪᐊᖅᐳᒍᑦ. 
ᐊᖏᖅᓯᒪᓂᐅᔪᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑲᑎᙵᓂᐅᔪᓄᑦ, ᐃᑲᔪᖅᓱᐃᓂᐅᔪᖅ ᒥᓂᔅᑕᑎᓐᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔪᐊᔾ ᕼᐃᒃᔅ ᐊᒻᒪᓗ 
ᑲᑎᒪᔨᕐᔪᐊᖑᖃᑎᖏᓐᓂ, ᐊᒻᒪᓗ ᐃᓚᒋᔭᐅᑐᐃᓐᓇᖅᑐᓄᑦ 
ᒪᓕᒐᓕᐅᕐᕕᖕᒥ ᐊᒻᒪᓗᑦᑕᐅᖅ ᑐᕌᖓᓂᖃᕐᓂᐅᔪᒥ 
ᓄᓇᕗᒻᒥ ᒐᕙᒪᒃᑯᓐᓄᑦ ᐱᓕᕆᕝᕕᐅᔪᓄᑦ 
ᑐᓂᓯᕙᒃᑐᓂ ᐃᑲᔪᖅᓱᐃᓂᕐᒥ ᐊᒻᒪᓗ ᐱᔨᑦᑎᕋᕐᓂᕐᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐱᔪᓐᓇᖅᑎᑦᑎᔪᒥ 
ᐅᕙᑦᑎᓐᓂ ᓯᕗᒻᒧᑦ ᐃᖏᕐᕋᓂᕐᒧᑦ. ᑐᕌᒐᒃᓴᕗᑦ 
ᐊᔪᕐᓇᙱᓚᖅ: “ᑲᑐᔾᔨᖃᑎᒌᖕᓂᒃᑯᑦ, ᐃᓱᒪᑐᓂᒃᑯᑦ ᐊᒻᒪᓗ 
ᑲᑎᖅᓱᐃᓂᒃᑯᑦ ᐃᓄᐃᑦ ᐃᓕᖅᑯᓯᖏᑦᑕ ᐱᓐᓇᕆᔭᖏᓐᓂᑦ, 
ᑐᓂᓯᓂᐊᖅᐳᒍᑦ ᐱᐅᓛᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᓂᐅᔪᒥ ᐱᔨᑦᑎᕋᕐᓂᕐᒥ ᐱᔪᓐᓇᖅ ᑎᑦᑎᔪᒥ 
ᓄᓇᕗᒻᒥᐅᓂᑦ ᐋᓐᓂᐊᖃᕐᓇᙱᓐᓂᖅᓴᐅᔪᒥ 
ᐃᓅᓯᖃᕐᓂᕐᒧᑦ.” ᐊᒻᒪᓗ ᑐᕌᖓᓂᖃᑦᑎᐊᖅᑐᓂ 
ᐃᑲᔪᖅᓯᖅᑕᐅᓂᕐᒧᑦ ᓄᓇᕗᒻᒥᐅᓂ ᐊᒻᒪᓗ 
ᐃᖅᑲᓇᐃᔭᖅᑎᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, 
ᑎᑭᐅᑎᓂᐊᖅᐸᕗᑦ.

ᐊᓕᐊᓇᐃᑦᑎᐊᖅᓯᒪᕗᖅ ᐃᖅᑲᓇᐃᔭᖃᑎᖃᕐᓂᕐᒧᑦ 
ᐅᑯᓇᓂ ᑲᑎᙵᓂᐅᔪᓄᑦ!

ᑳᓖᓐ ᔅᑖᒃᓕ 
ᒥᓂᔅᑕᐅᑉ ᑐᒡᓕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ



ᑕᐅᑐᕐᕉᒐᖅ: 
ᖃᓄᐃᙱᑦᑎᐊᖅᑐᓄᑦ ᓄᓇᕗᒻᒥᐅᓂ

ᑐᕌᒐᒃᓴᑦ: 
ᑲᑐᔾᔨᖃᑎᒌᖕᓂᒃᑯᑦ, ᐃᓱᒪᑐᓂᒃᑯᑦ ᐊᒻᒪᓗ 

ᑲᑎᖅᓱᐃᓂᒃᑯᑦ ᐃᓄᐃᑦ ᐃᓕᖅᑯᓯᖏᑦᑕ 

ᐱᓐᓇᕆᔭᖏᓐᓂᑦ, ᑐᓂᓯᓂᐊᖅᐳᒍᑦ ᐱᐅᓛᒥᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ 

ᐱᔨᑦᑎᕋᕐᓂᕐᒥ ᐱᔪᓐᓇᖅ ᑎᑦᑎᔪᒥ 

ᓄᓇᕗᒻᒥᐅᓂᑦ ᐋᓐᓂᐊᖃᕐᓇᙱᓐᓂᖅᓴᐅᔪᒥ 

ᐃᓅᓯᖃᕐᓂᕐᒧᑦ.



ᐃᓗᓕᖏᑦᑕ ᓇᓂᑦᑎᓯᖏᑦ

ᑐᙵᕕᒋᔭᐅᔪᑦ ᐊᒻᒪᓗ ᐱᒻᒪᕆᐅᑎᔭᕗᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᔪᕆᖅᓱᖅᑕᐅᕗᑦ ᐅᑯᓂᖓ ᐃᓄᐃᑦ ᐃᓕᖅᑯᓯᖏᑦᑕ 
ᐱᓐᓇᕆᔭᖏᓐᓂᑦ: 

    ᐃᓅᖃᑎᒌᑦᓯᐊᑭᕐᓂᖅ  
ᐃᒃᐱᒍᓱᑦᑎᐊᕐᓂᖅ ᑭᒃᑯᓕᒫᓂᒃ, ᐃᓅᖃᑎᖃᑦᑎᐊᕐᓂᖅ, ᐊᒻᒪᓗ ᐱᓯᒪᒃᓯᑦᑎᐊᕐᓂᖅ ᐃᓄᖕᓂᑦ.

    ᑐᙵᓇᕐᓂᖅ  
ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᓐᖏᓂᖅ.

    ᐱᔨᑦᓯᕐᓂᖅ  
ᐃᓚᑦᑎᓐᓄᑦ, ᐃᓅᖃᑎᑦᑎᓐᓄᓪᓗ ᐊᒻᒪᓗ ᓄᓇᖅᑲᑎᑦᑎᓐᓄᑦ ᐱᔨᑦᓯᕈᑎᖃᕐᓂᖅ.

    ᐋᔩᖃᑎᒌᓐᓂᖅ  
ᐃᓱᒪᓕᐅᕆᓂᖅ ᐅᖃᓪᓚᖃᑎᖃᕐᓂᒃᑯᑦ ᐊᒻᒪᓗ ᐊᖏᖃᑎᒌᖕᓂᒃᑯᑦ.

    ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ  
ᐊᔪᕈᓐᓃᖅᓴᓂᖅ ᓱᓇᓕᕆᓗᓂ, ᐱᓇᓱᓐᓂᒃᑯᑦ, ᐆᑦᑐᕋᕐᓂᒃᑯᑦ.

    ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ  
ᐃᖃᓇᐃᔭᖃᑎᒋᒡᓗᓂ ᐊᔾᔨᒌᒥᒃ ᐱᔾᔪᑎᖃᕐᓗᓂ.

    ᖃᓄᖅᑑᕐᓂᖅ  
ᐃᓱᒪᑦᓴᖅᓯᐅᕈᑎᖃᕐᓂᖅ ᐋᖅᑭᒃᓯᓇᓱᐊᕐᓗᓂ.

    ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ  
ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓗᓂᓗ ᓄᓇᒥᒃ, ᐆᒪᔪᓂᒃ ᐊᒻᒪᓗ ᐊᕙᑎᑦᑎᓂᒃ.

2       ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ 2016-2017



ᐊᕕᒃᑐᖅᓯᒪᓂᐅᔪᑦ



4       ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ 2016-2017

2016/2017-ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᐅᓚᑕᐅᓂᖓᓂ 
ᐊᕕᒃᑐᖅᓯᒪᓂᐅᔪᖅ ᓴᖅᑭᑎᑦᑎᓚᐅᖅᐳᑦ ᐊᒻᒪᓗ ᐱᓕᕆᓪᓗᑎᒃ ᐱᓕᕆᓂᐅᔪᒥ 
ᐱᔾᔪᑎᖃᖅᑐᒥ ᖁᓕᓂᑦ ᓯᕗᓪᓕᐅᔾᔭᐅᖁᔭᐅᔪᓂ ᐃᓂᐅᔪᓄᑦ ᐃᖏᕐᕋᑎᑦᑎᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᒪᒍᑎᓄᑦ ᐸᕐᓇᒍᑎᖓᓐᓂ ᓯᕗᒻᒧᑦ. ᑕᒪᓐᓇ 
ᐃᓚᖃᓚᐅᖅᐳᖅ ᑲᑎᒪᒐᔪᖕᓂᐅᔪᓂ ᑎᓴᒪᓂ ᐃᓱᒻᒥᖅᑐᐃᔨᐅᔪᓂᑦ (ᕿᑎᕐᒥᐅᑦ, 
ᑭᕙᓪᓕᖅ, ᕿᑭᖅᑖᓗᒃ, ᐃᖃᓗᐃᑦ), ᑕᒪᒃᑭᑦ ᐅᐸᒃᓯᒪᓂᐅᓐᓇᐅᓪᓗᑎᒃ, ᓄᓇᕗᒻᒥ 
ᐱᓕᕆᔨᕐᔪᐊᖑᔪᓂᑦ ᐊᒻᒪᓗ ᐊᖓᔪᖅᑲᐅᑎᐅᔪᓄᑦ. ᐊᒻᒪᓗᑦᑕᐅᖅ ᐊᖓᔪᖅᑳᖑᔪᓄᑦ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᔪᓄᑦ (SCHP) ᑲᑎᖃᑎᒌᓚᐅᖅᐳᑦ ᑲᑎᒪᓂᕐᒧᑦ ᓄᕕᐱᕆ 
2016-ᒥ, 21-ᓂ ᓄᓇᓕᐅᔪᓂ ᑭᒡᒐᖅᑐᖅᑕᐅᓪᓗᑎᒃ.

ᐊᐅᓚᑕᐅᓂᖓ

1. ᐱᐅᓂᖓᓂ 
ᐱᐅᓯᒋᐊᖅᑎᑦᑎᓂᐅᔪᒧᑦ 
ᐊᖅᑭᒃᓱᖅᑕᐅᓯᒪᓂᖓᓂ 
ᐊᒻᒪᓗ ᐸᕐᓇᒍᑎ

ᐊᐅᓚᑕᐅᓂᕐᒧᑦ ᐊᕕᒃᑐᖅᓯᒪᓂᐅᔪᖅ ᐱᓕᕆᕙᓪᓕᐊᕗᖅ 
ᐋᖅᑭᒃᓱᐃᓂᕐᒥ ᐱᓕᕆᐊᖑᕙᓪᓕᐊᓂᖓᓂ 
ᓴᙱᒃᑎᒋᐊᖅᓯᓂᕐᒧᑦ ᐱᐅᓂᖓᓄᑦ 
ᐱᐅᓯᒋᐊᖅᑎᑕᐅᓂᖓᓂ ᐃᓐᓄᒍᓐᓇᕐᓂᖓᓂ 
ᐃᓗᐊᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᔭᐅᓂᐅᔪᒥ ᑐᓂᓯᓂᐅᔪᒧᑦ ᐱᓕᕆᔾᔪᓯᖓᓐᓂ. 
ᐱᒻᒪᕆᐅᔪᒥ ᐱᓕᕆᓂᖓ ᐱᒋᐊᖅᓯᒪᕗᖅ 
ᐃᓚᖃᖅᑐᒥ ᐱᕙᓪᓕᐊᑎᑕᐅᓂᖓᓂ ᐱᐅᓂᖓᓂ 
ᐱᐅᓯᒋᐊᖅᑎᑦᑎᓂᐅᔪᒧᑦ ᐊᖅᑭᒃᓱᖅᑕᐅᓯᒪᓂᖓᓂ, 
ᐊᑐᓕᖅᑎᑕᐅᓂᖓᓂ ᐸᕐᓇᒍᑎᒥᑦ, ᐊᒻᒪᓗ 
ᐃᑲᔪᕈᑎᒃᓴᓄᑦ ᑲᑎᙵᔪᓂᑦ. ᐊᒻᒪᓗᑦᑕᐅᖅ, 
ᐊᕐᕌᒍᓕᒫᒥ, ᖃᔅᓯᒐᓚᖕᓂ ᓄᑖᓂᒃ ᐊᑐᐊᒐᓂᑦ ᐊᒻᒪᓗ 
ᐃᓅᓕᓴᐃᓂᕐᒧᑦ ᑎᓕᓯᔾᔪᑎᓂᑦ ᓴᖅᑭᑎᑕᐅᓚᐅᖅᐳᑦ 
ᓄᓇᓕᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓗᐊᖅᓴᐃᔨᓄᑦ ᐱᓕᕆᐊᖑᔪᓄᑦ ᐃᑲᔪᖅᓱᐃᓂᕐᒧᑦ 
ᐊᑯᓂᐅᓗᐊᙱᑦᑐᒥ ᐊᑐᐃᓐᓇᖃᕐᓂᖏᓐᓄᑦ ᐱᐅᔪᒥ 
ᐋᓐᓂᐊᕕᓕᐊᖅᐸᒃᑐᓄᑦ ᐸᖅᑭᓂᐅᔪᓂᑦ. 

ᖄᒃᑲᓐᓂᐊᒍᑦ, ᐊᐅᓚᑕᐅᓂᖓᓂ ᐊᕕᒃᑐᖅᓯᒪᓂᐅᔪᑦ 
ᐊᔾᔨᒌᓕᖅᑎᑕᐅᓯᒪᓂᐅᔪᓂ ᐱᓕᕆᓂᐅᔪᒥ 
ᐊᐅᓚᑦᑎᓂᕐᒧᑦ ᐋᓐᓂᐊᕕᓕᐊᖅᐸᒃᑐᓄᑦ 
ᐊᑦᑕᓇᔾᔭᐃᖅᓯᒪᓂᖏᓐᓂ ᖃᓄᐃᓐᓂᐅᔪᓄᑦ 
ᓄᓇᕗᒻᒥ. ᖄᖏᖅᓯᒪᓕᖅᑐᒥ ᐊᕐᕌᒍᒥ, ᑕᒪᓐᓇ 
ᐱᓕᕆᓂᐅᔪᖅ ᐃᓚᖃᖅᓯᒪᕗᖅ ᓴᖅᑭᑎᑕᐅᓂᖓᓂ 
ᓄᑖᒥᒃ ᐅᖃᐅᓯᖃᕆᐊᖃᕐᓂᕐᒧᑦ ᐊᑐᐊᒐᕐᒥ 
ᐊᒻᒪᓗᑦᑕᐅᖅ ᐋᓐᓂᐊᕕᓕᐊᖅᐸᒃᑐᓄᑦ 
ᐊᑦᑕᓇᔾᔭᐃᖅᓯᒪᓂᖏᓐᓄᑦ ᖃᓄᐃᓐᓂᐅᔪᒥ 
ᐅᓂᒃᑳᕆᓂᐅᔪᒥ ᐊᑐᐊᒐᕐᒥ.

2. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐅᖃᐅᓯᒃᓴᐃᑦ

ᖄᖏᖅᓯᒪᓕᖅᑐᒥ ᐊᕐᕌᒍᓕᒫᒥ, ᐊᐅᓚᑕᐅᓂᖓᓂ 
ᐊᕕᒃᑐᖅᓯᒪᓂᐅᔪᑦ ᐱᓕᕆᖃᑎᖃᓚᐅᖅᐳᑦ 
ᐃᓄᒋᐊᖕᓂᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᕕᒃᑐᖅᓯᒪᓂᐅᔪᒥ ᐸᕐᓇᐃᕙᓪᓕᐊᓂᕐᒧᑦ ᑲᑐᔾᔭᐅᓯᒪᔪᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᓯᒃᓴᓄᑦ 
ᑲᑎᙵᓂᐅᔪᒥᑦ (HIU). ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᓂᐅᔪᒥ ᑐᓂᓯᓂᐅᔪᒧᑦ ᐃᓱᒪᒋᔭᐅᓂᐅᔪᒥ, 
ᑕᒪᓐᓇ ᐱᓗᐊᖅᑐᒥ ᐱᓪᓚᕆᐅᕗᖅ 
ᐱᓕᕆᑦᑎᐊᕐᓂᕐᒧᑦ ᐊᐅᓚᑕᐅᓂᖓᓂ, ᐱᐅᓂᖓᓂ 
ᐱᐅᓯᒋᐊᖅᑎᑦᑎᓂᐅᔪᒧᑦ ᐊᒻᒪᓗ ᐅᖃᐅᔾᔨᓂᐅᔪᒧᑦ 
ᐃᓱᒪᓕᐅᕆᓂᕐᓄᑦ. ᐱᒋᐊᖅᐸᓪᓕᐅᓂᐅᔪᒥ 
ᐱᓕᕆᓂᕐᒥ ᐱᓕᕆᐊᖑᓚᐅᖅᐳᖅ ᓴᖅᑭᑎᑦᑎᓂᕐᒧᑦ 
ᐋᖅᑭᒃᓱᖅᓯᒪᓂᐅᔪᒥ ᓇᓗᓇᐃᖅᓯᓂᕐᒧᑦ ᓄᓇᓕᖕᓂ-
ᑭᒡᓕᐅᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᕐᓂᕐᒧᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᐱᔭᕆᐊᖃᕐᓂᐅᔪᓂᑦ, ᐊᒻᒪᓗᑦᑕᐅᖅ ᓇᐅᑦᑎᖅᓱᕐᓂᕐᒧᑦ 
ᐊᒻᒪᓗ ᖃᓄᐃᓕᖓᓕᕐᓂᖓᓂ ᐅᓂᒃᑳᕆᓂᕐᒥᑦ 
ᐱᔭᕆᐊᓕᖕᓂᑦ ᐊᕕᒃᑐᖅᓯᒪᓂᐅᔪᒥ ᐊᒻᒪᓗ ᓄᓇᕗᒻᒥ 
ᑭᒡᓕᐅᔪᓄᑦ. 

3. ᐱᓕᕆᔾᔪᓯᓂᑦ 
ᐱᓕᕆᑦᑎᐊᕐᓂᕐᒧᑦ 
ᐊᐅᓚᑦᑎᓂᐅᔪᑦ

ᖄᖏᖅᓯᒪᓕᖅᑐᒥ ᐊᕐᕌᒍᒥ, ᐊᐅᓚᑕᐅᓂᖓᓂ 
ᐊᕕᒃᑐᖅᓯᒪᓂᐅᔪᑦ ᐱᕙᓪᓕᐊᑎᑦᑎᓯᒪᕗᑦ 
ᐃᓐᓄᒍᓐᓇᕐᓂᐅᔪᒥ ᐸᕐᓇᐃᓂᕐᒧᑦ ᐊᒻᒪᓗ 
ᖃᐅᔨᓴᕐᓂᕐᒧᑦ ᑐᓂᔭᐅᔪᒃᓴᓕᐊᓂᑦ 
ᐊᔾᔨᒌᙱᕈᓘᔭᖅᑐᓄᑦ ᐸᕐᓇᒍᑕᐅᔪᓄᑦ, ᐸᕐᓇᐅᑎᓂᑦ, 
ᐅᓂᒃᑳᓕᐊᓄᑦ ᐊᑐᓕᖁᔭᐅᔪᓂᑦ, ᑮᓇᐅᔭᓕᐊᕆᕙᒃᑕᑦ 
ᖃᐅᔨᓴᖅᑕᐅᒻᒪᕆᖕᓂᖏᓐᓂ, ᐊᓯᖏᓪᓗ. ᑕᒪᓐᓇ 
ᐃᑲᔪᖅᓱᐃᓯᒪᕗᖅ ᐊᑐᓕᖅᑎᑕᐅᑦᑎᐊᕐᓂᖓᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓂᖏᓐᓄᑦ 
ᐸᕐᓇᐅᑎᖏᓐᓂ - ᓲᕐᓗ, ᐊᑐᓕᖁᔭᐅᓯᒪᔪᓂ ᓯᓚᑖᓂ 
ᕿᒥᕐᕈᔭᐅᓂᖓᓂ ᐱᔾᔪᑎᖃᖅᑐᒥ ᓄᑕᕋᓛᒧᑦ 
ᑐᖁᓂᐅᔪᒥ ᑭᙵᕐᓂ, ᐊᒻᒪᓗ ᖃᐅᔨᓴᐃᖁᔨᓂᐅᔪᒥ 
ᐃᒻᒥᓃᕐᓂᕐᒧᑦ ᓄᓇᕗᒻᒥ. ᖃᐅᔨᓴᕐᓂᐅᔪᒧᑦ 
ᐱᓕᕆᔾᔪᓯᐅᔪᖅ ᐱᓕᕆᓂᖓ ᑎᑎᕋᖅᑕᐅᕙᓪᓕᐊᓯᒪᕗᑦ 
ᐱᒋᐊᕐᓂᕐᒧᑦ ᐸᕐᓇᒃᐸᓪᓕᐊᓂᖏᓐᓄᑦ ᓂᐅᕕᕐᓂᕐᒥ 
ᐊᕿᑦᑐᓄᑦ ᖃᕋᓴᐅᔭᐅᑉ ᑎᑎᕋᕐᕕᖓᓐᓂ 
ᐃᑲᔪᖅᓱᐃᓂᕐᒧᑦ ᐱᔭᕆᐊᓕᖕᒥ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᑲᑎᖅᓱᐃᓂᖓᓂ ᐊᒻᒪᓗ 
ᐅᓂᒃᑳᕆᓂᕐᒧᑦ. 

ᐊᐅᓚᑕᐅᓂᖓᓂ ᐊᕕᒃᑐᖅᓯᒪᓂᐅᔪᑦ 
ᐱᕙᓪᓕᐊᑎᑦᑎᓯᒪᒋᕗᑦ ᐱᓕᕆᑦᑎᐊᕐᓂᕐᒧᑦ 
ᐊᐅᓚᑕᐅᓂᖓᓐᓂ ᐋᖅᑭᒃᓱᖅᓯᒪᓂᐅᔪᒥ 
ᐊᔪᕆᖅᓱᐃᓂᕐᒧᑦ ᐱᕙᓪᓕᐊᑎᑕᐅᓂᖓᓂ ᓈᒻᒪᒃᑐᓂ 
ᓇᐅᑦᑎᖅᓱᕐᓂᐅᔪᒥ ᐊᒻᒪᓗ ᖃᓄᐃᓐᓂᐅᔪᒥ 
ᐱᓕᕆᓂᐅᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᓂᐅᔪᒧᑦ ᑐᓂᓯᓂᕐᒧᑦ ᐱᓕᕆᔾᔪᓯᖓᓐᓂ, 
ᐊᒻᒪᓗᑦᑕᐅᖅ ᐅᓂᒃᑳᕆᓂᕐᒥ ᐊᒻᒪᓗ ᖃᐅᔨᓴᐃᓂᐅᔪᒥ 
ᐱᔪᓐᓇᕐᓂᐅᔪᓂᑦ. ᐊᑐᓕᖅᑎᑕᐅᓂᖓ ᐱᒋᐊᕐᓂᐊᖅᐳᖅ 
ᐊᕐᕌᒎᓂᐊᖅᑐᒥ, ᐃᑲᔪᕈᑎᒃᓴᑦ ᐱᔪᓐᓇᖅᑎᑦᑎᒃᐸᑦ.

4. ᐱᓕᕆᖃᑎᖃᕐᓂᖅ 
ᐱᓕᕆᖃᑎᒋᔭᐅᔪᓂᑦ

ᖄᖏᖅᓯᒪᓕᖅᑐᒥ ᐊᕐᕌᒍᒥ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᒃᓯᕙᐅᑕᐅᖃᑕᐅᓚᐅᖅᐳᑦ ᐃᓅᓯᐅᑉ ᐱᐅᓂᖓᓂ 
ᑲᑎᒪᔨᕋᓛᖑᔪᓂ ᐃᓚᒌᓄᑦ ᐱᔨᑦᑎᕋᕐᓂᕐᓄᑦ. ᑖᒃᑯᐊ 
ᑲᑎᒪᔨᕋᓛᑦ ᐱᓕᕆᐊᒃᓴᖃᖅᐳᑦ ᐊᐅᓚᑦᑎᓂᕐᒧᑦ 
ᓄᓇᕗᒻᒥ ᒐᕙᒪᒃᑯᓐᓂ ᐱᓕᕆᕝᕕᐅᔪᓄᑦ 
ᐱᒋᐊᕈᑕᐅᔪᓂ ᐊᒃᑐᐃᓂᖃᖅᑐᓂ ᐃᓅᓯᕆᔭᐅᔪᓄᑦ 
ᓄᓇᕗᒻᒥᐅᓂ, ᐊᒻᒪᓗ ᐃᓚᖃᖅᐳᖅ ᐱᓕᕆᕝᕕᓂᑦ 
ᓲᕐᓗ ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ 
ᐊᒻᒪ ᐃᑦᑕᕐᓂᓴᓕᕆᔨᒃᑯᑦ, ᐃᒡᓗᓕᕆᔨᒃᑯᑦ, 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᐊᒻᒪᓗ 
ᑮᓇᐅᔭᓕᕆᔨᒃᑯᓐᓂ. 

ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ 
ᐅᐃᕆᓯᒪᓂᐅᔪᓄᑦ ᑲᑎᙵᓂᐅᔪᓂ ᐋᖅᑭᒃᓱᐃᓚᐅᖅᐳᑦ 
ᐊᒻᒪᓗ ᑲᒪᒋᔭᖃᖅᖢᑎᒃ “ᐱᓕᒻᒪᒃᓴᐃᓂᕐᒥ 
ᐱᓕᒻᒪᒃᓴᐃᔨᐅᔪᒥᑦ” ᐱᓕᕆᐊᖑᔪᒥ ᐃᑲᔪᖅᓱᐃᓂᕐᒧᑦ 
ᐱᓕᕆᕕᒃᑯᑎᒍᑦ ᐊᑐᓕᖅᑎᑕᐅᓂᖓᓂ 
ᑎᒥᐅᖃᑎᒌᖕᓂᑦ ᐅᖃᐅᓯᖃᕐᓂᖓᓐᓂ ᒪᓕᒐᑎᒍᑦ 
ᐊᖏᕈᑕᐅᓯᒪᔪᒥᑦ ᐃᖃᓗᖕᓂ ᒫᔾᔨ 30, 2017-
ᒥ. ᐃᖅᑲᓇᐃᔭᖅᑎᐅᔪᓂ ᑭᒡᒐᖅᑐᐃᔨᐅᔪᑦ 
ᐱᓕᒻᒪᒃᓴᖅᑕᐅᓚᐅᖅᐳᑦ ᐱᓕᕆᕝᕕᐅᔪᓂ 
ᐅᑯᓇᓂ: ᐃᓚᒌᓄᑦ ᐱᔨᑦᑎᕋᖅᑎᒃᑯᓐᓂ, 
ᐃᓕᓐᓂᐊᕐᓂᓕᕆᔨᒃᑯᓐᓂ, ᒪᓗᒐᓕᕆᔨᒃᑯᓐᓂ ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ.

ᐊᒻᒪᓗᑦᑕᐅᖅ, ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐊᒻᒪᓗ ᐅᐃᕆᓯᒪᓂᐅᔪᓄᑦ ᑲᑎᙵᓂᐅᔪᑦ ᑮᓇᐅᔭᓂᒃ 
ᑐᓂᓯᓚᐅᖅᐳᑦ ᐊᔾᔨᒌᙱᕈᓘᔭᖅᑐᓂ ᓄᓇᕗᒻᒥ 
ᒐᕙᒪᒃᑯᓐᓂ ᐱᓕᕆᕝᕕᐅᔪᓂ ᐊᒻᒪᓗ ᓄᓇᓕᖕᓂ 
ᑲᑐᔾᔨᖃᑎᒌᖑᔪᓂᑦ ᐃᓚᐅᖃᑕᐅᓂᕐᒧᑦ ᐃᓕᓴᖅᓯᕕᒃ 
ᐃᓅᓯᓕᕆᓂᕐᒧᑦ ᐱᓕᒻᒪᒃᓴᓂᐅᔪᒥ ᑲᖏᖅᖢᒑᐱᖕᒥ. 

ᐃᓕᓐᓂᐊᕐᓂᐅᔪᖅ ᐊᐅᓚᓚᐅᖅᑐᒥ ᐊᐃᑉᕆᓕ 25-ᒥ 
ᒪᐃ 5, 2016-ᒧᑦ, ᑐᓂᓯᓚᐅᖅᐳᖅ ᐱᓕᒻᒪᒃᓴᓂᕐᒥ 
25-ᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ ᑎᓴᒪᓂ 
ᓄᓇᓕᖕᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᔪᓄᑦ. ᐃᓕᓐᓂᐊᕐᓂᐅᔪᖅ 
ᐱᓕᕆᐊᖑᔪᖅ ᔪᓚᐃ 4-14, 2016-ᒥ, ᑐᓂᓯᓚᐅᖅᐳᖅ 
ᐱᓕᒻᒪᒃᓴᓂᕐᒥ 23-ᓄᑦ ᐃᓕᓐᓂᐊᖅᑎᓄᑦ 
ᐅᐸᒃᓯᒪᔪᓄᑦ ᐊᒻᒪᓗ ᐱᖓᓱᓂᑦ ᓄᓇᓕᖕᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ.

ᔫᓂᒥ ᐱᒋᐊᖅᑐᒥ, ᕿᑎᕐᒥᐅᑦ ᐊᕕᒃᑐᖅᓯᒪᓂᐅᔪᒥ 
ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᖓ 
(EHO) ᐊᑐᐃᓐᓇᐅᓕᖅᑎᑦᑎᓕᓚᐅᖅᐳᖅ 
ᓂᕿᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᒻᒪᒃᓴᓂᐅᔪᒥ 
ᐊᕕᒃᑐᖅᓯᒪᓂᐅᔪᒥ. ᐱᓕᒻᒪᒃᓴᓂᕐᒧᑦ ᓱᓇᒃᑯᑖᑦ 
ᑐᓂᔭᐅᓚᐅᖅᐳᑦ ᑐᕋᐃᓐᑳᓐ ᐃᖕᒃ-ᑯᓐᓂ 
ᐊᑐᖅᑕᐅᕐᔪᐊᓲᖑᔪᓂ ᐊᔾᔨᐸᓗᖏᓐᓂ ᐱᓕᕆᐊᖑᔪᓄᑦ 
ᑲᓇᑕᒥ ᐊᒻᒪ ᔫᓇᐃᑎᑦ ᔅᑕᐃᑦᔅᓂ.

ᑕᐃᑲᓂ ᐊᕐᕌᒎᔪᒥ, 95 ᐃᓄᐃᑦ ᑐᓂᔭᐅᓚᐅᖅᐳᑦ 
ᐱᓕᒻᒪᒃᓴᓂᕐᒥ ᐃᓚᖃᓚᐅᖅᑐᒥ ᐱᕕᒃᓴᖃᕐᓂᐅᔪᒥ 
ᑎᑎᕋᕐᓂᕐᒧᑦ ᖃᐅᔨᓴᕈᑕᐅᔪᒥ. ᐱᐊᓂᒃᓯᑦᑎᐊᖅᑐᑦ 

ᐃᓚᐅᖃᑕᐅᔪᑦ ᐸᐃᑉᐹᖅᑖᖅᑎᑕᐅᓚᐅᖅᐳᑦ 
ᐃᓕᓴᕆᔭᐅᓯᒪᔪᒥ ᑲᓇᑕᓕᒫᒥ ᓂᕿᓕᕆᓂᕐᒧᑦ 
ᐱᔨᑦᑎᕋᕐᓂᕐᓄᑦ ᐱᓕᕆᔨᕐᔪᐊᖑᔪᓄᑦ. 
ᐃᓚᐅᖃᑕᐅᓚᐅᖅᑐᑦ ᐃᓚᖃᓚᐅᖅᐳᑦ: 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᑭᒡᒐᖅᑐᐃᔨᐅᔪᑦ, ᐸᐃᕆᕝᕕᖕᓂᐃᖅᑲᓇᐃᔭᖅᑎᐅᔪᑦ, 
ᖃᓄᐃᙱᑦᑎᐊᕐᓂᕐᒧᑦ ᐃᖅᑲᓇᐃᔭᖅᑎᑦ, 
ᐸᖅᑮᓐᓇᕐᓂᐅᔪᒥ ᐱᓕᕆᕝᕕᖕᓂ ᐃᖅᑲᓇᐃᔭᖅᑎᑦ, 
ᓂᐅᕕᕐᕕᖕᒥ ᐊᒻᒪᓗ ᑯᐊᐸᒃᑯᓐᓂ ᐃᖅᑲᓇᐃᔭᖅᑎᑦ, 
ᑐᔪᕐᒥᕕᖕᓂ ᐃᖅᑲᓇᐃᔭᖅᑎᑦ, ᓂᕆᕕᖕᓂ 
ᐃᖅᑲᓇᐃᔭᖅᑎᑦ, ᐊᒻᒪᓗ ᑭᒃᑯᑐᐃᓐᓇᕐᓂᑦ. 

ᕿᑭᖅᑖᓗᖕᒥ ᐊᕕᒃᑐᖅᓯᒪᓂᐅᔪᓂ, ᓂᕿᓄᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓃᑦ 
ᐱᓕᕆᐊᖑᓚᐅᖅᐳᑦ ᒪᕐᕉᖕᓂ ᓄᓇᓕᐅᔪᓂ: ᐸᖕᓂᖅᑑᒥ 
ᐊᒻᒪ ᐃᒡᓗᓕᖕᒥ. ᐅᖃᓕᒫᒐᓛᖕᒥ ᖁᕝᕙᖅᓴᐃᔪᒥ 
ᓂᕿᓪᓚᑦᑖᓂ ᑐᓐᓂᖅᓴᖅᑕᐅᓚᐅᖅᐳᖅ ᓄᓇᓕᖕᓂ 
ᐸᐃᕆᕝᕕᐅᔪᓄᑦ, ᐃᓕᓐᓂᐊᕐᕕᓄᑦ ᐊᒻᒪᓗ ᐊᓯᖏᓐᓄᑦ 
ᐃᓂᖃᕐᕕᐅᔪᓄᑦ. 

ᖄᖏᖅᓯᒪᓕᖅᑐᒥ ᐊᕐᕌᒍᒥ, ᐊᐅᓚᑕᐅᓂᖓᓂ 
ᐊᕕᒃᑐᖅᓯᒪᓂᐅᔪᑦ ᖃᓂᑦᑐᒥ ᐱᓕᕆᖃᑎᖃᓚᐅᖅᐳᑦ 
ᐃᓚᒌᓄᑦ ᐱᔨᑦᑎᕋᖅᑎᒃᑯᓐᓂᑦ ᐱᔭᕇᖅᓯᓂᕐᒧᑦ 
ᕿᒥᕐᕈᓂᐅᔪᒥ ᐱᐅᓂᖅᐹᓂ ᐱᓕᕆᓂᐅᔪᓂᑦ 
ᓇᓗᓇᖅᑐᓂ ᐱᓕᕆᐊᖑᔪᓄᑦ ᐊᐅᓚᑕᐅᓂᐅᔪᓂ, 
ᑐᕌᖓᓂᖃᖅᑐᒥ ᐃᓕᓯᓂᖓᓂ ᐱᒋᐊᕈᑎᒃᓴᖏᓐᓂ 
ᓯᕗᓂᒃᓴᒧᑦ ᐱᓕᕆᕝᕕᐅᒐᓚᒃᑐᓂ ᑲᑎᙵᓂᐅᔪᓂ 
ᒪᓕᒐᑎᒍᑦ ᐊᖏᕈᑕᐅᓯᒪᔪᒥᑦ. 

ᐊᕕᒃᑐᖅᓯᒪᓂᐅᔪᓂ ᐃᓱᒻᒥᖅᑐᐃᔨᑦ 
ᓄᓇᓕᖕᓄᐊᓚᐅᖅᐳᑦ ᐊᕕᒃᑐᖅᓯᒪᓂᖁᑎᖓᓐᓂ 
ᐊᒻᒪᓗ ᑲᑎᒪᖃᑎᖃᖅᖢᑎᒃ ᓄᓇᓕᖕᓂ 
ᕼᐋᒻᓚᐅᔪᓂᑦ ᑭᒡᒐᖅᑐᐃᔨᐅᔪᓂᑦ ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔨᐅᔪᓄᑦ. 
ᕿᑎᖅᐸᓯᐊᓂ ᑕᐅᑐᒃᑕᑐᐊᖃᑲᐃᓐᓇᕐᓂᖅ 
ᑖᒃᑯᓇᓂ ᐳᓚᕋᕐᓂᐅᔪᓂ ᐃᓚᐅᑎᑦᑎᓂᐅᓚᐅᖅᐳᑦ 
ᐅᖃᓪᓚᖃᑎᖃᕐᓂᐅᔪᓂ ᐱᔾᔪᑎᖃᖅᑐᒥ 



8       ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ 2016-2017

ᓇᓗᓇᐃᖅᑕᐅᓯᒪᔪᓄᑦ ᐱᔭᕆᐊᖃᕐᓂᐅᔪᓂ 
ᓄᓇᓕᐅᔪᓂᑦ, ᐊᒻᒪᓗᑦᑕᐅᖅ ᑐᑭᓯᓇᓱᐊᕐᓂᕐᒧᑦ 
ᐊᑲᐅᙱᓕᐅᕈᑕᐅᔪᓂ ᐱᔾᔪᑎᖃᖅᑐᒥ 
ᐱᓕᕆᖃᑎᒌᖕᓂᐅᔪᒥ ᐋᓐᓂᐊᕕᖕᓂ ᐊᒻᒪᓗ 
ᐃᓄᓕᒫᓄᑦ.

5. ᕿᑭᖅᑕᓂ ᐋᓐᓂᐊᕕᖓ 

ᒫᔾᔨ 15, 2017-ᒥ, ᕿᑭᖅᑕᓂ ᐋᓐᓂᐊᕕᖓ (QGH) 
ᒪᑐᐃᖅᓯᓪᓚᕆᓚᐅᖅᐳᑦ ᓄᑖᙳᕆᐊᖅᑎᑕᐅᔪᒥ 
ᑲᓇᖕᓇᒦᓐᓂᖓᓂ ᐃᓚᖓᓐᓂ. ᐊᒥᓱᑦ ᑲᑎᒪᔨᕐᔪᐊᖑᔪᑦ 
ᐅᐸᒃᓯᒪᓚᐅᖅᐳᑦ ᐊᒻᒪᓗ ᐃᓚᐅᖃᑕᐅᓪᓗᑎᒃ 
ᖃᓄᐃᓐᓂᐅᔪᒥ. ᒪᑐᐃᖅᑕᐅᕙᓪᓕᐊᓂᖓᓂ, ᒥᓂᔅᑕ 
ᕼᐃᒃᔅ ᐅᖃᕆᐊᓪᓚᓚᐅᖅᐳᖅ ᐱᒻᒪᕆᐅᓂᖓᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑐᓂᓯᓂᖏᓐᓂ 
ᐱᓕᕆᔾᔪᔾᔭᐅᕙᒃᑐᓂ ᐸᖅᑭᓂᐅᔪᒥ ᐱᔭᕆᐊᓕᖏᓐᓂ 
(ᐃᓚᖃᖅᑐᒥ ᓇᓗᓇᐃᖅᑕᐅᓯᒪᓂᐅᔪᒥ 
ᐸᖅᑭᔭᐅᓂᐅᔪᒥ) ᖃᓂᓐᓂᖅᓴᐅᔪᒧᑦ ᐊᖏᕐᕋᒧᑦ. ᓄᑖᖅ 
ᐃᓚᒋᐊᖅᑕᐅᓯᒪᔪᖅ ᑐᓂᓯᓯ ᕗᖅ ᐱᕕᒃᓴᖃᕐᓂᐅᔪᒥ 
ᐱᒋᐊᖅᑎᑦᑎᓂᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐱᔨᑦᑎᕋᕐᓂᕐᒥ ᑲᑐᔾᔨᓂᐅᔪᒥ ᐃᖃᓗᖕᓂᑦ. ᐊᖏᕐᕋᒥ 
ᐸᖅᑭᓂᖅ ᓅᓯᒪᕗᖅ ᕿᑭᖅᑕᓂ ᐋᓐᓂᐊᕕᖓᓄᑦ 
ᐃᒡᓗᖁᑎᖓᓐᓄᑦ, ᐊᒻᒪᓗ ᐊᕐᕌᒎᓂᐊᖅᑐᒧᑦ, 
ᐃᓚᒌᓄᑦ ᐱᓕᕆᕙᒃᑐᓄᑦ ᑲᑎᙵᓂᐅᔪᑦ ᐊᒻᒪᓗ 
ᐃᓅᓯᖃᓕᖅᑎᑕᐅᑦᑎᐊᕋᓱᐊᖅᑐᓄᑦ ᐱᔨᑦᑎᕋᕐᓂᖅ 
ᐊᔾᔨᐸᓗᐊᓂ ᐃᖏᕐᕋᓯᓕᖅᑎᑕᐅᓂᐊᕆᕗᖅ.

ᕿᒥᕐᕈᔭᐅᓂᖓᓂ ᐃᖃᓗᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᖓᓂ 
ᐱᔨᑦᑎᕋᕐᓂᕐᒧᑦ ᑐᓂᓯᓂᐅᔪᒥ ᐱᔭᕇᖅᑕᐅᓚᐅᖅᐳᖅ 
ᐊᕐᕌᒎᔪᒥ, ᐃᓕᓯᓚᐅᖅᑐᒥ ᐱᒋᐊᕐᕕᒃᓴᕆᔭᖓᓂ 
ᓄᑖᙳᕆᐊᖅᑎᑦᑎᓂᕐᒧᑦ ᐱᓕᕆᐊᖑᔪᓄᑦ 
ᑐᕌᒐᒃᓴᖏᓐᓂ, ᐊᑲᐅᓛᑦᑎᐊᒃᑯᑦ ᐱᓕᕆᓂᐅᔪᓄᑦ 
ᐃᖏᕐᕋᓂᖏᓐᓂᑦ, ᑐᑭᓕᐊᖅᓯᑎᑦᑎᒃᑲᓐᓂᖅᑐᒥ 

ᐃᖅᑲᓇᐃᔮᖃᖅᑎᑦᑎᓂᐅᔪᓂ, ᐊᒻᒪᓗ ᑭᐅᓂᕐᒧᑦ 
ᐱᔨᑦᑎᕋᕐᓂᕐᓄᑦ ᐃᓚᑰᓂᐅᔪᓄᑦ. ᐱᓕᕆᓂᖓ 
ᐊᑐᓕᖅᑎᑦᑎᓂᕐᒧᑦ ᓄᑖᖑᔪᒥ ᓯᕗᓪᓕᖅᐹᒥ 
ᐸᖅᑭᓂᐅᔪᒧᑦ ᐆᒃᑑᑎᖓ ᐱᒋᐊᖅᑕᐅᓯᒪᕗᖅ.

ᖄᖏᖅᓯᒪᓕᖅᑐᒥ ᐊᕐᕌᒍᒥ, ᕿᑭᖅᑕᓂ ᐋᓐᓂᐊᕕᖓ 
ᐱᔪᓐᓇᖅᓯᑦᑎᐊᓚᐅᖅᐳᖅ ᐃᖅᑲᓇᐃᔮᖃᖅᑎᑦᑎᓂᕐᒧᑦ 
ᐊᓂᖅᑎᕆᓂᕐᒧᑦ ᓄᑖᙳᖅᐸᓪᓕᐊᔪᓕᕆᔨᐅᔪᒧᑦ 
ᐃᓂᐅᔪᓄᑦ ᐊᒻᒪᓗ ᐱᑎᑦᑎᓪᓗᓂ, ᐱᓕᕆᖃᑎᖃᖅᖢᓂ 
ᐱᐊᕋᓕᕆᔨᐅᔪᓄᑦ ᐱᔨᑦᑎᕋᕐᓂᕐᒧᑦ, ᐊᑐᓕᖅᑎᑦᑎᓯᒪᕗᖅ 
ᐱᐊᕋᕐᓄᑦ ᐊᓂᖅᓵᖅᑐᕈᑎᖏᓐᓂ ᒥᑭᒡᓕᓯᒪᔪᓄᑦ 
ᐅᐸᒃᑕᕐᕕᐅᔪᒥ. ᐃᓚᓕᐅᔾᔨᓯᒪᕗᖅ ᐃᓐᓇᕐᓄᑦ 
ᐅᐸᒃᕕᒃᓴᐅᔪᒥ, ᑕᒪᒃᑮᔪᒥ ᐊᐅᓚᑕᐅᓂᖃᓕᖅᑐᒥ. 

ᕿᑭᖅᑕᓂ ᐋᓐᓂᐊᕕᖓ ᓂᐅᕕᖅᓯᒪᕗᖅ 
ᐃᖏᕐᕋᐃᓐᓇᖅᑐᒥ ᐱᐅᔪᒥ ᐊᓂᖅᓵᖅᑐᕐᓂᖓᓄᑦ 
ᐳᓪᓚᔨᕋᕐᒥ (CPAP) ᐃᓅᓕᓴᖅᑕᐅᓂᕐᒧᑦ ᐱᓕᕆᔾᔪᑎᓂᑦ, 
ᐊᒻᒪᓗ ᐊᑐᓕᖅᖢᑎᒃ ᐃᖏᕐᕋᐃᓐᓇᖅᑐᒥ ᐱᐅᔪᒥ 
ᐊᓂᖅᓵᖅᑐᕐᓂᖓᓄᑦ ᐳᓪᓚᔨᕋᕐᒥ ᐱᓕᕆᐊᖑᔪᒥ 
ᐱᐊᕋᕐᓄᑦ ᐋᓐᓂᐊᕕᓕᐊᖅᐸᒃᑐᓄᑦ. ᑕᒪᓐᓇ 

ᐱᓕᕆᓂᐅᔪᖅ ᑐᓂᓯᓲᖑᕗᖅ ᐱᐊᕋᓄᑦ 
ᐋᓐᓂᐊᕕᓕᐊᖅᐸᒃᑐᓄᑦ ᐊᒃᓱᕈᖅᐸᒃᑐᓂ 
ᐊᓂᖅᑎᕆᓂᕐᒧᑦ ᐊᑲᐅᙱᓕᐅᕈᑎᖃᖅᑐᓄᑦ 
ᐊᑐᐃᓐᓇᖃᕐᓂᖏᓐᓂ ᐸᒡᕕᓵᕆᙱᓐᓂᖅᓴᐅᔪᒥ 
ᐊᒻᒪᓗ ᑕᑯᒃᓴᐅᑎᑦᑎᓪᓗᓂ ᑲᓇᑕᒥ ᐱᐊᕋᕐᓄᑦ 
ᐸᖅᑭᔭᐅᓂᖏᓐᓂ ᐊᑐᖅᑕᐅᕙᒃᑐᓂ.

ᕿᑭᖅᑕᓂ ᐋᓐᓂᐊᕕᖓ ᖃᓄᐃᓕᐅᖅᐸᓪᓕᐊᓕᖅᐳᑦ 
ᐊᑐᓕᖁᔭᐅᓯᒪᔪᓂ ᓯᓚᑖᓂ ᐱᓚᒃᑐᐃᕕᐅᔪᒧᑦ (OR) 
ᕿᒥᕐᕈᔭᐅᓂᖓᓂ. ᐊᑕᐅᓯᖅ ᐊᑐᓕᖁᔭᐅᓯᒪᔪᖅ 
ᐃᓚᖃᖅᐳᖅ ᒪᑐᐃᖅᓯᒃᑲᓐᓂᕐᓂᖓᓂ ᒪᕐᕈᖓᓂ 
ᐱᓚᒃᑐᐃᕕᐅᓂᐊᖅᑐᒥ. ᐃᖏᕐᕋᓂᖓᓂ ᐅᓪᓗᒥᒧᑦ 
ᐃᓚᖃᖅᐳᑦ: 

• ᐃᖅᑐᕐᒥ ᖃᐅᔨᓴᐃᓂᐅᔪᒥ ᐱᓕᕆᐊᖑᔪᒥ 
ᐊᒻᒪᓗ ᐅᑕᖅᑭᔭᕆᐊᖃᕐᓂᐅᔪᒥ 
ᐊᐅᓚᑕᐅᓂᖓᓂ

• ᓇᓗᓇᐃᖅᑕᐅᓯᒪᔪᓄᑦ ᐱᓚᒃᑐᐃᓂᐅᔪᓂᑦ

• ᐱᓚᒃᑐᐃᔨᐅᔪᓄᑦ ᐃᖅᑲᓇᐃᔭᖅᑎᓄᑦ 
ᐊᑐᐊᒐᖓᓐᓂ ᐋᖅᑭᒋᐊᖅᑕᐅᓂᖓᓂ

• ᐃᖅᑯᒪᑎᓪᓗᒋᑦ 
ᐃᒃᐱᖕᓂᐊᔪᓐᓃᖅᑎᑕᐅᓯᒪᔪᓄᑦ ᕿᑭᖅᑕᓂ 
ᐋᓐᓂᐊᕕᖓᓂ ᐱᖓᓐᓇᖓᓂ ᑭᒍᑎᓕᕆᓂᕐᒧᑦ 
ᐊᒻᒪᓗ ᐊᓯᖏᓐᓄᑦ ᐱᓕᕆᔾᔪᓯᐅᔪᓄᑦ, ᐊᒻᒪᓗ

• ᐱᓚᒃᑐᐃᓂᕐᒧᑦ ᐱᓕᕆᓂᖓᓂ 
ᓄᖅᑲᖅᑎᑕᐅᔪᒥ ᐃᓇᖏᖅᓯᓂᕐᒥ.

6. ᐃᓄᑐᖃᑦ ᓅᑕᐅᓂᖓ

ᕕᕈᐊᕆ 2017-ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᒪᑐᐃᖅᓯᑦᑎᐊᕈᓐᓇᓚᐅᖅᐳᑦ 8-ᓂ ᐃᒡᓕᓕᖕᓄᑦ 
ᐊᑯᓂᐅᔪᒥ ᐸᖅᑭᓂᐅᔪᒧᑦ ᐃᒡᓗᖁᑎᖓᓐᓂ 
ᒪᕐᕈᖓᓂ ᓇᑎᐅᔪᒥ ᕿᑎᕐᒥᐅᓂ ᐋᓐᓂᐊᕐᕕᖓᓂ 
ᐃᖃᓗᒃᑑᑦᑎᐊᕐᒥ. ᑖᓐᓇ ᐃᒡᓗᖁᑎᐅᔪᖅ 
ᐊᐅᓚᑕᐅᕗᖅ ᐃᖅᑲᓇᐃᔭᖅᑎᖁᑎᖃᖅᖢᓂ 17-ᓂᑦ, 
ᐃᓚᖃᖅᑐᒥ 11-ᓂ ᓄᑖᖑᔪᓂ ᐃᖏᕐᕋᐃᓐᓇᖅᑐᒥ 
ᐸᖅᑭᔨᐅᔪᓄᑦ ᓄᓇᓕᖕᓂ ᐱᓕᒻᒪᒃᓴᖅᑕᐅᓚᐅᖅᑐᓂ 
ᐊᒻᒪᓗ ᐃᖅᑲᓇᐃᔮᖅᑖᖅᑎᑕᐅᓪᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑖᓐᓇ ᐃᒡᓗᖁᑎᐊ 
ᐊᐅᓚᓂᖃᑦᑎᐊᖅᐳᖅ ᒪᑐᐃᖅᑕᐅᓪᓚᕆᒃᖢᓂ ᒫᔾᔨ 22, 
2016-ᒥ.

ᖄᒃᑲᓐᓂᐊᒍᑦ, ᓄᑖᖑᔪᒥ ᐊᖏᕐᕋᒧᑦ ᐊᒻᒪᓗ 
ᓄᓇᓕᖕᓄᑦ ᐸᖅᑭᔭᐅᓂᕐᒧᑦ ᐱᓕᕆᐊᖑᔪᒥ 
ᓴᖅᑭᑎᑕᐅᓚᐅᖅᐳᖅ ᓄᓇᓕᐅᔪᓂ ᖃᒪᓂᑦᑐᐊᕐᒥ. 
ᐱᓕᕆᐊᖑᔪᒧᑦ ᐃᖅᑲᓇᐃᔭᖅᑎᖏᑦ ᐃᓚᖃᖅᐳᑦ 
ᐊᖓᔪᖅᑳᖑᔪᒥ ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ 
ᐸᖅᑭᔭᐅᓂᕐᒧᑦ, ᐱᖓᓱᓂ ᐊᖏᕐᕋᒥ ᐊᒻᒪᓗ 
ᓄᓇᓕᖕᓄᑦ ᐸᖅᑭᔨᐅᔪᓂᑦ ᑭᒡᓕᖃᖅᑐᒥ 1, 
ᐊᒻᒪᓗ ᒪᕐᕉᖕᓂ ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ 
ᐸᖅᑭᔨᐅᔪᓄᑦ ᑭᒡᓕᖃᖅᑐᒥ 2-ᒥ. ᐱᔨᑦᑎᕋᕐᓂᖅ 
ᑕᐃᒪᐃᖏᓐᓇᕐᓂᐊᖅᐳᖅ ᐊᓯᖏᑎᑐᑦ ᓄᓇᓕᐅᔪᓂ 
ᓄᓇᕗᓕᒫᒥ ᐊᒻᒪᓗ ᐃᓚᖃᕐᓗᓂ ᐊᖏᕐᕋᓕᕆᓂᕐᒧᑦ 
ᐃᑲᔪᖅᓱᐃᓂᐅᔪᓂ, ᓇᖕᒥᓂᖅ ᐸᖅᑭᓂᐅᔪᓄᑦ 
ᐱᔨᑦᑎᕋᕐᓂᖅ, ᐊᖏᕐᕋᒥ ᐃᓗᐊᖅᓴᐃᔨᖃᕐᓂᕐᒧᑦ, ᐊᒻᒪᓗ 
ᑕᖃᐃᖅᓯᑲᐃᓐᓇᖅᑎᑦᑎᖃᑦᑕᕐᓂᕐᒧᑦ ᐸᖅᑭᔭᐅᓂᐅᔪᒥ.

ᑕᐃᑲᓂᓗᒃᑖᖅ ᐊᕐᕌᒍᒥ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᐅᓚᑕᐅᓂᖓ ᖃᓂᑦᑐᒥ ᐱᓕᕆᖃᑎᖃᓚᐅᖅᐳᖅ 
ᐃᓚᒌᓄᑦ ᐱᔨᑦᑎᕋᖅᑎᓄᑦ ᐸᕐᓇᐃᓂᕐᒧᑦ ᓅᓐᓂᐅᔪᒥ 
ᑲᒪᒋᔭᖃᕐᓂᐅᔪᒥ ᐃᓄᑐᖃᕐᓂ ᐊᖏᕐᕋᕆᔭᐅᔪᓄᑦ 
ᐃᖃᓗᖕᓂ, ᖃᒪᓂᑦᑐᐊᖅ ᐊᒻᒪᓗ ᐊᕐᕕᐊᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᑐᓂ 
ᐊᖏᕐᕋᕆᔭᐅᔪᑦ 8-ᓂ ᐃᒡᓕᖃᕈᓐᓇᖅᑎᑕᐅᕗᑦ 
ᐃᓐᓄᒍᓐᓇᖅᑐᓂ ᐊᒻᒪᓗ ᓴᓇᔭᐅᓯᒪᕗᑦ ᑐᓂᓯᓂᕐᒥ 
ᑭᒡᓕᐅᔪᒥ 2-ᒥ 3-ᒥᓪᓘᓐᓃᑦ ᐃᑲᔪᖅᓯᖅᑕᐅᓗᑎᒃ-
ᐃᒡᓗᖃᕐᓂᕐᒧᑦ ᑐᔪᕐᒥᕕᐅᔪᒥ ᐸᖅᑭᔭᐅᓂᖓᓂ 
ᐃᓄᑐᖃᕐᓄᑦ ᓄᓇᕗᒻᒥ. ᑕᒪᓐᓇ ᓅᑕᐅᓂᖓ 
ᐊᑲᐅᓛᖑᔪᒥ ᐱᔨᑦᑎᕋᕐᓂᐅᕗᖅ ᐊᒻᒪᓗ 
ᓇᓗᓇᐃᖅᓯᓪᓗᓂ ᐃᓄᑐᖃᐃᑦ ᐱᓂᖏᓐᓂ ᐱᐅᓛᖑᔪᒥ 
ᐃᖏᕐᕋᐃᓐᓇᕐᓂᐅᔪᒥ ᐸᖅᑭᔭᐅᓂᖏᓐᓂ. ᑕᑯᒍᒃ 
ᑭᒡᓕᐅᔪᑦ ᐸᖅᑭᔭᐅᓂᖏᓐᓂ ᐅᓂᒃᑳᕆᓯᒪᓂᐅᔪᓂᑦ 
ᒪᒃᐱᖅᑐᒐᖅ 11-ᒥ.

7. ᐆᒃᑐᕋᐅᑎᐅᔪᖅ 
ᐸᖅᑭᔭᐅᓂᖓᓂ

ᐊᐅᓚᑕᐅᓂᖓᓂ ᐊᕕᒃᑐᖅᓯᒪᓂᐅᔪᑦ 
ᐃᓚᐅᖃᑕᐅᓯᒪᕗᑦ ᐃᑲᔪᖅᓱᐃᓂᕐᒧᑦ ᐸᕐᓇᐃᓂᐅᔪᓂ 
ᓄᑖᙳᕆᐊᖅᑐᒧᑦ ᐆᒃᑑᑎᐅᔪᒥ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᖓᓂ 
ᑐᓂᓯᓂᐅᔪᒥ - ᑕᐃᔭᐅᒐᔪᒃᑐᒥ “ᐆᒃᑐᕋᐅᑎᐅᔪᖅ 
ᐸᖅᑭᔭᐅᓂᖓᓂ”. ᓄᓇᓕᖕᓂ, ᐊᕕᒃᑐᖅᓯᒪᓂᐅᔪᓂᑦ 
ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ ᑕᒪᒃᑭᓄᑦ 
ᑭᒡᓕᐅᔪᓄᑦ ᑐᓂᓯᓯᒪᕗᑦ ᐅᖃᐅᓯᒃᓴᒥᓂᑦ 
ᐅᖃᐅᔾᔨᔨᐅᔪᓄᑦ ᐱᓕᕆᔪᓄᑦ ᐱᓕᕆᐊᒃᓴᒧᑦ.

ᑭᒡᓕᐅᔪᑦ ᐸᖅᑭᔭᐅᓂᖏᓐᓂ 
ᐅᓂᒃᑳᕆᓯᒪᓂᐅᔪᓂᑦ ᐆᒃᑑᑎᖃᖅᖢᑎᒃLEVELS OF CARE DESCRIPTIONS 

WITH EXAMPLES

ᐱᓕᕆᔾᔪᔾᔭᐅᕙᒃᑐᖅ ᐊᖏᕐᕋᖓᓂ ᐃᒡᓗᖃᕈᓐᓇᖅᐳᖅ ᐃᓄᑑᓗᓂ ᐃᓛᓐᓂᓚᐅᓱᖓᕐᒥ 
ᐃᑲᔪᖅᓯᖅᑕᐅᓂᖃᕐᓗᓂ ᐃᓚᒋᔭᐅᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᖏᕐᕋᒥ ᐸᖅᑭᔭᐅᓂᕐᒧᑦ 
ᐱᓕᕆᐊᖑᔪᒥ.
ᒥᐊᕆ, 43−ᖑᔪᖅ, ᐃᓄᑑᓪᓗᓂ ᐊᖏᕐᕋᑲᖅᐳᖅ. ᓇᒡᒍᐊᕐᓗᒃᐳᖅ ᐊᒻᒪᓗ ᓇᖕᒥᓂᖅ 
ᐱᓕᕆᔪᓐᓇᖅᐳᖅ ᑕᒪᕐᒥᒐᓚᖕᓂ ᐱᓕᕆᐊᒃᓴᐅᔪᓂ, ᑭᓯᐊᓂ ᐱᓲᖑᕗᖅ ᐃᑲᔪᖅᓯᖅᑕᐅᓂᕐᒥ 
ᐃᒡᓗᖓᓂ ᓴᓗᒻᒪᖅᓴᐃᓂᒐᓚᖕᓂ ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ ᐸᖅᑭᔭᐅᔪᓄᑦ.

ᑭᒡᓕᐅᔪᑦ 1      
< ᐃᑲᕐᕋᓄᑦ ᑎᓴᒪᓂ 
ᐸᖅᑭᔭᐅᓂᐅᔪᒥ

ᐱᓕᕆᔾᔪᔾᔭᐅᕙᒃᑐᑦ ᐃᓚᖓᓐᓂ ᐃᑲᔪᖅᓯᖅᑕᐅᔭᕆᐊᖃᖅᐳᑦ ᐊᐅᓚᔪᓐᓇᕐᓂᕐᒧᑦ, 
ᑕᑯᒃᓴᐅᑎᑦᑎᔪᓐᓇᖅᐳᖅ ᐃᓕᖅᑯᓯᖃᕐᕕᒋᔭᖓᓐᓂ ᐊᑲᐅᙱᓕᐅᕈᑕᐅᔪᓂ ᐊᒻᒪᓗ ᐱᔭᕆᐊᖃᖅᐳᖅ 
ᒥᑭᓛᒥ ᐊᖏᐊᕐᔪᒃᑐᒧᑦ ᖃᐅᑕᒫᒥ ᐃᑲᔪᖅᓯᖅᑕᐅᓂᕐᒥᑦ, ᑕᒪᒃᑭᑦ ᑐᓂᔭᐅᔪᓐᓇᖅᑐᒥ ᐊᖏᕐᕋᕆᔭᐅᔪᒥ 
ᐊᖏᐸᓗᒃᑐᒥ ᐃᑲᔪᖅᓱᐃᓂᕐᒥ ᐊᖏᕐᕋᒥ ᐸᖅᑭᓂᐅᔪᒧᑦ ᐱᓕᕆᐊᖑᔪᒥ ᐅᕝᕙᓘᓐᓃᑦ 
ᐃᒡᓗᖁᑕᐅᔪᒥ ᑐᓂᓯᓲᒥ ᐃᑲᔪᖅᓱᐃᓂᕐᒧᑦ ᐸᖅᑭᔭᐅᓂᐅᔪᒥ.
ᐸᐅᓗᓯ, 55−ᖑᓪᓗᓂ, ᐆᒻᒪᑎᖓᓄᑦ ᖃᓄᐃᓐᓂᖃᖅᐳᖅ. ᐃᑲᔪᖅᑕᐅᔭᕆᐊᖃᖅᐳᖅ 
ᐅᕕᓂᖕᓂᐊᕐᓂᕐᒧᑦ ᐊᒻᒪᓗ ᓂᕿᓕᐅᕐᓂᕐᒧᑦ. ᐃᓚᒌᖑᔪᑦ ᐃᑲᔪᖅᓯᖅᑕᐅᕙᒃᐳᑦ ᐊᖏᕐᕋᒥ ᐊᒻᒪᓗ 
ᓄᓇᓕᖕᓄᑦ ᐸᖅᑭᔭᐅᔪᓄᑦ.

ᑭᒡᓕᐅᔪᑦ 2      
ᐃᑲᕐᕋᓂ 4-8-ᓂ 
ᐸᖅᑭᔭᐅᓂᐅᔪᓂ

ᐱᓕᕆᔾᔪᔾᔭᐅᕙᒃᑐᑦ ᐱᔭᕆᐊᖃᖅᐳᑦ ᐸᖅᑭᔭᐅᓂᕐᒥ ᐊᒻᒪᓗ ᐃᑲᔪᖅᓯᖅᑕᐅᔭᕆᐊᓕᖕᒥᑦ 
ᐊᖏᐸᓗᒃᑐᒥ ᐃᑲᔪᖅᓯᖅᑕᐅᓂᕐᒥᑦ, ᐊᖏᕐᕋᕆᔭᐅᔪᒥ ᐊᖏᐸᓗᒃᑐᒥ ᐃᑲᔪᖅᓱᐃᓂᕐᒥ ᐊᖏᕐᕋᒥ 
ᐸᖅᑭᓂᐅᔪᒧᑦ ᐱᓕᕆᐊᖑᔪᒥ ᐅᕝᕙᓘᓐᓃᑦ ᐃᒡᓗᖁᑕᐅᔪᒥ ᑐᓂᓯᓲᒥ ᐃᑲᔪᖅᓱᐃᓂᕐᒧᑦ 
ᐸᖅᑭᔭᐅᓂᐅᔪᒥ.
ᔭᐃᑯᐱ, 62−ᖓᔪᖅ, ᐅᓐᓄᐊᒃᑯᑦ ᐊᒻᒪᓗ ᐱᓇᓱᐊᕈᓯᐅᑉ ᓄᙳᐊᓂ ᐸᖅᑭᔭᐅᓂᖃᕆᐊᖃᖅᐳᖅ 
ᐊᑐᐃᓐᓇᐅᙱᑦᑐᒥ ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ ᐸᖅᑭᔭᐅᔪᓄᑦ, ᑕᐃᒫᒃ ᐃᓕᔭᐅᔭᕆᐊᖃᖅᐳᖅ 
ᐃᓄᑐᖃᕐᓄᑦ ᐊᖏᕐᕋᕆᔭᐅᔪᒧᑦ.

ᑭᒡᓕᐅᔪᑦ 3      
ᐃᑲᕐᕋᓂ 8-12-ᓂ 
ᐸᖅᑭᔭᐅᓂᐅᔪᓂ

ᐱᓕᕆᔾᔪᔾᔭᐅᕙᒃᑐᖅ ᐊᖏᐸᓗᒃᑐᒥ ᐸᖅᑭᓂᖃᕆᐊᖃᖅᐳᖅ ᐊᒻᒪᓗ ᐃᑲᔪᖅᓱᐃᓂᕐᒥ ᖄᖏᐅᑎᔪᒥ 
ᑐᓂᔭᐅᔪᓐᓇᕐᓂᖓᓂ ᐊᖏᕐᕋᒥ ᐊᒻᒪᓗ ᐃᓕᔭᐅᔭᕆᐊᖃᖅᐳᑦ ᐃᖏᕐᕋᐃᓐᓇᖅᑐᒥ ᐸᖅᑭᓂᐅᔪᒥ 
ᐱᓕᕆᕝᕕᐅᔪᒧᑦ.
ᓵᓚᒪᓐ, 92−ᖑᓪᓗᓂ ᓄᑮᖅᑎᕐᔪᐊᕐᓂᖃᓚᐅᖅᐳᖅ. ᑎᒥᒥᒍᑦ ᐊᔪᕈᑎᖃᓕᖅᐳᖅ ᐊᒻᒪᓗ 
ᐃᓱᒪᔪᓐᓇᕐᓂᖓᓂ ᑲᑕᒃᐸᓪᓕᐊᕗᖅ. ᐃᓕᔭᐅᔭᕆᐊᖃᖅᐳᖅ ᐃᖏᕐᕋᐃᓐᓇᖅᑐᒥ ᐸᖅᑭᓂᐅᔪᒥ 
ᐱᓕᕆᕝᕕᐅᔪᒧᑦ.

ᑭᒡᓕᐅᔪᑦ 4      
ᐃᑲᕐᕋᓂ 12-ᓂ 16-ᓄᑦ 
ᐸᖅᑭᔭᐅᓂᐅᔪᓂ

ᐅᓇ ᐃᓄᒃ ᐱᖃᕆᐊᖃᖅᐳᖅ ᐃᑲᕐᕋᓂ 24−ᓂ ᑲᒪᒋᔭᐅᓂᖓᓂ ᐊᒻᒪᓗ ᐸᖅᑭᓂᐅᔪᒥᑦ. 
ᐃᓚᖃᕈᓐᓇᖅᐳᖅ ᓄᓇᕗᒻᒥᐅᓂ ᓱᖅᑯᐃᖅᑕᐅᓯᒪᓂᐅᔪᓂ ᐃᓱᒪᐃᕈᑎᕙᓪᓕᐊᔪᓄᑦ.
ᕇᑕ, 76−ᖑᓪᓗᓂ ᑭᖑᓪᓕᖅᐹᖓᓃᑉᐳᖅ ᐊᑐᕐᓂᖓᓂ ᐃᓱᒪᐃᕈᑎᕙᓪᓕᐊᓂᐅᔪᒥ. 
ᐅᖃᓪᓚᓲᖑᔪᓐᓃᖅᑐᖅ ᐊᒻᒪᓗ ᓇᒧᙵᐅᕈᓘᔭᔭᖦᖢᓂ. ᐃᓕᔭᐅᔭᕆᐊᖃᖅᐳᖅ ᑲᒪᒋᔭᐅᑦᑎᐊᖅᑐᒥ 
ᐃᓱᒪᐃᕈᑎᕙᓪᓕᐊᓂᕐᒧᑦ ᐸᖅᑭᔭᐅᓂᕐᒧᑦ ᑲᑎᙵᓂᐅᔪᒥᑦ.

ᑭᒡᓕᐅᔪᑦ 5      
> ᐃᑲᕐᕋᓂ 16-ᓂ 
ᐅᖓᑖᓄᑦ 
ᐸᖅᑭᔭᐅᓂᐅᔪᓂ

8. ᐊᔪᕈᓐᓃᖅᓴᐅᑎᒃᑲᓐᓂᕈᑎᒃᓴᓂᒃ 
ᐃᑲᔫᑎᒃᓴᓕᐅᕐᓂᖅ

ᐃᓕᓐᓂᐊᖅᑎᑦᑎᓂᖅ ᐊᒻᒪ ᑲᔪᓰᓐᓇᖅᑐᒥ 
ᐱᓕᕆᔨᒻᒪᕆᐅᓂᕐᒧᑦ ᐱᕙᓪᓕᐊᑎᑦᑎᓂᖅ ᐱᓪᓗᐊᑕᕆᔭᐅᕘᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᕌᒐᕆᔭᐅᔪᒥ 
ᐊᔪᕈᓐᓃᖅᓯᒪᑦᑎᐊᖅᑐᓂ, ᓈᒻᒪᒃᑐᓂᒃ, ᐊᐅᓚᓂᖃᑦᑎᐊᖅᑐᓂᒃ, 
ᑐᕌᖓᑦᑎᐊᖅᑐᓂᒃ ᐊᒻᒪᓗ ᐃᑲᔪᖅᓱᖅᑕᐅᑦᑎᐊᖅᑐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᖓᓂ 
ᐃᖅᑲᓇᐃᖅᔭᖅᑎᖁᑎᓂ. ᐊᕐᕌᒎᑉ ᐃᓗᐊᓂ, ᐊᐅᓚᑕᐅᓂᖓᓂ 
ᐊᕕᒃᑐᖅᓯᒪᓂᐅᔪᑦ ᐊᒥᓱᓂᒃ ᐱᒋᐊᖅᑎᑦᑎᔨᐅᓚᐅᖅᑐᑦ 
ᑕᕝᕙᓂ.

ᑲᔪᓰᓐᓇᖅᑐᒥᒃ ᐊᔪᕈᓐᓃᖅᓴᐅᑎᒃᑲᓐᓂᕈᑎᒃᓴᓂᒃ 
ᐃᓕᓐᓂᐊᕐᓂᐅᔪᖅ ᐃᓱᒪᓕᕆᔨᐅᔪᓄᑦ ᐋᖅᑭᒃᓱᖅᑕᐅᓚᐅᖅᑐᖅ 
ᑲᔪᓰᓐᓇᖅᑐᒥ ᐊᑐᐃᓐᓇᐅᑎᑦᑎᔪᒪᒧᑦ ᐱᓕᕆᔾᔪᓯᒥᒃ 
ᓄᑖᙳᖅᑎᕆᓂᕐᒥᑦ ᐱᐅᓛᓂᒃ ᐱᐅᓯᓂᒃ ᐊᒻᒪ 
ᐱᓕᕆᕝᕕᐅᔪᒧᑦ ᐱᓕᕆᐊᒃᓴᒥᑦ ᓄᓇᓕᖕᒥᑦ ᐃᓱᒪᓕᕆᓂᕐᒧᑦ 
ᐋᓐᓂᐊᓯᖅᑎᓄᑦ ᐊᒻᒪ ᐃᓱᒪᓕᕆᓂᕐᒧᑦ ᖃᐅᔨᒃᑲᐅᔨᐅᔪᓄᑦ. 
ᑕᐃᒪᙵᓂ ᐊᐃᑉᕆᓕ 2016-ᒥᓂ, 15-ᖑᔪᑦ ᐱᓕᕆᔩᑦ 
ᓄᓇᕘᓕᒫᒥᑦ ᐃᓱᓕᑦᑎᓯᒪᔪᑦ ᐃᓕᓐᓂᐊᕈᑎᒃᓴᐅᔪᒥᒃ. 

ᐊᕐᕌᒎᑉ ᐃᓗᐊᓂ, ᐋᓐᓂᐊᓯᐅᖅᑎᐅᔪᑦ ᕿᑭᖅᑖᓗᖕᒥ 
ᐃᓕᓐᓂᐊᕆᐊᔪᔪᑦ ᕿᑭᖅᑕᓂ ᐋᓐᓂᐊᕕᖓᓂ. 
ᐱᓕᕆᔨᒻᒪᕆᓄᑦ ᐃᓕᓐᓂᐊᕈᑎᒃᓴᑦ ᐃᓚᖃᓚᐅᖅᑐᑦ 
ᒪᑯᓂᖓ: ᐃᕐᓂᓲᒃᓰᓂᕐᒥᑦ ᖃᐅᔨᕚᓪᓕᑎᑕᐅᓂᕐᒥᑦ, 
ᐃᓅᓵᖅᑐᓂᒃ ᐊᓂᖅᑎᕆᑎᑦᑎᓂᕐᒥᑦ, ᐊᒻᒪ ᓄᑕᕋᓛᒥᑦ 
ᐊᓂᖅᑎᕆᑎᑦᑎᓂᕐᒥᑦ. ᐃᓕᓐᓂᐊᕐᓂᖅ ᒪᓂᒪᑎᑕᐅᔪᖅ 
ᐃᖅᑲᓇᐃᔭᖅᑎᓄᑦ ᓄᓇᕘᓕᒫᒥᑦ.

ᑎᓕᐅᖅᑕᐅᓪᓗᑎ ᐋᓐᓂᐊᓯᐅᖅᑎᒻᒪᕇᑦ 
ᐊᒡᓚᒡᕕᖓᓂ (CNO), ᐋᓐᓂᐊᓯᐅᖅᑎᐅᓂᕐᒧᑦ 
ᐊᔪᕈᓐᓃᖅᓴᐅᑏᑦ ᑎᑎᖅᑕᐅᔪᔪᑦ ᓄᓇᓕᖕᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐋᓐᓂᐊᓯᐅᖅᑎᒧᑦ, 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐋᓐᓂᐊᓯᐅᖅᑎᒧᑦ ᐊᒻᒪ ᐊᖏᕐᕋᕆᔭᐅᔪᓂᒃ ᐸᖅᑭᔭᐅᔪᓄᑦ 
ᐋᓐᓂᐊᓯᐅᖅᑏᑦ ᐃᓂᖏᓐᓄᑦ. ᐋᓐᓂᐊᓯᐅᖅᑎᐅᓂᕐᒧᑦ 
ᐃᖅᑲᓇᐃᔮᒃᓴᑦ ᐱᔭᒃᓴᕆᔭᖏᑦ ᐊᔾᔨᒌᓕᖅᑎᑕᐅᓯᒪᔪᑦ 
ᓄᓇᕘᓕᒫᒥᑦ ᓄᓇᓕᖃᕐᕕᐅᔪᓂᑦ. ᑕᒪᓐᓇ 
ᐃᓂᓪᓚᒍᑕᐅᕗᖅ ᓇᓗᓇᐃᖅᓯᓂᕐᒥᑦ ᑕᒪᐃᓐᓂᑦᑎᐊᖅ 
ᓯᕗᓂᒃᓴᑦᑎᓐᓂ ᐱᓕᕆᔨᒻᒪᕆᖕᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒥᑦ.

ᐋᓐᓂᐊᓯᐅᖅᑎᒻᒪᕇᑦ ᐊᒡᓚᒡᕕᐊ ᐱᕙᓪᓕᐊᑎᑦᑎᔨᐅᓚᐅᖅᐳᑦ 
ᖁᑦᑎᓂᖅᓴᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᕐᓂᕐᒥᑦ ᐃᓕᓐᓂᐊᕈᑎᒥᑦ. ᐱᓕᕆᐊᖃᖅᐸᓪᓕᐊᔪᑦ 
ᑖᓐᓇ ᑲᔪᓯᑎᑕᐅᔪᓐᓇᕐᓂᐊᕐᒪᑦ ᖃᕆᓴᐅᔭᒃᑯᑦ. 
ᐊᕐᕌᒍᓕᒫᒧᑦ ᐃᑲᔪᖅᑕᐅᕙᓪᓕᐊᓪᓗᑎ ᐱᓕᕆᐊᖃᓚᐅᖅᑐᑦ 
ᓄᑖᖑᔪᓂᒃ ᓄᓇᕗᒻᒥ ᐅᑭᐅᖅᑕᖅᑑᑉ ᓯᓚᒃᑐᖅᓴᕐᕕᖓᓂ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓱᓕᑦᑎᓵᓚᐅᖅᑐᓄᑦ ᑖᔅᓱᒥᖓ 
ᓴᖅᑮᓚᐅᖅᑐᑦ. ᑎᓴᒪᑦ ᐃᓱᓕᑦᑎᓚᐅᖅᑐᑦ ᐱᓕᕆᐊᖑᔪᒥᑦ 
ᐃᓚᐅᔪᑦ ᐃᖃᓗᖕᓂ ᐃᓱᓕᑦᑎᑦᑎᐊᓚᐅᖅᑳᖅᑎᓪᓗᒋᑦ 
ᑲᓇᑕᓕᒫᒥᑦ ᐋᓐᓂᐊᓯᐅᖅᑎᐅᔪᓐᓇᕐᓂᕐᒧᑦ ᐊᑎᓕᐅᕆᕕᐅᑉ 
ᖃᐅᔨᓴᐅᑎᕐᔪᐊᖓᓐᓂ.

ᕿᑎᕐᒥᐅᓂ ᑐᑦᑕᕐᕕᐊ ᐋᖅᑭᒃᓱᐃᓚᐅᖅᑐᖅ ᒪᕐᕈᐃᖅᓱᖅᖢᑎᒃ 
ᐱᓇᓱᐊᕈᓰᓐᓄᑦ−ᒪᕐᕉᖕᓄᑦ ᐱᔨᑦᑎᕋᖅᑎᐅᓂᕐᒥᑦ 
ᐃᓕᓐᓂᐊᖅᑎᑦᑎᓪᓗᑎ ᐃᖃᓗᒃᑑᑦᑎᐊᕐᒥᑦ ᐊᕐᕌᒍ 
ᐃᓗᐊᓂ ᑭᐅᓪᓗᑎ ᐊᑐᓕᖁᔭᐅᓚᐅᖅᑐᒥᑦ ᕿᑎᕐᒥᐅᓂᑦ 
ᒪᐃᔭᒋᔭᐅᔪᑦ ᑲᑎᒪᓂᖃᖅᑎᓪᓗᒋᑦ. ᑖᒃᑯᐊ ᐃᓕᓐᓂᐊᒐᒃᓴᑦ 
ᑲᔪᓯᓂᖃᑦᑎᐊᓚᐅᖅᑐᑦ, ᑐᓵᔨᓕᒫᖑᔪᑦ ᕿᑎᕐᒥᐅᓂ 
ᐃᓚᐅᓪᓗᑎ. ᐱᓕᕆᐊᒃᓴᓄᑦ ᐅᖃᐅᓯᐅᓚᐅᖅᑐᑦ 
ᐃᓕᓐᓂᐊᒐᒃᓴᓂᑦ ᒪᑯᐊᖑᓚᐅᖅᑐᑦ: ᐃᓂᒋᔭᐅᔪᑦ 
ᐊᒻᒪ ᐱᔭᒃᓴᕆᔭᐅᔪᑦ, ᓄᓇᓕᖕᒥ ᐱᕙᓪᓕᐊᑎᑦᑎᓂᕐᒥᑦ, 
ᑲᑐᔾᔨᖃᑎᒌᖕᓂᖅ, ᑐᓴᐅᒪᖃᑎᒋᑦᑎᐊᕈᓐᓇᕐᓂᖅ, 
ᐊᑲᐅᙱᓕᐅᕈᑎᓕᕆᓂᖅ, ᐃᑲᕐᕋᓂᒃ ᐊᐅᓚᑦᑎᓂᕐᒥᑦ, 
ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ ᐊᑕᐅᒐᕆᔭᐅᔪᖅ, 

ᐊᓂᒍᐃᑎᑦᑎᓂᕐᒥᑦ ᖃᓄᐃᓕᐅᕈᑎᒃᓴᑦ, 
ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᕐᒥᑦ, ᐊᒻᒪ 
ᖃᓄᖅᑑᑦᑎᐊᕈᓐᓇᕐᓂᕐᒥᑦ.

ᑖᓐᓇ TB-DOTS (ᐳᕙᒡᓗᖕᓇᖅᑐᒥ-
ᖃᐅᔨᓴᖅᑕᐅᓪᓚᕆᖕᓂᖓ ᒪᒥᓴᐃᓂᕐᒧᑦ 
ᐃᓕᓐᓂᐊᕈᑎᒃᓴᖅ) ᐃᓕᓐᓂᐊᕈᑕᐅᓚᐅᖅᑐᖅ 
ᐃᖃᓗᖕᓂ ᒫᔾᔨ 7ᒥ 10ᒧᑦ, 2017ᒥ, 
ᐊᕙᑎᖏᓐᓃᓚᐅᖅᑐᑦ ᖁᓕᐅᔪᓂᒃ ᓄᓇᓕᖕᓂᒃ 
ᐃᓚᐅᓪᓗᑎ. ᖃᐅᔨᓴᖅᑕᐅᓪᒪᕆᖕᓂᖓ ᒪᒥᓴᐃᓂᕐᒧᑦ 
ᓄᓇᕐᔪᐊᓕᒫᒥᑦ ᐊᑐᓕᖁᔭᐅᓯᒪᔪᖅ ᐳᕙᒡᓗᖕᓇᖅᑐᒥ 
ᐅᐸᓗᖓᐃᔭᖅᓯᒪᓂᕐᒧᑦ ᐃᓕᓴᕆᔭᐅᓯᒪᓪᓗᓂ 
ᐃᑲᔫᑎᖃᕐᔪᐊᕐᓂᖓᓂ ᐊᑭᑭᔾᔫᒥᓪᓗᓂᓗ. 
ᐃᓕᓐᓂᐊᕈᑎᒃᓴᑦ ᐃᓗᐊᓃᑦᑐᑦ ᑐᙵᕕᖃᓚᐅᖅᑐᑦ 
ᐊᔾᔨᒌᙱᑦᑐᓂᙶᖢᑎᒃ ᐋᖅᑭᒋᐊᖅᑕᐅᓪᓗᑎ 
ᑐᕌᖓᖁᔭᐅᓪᓗᑎ ᓄᓇᕘᒥ ᐳᕙᒡᓗᓕᕆᓂᕐᒧᑦ 
ᐱᓕᕆᐊᖑᔪᒧᑦ ᓄᓇᓕᐅᔪᓄᓪᓗ.

ᖃᐅᔨᓴᕐᕕᓕᕆᔨᒃᑯᑦ ᕿᕙᓪᓕᐅᑉ ᐋᓐᓂᐊᕐᕕᖓᓂ 
ᐋᖅᑭᒃᓱᐃᓚᐅᖅᑐᑦ ᐊᒻᒪ ᐊᑐᓕᖅᑎᑦᑎᓚᐅᖅᑐᑦ 
ᖃᐅᔨᕚᓪᓕᕈᑎᒃᓴᒥᑦ ᒪᓕᒐᒃᓴᕋᓛᒥᑦ 
ᐋᓐᓂᐊᓯᐅᖅᑎᐅᓕᓵᖅᑐᓄᑦ. 

ᓄᑖᒥ ᑳᓐᑐᓛᒃᒥ ᑕᕐᕋᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ 
ᐊᑎᓕᐅᖅᑕᐅᓚᐅᖅᑐᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᑕ 
ᐃᓱᐊᓂ, ᐃᓕᓐᓂᐊᓯᒋᐊᓛᖅᑐᑦ ᐊᕐᕌᒍ ᓄᑖᒥ.

9. ᐊᐅᓚᑦᑎᓂᕐᒧᑦ 
ᐃᖅᑲᓇᐃᔭᖅᑎᑖᕐᓂᖅ 

ᐊᐅᓚᑦᑎᔨᒃᑯᑦ ᐊᕕᒃᑐᖅᓯᒪᓂᖓ 
ᐱᓕᕆᐊᖃᑦᑎᐊᓚᐅᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᐊᕐᕌᒍ ᐃᓗᐊᓂ ᑐᑭᓯᐅᒪᓂᖅᓴᐅᔪᒪᓪᓗᑎ 
ᑭᓱ ᑐᕌᖓᓕᖅᑎᑦᑎᖕᒪᖔᖅ ᐅᓄᖅᑐᓂᒃ 
ᐋᓐᓂᐊᓯᐅᖅᑎᐅᔪᓄᑦ ᐃᓐᓄᒃᓯᒪᙱᑦᑐᓄᑦ ᐊᒻᒪ 
ᑐᕌᖓᖃᓯᐅᑎᔪᓂ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐊᒃᓱᕈᕈᑕᐅᔪᓂᑦ. ᐃᓛᒃᑰᖓᔪᒥᒃ 
ᐱᓕᕆᐊᖃᓚᐅᖅᐳᑦ ᓄᕕᐱᕆᒥ ᔮᓐᓄᐊᓕᒧᑦ 
ᐃᖅᑲᓇᐃᔭᖅᑏᑦ ᓈᖕᒪᖁᓪᓗᒋᑦ ᖁᐃᕿᓐᓇᖅᑐᖅ 
ᓯᐊᖕᒪᒃᐸᓪᓕᐊᑎᓪᓗᒍ, ᕿᑲᓐᓇᐅᑎᓪᓗᒍ, ᐊᒻᒪ 
ᓄᕙᓕᕐᔪᐊᕐᓇᖅᑎᓪᓗᒍ. ᑕᒪᓐᓇ ᒪᓕᓚᐅᖅᐳᖅ 
ᖃᐅᔨᒪᔨᑕᑦ ᐱᓕᕆᖃᑎᖃᑦᑎᐊᖅᑐᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐸᕐᓇᒍᑎᓂ ᐋᖅᑭᒃᓱᐃᓂᕐᒧᑦ ᑖᒃᑯᓄᖓ: 
a) ᐃᖅᑲᓇᐃᔮᕆᔭᐅᖏᓐᓇᕐᓂᐊᖅᑐᓂᒃ 
ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐱᐅᓯᑦᑎᐊᕆᓂᖅᓴᐅᓗᑎ, b) ᓴᖅᑮᓗᑎ 
ᐋᓐᓂᐊᓯᐅᖅᑎᑖᓂᕐᒧᑦ ᐱᓕᕆᐊᒥᑦ 
(ᐃᖅᑲᓇᐃᔭᓚᐅᑲᒃᑐᓄᑦ ᐊᒻᒪ ᑐᑦᑕᕐᕕᓂᙶᖅᑐᓂᒃ 
ᐋᓐᓂᐊᓯᐅᖅᑎᓄᑦ), ᐊᒻᒪ, c) ᐃᓄᒃᓯᓂᕐᒧᑦ ᐸᕐᓇᐅᑎᒥ 
(ᖄᒃᑲᓐᓂᐊᒍᑦ ᐋᓐᓂᐊᓯᐅᖅᑎᑖᕐᓗᑎ). ᑕᒪᓐᓇ 
ᐱᓕᕆᐊᕆᔭᐅᓂᖓ ᓇᓗᓇᐃᕆᓯᒪᑦᑎᐊᖅᑐᖅ 
ᐃᓂᒋᔭᐅᔪᓂ ᐱᔭᒃᓴᕆᔭᐅᔪᓂᓪᓗ ᐊᐅᓚᑦᑎᔨᒃᑯᓐᓂ 
ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᑖᒃᑯᐊ 
ᐸᕐᓇᒍᑏᑦ ᐊᑐᓕᖅᑎᑕᐅᓂᖏᑦ ᐊᕐᕌᒎᓂᐊᖅᑐᒥ 
ᖃᐅᔨᓴᖅᑕᐅᑦᑎᐊᕐᓂᐊᖅᑐᑦ ᐊᒻᒪ 
ᐊᐅᓚᑕᐅᑦᑎᐊᕐᓗᑎ. 

ᑐᙵᕕᓪᓗᐊᑕᕆᔭᐅᔪᖅ ᐱᓕᕆᐊᖃᓂᕐᒥᑦ 
ᐋᖅᑭᒋᐊᖅᓯᒪᔪᒥ ᖃᐅᔨᕚᓪᓕᕈᑎᒃᓴᒥᑦ ᐊᒻᒪ 
ᐋᓐᓂᐊᕕᖕᓂ ᐃᑲᔫᑎᒃᓴᓂᒃ ᐋᓐᓂᐊᓯᐅᖅᑎᓄᑦ 
ᐊᑐᓕᖅᑎᑕᐅᓚᐅᕐᒥᔪᖅ ᐊᕐᕌᒍᒥ ᐊᓂᒍᓵᖅᑐᒥ.

10. ᐊᐅᓚᑦᑎᓂᕐᒧᑦ 
ᐊᒡᓚᒡᕕᓕᕆᓂᕐᒧᑦ ᐱᐅᓰᑦ

ᐊᕐᕌᒍ ᐃᓗᐊᓂ, ᐊᐅᓚᑦᑎᔨᒃᑯᑦ ᐊᕕᒃᑐᖅᓯᒪᓂᖓ 
ᐃᓚᐅᓯᒪᔪᑦ ᐱᓕᕆᐊᖑᔪᒥᑦ ᐋᖅᑭᒋᐊᖅᓯᓂᕐᒥᑦ 
ᑲᓐᑐᓛᒃᑎᑦᑎᓂᕐᒥᑦ ᐊᒻᒪ ᐊᐅᓚᑦᑎᓂᕐᒧᑦ 
ᐱᐅᓯᕆᔭᐅᔪᓂ. ᑕᒪᓐᓇ ᐃᓚᖃᖅᐳᖅ 
ᐱᓕᕆᖃᑎᖃᑦᑎᐊᕐᓂᕐᒥᑦ ᓄᓇᓕᖕᓂ ᒐᕙᒪᒃᑯᓐᓂᒡᓗ 
ᐱᔨᑦᑎᕋᖅᑎᐅᔪᓂᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑐᙵᕕᐅᔪᑦ ᐊᐅᓚᑦᑎᔨᖏᑕ ᐱᔨᑦᑎᕋᖅᑎᒃᑯᖏᓐᓂᒃ. 
ᑲᒪᒋᔭᖃᕈᒪᓪᓚᕆᖕᓂᒃᑯᑦ ᖃᐅᔨᒪᔨᑕᕐᓄᑦ 
ᐊᑐᓕᖅᑎᑕᐅᓯᒪᕗᖅ ᐊᑭᑐᔫᑎᓄᑦ ᐸᕐᓇᐃᓂᕐᒥᑦ 
ᐊᒻᒪ ᐃᓚᖃᖅᖢᓂ ᓄᑖᙳᖅᑎᕆᓂᕐᒥᑦ, ᓄᑖᓂ 
ᐋᓐᓂᐊᕕᓄᑦ ᓴᓇᒪᓂᕆᓂᐊᖅᑐᖏᓐᓄᑦ, ᐊᒻᒪ 
ᐊᑐᓕᖅᑎᑦᑎᒃᑲᓐᓂᓂᕐᒥᑦ ᐃᓂᒋᔭᐅᕙᒌᖅᑐᒥ 
(ᓲᕐᓗ ᕿᑭᖅᑕᓂ ᐋᓐᓂᐊᕕᖓ, ᐃᖃᓗᒃᑑᑦᑎᐊᕐᒥ 
ᐸᖅᑭᔭᐅᑯᑖᓐᓂᐊᖅᑐᓄᑦ ᓄᑖᙳᖅᑎᑕᐅᔪᑦ, 
ᐃᖃᓗᒃᑑᑦᑎᐊᕐᒥ ᐃᓱᒪᓕᕆᒡᕕᖓ, ᑲᖏᖅᖠᓂᕐᒥᑦ 
ᐊᖏᕐᕋᕆᔭᐅᔪᖅ).

ᐱᕙᓪᓕᐊᓂᖃᑦᑎᐊᖅᓯᒪᔪᑦ ᐊᔾᔨᒌᓕᖅᑎᑦᑎᓂᕐᒥᑦ 
ᓂᐅᕕᕐᓂᐅᕙᒃᑐᖅ ᐊᑐᖅᑕᐅᓂᐊᖅᑐᓂᑦ ᐊᒻᒪ 
ᐱᖁᑎᓂ. ᐱᓕᕆᐊᖃᐃᓐᓇᕐᓂᐊᖅᑐᑦ ᑕᒡᕙᓂ. 

ᓄᓇᓕᖃᕐᕕᐅᔪᑦ ᐊᒡᓚᒡᕕᖏᑦ ᐃᓚᐅᓯᒪᑦᑎᐊᖅᑐᑦ 
ᐊᕐᕌᒍ ᐃᓗᐊᓂ ᐃᑲᔪᖅᓱᖅᖢᑎᒃ MEDITECH-
ᖑᓂᕋᖅᑕᐅᔪᒥ ᐋᓐᓂᐊᕕᓕᐊᖅᐸᒃᑐᑦ 
ᑎᑎᖅᑲᖁᑎᖏᓐᓂᒃ ᖃᕆᓴᐅᔭᓕᕆᔾᔪᑎᐅᔪᖅ 
ᓄᓇᓕᖕᓂ ᓄᓇᕘᓕᒫᒥ. ᑖᓐᓇ ᖃᕆᔭᐅᔭᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᖅᑲᖃᐅᑎᓕᕆᔾᔪᑦ 
ᐱᒻᒪᕆᐅᕗᖅ ᐱᕙᓪᓕᐊᑎᑦᑎᓂᕐᒥᑦ ᓄᓇᕘᑉ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᖓᓂ 
ᐱᔨᑦᑎᕋᐅᑎᖓᓂ.

ᐃᓚᒋᓪᓗᓂᔾᔪᒃ ᓄᓇᕗᒻᒥ ᓴᖑᕙᓪᓕᐊᓕᖅᑎᓪᓗᒋᑦ 
ᖃᕆᓴᐅᔭᒃᑯᑦ ᑕᕐᕋᖅᑐᐃᓂᕐᒥᑦ, ᑕᕐᕋᖅᑐᐃᔨᒃᑯᑦ 

ᐱᓕᕆᕝᕕᐊ ᑭᕙᓪᓕᐅᑉ ᐋᓐᓂᐊᕕᖓᓂ 
ᑲᔪᓯᓂᖃᑦᑎᐊᓚᐅᖅᑐᑦ ᓇᒃᓯᐅᔾᔨᑎᓪᓗᒋᑦ 
ᑕᕐᕋᖅᑐᖅᑕᐅᓂᑯᓂ ᐅᑭᐅᖅᑕᖅᑐᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ (NMU)/ᐅᐃᓂᐸᒡᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᖃᐅᔨᓴᕐᕕᖓᓄᑦ 
(HSC) ᐋᑕᐋ ᐋᓐᓂᐊᕐᕕᖓᓄᑦ ᓯᑎᐱᕆ 
2016-ᖑᑎᓪᓗᖑ. ᒫᓐᓇᐅᔪᖅ ᓴᒃᓯᐅᔾᔨᙱᖔᖅᖢᑎᒃ 
ᑕᕐᕋᖅᑐᖅᑕᐅᓂᑯᓂᑦ ᐅᐃᓂᐸᒡᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᖃᐅᔨᓴᕐᕕᖓᓄᑦ 
ᐊᒻᒪ ᖃᖓᑕᓲᒃᑯᑦ ᑎᑭᑎᑕᐅᔭᕆᐊᖃᕐᓂᖏᓐᓂ 
ᐅᑕᖅᑭᙱᖔᖅᖢᑎᒃ, ᑕᕐᕋᖅᑐᖅᑕᐅᓂᑯᓕᒫᑦ 
ᐋᓐᓂᐊᕕᓕᒫᓂᑦ ᑭᕙᓪᓕᕐᒥ ᑕᐃᑯᖓ ᑭᕙᓪᓕᕐᒥ 
ᐋᓐᓂᐊᕕᖓᓄᑦ ᑲᖏᖅᖠᓂᕐᒥ ᓇᒃᓯᐅᔾᔭᐅᖃᑦᑕᖅᑐᑦ 
ᐊᔾᔨᓕᐅᖅᑕᐅᓂᐊᕐᒪᑕ ᐊᔾᔨᙳᐊᖑᑎᑕᐅᓗᑎᓗ. 
ᐊᔾᔨᙳᐊᖑᓕᖅᑎᓪᓗᒋᑦ, ᑖᒃᑯᐊ ᐊᔾᔨᙳᐊᑦ 
ᐊᑐᐃᓐᓇᐅᔪᑦ ᑕᕐᕋᖅᑑᑎᓕᕆᔨᓄᑦ ᐋᑐᐋ 
ᐋᓐᓂᐊᕕᖓᓂ ᐊᒻᒪ ᕿᒥᕐᕈᐊᖅᑕᐅᔪᓐᓇᖅᓯᓪᓗᑎ 
MEDITECH ᖃᕆᓴᐅᔭᒃᑯᑦ. ᑕᒪᓐᓇ ᐊᑐᖅᑕᐅᓂᖓ, 
ᕿᒥᕐᕈᐊᕈᓐᓇᕐᓂᕐᒥᑦ ᐊᔾᔨᙳᐊᒃᓴᓂᒃ ᖃᕆᓴᐅᔭᒃᑯᑦ, 

ᓱᒃᑲᓂᖅᓴᐅᓕᕐᓂᖓᓄᑦ ᐅᑕᖅᑭᑯᑖᓐᓇᕈᓐᓃᖅᑐᖅ. 
ᐅᓂᒃᑳᓕᐅᖑᔪᑦ ᑕᕐᕋᖅᑐᖅᑕᐅᓯᒪᔪᓄᑦ 
ᐱᐅᓯᕚᓪᓕᖅᓯᒪᔪᖅ 14ᓂᒃ ᐃᓪᓗᓂᑦ 21ᓄᑦ 
ᐅᓪᓗᓄᑦ ᐅᑕᖅᑭᕙᓚᐅᕐᒪᑕ ᒫᓐᓇᐅᔪᕐᓕ ᐃᑲᕐᕋᓂᒃ 
24ᓂᒃ 48ᓄᑦ ᖃᐅᔨᓴᕐᓂᐅᔪᓄᑦ, ᐊᒻᒪ ᐃᑲᕐᕋᓄᑦ 
ᐅᓄᖏᑦᑐᓄᑦ ᑐᐊᕕᕐᓇᖅᑐᒃᑯᑦ ᖃᐅᔨᓴᖅᑕᐅᔪᓄᑦ 
ᑭᕙᓪᓕᓕᒫᒥ. 

ᐃᒃᐱᐊᕐᔪᖕᒥ ᑕᑯᓯᒪᔪᑦ ᑲᔪᓰᓐᓇᖅᑐᒥ 
ᓄᑖᒥ ᐋᓐᓂᐊᕕᓕᐅᖅᑕᐅᔪᒥ 
ᐊᕐᕌᒍ ᐃᓗᐊᓂ. ᓄᓇᓕᖕᒥᐅᑕᐅᔪᑦ 
ᐃᖅᑲᓇᐃᔭᖅᑏᓪᓗ ᖁᕕᐊᓱᓪᓚᕆᒃᑐᑦ 
ᒪᑉᐱᖅᑕᐅᓂᖓ ᖃᓪᓕᔾᔫᒥᓕᖅᑎᓪᓗᒍ. 
ᐃᒡᓗᕐᔪᐊᑦᑎᐊᕚᓘᒡᓗᓂ ᑲᔾᔮᕐᓇᖅᑐᒧᓪᓗ 
ᓵᖓᑦᑎᐊᖅᖢᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᒃᑲᓐᓂᕐᓂᒃ ᑎᑭᑎᑦᑎᓯᒪᔪᑦ 
ᐋᖅᑭᒃᓱᐃᓂᕐᒧᑦ ᐊᒻᒪ ᖃᓄᖅᑑᕐᓂᕐᒧᑦ 
ᓄᑦᑎᑦᑎᐊᖁᓪᓗᒋᑦ ᓄᑖᖑᔪᒧᑦ ᐃᓂᒧᑦ.

ᐱᓕᕆᐊᒃᓴᑦ ᐊᒻᒪ ᑎᑭᐅᒪᔭᐅᔭᕆᐊᓖᑦ
ᓯᕗᒧᑦ ᐊᑉᓗᖅᑕ ᓯᕗᓪᓕᐅᔾᔨᕗᖅ ᖃᓄᐃᙱᑦᑎᐊᖅᑐᓂᒃ 
ᐃᓚᒌᖑᔪᓂᒃ ᓄᓇᓖᑦ ᓴᙱᔫᓗᑎ ᐊᒻᒪ 
ᐊᓂᒍᐃᔪᓐᓇᖃᑦᑕᕐᓗᑎ. ᐱᓕᕆᐊᒃᓴᓕᕆᔨᒃᑯᑦ ᐊᒻᒪ 
ᑎᑭᐅᒪᔭᐅᔭᕆᐊᓕᓕᕆᔨᒃᑯᑦ ᐊᕕᒃᑐᖅᓯᒪᓂᖓ 
ᑐᕌᖓᑦᑎᐊᓲᑦ ᑖᔅᓱᒧᖓ ᐱᓇᓱᐊᖅᑕᐅᔪᒧᑦ ᐃᓄᐃᑦ 
ᐃᓕᖅᑯᓯᖓᓄᑦ ᑐᕌᖓᑦᑎᐊᖅᑐᓂ ᐱᓕᕆᐊᒃᓴᖃᖅᖢᑎᒃ 
ᐃᓄᖕᓄᑦ, ᐃᓚᒌᖑᔪᓄᑦ, ᓄᓇᓕᖕᓄᓪᓗ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᖅ ᓴᙱᓂᖅᓴᐅᓕᖁᓪᓗᒍ 
ᐊᒻᒪ ᐃᓅᓯᖃᑦᑎᐊᕐᓂᕐᒧᑦ.

ᐊᕕᒃᑐᖅᓯᒪᓂᖓ ᑕᒪᐃᓐᓂᒃ ᐊᐅᓚᑦᑎᕙᒃᐳᖅ 
ᓯᕗᓕᖅᑎᐅᓪᓗᑎᓗ ᐋᖅᑭᒃᓱᐃᓂᕐᒥᑦ 
ᓄᓇᕘᒥ ᐱᓕᕆᐊᖑᓂᐊᖅᑐᓂ, ᐊᑐᐊᒐᕐᓂᒃ, 
ᑎᑭᐅᒪᔭᐅᔭᕆᐊᓕᖕᓂᒃ ᐊᒻᒪ ᒪᓕᒋᐊᓕᖕᓂᒃ, ᐃᓄᖕᓄᑦ 
ᑐᕌᖓᑦᑎᐊᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖃᖁᓪᓗᒋᑦ, ᐃᓕᓐᓂᐊᖅᑎᑦᓯᑦᑎᐊᓂᕐᒥᑦ 
ᐊᒻᒪ ᑐᓴᐅᒪᑎᑦᑎᓂᕐᒥᑦ, ᐱᔨᑦᑎᕋᖅᑕᐅᔪᓂ 
ᑐᓴᖅᑎᑕᐅᕙᒡᓗᑎ,  ᐊᒻᒪ ᓄᓇᓕᖕᓂ ᐊᒥᒐᖁᓇᒋᑦ. 

ᑕᒡᕘᓇ ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊᓂ, 
ᐱᓕᕆᐊᒃᓴᑦ ᐊᒻᒪ ᑎᑭᐅᒪᔭᐅᔭᕆᐊᓖᑦ ᐱᕕᖃᖅᑎᑦᑎᓲᑦ 
ᐋᓐᓂᐊᕕᓕᐊᖅᐸᒃᑐᑦ ᐅᖃᕈᓐᓇᕐᓂᐊᕐᒪᑕ 

ᖃᓄᐃᓐᓂᐅᔪᓂ, ᐃᓱᒫᓘᑎᓂ ᐊᐱᖅᑯᑎᓂᒡᓗ 
ᐋᖅᑭᒋᐊᖅᓯᓂᕐᒥᑦ ᐋᓐᓂᐊᕕᓕᐊᖅᑑᑉ ᐊᑐᕐᓂᑯᖏᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᑎᓪᓗᒋᑦ.

ᐱᖁᔭᓕᒫᑦ, ᒪᓕᒐᓕᒫᑦ, ᒪᓕᒋᐊᓕᓕᒫᑦ, 
ᐱᓇᓱᐊᖅᑕᐅᔪᓕᒫᓪᓗ ᐊᒃᑐᐃᓂᖃᖅᑐᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᓂᑦ, ᐊᑐᐊᒐᕐᓂᒃ, 
ᐱᔨᑦᑎᕋᐅᑎᓂᒃ ᑎᑭᐅᒪᔭᐅᔭᕆᐊᓕᖕᓄᒡᓗ ᑐᕌᖓᕗᑦ 
ᑐᓴᐅᒪᑎᑦᑎᓂᕐᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᓂᐅᔪᒥ ᐱᓕᕆᐊᓄᑦ. ᑕᒪᒃᑯᐊ ᐃᓚᖃᖅᐳᑦ 
ᑭᓯᐊᓂ ᑖᒃᑯᓄᖓᑐᐊᖑᖏᑦᑐᖅ: ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ; ᑭᒍᓯᕆᔨᒻᒪᕇᑦ 
ᐱᖁᔭᖓ; ᐋᓐᓂᐊᓂᒃ ᑎᑎᖅᓯᒃᑯᕕᖕᒧᑦ ᐱᖁᔭᖓ; 
ᓚᐃᓴᓐᓯᖃᖅᑐᓄᑦ ᐋᓐᓂᐊᓯᐅᖅᑎᓄᑦ ᐱᖁᔭᖓ; 
ᐋᓐᓂᐊᖅᑐᓕᕆᓂᕐᒧᑦ ᐸᖅᑭᓂᕐᒧᑦ ᐱᖁᔭᖓ; 
ᐋᓐᓂᐊᖅᑐᓕᕆᔨᒻᒪᕆᐅᓂᕐᒧᑦ ᐱᖁᔭᖓ; 
ᐃᓱᒪᓕᕆᓂᕐᒧᑦ ᐱᖁᔭᖓ; ᐃᕐᓂᓱᒃᓰᔩᑦ ᐱᖁᔭᖓ; 
ᐋᓐᓂᐊᓯᐅᖅᑏᑦ ᐱᖁᔭᖓ; ᐄᔭᒐᓕᕆᒡᕖᑦ 
ᐱᖁᔭᖓ; ᐃᓱᒪᓕᕆᔨᐅᔪᑦ ᐱᖁᔭᖓ; ᐃᓄᓕᒫᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐱᖁᔭᖓ; ᑭᒡᓕᓯᓂᐊᖅᑏᑦ 
ᐱᖁᔭᖓ; ᐊᓯᖏᓪᓗ. 

ᐋᓐᓂᐊᕕᑎᒍᑦ 
ᐊᐅᓪᓚᕐᓂᖅ

ᓂᕿᑦᑎᐊᕙ-
ᓕᕆᓂᖅ 
ᓄᓇᕘᒥ

ᑐᓴᐅᒪᔪᓕᕆᔨᒃᑯᑦ

ᒫᓐᓇᐅᔪᖅ ᐱᓕᕆᐊᖑᔪᑦ ᐊᕕᒃᑐᖅᓯᒪᓂᐅᔪᒥᑦ ᒪᑯᐊᖑᔪᑦ: ᐋᖅᑭᒃᓱᖅᑕᐅᕙᓪᓕᐊᔪᖅ

ᐋᓐᓂᐊᕕᓕᐊᖃᑦ-
ᑕᖅᑐᓕᕆᔨᒃᑯᑦ 

ᐊᒡᓚᒡᕕᐊ

ᖃᓂᕐᒧᑦ 
ᐋᓐᓂᐊᖃᕐᓇ-
ᙱᑦᑐᓕᕆᓂᖅ

ᓄᑕᖅᑲᓄᑦ 
ᖃᓂᕐᒧᑦ 

ᐋᓐᓂᐊᖃᕐᓇ-ᙱ
ᑦᑐᓕᕆᓂᕐᒧᑦ 
ᐱᓕᕆᐊᖅ

ᐊᖏᕐᕋᒥ ᐊᒻᒪᓗ 
ᓄᓇᓕᖕᓄᑦ 
ᐸᖅᑭᔭᐅᔪᓄᑦ

ᓄᓇᓕᖕᒥ 
ᐊᖏᕐᕋᒥᓂ, ᐊᒻᒪ 
ᑲᔪᓰᓐᓇᖅᑐᒥ 
ᐸᖅᑭᔭᐅᔭᕆᐊ-

ᓕᖕᓄᑦ ᐱᓕᕆᐊᑦ

ᓄᑕᕋᓛᓄᑦ 
ᐋᓐᓂᐊᖃᕐᓇᙱᑦ
ᑐᓕᕆᓂᖅ ᐊᒻᒪ 
ᐃᕐᓂᓱᒃᓰᓂᖅ

ᐊᔾᔨᒌᙱᑦᑐᓄᑦ 
ᖃᐅᔨᓴᕐᓂᕐᒥᑦ 
ᐱᓕᕆᐊᖅ

ᐋᓐᓂᐊᖃᖕᓇᙱ-
ᑦᑐᓕᕆᔨᒃᑯᓐᓂ 
ᐅᖃᐅᓯᕐᒧᑦ 
ᐸᕐᓇᐅᑖ

ᐸᖅᑭᔭᐅᑯᑖᕆᐊ
ᓕᖕᓄᑦ



ᐊ
ᕕ
ᒃᑐ
ᖅ
ᓯᒪᓂ

ᐅ
ᔪᑦ

ᐃᖅᑲᓇᐃᔭᖅᑐᓕᕆᔨᒃᑯᑦ
ᑕᐃᑲᓂ 2016-2017, ᐃᖅᑲᓇᐃᔭᖅᑐᓕᕆᔨᒃᑯᑦ (HR) ᐊᕕᒃᑐᖅᓯᒪᓂᖓ  ᐊᑐᓕᖅᑎᑦᑎᓚᐅᖅᑐᑦ 
ᐅᓄᖅᑐᓂ ᐱᓕᕆᐊᒃᓴᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᑲᔪᕈᒪᓪᓗᑎ.

ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ 
ᐊᑦᑕᕐᓇᔾᔭᐃᖅᓯᒪᓂᖅ 

2016 ᐃᓱᐸᓗᐊᓂ, ᒪᕐᕉᒃ ᐃᓃᒃ 
ᐃᓚᔭᐅᔪᔫᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᑦᑕᕐᓇᔾᔭᐃᖅᓯᒪᖁᓪᓗᒋᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ: ᐊᐅᓚᑦᑎᔨ 
ᐃᖅᑲᓇᐃᔭᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᒻᒪ 
ᐊᕙᑎᓕᕆᖤᕐᒧᑦ, ᐊᒻᒪ ᐃᖅᑲᓇᐃᔭᕐᕕᖕᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᓐᓂᐊᓯᐅᖅᑎᒥ. 
ᐃᓂᒋᔭᖏᑦ ᑐᕌᖓᕗᑦ ᐊᒥᓱᓄᑦ ᐱᓕᕆᐊᓄᑦ 
ᒪᑯᐊᖑᒋᓪᓗᑎ: ᓄᑖᙳᖅᑎᕆᖤᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖕᒥᑦ, 
ᐊᓂᖅᑎᕆᔾᔪᑎᓂ ᓴᐳᔾᔨᓯᒪᓂᕐᒧᑦ ᐱᓕᕆᔾᔪᓰᑦ, 
ᐋᓐᓂᐊᓕᕆᒃᑯᓯᖅᑕᐅᓯᒪᔭᕆᐊᖃᕐᓂᖅ 
ᐋᓐᓂᐊᖅᑐᓕᕆᔨᐅᔪᓄᑦ ᐊᒻᒪ ᒪᓕᒐᕐᓂᒃ 
ᒪᓕᑦᑎᐊᕆᐊᖃᕐᓂᖅ ᑲᑐᔾᔨᖃᑎᒌᓂᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᑦᑕᕐᓇᔾᔭᐃᖅᓯᒪᓂᕐᒧᓪᓗ ᑲᑎᒪᔨᕋᓛᓄᑦ.

ᑲᑐᔾᔨᖃᑎᖃᖅᖢᑎᒃ ᑮᓇᐅᔭᓕᕆᔨᒃᑯᓐᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓇᓗᓇᐃᖅᓯᓚᐅᖅᐳᑦ 
ᐃᑉᐱᒍᓱᑦᑎᐊᕐᓂᖅ ᐃᖅᑲᓇᐃᔭᕐᕕᖕᒥᑦ 
ᐃᓕᓐᓂᐊᖅᑕᐅᔭᕆᐊᖃᓪᓚᕆᒃᓯᒪᓂᖓᓂ. 

ᐅᓪᓗᒥᒧᑦ, 150-ᐅᖓᑖᓄᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᓯᒪᓕᖅᑐᑦ. ᔫᓂ ᐃᓱᐊᓂ, 
ᒪᕐᕉᒃ ᐱᓕᕆᕝᕖᒃ ᑲᔪᓯᑎᑦᑎᓯᒪᓂᐊᖅᑐᑦ 
ᐃᑉᐱᒍᓱᑦᑎᐊᕐᓂᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐃᓕᓐᓂᐊᕈᑎᒥ ᓄᓇᓕᓕᒫᓂ ᓄᓇᕘᒥ.

ᐃᓄᖕᓂᒃ ᐃᖅᑲᓇᐃᔭᖅᑎᖁᑎᖃᕐᓂᖅ 

ᑕᒡᕙᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᕗᑦ 96-
ᓂᒃ ᐃᓄᖕᓄᑦ ᑐᕌᖓᔪᓂᒃ ᐃᓂᒃᓴᖅᑕᖃᓚᐅᖅᐳᖅ. 
ᐊᕐᕌᒎᑉ ᐃᓱᐊᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 89-
ᓂᒃ ᐃᖅᑲᓇᐃᔭᖅᑎᑖᓚᐅᖅᑐᑦ ᓄᓇᕗᒻᒥ ᐃᓅᔪᓂ 
ᑖᒃᑯᓄᖓ ᐃᓂᐅᔪᓄᑦ, ᖁᑦᑎᓂᖅᓴᐅᓕᖅᖢᓂ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕐᓂᐅᔪᖅ 2-ᐳᓴᓐᑎᒥᒃ, 48-ᐳᓴᓐᑎᒥᒃ 
50-ᐳᓴᓐᑎᒧᑦ. 

2017-2018ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓄᑖᒥ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐸᕐᓇᐅᑎᓕᐅᕐᓂᐊᖅᑐᑦ, ᑲᑐᔾᔨᖃᑎᖃᕐᓗᑎ 
ᒐᕙᒪᓕᕆᔨᒃᑯᑦ ᐱᓕᕆᕝᕕᖓᓂ (EIA) 
ᐋᖅᑭᒃᓱᐃᓂᕐᒥᑦ ᓄᑖᖑᔪᓂᒃ ᑐᕌᒐᒃᓴᐅᔪᓂᒃ, 
ᓇᓗᓇᐃᖅᓯᓗᑎ ᐊᒥᒐᕐᓂᐅᔪᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪ ᐊᑐᓕᖅᑎᑦᑎᓂᕐᒥᑦ 
ᐃᓕᓐᓂᐊᕈᑎᒃᓴᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᐅᔾᔫᒥᖁᓪᓗᒋᑦ, ᐃᓄᖕᓂᒃ 

ᐃᖅᑲᓇᐃᔭᖅᑎᖃᓕᒃᑲᓐᓂᖁᓪᓗᒋᑦ. ᓄᑖᖑᔪᖅ 
ᐸᕐᓇᐅᑦ ᐊᑐᓕᖅᑎᑕᐅᓛᖅᑐᖅ ᓯᑎᐱᕆ 2017ᒥ 
ᐊᑐᐃᓐᓇᐅᓛᕆᓪᓗᓂ ᕿᒥᕐᕈᔭᐅᔪᓐᓇᕐᓗᓂ 
ᐃᖅᑲᓇᐃᔭᖅᑎᓕᒫᓄᑦ.

ᐱᓕᕆᐊᖃᕐᓂᕐᒧᑦ ᐊᑲᐅᙱᓕᐅᕈᑏᑦ

ᐊᕐᕌᖑᑕᒫᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑮᕙᒃᐳᑦ 
25,000 ᐅᖓᑖᓄᑦ ᑎᑎᖅᑲᓂᑦ ᒥᓂᔅᑕᐅᑉ ᑐᒡᓕᐊᓄᑦ 
(DM) ᐊᑎᓕᐅᖅᑕᐅᔭᕆᐊᓕᖕᓂᒃ. ᐊᕐᕌᒍᓂᑦ 
ᖃᔅᓰᓐᓇᕐᓂᒃ ᐊᓂᒍᖅᓯᒪᔪᓂ, ᐃᖅᑲᓇᐃᔭᖅᑐᓕᕆᒃᑯᑦ 
ᐱᓕᕆᐊᖃᖅᓯᒪᔪᑦ ᐱᐅᓯᕚᓪᓕᖅᑎᑦᑎᓇᒃᖢᑎᒃ 
ᐸᐃᑉᐹᓕᕆᔾᔪᓯᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᖓᔪᖅᑳᖃᕐᕕᐊᓂ (HQ). ᑕᐃᒪᙵᓂ 2014-
ᒥᓂ, ᐊᑲᐅᙱᓕᐅᕈᑕᐅᔪᑦ ᐋᖅᑭᒋᐊᖅᓯᒪᓪᓚᕆᒃᑐᑦ 
ᑎᑎᖅᑲᑦ ᐅᓄᕐᓂᖅᓴᑦ ᐅᓪᓗᐃᓐᓇᖅ 
ᐱᓕᕆᐊᕆᔭᐅᕙᒃᖢᑎ. ᐱᓕᕆᐊᖃᒃᑲᓐᓂᕐᓂᐊᖅᑐᑦ 
ᐊᔾᔨᒌᒃᑐᓂᒃ ᑕᑕᑎᕆᐊᓕᖕᓂᒃ ᐱᑕᖃᐅᓕᕐᓗᓂ ᐊᒻᒪ 
ᐊᑐᐃᓐᓇᐅᑎᑦᑎᓂᕐᒧᑦ ᑐᑭᓯᒋᐊᕈᑎᒃᓴᒃᑲᓐᓂᕐᓂ, 
ᑐᕌᒐᖃᕐᓗᑎ ᑕᒻᒪᖅᓯᒪᓂᐅᔪᑦ 
ᐅᓄᖏᓐᓂᖅᓴᐅᓕᖁᓪᓗᒋᑦ, ᕿᓚᒻᒥᐅᓂᖅᓴᒃᑯᑦ 
ᑲᒪᒋᔭᐅᖃᑦᑕᕐᓂᐊᕐᒪᑕ.

2017 ᐱᒋᐊᓕᕋᑖᕐᓂᖓᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ 

ᐊᐅᓚᑦᑎᔨᒃᑯᑦ ᑲᑐᔾᔨᖃᑎᒌᓚᐅᑑᒃ 
ᖃᐅᔨᓴᕐᓂᐅᔪᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 
ᐊᔾᔨᒌᓕᖅᑎᑕᐅᓗᓂ ᐃᖅᑲᓇᐃᔭᖅᑎᑖᕋᓱᐊᕈᓯᐅᔪᖅ 
ᑕᒻᒪᖏᓐᓂᖅᓴᐅᓕᖁᓪᓗᒋᑦ. ᖃᐅᔨᓚᐅᖅᑐᑦ 
ᑕᒡᕙᙵᑦ ᖃᐅᔨᓴᕐᓂᐅᔪᒥᑦ ᖃᓄᑎᒋ 
ᐃᖅᑲᓇᐃᔭᖅᑎᑖᕋᓱᐊᓲᖑᒻᒪᖔᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᑕᐃᒫᔅᓴᐃᓐᓇᐅᕗᖅ ᑲᓇᑕᒥ ᐊᒻᒪ ᔫᕋᑉᒥ. 
ᐃᓕᓐᓂᐊᖅᑎᑕᐅᒃᑲᓐᓂᕐᓂᑦ ᐊᔾᔨᒌᒃᑐᒥ 
ᐱᓕᕆᐊᖃᓂᕐᒧᑦ ᑲᔪᓯᓂᐊᖅᐳᖅ 2017 ᐃᓱᖏᓐᓂ.

ᐋᓐᓂᐊᓯᐅᖅᑎᓕᕆᓂᖅ

78-ᓂᒃ ᐋᓐᓂᐊᓯᐅᖅᑎᐅᖏᓐᓇᐅᔭᕐᓂᐊᖅᑐᓂᒃ 
ᐃᖅᑲᓇᐃᔭᖅᑎᑖᓚᐅᖅᐳᑦ 2016-2017-ᒥ. 
ᐃᓐᓄᒃᓯᒪᙱᑦᑐᑦ 32 ᐳᓴᓐᑎᒦᖏᓐᓇᖅᖢᓂ 
ᐊᕐᕌᒍᓂ ᐊᓂᒍᖅᑐᓂᑦ ᐃᖅᑲᓇᐃᔭᖃᑎᒌᒃᑑᒃ 
ᐅᓄᕐᓂᖅᓴᐅᓕᕋᓗᐊᖅᑎᓪᓗᒋᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᒋᐊᖅᓯᓯᒪᔪᑦ 
ᐋᓐᓂᐊᓯᐅᖅᑎᓄᑦ ᐃᓂᓂ ᑕᒪᐃᓐᓄᑦ 2014ᒥ, 
2015ᒥ ᐊᒻᒪ 2016ᒥ. ᓂᕆᐅᒋᔭᐅᔪᑦ ᐱᓕᕆᐊᒧᑦ 
ᐋᖅᑭᒋᐊᕈᑕᐅᓪᓚᕆᒃᑐᑦ ᐊᐅᓚᑦᑎᔨᓄᑦ ᐊᒻᒪ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᕐᕌᒎᓂᐊᖅᑐᒥ 
ᓂᕆᐅᒋᔭᐅᕗᑦ ᐋᖅᑭᒋᐊᖅᓯᓪᓚᕆᖕᓂᕐᒥᑦ 
ᐃᖅᑲᓇᐃᔭᖅᑎᖃᐃᓐᓇᕈᓐᓇᕐᓂᕐᒧᑦ. ᓄᑖᖑᔪᑦ 

50−ᐳᓴᓐᑎ 
ᐃᓄᖕᓂᒃ 
ᐃᖅᑲᓇᐃᔭᖅᑎᖁᑎᖃᕐᓂᖅ

ᐅᕝᕙᓘᓐᓃᑦ ᐋᖅᑭᒋᐊᖅᓯᒪᔪᑦ ᐱᓕᕆᐊᑦ 
ᒪᑯᓂᖓ ᐃᓚᖃᖅᑐᑦ: ᐃᖅᑲᓇᐃᔮᖃᑎᖃᕐᓃᑦ 
ᐊᑐᐃᓐᓇᐅᑎᑕᐅᓂᖅᓴᐅᓗᑎ, ᐋᓐᓂᐊᓯᐅᖅᑏᑦ 
ᐃᑲᔪᖅᑎᖃᕐᓗᑎ ᐊᒻᒪ ᖃᐅᔨᕚᓪᓕᖅᑎᑕᐅᓗᑎ, 
ᐃᓕᖅᑯᓯᒨᖓᔪᒥ ᐊᒻᒪ ᐊᐅᓚᑦᑎᓂᐅᔪᒧᑦ 
ᖃᐅᔨᕚᓪᓕᖅᑎᑕᐅᓗᑎ, ᐊᒻᒪ ᓯᕗᓕᖅᑎᐅᓂᕐᒧᑦ 
ᐃᓕᓐᓂᐊᕐᓂᕐᒥᑦ. ᐱᔾᔪᑎᒋᓪᓗᒍ ᖄᒃᑲᓐᓂᐊᒍᑦ 
ᑮᓇᐅᔾᔭᕈᑕᐅᕙᒃᑐᑦ ᐋᖅᑭᒃᓱᖅᑕᐅᓯᒪᓂᖓ 
ᓄᓇᓕᖕᓂ ᐋᓐᓂᐊᕕᓄᑦ, ᓄᓇᕗᑦ ᑲᔪᓰᓐᓇᖅᐳᖅ 
ᐊᑭᑐᓛᑦᑎᐊᒥᑦ ᐊᑭᓕᖅᓱᐃᕙᒃᖢᑎᒃ 
ᐋᓐᓂᐊᓯᐅᖅᑎᓄᑦ ᑲᓇᑕᒥ, ᑐᕌᒐᖃᖅᖢᑎᒃ 
ᐊᔪᖏᓐᓂᖅᐹᓂᑦ ᐋᓐᓂᐊᓯᐅᖅᑎᑖᕈᒪᓪᓗᑎ ᓄᓇᕘᒥ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓯᕗᑦ 
ᐱᓕᕆᖃᑎᖃᕐᓂᕐᒥᑦ ᓄᓇᕗᒻᒥ ᐅᑭᐅᖅᑕᖅᑐᒥᑦ 
ᓯᓚᑦᑐᓴᕐᕕᖕᒥ ᐃᓕᓐᓂᐊᖅᑎᑦᑎᓂᕐᒥᑦ ᓄᓇᕗᒻᒥᐅᓂ 
ᐋᓐᓂᐊᓯᐅᖅᑎᐅᓂᕐᒧᑦ. ᐊᕐᕌᒍᑕᒫᑦ, ᓯᓚᑦᑐᖅᓴᕐᕕᒃ 
ᐃᓱᓕᑦᑎᖁᑎᖃᓲᑦ ᐱᖓᓱᓂᒃ ᑕᓪᓕᒪᓄᑦ ᓄᑖᓂ 
ᐋᓐᓂᐊᓯᐅᖅᑎ ᓄᓇᕘᒥ ᐃᖅᑲᓇᐃᔭᓯᓲᖑᓪᓗᑎ 
ᐃᖕᒥᓄᑦ ᑐᕌᖓᔪᒥᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐱᓕᕆᐊᒥᑦ. ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑏᑦ ᐱᕕᖃᖅᑎᑕᐅᓲᑦ ᐋᓐᓂᐊᕕᖕᓂ 

ᐃᖅᑲᓇᐃᔭᓕᒻᒪᒃᓴᖅᑎᑕᐅᓪᓗᑎ, ᐅᐊᔭᒃᑯᑦ 
ᐃᖅᑲᓇᐃᔭᖅᑎᑕᐅᓲᖑᓪᓗᑎ ᐃᓕᓐᓂᐊᕐᓂᖏᓐᓂ, 
ᐊᒻᒪ ᐃᑲᔫᓯᐊᑦ/ᐃᓕᓐᓂᐊᕈᓯᐊᕐᓂᒃ 
ᐱᕕᖃᖅᑎᑕᐅᓲᑦ.

ᐊᐅᔭᒃᑯᑦ ᐃᓕᓐᓂᐊᖅᑏᑦ

ᐊᕐᕌᒍᑕᒫᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᐅᔭᒃᑯᑦ ᐃᓕᓐᓂᐊᖅᑎᑖᕋᓱᐊᓲᑦ ᑕᒡᕙᓂ 
ᐃᖅᑲᓇᐃᔮᖅᑖᕈᒫᖁᓪᓗᒋᑦ. ᐊᕐᕌᒍᒥ ᐊᓂᒍᖅᐸᓪᓕᐊᔪᒥ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 27-ᓂᒃ ᐃᓕᓐᓂᐊᖅᑎᓂ 
ᐃᖅᑲᓇᐃᔭᖅᑎᑦᑎᓚᐅᖅᑐᑦ ᖁᓕᐅᔪᓂ ᓄᓇᓕᖕᓂ 
ᑭᒡᒐᖅᑐᐃᓪᓗᑎ ᓄᓇᓕᖃᕐᕕᐅᔪᓕᒫᓂᒃ 
ᓄᓇᕘᒥ. ᐱᕕᖃᕐᓂᐅᔪᑦ ᐃᓚᖃᓚᐅᖅᐳᑦ 
ᐃᓂᐅᔪᓂ ᐋᓐᓂᐊᕕᓂ, ᐊᑐᐊᒐᓕᕆᔨᒃᑯᓐᓂ 
ᐸᕐᓇᐃᔨᓕᕆᔨᒃᑯᓐᓂᓪᓗ, ᑮᓇᐅᔭᓕᕆᔨᒃᑯᓐᓂ, 
ᐊᒻᒪ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓂᕆᐅᒋᔭᐅᕗᑦ 
ᑲᔪᓰᓐᓇᕐᓂᐊᖅᖢᑎᒃ ᑖᔅᓱᒥᖓ 30-ᖏᓐᓃᐸᓗᒃᑐᓂ 
ᐊᕐᕌᒎᓂᐊᖅᑐᒥ ᐃᓕᓐᓂᐊᖅᑎᖁᑎᑖᕐᓗᑎ.

ᑐᙵᕕᐅᔪᑦ ᐊᐅᓚᑦᑎᔩᑦ

ᑐᙵᕕᐅᔪᑦ ᐊᐅᓚᑦᑎᔨᒃᑯᑦ ᑲᔪᓯᓚᐅᖅᐳᑦ 
ᐊᔾᔨᒌᙱᑦᑐᓂ ᐱᓕᕆᒻᒪᕆᒋᐊᓕᖏᓐᓂᒃ 
2016-17 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. 
ᐊᐅᓚᑦᑎᓂᕐᒧᑦ ᐊᔾᔨᒌᙱᑦᑐᒃᑯᑦ ᐃᓚᒋᓪᓗᓂᔾᔪᒃ 
ᑮᓇᐅᔭᓕᕆᔨᒃᑯᑦ, ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ, 
ᖃᕆᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᖅ, 
ᐊᑭᑐᔫᑎᓄᑦ ᐊᒻᒪ ᑳᓐᑐᓛᒃᓄᑦ ᐊᐅᓚᑦᑎᔩᑦ, 
ᑐᙵᕕᐅᔪᑦ ᐊᐅᓚᑦᑎᔨᒃᑯᑦ ᐃᑲᔪᖅᓱᓚᐅᖅᐳᑦ 
ᐋᓐᓂᐊᕕᓕᕆᓂ ᐊᑐᐃᓐᓇᐅᑎᑦᑎᓂᕐᒥᑦ 
ᐃᑲᔫᑎᖃᑦᑎᐊᖅᑐᓂ ᑭᖑᕙᖓᖏᑦᑐᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ 
ᓄᓇᕘᒻᒥᐅᓕᒫᓄᑦ.

ᐱᓕᕆᖃᑎᖃᖅᖢᑎᒃ ᐃᑲᔪᖅᓱᖅᑕᐅᓪᓗᑎ 
ᑲᒪᒋᔭᖃᖅᑐᓄᑦ ᐊᐅᓚᑦᑎᔨᐅᔪᓄᑦ ᐱᓕᕆᕝᕕᓕᒫᒥᑦ, 
ᑮᓇᐅᔭᓕᕆᔨᒃᑯᑦ ᐊᕕᒃᑐᖅᓯᒪᓂᖓ ᐊᐅᓚᑦᑎᓚᐅᖅᐳᑦ 
ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ 
ᑮᓇᐅᔭᕐᓂᒃ $371-ᒥᓕᔭᓐᐸᓗᖕᓂᒃ. ᐅᓄᖅᑐᐊᓗᖕᓂᒃ 
ᐊᐅᓚᑕᐅᒐᒃᓴᐅᙱᑦᑐᓂᒃ ᐊᐅᓚᓂᖃᖅᑎᓪᓗᑕ, 
ᐱᓕᕆᖃᑎᖃᑦᑎᐊᕐᓂ ᐊᒻᒪ ᒐᕙᒪᓕᕆᓂᖅ 
ᐱᕕᖃᖅᑎᑦᑎᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᒪᒋᔭᖃᑦᑎᐊᕈᓐᓇᓚᐅᕐᒪᑕ ᐊᑭᓕᕆᐊᓕᖕᓂᒃ 
ᑐᕌᒐᒃᓴᐅᔪᑦ ᐃᓗᐊᓂ.

ᑮᓇᐅᔭᑦ ᐊᑐᖅᑐᒃᓴᑦ  
$371  ᒥᓕᔭᓐ

500  ᑳᓐᑐᓛᑦ 

32,000 
ᐋᓐᓂᐊᕕᑎᒍᑦ 
ᐊᐅᓪᓚᓚᐅᖅᑐᑦ

ᑳᓐᑐᓛᒃᓕᕆᓂᖅ ᐱᕐᔪᐊᕆᔭᐅᖏᓐᓇᖅᐳᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑮᓇᐅᔭᓕᕆᔾᔪᓯᖏᓐᓄᑦ. ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ 2016-17ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑳᓐᑐᓚᒃᓕᕆᔨᖏᑦ ᑲᓚᒋᔭᖃᓚᐅᖅᐳᑦ 
500 ᐅᖓᑖᓄᑦ ᑳᓐᑐᓛᒃᓂᒃ, ᑐᓂᕐᕈᓯᐊᓂᒃ 
ᐃᑲᔫᓯᐊᒃᓴᓂᒡᓗ ᐊᖏᕈᑎᓂ, ᐊᓯᖏᓐᓂᒡᓗ 
ᑎᑎᖅᑲᓂᑦ ᑐᙵᕕᒋᔭᐅᓪᓗᑎ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐃᓚᒋᔭᐅᓚᐅᖅᑐᑦ 
300 ᐅᖓᑖᓄᑦ ᑳᓐᑐᓛᒃᓂᒃ ᑲᑎᖦᖢᒋᑦ 
ᐊᖓᑖᓅᖓᔪᑦ $27-ᒥᓕᔭᓐ.

ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ ᐊᖏᓂᖅᐹᖑᕗᖅ 
ᑮᓇᐅᔾᔭᕈᑕᐅᓇᓂ ᐱᓕᕆᐊᖑᓪᓗᓂ ᐊᐅᓚᑕᐅᓪᓗᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 2016-17ᒥ 
ᐊᑭᓕᕆᐊᓖᑦ $74-ᒥᓕᔭᓐᐸᓗᖏᓐᓃᑎᓪᓗᒋᑦ 
ᐊᒻᒪ 32,000-ᐸᓗᖏᓂᒃ ᐊᐅᓪᓚᖅᑐᖃᖅᑎᓪᓗᒍ 
ᓄᓇᕘᓕᒫᒥ ᐊᕐᕌᒍᒥ, ᐋᓐᓂᐊᕕᑎᒍᑦ 
ᐊᐅᓪᓚᓂᕐᒧᑦ ᐃᖅᑲᓇᐃᔭᖅᑏᑦ 
ᐊᐅᓚᓂᖃᑦᑎᐊᓚᐅᖅᐳᑦ ᐊᑐᐃᓐᓇᐅᑎᑦᑎᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ 

ᐱᔨᑦᑎᕋᕐᓂᒃᑯᑦ ᓄᓇᕗᒻᒥᐅᓕᒫᓄᑦ. ᐋᓐᓂᐊᕕᑎᒍᑦ 
ᐊᐅᓪᓚᓂᕐᒧᑦ ᐊᐅᓚᑦᑎᔨᒃᑯᑦ, ᑲᑐᔾᔨᖃᑎᖃᖅᖢᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᓇᓪᓕᐅᒃᑯᒫᓕᕆᔨᓂ, ᐃᑲᔪᕐᓂᖃᓚᐅᕐᒥᔪᑦ 
ᐊᑐᓕᖅᑎᑦᑎᓂᕐᒥᑦ ᓄᑖᖑᔪᒥᑦ 
ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᓯᐊᒃᓴᓂᑦ (NIHB) 
ᑮᓇᐅᔭᕐᓂᒃ ᒪᓕᒃᑎᒋᔭᐅᔪᑦ ᐊᑐᐃᓐᓇᐅᖁᓪᓗᒋᑦ 
ᓇᓪᓕᐅᒃᑯᒫᖃᙱᑦᑐᓄᑦ ᓇᔾᔨᔪᓄᑦ ᓄᓇᓕᖏᓐᓂ 
ᐊᐅᓪᓚᖅᑎᑕᐅᔭᕆᐊᓕᖕᓂᒃ ᐃᕐᓂᔭᖅᑐᓂᕐᒧᑦ. ᑖᓐᓇ 
ᐃᑲᔪᕈᑎᒃᓴᖅ ᐊᑐᓕᖅᑎᑕᐅᓚᐅᖅᑐᖅ ᐊᐃᑉᕆᓕ 1, 
2017ᒥ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᕆᓴᐅᔭᑎᒍᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᖁᑎᖏᑦ ᑲᔪᓯᓚᐅᖅᐳᑦ 
ᐊᑐᐃᓐᓇᖅᖢᑎ ᓄᑖᓂ ᐅᓪᓗᒥᓯᐅᑎᓂ 
ᓄᓇᕘᓕᒫᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᔪᓯᕗᑦ ᐊᑐᓕᖅᑎᑦᑎᓂᕐᒥᑦ ᖃᕆᓴᐅᕙᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᖅᑲᖃᕐᕕᖕᓂᒃ 
(iEHR) ᑕᐃᒎᓯᖃᖅᖢᓂ MEDITECH-ᒥ 
ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓂᓕᒫᖏᓐᓂ. 2016-17ᒥ ᐅᖅᓱᖅᑑᕐᒥ, 
ᐊᕐᕕᐊᓂ, ᖁᕐᓗᖅᑐᕐᒥ, ᖃᒪᓂ’ᑐᐊᕐᒥ, ᐃᒡᓗᓕᖕᒥ, 
ᓇᐅᔮᓂᓪᓗ ᓄᓇᓖᑦ ᐋᓐᓂᐊᕕᖏᑦ ᖃᕆᓴᐅᔭᒃᑯᑦ 
ᑎᑎᖅᑲᖃᐅᑎᖃᖅᑐᐃᓐᓇᐅᓕᓚᐅᖅᑐᑦ. 
ᐊᑐᓕᖅᑎᑕᐅᓂᖏᑦ ᑭᒻᒥᕈᖕᒥ ᐊᒻᒪ ᑲᖏᖅᖢᒑᐱᖕᒥ 
ᑲᔪᓯᓂᐊᖅᑐᖅ ᔪᓚᐃ 2017ᒥ ᐊᒻᒪ ᐊᒥᐊᒃᕖᔪᑦ 11-
ᖑᔪᑦ ᓄᓇᓖᑦ ᒫᔾᔨ 2018-ᖑᓚᐅᖏᓐᓂᖓᓂ.

ᖃᕆᓴᐅᔭᒃᑯᑦ ᑎᑎᖅᑲᖃᐅᑎᖃᕐᕕᒃ 
ᓄᐊᑦᑎᓲᖅ ᖃᕆᓴᐅᔭᒃᑯᑦ-ᑐᖅᑯᖅᑕᐅᓯᒪᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ 
ᖃᕆᓴᐅᔭᓕᕆᔾᔪᑎᒃᑯᑦ. ᐋᓐᓂᐊᖃᕐᓇᙱᑦᑐᓕᕆᔩᑦ 
ᐊᑐᐃᓐᓇᖃᕐᕕᐅᓲᑦ ᐋᓐᓂᐊᕕᓕᐊᖅᑑᑉ 
ᑎᑎᖅᑲᓕᒫᖏᓐᓂ ᐃᓚᒋᓪᓗᓂᒋ 
ᑕᕐᕋᖅᑐᖅᑕᐅᓂᖏᑦ ᐊᒻᒪ ᐅᓂᒃᑳᓂᑦ 
ᐋᓐᓂᐊᕕᓕᐊᖅᑐᖅ ᓇᒥ ᑕᑯᔭᐅᓐᓂᕋᓗᐊᕈᓂ 
ᓄᓇᕘᒥ ᑖᒃᑯᐊᓗ ᐋᓐᓂᐊᖃᕐᓇᙱᑦᑐᓕᕆᔩᑦ 
ᐱᔨᑦᑎᕋᕐᓂᖅᓴᐅᓕᕈᓐᓇᕐᒪᑕ ᐸᖅᑭᒃᖠᓂᕐᒥᑦ, 
ᑕᒻᒪᖏᓐᓂᖅᓴᐅᓗᑎ.

ᓄᑖᙳᕆᐊᖅᓯᒪᓂᐅᔪᑦ ᖃᕆᓴᐅᔭᒃᑯᑦ 
ᑕᕐᕋᖅᑑᑎᓕᕆᓂᕐᒧᑦ ᐃᑲᔪᕐᓂᖃᖅᓯᒪᕗᑦ 
ᕿᓚᒻᒥᐅᓂᖅᓴᒃᑯᑦ ᐅᑕᖅᑭᖃᑦᑕᓕᕐᒪᑕ 
ᑕᕐᕋᖅᑐᖅᑕᐅᓂᑯᓂᒃ ᐅᓪᓗᓂ 21-ᓂᒃ 
ᐅᑕᖅᑭᕙᔪᒐᓗᐊᕐᒪᑕ ᐃᑲᕐᕋᓄᑦ ᒪᕐᕉᖕᓄᑦ 
ᑲᒪᒋᔭᐅᔪᓐᓇᖅᓯᔪᑦ ᐃᖃᓗᖕᓂ, ᐸᖕᓂᖅᑑᒥ, 
ᐅᖅᓱᖅᑑᒥ ᑭᙵᕐᓂ ᖓᒻᒪ ᓇᐅᔮᓂ. ᐊᑐᖅᑕᐅᓂᖓ 
ᐊᔾᔨᙳᐊᓂ ᑐᖅᑯᐃᓂᕐᒧᑦ ᐊᒻᒪ ᑐᓴᐅᒪᔪᓕᕆᔾᔪᑎᓂ 
(PACS) ᖃᕆᓴᐅᔭᓕᕆᔾᔪᑎᒥ ᐱᕕᖃᖅᑎᑦᑎᓲᖅ 
ᑕᕐᕋᖅᑐᖅᑕᐅᓂᑯᑦ ᐊᔾᔨᙳᐊᑦ ᐋᑐᐋ ᐋᓐᓂᐊᕕᖓᓄᑦ 
ᓇᒃᓯᐅᔾᔭᐅᑲᐅᑎᒋᔪᓐᓇᖅᓯᖕᒪᑕ ᑕᕐᕋᖅᑑᑎᓕᕆᔨᒧᑦ 
ᕿᒥᕐᕈᐊᖅᑕᐅᓂᕐᒧᑦ, ᓱᒃᑲᓂᖅᓴᐅᓕᖅᑐᖅ ᓄᓇᓕᖕᓂ 
ᓇᒃᓯᐅᔾᔭᐅᔭᕆᐊᖃᕈᓐᓃᕐᒪᑕ ᕿᒥᕐᕈᐊᖅᑕᐅᓂᕐᒧᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔭᕇᖅᓯᓵᓚᐅᖅᑐᑦ 
ᓂᐅᕕᕐᓂᕐᒧᑦ ᐱᓕᕆᔾᔪᓯᐅᓂᐊᖅᑐᒥ 

ᑕᕐᕋᖅᑐᖅᑕᐅᓂᒃᑯᑦ ᖃᕆᓴᐅᔭᓕᕆᔾᔪᑎᓂᖏᑦ 
ᐃᓕᐅᕋᖅᑕᐅᓗᑎ ᐊᑐᓂ ᓄᓇᓕᖕᓂ 
ᐋᓐᓂᐊᕕᓕᒫᓂᑦ ᓄᓇᕘᓕᒫᒥ ᑎᓯᐱᕆ 2017 
ᑎᑭᓪᓗᒍ.

ᑕᓚᕖᓴᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᐅᔪᖅ 
ᐅᓂᖅᓯᕚᓪᓕᖕᒥᔪᑦ ᓄᓇᕘᒥ. ᑕᓚᕖᓴᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᖁᑏᑦ ᐃᓕᔭᐅᓯᒪᓕᖅᑐᑦ ᓄᓇᓖᑦ 
ᐋᓐᓂᐊᕕᓕᒫᖏᓐᓂ ᐊᒻᒪ ᐃᓱᒪᓕᕆᒡᕕᐅᔪᓂ 
ᓄᓇᕗᒻᒥᐅᑦ ᐊᑐᐃᓐᓇᖃᕐᕕᐅᖁᓪᓗᒋᑦ 
ᐱᔨᑦᑎᕋᐅᑎᒃᑲᓐᓂᕐᓂᒃ ᑕᓚᕖᓴᒃᑯᑦ 
ᓄᓇᓕᖓᓂ ᐊᐅᓪᓚᙱᓐᓂᖅᓴᐅᓕᖁᓪᓗᒋᑦ. 
ᐊᕐᕌᓂ, 1126-ᓂᒃ ᑕᑯᔭᐅᔪᖃᓚᐅᖅᑐᖅ ᐊᒻᒪ 
7156 ᐃᑲᕐᕋᓂᑦ ᐊᑐᓚᐅᖅᑐᑦ ᑕᓚᕖᓴᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ, ᐋᓐᓂᐊᕕᓕᐊᖅᑐᑦ 
ᖃᓂᓐᓂᖅᓴᐅᖁᓪᓗᒋᑦ ᐊᖏᕐᕋᖏᓐᓄᑦ, 
ᐋᓐᓂᐊᕕᑎᒍᑦ ᐊᐅᓪᓚᙱᓐᓂᖅᓴᐅᓪᓗᑎ ᐊᒻᒪ 
ᐃᓕᓐᓂᐊᕐᓂᖅᑕᖃᖅᖢᓂ, ᐱᕙᓪᓕᐊᓃᑦ ᐊᒻᒪ 
ᐱᓕᒻᒪᒃᓴᐅᑎᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓕᒫᓂᑦ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓪᓕᐅᒃᑯᒫᓄᑦ 
ᐊᒡᓚᒡᕕᐊ ᐋᖅᑭᒋᐊᕈᑎᓂᑦ ᑕᑯᓚᐅᖅᑐᑦ ᐊᓯᓱᓂᑦ 
ᐱᓕᕆᔾᔪᓯᕐᓄᑦ ᐊᒻᒪ ᑐᖅᑯᖅᑕᐅᓯᒪᔪᒃᑯᕕᖕᓂᒃ 
ᑐᑭᓯᒋᐊᕈᑏᑦ ᐱᓯᒪᔭᐅᑦᑎᐊᕆᐊᖃᕐᓂᖏᓐᓄᑦ. 
ᖃᕆᓴᐅᔭᓕᕆᔾᔪᑎ ᓄᑖᙳᕆᐊᖅᓯᒪᕗᖅ 
ᐊᒻᒪ ᐊᑐᓕᖅᑎᑕᐅᓂᖓ ᑮᓇᐅᔭᕐᓂᒃ 
ᐅᑎᕐᕕᐅᓂᕐᒧᑦ ᖃᕆᓴᐅᔭᓕᕆᔾᔪᑦ (CPS) 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᕋᖅᑕᐅᔪᓄᑦ, 
ᐄᔭᒐᖅᑖᕐᕕᖕᓄᑦ, ᓄᓇᕘᑉ ᓯᓚᑖᓃᑦᑐᓄᑦ 
ᓘᒃᑖᓄᑦ, ᐋᓐᓂᐊᕕᖕᓄᑦ, ᐊᒻᒪ ᐋᓐᓂᐊᕕᑎᒍᑦ 
ᐊᐅᓪᓚᓂᕐᒧᑦ ᐅᑎᕐᕕᐅᔾᔪᑎᒃᓴᓂᒃ. ᑖᓐᓇ 
ᓄᑖᙳᕆᐊᖅᑕᐅᓂᖓ ᐱᐅᓯᕚᓪᓕᖅᑎᑦᑎᕗᖅ 
ᓇᕿᑦᑕᐃᓂᕐᒧᑦ, ᕿᓂᑦᑎᐊᕐᓂᖅᓴᐅᓂᕐᒧᑦ 
ᐊᒻᒪ ᒪᓕᒐᖃᓗᐊᕈᓐᓃᖅᖢᓂ ᐊᓯᔾᔨᖅᓯᓂᕐᒧᑦ. 

ᑮᓇᐅᔭᒃᓂᒃ ᐅᑎᕐᕕᐅᓂᕐᒧᑦ ᖃᕆᓴᐅᔭᓕᕆᔾᔪᑎ 
ᐃᖅᑲᓇᐃᔭᖅᑎᖏᑦ ᑲᒪᒋᔭᖃᓲᑦ 
250,000-ᖏᓐᓃᐸᓗᒃᑐᓂᒃ ᐅᑎᕐᕕᐅᔾᔪᑎᒃᓴᓂᒃ 
ᐊᕐᕌᒍᑕᒫᑦ.

ᓄᓇᕗᑦ ᐃᓚᐅᖃᑦᑕᕐᒪᑦ ᑲᓇᑕᒥ ᐊᔪᖏᓐᓂᕐᒧᑦ 
ᓄᑦᑎᓂᕐᒧᑦ ᐊᖏᖃᑎᒌᒍᑎᒧᑦ ᐊᑐᓂ ᑲᓇᑕᒥ 
ᐊᕕᒃᑐᖅᓯᒪᓂᐅᔪᓂᒃ ᐅᑭᐅᖅᑕᖅᑐᒥᓪᓗ. ᓄᓇᕗᒻᒥ 
ᐋᓐᓂᐊᕐᕕᓕᐊᕈᑎᑖᕋᓱᐊᕐᓗᓂ, ᐃᓄᐃᑦ ᓄᓇᕗᒻᒧ 
ᓄᑦᑎᖅᑐᑦ ᑕᒫᓂᕐᒥᐅᑕᐅᓂᐊᓕᖅᐸᑕᓗ 
ᐊᔪᙱᑎᑕᐅᑐᐃᓐᓇᕆᐊᓖᑦ ᐅᓪᓗᖓᓂ 
ᓯᕗᓪᓕᖅᐹᒥᑦ ᑕᖅᑮᑦ ᐱᖓᓱᑦ 
ᐊᓂᒍᖅᓯᒪᓕᖅᐸᑕ ᑕᐃᒪᙵᓂ ᑎᑭᔪᒻᒪ. 
ᐊᕕᒃᑐᖅᓯᒪᓃᑦ ᐊᓯᖏᑦ ᑕᐃᒪᐃᓲᖑᖕᒪᑕᑦᑕᐅ, 
ᓱᓕᓂᕋᐃᕈᑎᒥ ᓴᖅᑭᑦᑎᕆᔭᕆᐊᓖᑦ 
ᓄᓇᕗᒻᒥᐅᑕᐅᓕᕐᓂᐊᕐᓂᖏᓐᓄᑦ 
ᐊᑯᓂᐅᓂᖅᓴᒥᓪᓗ ᑕᒫᓃᓂᐊᕐᓂᕋᕐᓗᑎ. ᒪᑯᐊ 
ᓱᓕᔪᓐᓂᐅᑏᑦ ᐃᓚᖃᕈᓐᓇᖅᐳᑦ ᓲᕐᓗ ᖃᓄᑎᒋ 
ᐃᖅᑲᓇᐃᔭᕐᓂᐊᕐᒪᖔᖅ, ᐃᒡᓗᒥ ᐊᑐᖅᑐᐊᕐᓂᕐᒧᑦ 
ᐊᖏᕈᑎᓂ ᐅᕝᕙᓘᓐᓃᑦ ᓱᓕᓂᕋᐃᕈᑎᓂ 
ᑕᑕᑎᕆᓗᑎ.

ᑭᒡᓕᓯᓂᐊᕐᓂᕐᒧᑦ ᖃᕆᓴᐅᔭᓕᕆᔾᔪᑦ 
ᐊᑐᕈᓐᓇᖅᓯᔪᖅ ᐊᒻᒪ ᑐᖅᑯᐃᔪᓐᓇᖅᓯᔪᑦ ᑎᑎᖅᑲᓂᑦ 
ᐊᔾᔨᓕᐅᖅᑕᐅᓯᒪᔪᓂ ᐱᔨᑦᑎᕋᖅᑕᐅᔪᓂᙶᖅᑐᓂᒃ. 
ᑭᒡᓕᓯᓂᐊᖅᑕᐅᔪᓕᒫᑦ ᑎᑎᕋᖅᑕᐅᔪᑦ (ᐃᓅᓕᓵᖅᑐᑦ, 
ᑐᖁᔪᑦ, ᑲᑎᑎᑕᐅᓃᑦ) ᑐᖅᑯᖅᑕᐅᕙᓪᓕᐊᓕᖅᑐᑦ 
ᑎᑎᖅᑲᖃᐅᑎᓄᑦ ᐊᒻᒪ ᖃᕆᓴᐅᔭᕐᒧᑦ. 
ᐃᖅᑲᓇᐃᔭᖅᑏᑦ ᒫᓐᓇᐅᔪᖅ ᐱᓕᕆᐊᖃᖅᑐᑦ 

ᐊᔾᔨᓕᐅᕆᓂᕐᒥᑦ ᑎᑎᖅᑲᓂᑦ 1999-ᒥᓂ ᐅᓪᓗᒥᒧᑦ 
ᐊᒻᒪ ᑐᓂᓯᕙᒃᑯᑦ 1200-ᖏᓐᓃᐸᓗᒃᑯᓂᑦ 
ᓇᓗᓇᐃᒃᑯᑕᓪᓚᕆᖕᓂᒃ ᐊᕐᕌᒍᑕᒫᑦ.

ᓄᑖᒥ ᐃᑲᔫᓯᐊᒃᓴᓄᑦ ᐊᖏᕈᑎᒥ 
ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᓇᓪᓕᐅᒃᑯᒫᖃᙱᑦᑐᓄᑦ ᐃᑲᔫᑎᒃᓴᓄᑦ (NIHB) 
ᐊᑎᓕᐅᖅᑕᐅᓚᐅᖅᑐᖅ ᐊᑐᓕᒑᔪᖅ ᐊᐃᑉᕆᓕ 
1, 2017ᒥᑦ ᓯᑎᐱᕆ 30, 2017ᒧᑦ. ᐋᔩᖃᑎᒌᒃᑐᑦ 
ᐅᖓᓯᒃᑐᒨᖓᔪᒥ ᓇᓪᓕᐅᒃᑯᒫᖃᙱᑦᑐᓄᑦ 
ᐃᑲᔫᑎᒃᓴᓄᑦ ᐊᖏᕈᑎᒥ ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᒋᐊᕐᓗᑎ 
ᐅᑐᐱᕆ 1, 2017ᒥ.

ᓄᑖᖑᔪᖅ ᐃᓚᒋᐊᖅᑕᐅᓯᒪᔪᑦ ᐃᑲᔫᑎᒃᓴᑦ 
(EHB) ᐊᑐᐊᒐᕐᒥ ᐊᑐᓕᖅᑎᑦᑎᓚᐅᖅᑐᑦ 
ᔪᓚᐃ 1, 2016ᒥ. ᓄᑖᖑᔪᖅ ᐊᑐᐊᒐᐅᑉ 
ᖄᒃᑲᓐᓂᐊᒍᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᓇᓪᓕᐅᒃᑯᒫᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᑐᑦ 
ᐅᓂᒃᑳᕆᐊᖃᕐᓂᕐᒥᑦ ᓇᓗᓇᐃᖅᓯᓂᕐᒥᑦ ᐊᒻᒪ 
ᓇᒃᓯᐅᔾᔨᓂᕐᒥᑦ ᑎᑎᖅᑲᓂᑦ ᐊᔪᙱᑎᑕᐅᔪᓄᑦ 
ᐃᓐᓇᕐᓄᑦ ᑕᖅᑮᒃ ᒪᕐᕉᒃ ᓯᕗᓂᐊᒍᑦ 65-
ᓂᒃ ᐅᑭᐅᖃᓕᓚᐅᙱᑎᓪᓗᒋᑦ ᐊᒻᒪ 
ᐃᓚᒋᐊᖅᑕᐅᓯᒪᔪᓂᒃ ᐃᑲᔫᑎᒃᓴᑖᕈᓐᓇᓕᕐᓂᖏᓐᓂᒃ. 
ᐃᓚᒋᐊᖅᑕᐅᓯᒪᔪᑦ ᐃᑲᔫᑎᒃᓴᓕᕆᔨᒃᑯᑦ 
300-ᖏᓐᓃᐸᓗᒃᑯᑐᓂᒃ ᐃᓚᒋᐊᖅᑕᐅᓯᒪᔪᑦ 
ᐃᑲᔫᑎᒃᓴᖅᑖᓲᓂᑦ, 128 ᐃᓐᓇᐅᓪᓗᑎ.

ᐃᓄᓕᒫᓄᑦ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᒧᐊᕈᑎᒋᔭᐅᕗᑦ ᐊᒻᒪ ᓯᕗᓕᖅᑎᐅᓪᓗᑎ ᓄᓇᕘᒥ 
ᐱᓪᓗᐊᑕᕆᔭᐅᔪᓂᒃ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓚᖃᖅᑐᖅ ᐱᓕᕆᐊᓂᒃ 
ᓴᐳᔾᔨᓂᕐᒧᑦ ᐊᒻᒪ ᖃᐅᔨᕚᓪᓕᖅᑎᑦᑎᓂᕐᒧᑦ ᐃᓄᓕᒫᑦ ᖃᓄᐃᙱᑦᑎᐊᕆᐊᖃᕐᓂᖏᓐᓂᒃ 
ᐋᓐᓂᐊᖅᑖᖅᑕᐃᓕᒪᓂᒃᑯᑦ, ᑐᐊᕕᕐᓇᖅᑐᒧᑦ ᐅᐸᓗᖓᐃᔭᖅᓯᒪᑦᑎᐊᕋᓗᐊᕐᒪᖔᑦ ᐊᒻᒪ ᐋᓐᓂᐊᓂᒃ 
ᓇᐅᑦᑎᖅᓱᓐᓂᕐᒥᑦ. 

ᑐᕌᒐᕆᔭᐅᔪᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᕘᒥ ᒪᑯᐊᖑᔪᑦ: 

ᐋᖅᑭᒃᓱᐃᓂᕐᒥᑦ ᐊᒻᒪ ᐊᑐᓕᖅᑎᑦᑎᓂᕐᒥᑦ ᐅᓄᖅᑐᓂᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᓂᕐᒧᑦ 
ᐱᓕᕆᐊᓂᒃ ᓄᓇᕗᒻᒥᐅᑦ ᖃᓄᐃᙱᓐᓂᖅᓴᐅᓕᖁᓪᓗᒋᑦ.

ᓇᐅᑦᑎᖅᓱᓐᓂᕐᒥᑦ ᐋᓐᓂᐊᖑᕙᓪᓕᐊᔪᓂ ᐊᒻᒪ ᐋᓐᓂᐊᓕᕈᑕᐅᔪᓂ, ᑲᒪᒋᔭᖃᑦᑎᐊᓂᕐᒧᑦ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓐᓂᐅᔪᓂᒃ.

ᓄᓇᓕᖕᓂ ᑲᑐᔾᔨᖃᑎᖃᕐᓗᑎ, ᓇᖕᒥᓂᖅᓱᖁᓪᓗᒋᑦ ᓄᓇᓕᖏᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᓅᓯᑦᑎᐊᕆᓂᕐᒧᓪᓗ.

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᑲᑐᔾᔨᖃᑎᖃᓐᓂᖅᓴᐅᓗᑎ ᐃᓱᒪᒋᓗᒍ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᒧᑦ ᐱᓕᕆᐊᒃᓴᓂᑦ ᐊᒻᒪ ᐊᑐᐊᒐᕐᓂᒃ ᐋᖅᑭᒃᓱᐃᓂᕐᒧᑦ.

ᖃᐅᔨᓴᕐᓂᕐᒥᑦ ᐊᑑᑎᖃᕐᓂᖓ ᐊᒻᒪ ᑐᕌᖓᑦᑎᐊᕐᓂᖓ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᓂᑦ.

ᐊᒡᓚᒡᕕᖓ 
ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᐅᑉ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ

ᐊᒡᓚᒡᕕᖓ ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᐅᑉ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ (CMOH) 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐅᖃᐅᔾᔨᒋᐊᓲᖅ ᐃᑲᔪᖅᓱᓂᕐᒧᑦ 
ᐊᐅᓚᑦᑎᓂᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓴᐳᔾᔨᓯᒪᓂᕐᒧᑦ, ᐋᓐᓂᐊᖅᑖᖅᑕᐃᓕᓂᕐᒧᑦ 
ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᕚᓪᓕᖅᑎᑦᑎᓂᕐᒧᑦ. 
ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᓯᕗᓕᖅᑎᐅᓲᖅ ᖃᐅᔨᒪᑎᑕᐅᓪᓗᓂᓗ 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᕝᕕᖓᓂ, ᐃᓚᒋᓪᓗᓂᔾᔪᒃ 
ᐋᓐᓂᐊᖃᕐᓇᙱᑦᑐᓕᕆᔨᓂᕐᒧᑦ ᓴᐳᔾᔨᓯᒪᓂᕐᒥᑦ 
ᐊᒻᒪ ᐃᓄᒋᐊᓂᑦ ᐋᓐᓂᐊᖃᕐᓇᙱᑦᑐᓕᕆᔨᐅᔪᓂᑦ. 

ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐋᖅᑭᒃᓱᐃᓲᖅ 
ᐊᒻᒪ ᑲᒪᒋᔭᖃᐃᓐᓇᓲᖅ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒋᐊᓕᖕᓂᒃ 
ᐱᐅᓛᓂᒡᓗ ᐱᐅᓯᐅᔪᓂ ᑭᒡᒐᖅᑐᐃᔨᐅᓪᓗᓂᓗ 
ᑕᐃᒪᐃᑎᑦᑏᓐᓇᓂᕐᒧᑦ ᐊᒻᒪ ᐱᐅᓯᕚᓪᓕᖅᑎᑦᑎᓂᕐᒥᑦ 
ᓄᓇᕗᒻᒥᐅᑦ ᖃᓄᐃᙱᑦᑎᐊᕆᐊᖃᕐᓂᖏᑦ.

ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᖁᔭᖅ 

ᐊᖏᖅᓯᒪᓪᓗᑎ ᓴᐳᔾᔨᓂᕐᒧᑦ ᐊᒻᒪ 
ᖃᐅᔨᕚᓪᓕᖅᑎᑦᑎᓂᕐᒥᑦ ᓄᓇᕗᒻᒥᐅᑦ 
ᖃᓄᐃᙱᑦᑎᐊᕆᐊᖃᕐᓂᖏᓐᓂᒃ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓴᖅᑮᓚᐅᖅᐳᑦ ᐱᖁᔭᒃᓴᖅ 14-ᒥ, ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᕐᒥᑦ. ᒫᓐᓇᐅᔪᖅ 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᒪᓕᒐᓕᐊᖑᓯᒪᔪᖅ ᐅᕙᖔᖅᑐᖅ 1957 
ᓴᖅᑭᔮᖅᑎᑦᑎᖏᑦᑐᖅ ᐱᓪᓗᐊᑕᐅᔪᓂᒃ 
ᓲᕐᓗ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᖃᐅᔨᕚᓪᓕᖅᑎᑦᑎᓂᕐᒥᑦ. ᐱᖁᔭᒃᓴᖅ 14, ᑕᐃᒎᓯᓕᒃ 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᕐᒥᑦ, 
ᐱᖓᔪᖓᓂ ᐅᖃᓕᒫᖅᑕᐅᓚᐅᖅᑐᖅ ᐅᑭᐊᒃᓵᒥᑦ 
2016ᒥ ᒪᓕᒐᓕᐅᕐᕕᖕᒥᑦ, ᐊᑐᓕᖅᑎᑕᐅᓂᐊᖅᑐᖅ 
ᒪᓕᒐᖏᑦ ᐃᓕᔭᐅᓯᒪᓕᖅᐸᑕ. ᒪᓕᒐᖃᕐᓗᓂ 
ᐊᒻᒪ ᒪᓕᒋᐊᓕᖕᓂᒃ ᐃᑲᔪᕐᓂᖃᓲᖑᕗᖅ 
ᑲᒪᒋᔭᖃᕐᓂᕐᒥᑦ ᐊᐃᑦᑑᑕᐅᓲᓂᒃ ᐋᓐᓂᐊᓂᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᓗᕆᐊᓇᕈᑎᓂᒃ, 
ᓂᕿᓂ ᑲᒪᑦᑎᐊᓂᕐᒥᑦ, ᐃᒥᕋᒃᓴᐅᑦᑎᐊᖅᑐᒥ ᐃᒥᕐᒥ, 
ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᐳᔾᔨᓯᒪᓂᕐᒥᑦ.

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓴᐳᔾᔨᓯᒪᓂᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓴᐳᔾᔨᓯᒪᔪᓕᕆᔨᒃᑯᑦ 
ᐱᓕᕆᐊᖃᓲᑦ ᖃᐅᔨᕚᓪᓕᖅᑎᑦᑎᓂᕐᒥᑦ 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪ 
ᐊᑦᑕᓇᔾᔭᐃᖅᓯᒪᓂᕐᒥᑦ. ᐱᓕᕆᔩᑦ ᓯᕗᓕᖅᑎᐅᓲᑦ 
ᐱᓕᕆᐊᒧᑦ ᐋᖅᑭᒃᓱᐃᓂᕐᒥᑦ ᑐᕌᖓᕙᓪᓕᐊᑎᓪᓗᒍ 
ᐊᑐᐃᑦᑐᐃᑦᑕᐃᓕᒪᓂᕐᒧᑦ ᐊᒻᒪ ᑲᒪᒋᔭᖃᕐᓂᕐᑦ 
ᐊᐅᑦᑑᑕᐅᓲᓂᒃ ᐋᓐᓂᐊᓂᑦ. ᑐᑭᓕᐅᖅᑎᑦᑎᓲᖅ ᐊᒻᒪ 
ᖃᐅᔨᔭᐅᓂᑯᓂᑦ ᐊᑐᓲᑦ ᐊᔾᔨᒌᙱᑦᑐᓄᑦ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᔪᓄᑦ, 
ᐃᓗᐊᓂ ᓯᓚᑖᓂᓗ ᑲᑐᔾᔨᖃᑎᒌᖑᔪᓂᒃ, 
ᓇᖕᒥᓂᖃᖃᑕᐅᔪᓂᑦ ᑲᑐᔾᔨᖃᑎᒌᖑᔪᓂᒡᓗ 
ᖃᓄᐃᓐᓂᐅᔪᓂᑦ ᐊᐃᑦᑑᑕᐅᓲᓂᒃ 
ᐋᓐᓂᐊᖅᑖᖅᑕᐃᓕᒪᓂᕐᒧᑦ ᑲᒪᒋᔭᖃᕐᓂᕐᒧᓪᓗ. 

ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᐅᔪᑦ 
(EHO) ᐃᓚᒋᔭᐅᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᓴᐳᔾᔨᓯᒪᓂᕐᒧᑦ ᐱᓕᕆᔨᓄᑦ. ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᑦ ᖃᐅᔨᓴᓲᑦ ᐊᒻᒪ 
ᓇᐅᑦᑎᖅᓱᓲᑦ ᖃᓄᐃᓐᓂᐅᔪᓂ ᐃᓂᐅᔪᓂᓪᓗ 
ᐊᒃᑐᐃᓂᖃᑐᐃᓐᓇᕆᐊᓕᖕᓂᒃ ᐃᓄᓕᒫᑦ 
ᖃᓄᐃᓐᓂᕆᔭᖏᓐᓂᒃ. ᐅᖃᐅᔾᔨᒋᐊᓲᑦ, ᖃᐅᔨᓴᓲᑦ 
ᐊᒻᒪ ᐃᓕᓐᓂᐊᖅᑎᑦᑎᓲᑦ ᐊᐅᓚᑦᑎᔨᐅᔪᓂ 
ᐃᓄᓕᒫᓄᑦ ᐅᐸᒡᕕᐅᕙᒃᑐᓂᒃ ᓲᕐᓗ ᓂᕆᕖᑦ, 
ᐸᐃᕆᕖᑦ, ᐳᐃᔾᔪᕌᕐᕖᑦ, ᐃᒡᓗᑦ ᐊᑐᖅᑐᐊᖅᑕᑦ, ᐊᒻᒪ 
ᐃᓄᓕᒫᓄᑦ ᐅᐸᒡᕕᐅᕙᒃᑐᓄᑦ ᐊᑦᑕᕐᓇᙱᑦᑐᒃᑯᑦ 
ᐱᐅᓯᓂᒃ ᐃᓄᓕᒫᓂᑦ ᓴᐳᔾᔨᓯᒪᓂᕐᒧᑦ. ᖄᒃᑲᓐᓂᐅᒍᑦ, 
ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᐅᔪᑦ 
ᓴᐳᔾᔨᓯᒪᓲᑦ ᓄᓇᕗᒻᒥᐅᓂᑦ ᐱᖦᖤᙱᓴᖅᑐᓂ, 
ᓂᕐᔪᑎᓂᙶᖅᑐᓂᒃ ᐋᓐᓂᐊᓂᑦ, ᐊᓯᖏᓪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑐᓂᒃ 
ᑐᕌᖓᔪᓂᒃ ᐊᑦᑕᕐᓇᖅᑐᒥᑦ ᐃᒥᕐᒧᑦ, ᐊᑦᑕᕐᓇᖅᑐᒥᑦ 

ᐃᒡᓗᖃᕐᓂᕐᒥᑦ, ᐊᓯᖏᓪᓗ ᐊᑦᑕᕆᔭᐅᔪᑦ ᐊᕙᑎᒥ. 
ᑖᒃᑯᐊ ᐱᓕᕆᔨᐅᔪᑦ ᐱᓕᕆᖃᑎᖃᕆᐊᓕᑦ 
ᐃᓄᓕᒫᓂᑦ ᖃᓄᐃᙱᑦᑎᐊᖁᓪᓗᒋ ᐊᒻᒪ 
ᐊᑦᑕᓇᔾᔭᐃᖅᓯᒪᖁᓪᓗᒋᑦ. 

ᐃᓄᒋᐊᕐᓂᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᕚᓪᓕᖅᑎᑦᑎᔨᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᕚᓪᓕᖅᑎᑦᑎᔨᒃᑯᑦ 
ᐃᑲᔪᖅᓱᓲᑦ ᐃᓄᖕᓂᒃ, ᑲᑎᙵᔪᓂ, ᐊᒻᒪ ᓄᓇᓕᖕᓂ 
ᖃᐅᔨᕚᓪᓕᖁᓪᓗᒋᑦ, ᐊᔪᕈᓐᓃᖁᓪᓗᒋᑦ, ᐊᒻᒪ 
ᑲᒪᒋᔭᖃᖁᓪᓗᒋᑦ ᐃᓱᒪᓕᐅᕆᓂᕐᒧᑦ, ᓂᐱᒋᔭᐅᓂᕐᒧᑦ, 
ᐊᒻᒪ ᓄᓇᓕᖕᒥ ᐃᖏᕐᕋᑎᑦᑎᓂᕐᒧᑦ ᐃᑲᔫᑎᒃᓴᓂᑦ 
ᐃᓄᒋᐊᕐᓂᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᓅᓯᑦᑎᐊᕆᓂᕐᒧᓪᓗ. ᐱᓕᕆᐊᖑᔪᑦ ᐃᓚᐅᑎᑦᑎᓲᑦ 
ᐊᒻᒪ ᑲᑐᔾᔨᖃᑎᖃᓲᑦ ᓇᖕᒥᓂᖃᖃᑕᐅᔪᓂᑦ ᑖᒃᑯᓂᖓ 
ᑐᕌᖓᔪᓂᒃ ᐃᓄᓕᒫᓄᑦ ᐊᒻᒪ ᐃᓄᒋᐊᕐᓂᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᔪᓂᒃ 
ᐃᓚᒋᓪᓗᓂᔾᔪᒃ: ᑕᕝᕚᑲᒥᑦ ᐊᑐᖏᓐᓂᖅᓴᐅᓕᕐᓂᕐᒥᑦ, 
ᓂᕿᖃᑦᑎᐊᕐᓂᖅ, ᐃᓕᓐᓂᐊᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ, ᓇᔾᔨᔪᓄᑦ ᐊᒻᒪ 
ᓄᑕᕌᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ, 
ᐋᓐᓂᐊᑯᑖᕈᑕᐅᕙᒃᑯᑦ ᐊᒻᒪ ᐋᓐᓂᖅᑕᐃᓕᒪᓂᖅ, 
ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖅ, ᓄᓕᐊᕐᓂᓕᕆᓂᖅ 
ᐊᒻᒪ ᐃᓅᓯᑦᑎᐊᕆᓂᖅ. 

ᐃᓄᒋᐊᕐᓂᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᖅᑎᑦᑎᔨᒃᑯᑦ

ᐃᓄᒋᐊᕐᓂᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᖅᑎᑦᑎᔨᒃᑯᑦ (HIU) ᐱᓇᓱᐊᖅᑕᖓᑦ 

ᑲᔪᓯᑎᑦᑎᓂᕐᒥᑦ ᓈᖕᒪᒃᑐᓂᑦ, ᑭᖑᕙᖓᖏᑦᑐᓂ ᐊᒻᒪ 
ᑕᒻᒪᖅᓯᒪᙱᑦᑐᓐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᕈᑎᒃᓴᓂᑦ ᓇᓗᓇᐃᖅᓯᓇᓱᓐᓂᕐᒧᑦ 
ᐊᐅᓚᑦᑎᑦᑎᐊᓂᖅᓴᐅᓂᕐᒥᑦ ᑕᒪᐃᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᖅ, ᐃᑲᔪᖅᓱᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᒧᑦ 
ᐱᓕᕆᐊᒃᓴᕆᔭᐅᔪᓂᑦ, ᐊᒻᒪ ᑐᓴᐅᒪᑎᑦᑎᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᐊᖓᕐᓂᒃ. 
ᑭᐅᔾᔪᑎᖃᖅᖢᑎᒃ ᓄᓇᕗᒻᒥ ᑭᙳᒪᒋᔭᐅᔪᓂ, 
ᐃᓄᒋᐊᕐᓂᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᖅᑎᑦᑎᔨᒃᑯᑦ ᓄᐊᑦᑎᓲᑦ ᐊᒻᒪ 
ᐊᐅᓚᑦᑎᓲᑦ ᑐᑭᓯᒋᐊᕈᑎᓂᑦ ᑐᕌᖓᔪᓂᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᓂᖓᓄᑦ 
ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓐᓂᐅᔪᓄᑦ, 
ᓄᓇᕗᒻᒥ ᓯᓚᑖᓂᓗ. ᑖᒃᑯᐊ ᓄᐊᑦᑎᕙᖕᒥᔪᑦ 
ᑲᓇᑕᓕᒫᒥᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᐊᖏᕈᑎᒃᑯᑦ ᒐᕙᒪᑐᖃᒃᑯᓐᓂ ᑲᑐᔾᔨᖃᒋᔭᐅᔪᓂᒃ, 
ᐃᓚᒋᓪᓗᓂᔾᔪᒃ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᒻᒪ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᒥᖓᑦ ᑲᓇᑕᒥ.

ᐱᐅᓯᕚᓪᓕᖁᓪᓗᒍ ᐊᑐᐃᓐᓇᖃᕐᕕᐅᔪᓐᓇᕐᓂᖏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᕈᑎᑦ 
ᐃᓱᒻᒥᖅᑐᐃᔨᐅᔪᓄᑦ, ᐃᓄᒋᐊᕐᓂᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᖅᑎᑦᑎᔨᒃᑯᑦ 
ᐊᑐᒻᒪᕆᒃᐸᖅᐳᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᑭᒡᓕᓯᓂᐊᕐᓂᒃᑯᑦ ᐊᒻᒪ ᐱᐅᓂᕆᔭᖓᓄᑦ 
ᖃᐅᔨᓴᕐᓂᒃᑯᑦ ᐅᓂᒃᑳᓕᐅᕐᓂᕐᒧᑦ ᐃᓗᐊᓂ ᓯᓚᑖᓂᓗ 
ᑲᑐᔾᔨᖃᑎᒋᔭᐅᔪᓂ. ᑲᑐᔾᔨᖃᑎᒋᓪᓗᒋᑦ ᓄᓇᕗᒻᒥ, 
ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪ ᒐᕙᒪᑐᖃᒃᑯᓐᓂ, 
ᐃᓄᒋᐊᕐᓂᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᖅᑎᑦᑎᔨᒃᑯᑦ ᓇᐅᑦᑎᖅᓱᒐᔪᓲᑦ ᐊᒻᒪ 
ᐅᓂᒃᑳᓕᐅᓲᑦ ᑳᓐᓱᓄᑦ ᖃᓄᐃᓐᓂᐅᕙᓪᓕᐊᔪᓂᒃ 
ᐊᓯᖏᓪᓗ ᐋᓐᓂᐊᕆᔭᐅᑯᑖᓲᓂᑦ, ᐃᓱᒪᓕᕆᓂᕐᒧᑦ 
ᐊᒻᒪ ᐃᓅᓵᖅᑐᓄᑦ ᐃᓕᖅᑯᓯᖅᓱᕈᑕᐅᙱᑦᑐᑦ. 
ᐱᓕᕆᔩᑦ ᑭᒡᒐᖅᑐᐃᔨᐅᓲᑦ ᑲᓇᑕᒥ ᑲᑎᒪᔨᓄᑦ 

ᑳᓐᓱᓂᒃ ᑎᑎᖅᓯᒪᔪᒃᑯᕕᖕᒥ, ᑲᓇᑕᒥ 
ᐋᓐᓂᐊᕆᔭᐅᕕᑖᓲᓂᒃ ᖃᐅᔨᓴᖅᑎᒃᑯᓐᓂ, ᐊᒻᒪ ᑲᓇᑕᒥ 
ᐃᓅᓵᖅᑐᓄᑦ ᐃᓕᖅᑯᓯᖅᓱᕈᑕᐅᙱᑦᑐᓕᕆᔨᒃᑯᓐᓂ.

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᓯᒋᐊᖅᑎᑦᑎᔨᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, 
ᐅᖃᐅᔾᔨᒋᐊᖅᑎᐅᓲᑦ ᖃᐅᔨᓴᕈᑏᑦ 
ᓴᓇᔭᐅᓯᒪᓂᖏᓐᓄᑦ ᐊᒻᒪ ᐱᓕᕆᔾᔪᓯᖏᓐᓄᑦ, 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᒪᓕᒋᐊᓕᖕᓂᒃ, ᐊᒻᒪ ᐅᓂᒃᑳᓕᐅᕐᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᓂᒃ. 
ᐱᓕᕆᕙᖕᒥᔪᑦ ᓴᐳᔾᔨᓂᕐᒧᑦ ᓄᓇᕗᒻᒥᐅᑦ 
ᖃᐅᔨᒪᔭᐅᔭᕆᐊᖃᙱᑦᑐᖁᑎᖏᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ ᑭᓇᑐᐃᓐᓇᕐᒧᑦ 
ᑐᓴᖅᑕᐅᔭᕆᐊᖃᙱᓐᓂᖏᓐᓂ, ᑐᑭᒧᐊᕈᑎᖃᖅᖢᑎᒃ 
ᓄᓇᕘᑉ ᒪᓕᒐᖏᓐᓂ ᐊᒻᒪ ᐊᑐᐊᒐᖏᓐᓂᒃ 
ᐱᓕᕆᔾᔪᓯᖏᓐᓂᓪᓗ.



28       ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ 2016-2017

ᐃᓅᓯᖃᑦᑎᐊᕐᓂᕐᒧᑦ  
ᑐᖅᑲᖅᑕᕐᕕᖓ

2015/16ᒥ ᐊᒻᒪ 2016/17ᒥ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ ᐋᖅᑭᒃᓯᔪᖃᓚᐅᖅᐳᖅ 
ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᖓᓂ. ᑖᒃᑯᐊ 
ᓄᓇᕗᑦ ᒐᕙᒪᖓᓂ ᓯᕗᓕᖅᑎᐅᕗᑦ ᐋᖅᑭᒃᓱᐃᓂᕐᒥᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ, ᓄᖅᑲᑎᑦᑎᓂᕐᒧᑦ ᐊᒻᒪ 
ᓄᖅᑲᖅᑎᑦᑎᓯᒪᓕᖅᑎᓪᓗᒋᑦ ᐅᐸᓗᖓᐃᔭᐅᑎᓂᒃ 
ᖃᓄᐃᓕᐅᕆᐊᕐᓂᕐᒧᓪᓗ ᐸᕐᓇᐅᑎᓂᑦ, 
ᐱᓕᕆᕝᕕᐅᖃᑎᒌᙱᑦᑐᓪᓗ ᑲᑐᔾᔨᖃᑎᒌᓂᖏᑦ 
ᐊᑐᓕᖅᑎᑦᑎᓂᕐᒥᑦ ᖃᓄᐃᓕᐅᕈᑎᒃᓴᓂᑦ 
ᐅᓂᒃᑳᓕᐅᕐᓂᕐᒥᒡᓗ. 

ᓄᓇᕘᑉ ᑐᖁᖓᔪᓕᕆᔨᒻᒪᕆᖓ 
ᖃᐅᔨᒋᐊᒃᑲᓐᓂᕈᒪᓚᐅᖅᑐᖅ ᑭᒡᓕᓯᓂᐊᕐᓂᒃᑯᑦ 
ᐃᒻᒥᓃᕐᓂᐅᔪᓂᑦ ᐅᓄᖅᑐᑦ ᐃᒻᒥᓃᓚᐅᖅᑎᓪᓗᒋᑦ 
2013ᒥ. ᑭᒡᓕᓯᓂᐊᕐᓂᐅᔪᖅ, ᓯᑎᐱᕆ 2015ᒥ, 
ᑐᓴᓚᐅᖅᑐᑦ ᐃᓚᒋᔭᐅᔪᓂᑦ, ᐋᓐᓂᐊᖅᑐᓕᕆᔨᓂ, 
ᖃᐅᔨᓴᖅᑎᓂ, ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᖓᓐᓂ (NSPS) ᑲᑐᔾᔨᖃᑎᒌᓂᑦ (ᓄᓇᕗᑦ 
ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ, ᐃᓅᓯᕐᒧᑦ 
ᐃᓵᒃᓯᒪᒋᒃᑯᑦ ᐊᒻᒪᓗ ᐸᓖᓯᒃᑯᑦ). ᓈᓚᒃᑏᑦ 
ᓴᖅᑮᓚᐅᖅᐳᑦ 89-ᓂᒃ ᐊᑐᓕᖁᔭᖏᓐᓂᒃ 
ᖃᐅᔨᔭᒥᓂᒃ. ᑭᖑᓪᓖᑦ ᐅᖃᐅᓯᒃᓴᖏᓐᓂᒃ 
ᑭᒡᓕᓯᓂᐊᕐᓂᐅᔪᒥᑦ, ᑲᑐᔾᔨᖃᑎᒌᑦ ᐊᖏᖅᓯᒪᓚᐅᖅᐳᑦ 
ᕿᒥᕐᕈᐊᓂᐊᕐᓂᕐᒥᑦ ᓈᓚᒃᑏᑦ ᐊᑐᓕᖁᔭᖏᓐᓂᒃ 
ᐊᒻᒪ ᑲᑐᔾᔨᖃᑎᒌᖏᓐᓇᕐᓗᑎ. ᓄᓇᕗᒻᒥ ᓯᕗᓕᖅᑎ 
ᐲᑕ ᑕᑉᑑᓇ ᓇᓗᓇᐃᕆᓚᐅᖅᐳᖅ ᐃᒻᒥᓃᕐᓂᕐᒧᑦ 
ᖁᐊᖅᓴᕐᓇᖅᑐᒥᓖᕆᐊᒃᓴᖏᓐᓂᒃ ᐅᑐᐱᕆ 
25, 2015ᒥ. ᐊᑕᐅᓯᕐᒥ ᐃᓂᒥ ᓴᖅᑮᓚᐅᖅᐳᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑲᒪᔨᐅᓂᐊᖅᑐᒥᑦ 
ᑭᐅᓯᔭᕆᐊᖃᕐᓂᕐᒧᑦ.

ᑲᑐᔾᔨᖃᑎᒌᖑᔪᑦ ᓄᓇᕗᒻᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑎᖓᓐᓂ 
ᐊᑐᓕᖅᑎᑦᑎᒃᑲᓐᓂᓚᐅᖅᑐᑦ ᐸᕐᓇᒍᑎᐅᑉ 
ᑕᐅᑐᕐᕉᒐᖓᓂ, ᑐᕌᒐᖏᓐᓂ ᐊᒻᒪ ᐱᓕᕆᔾᔪᓯᖏᓐᓂ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᔮᓐᓄᐊᓕ 8, 2016ᒥ, 
ᐊᖏᓚᐅᕆᓪᓗᑎ ᑲᑐᔾᔨᖃᑎᒌᓂᒃᑯᑦ ᐋᖅᑭᒃᓱᐃᓕᐅᑎ 
ᖃᓄᐃᓕᐅᕆᐊᕐᓂᕐᒧᑦ ᐸᕐᓇᐅᑎᓂ ᒪᓕᑦᑎᐊᖅᑐᓂᒃ 
ᓈᓚᒃᑏᑦ ᖃᐅᔨᔭᒥᓂᒃ. 

ᒫᔾᔨ 7, 2016ᒥ, ᑲᑐᔾᔨᖃᑎᒌᑦ ᓴᖅᑮᓚᐅᖅᐳᑦ 
ᐊᓂᒍᐃᔪᓐᓇᕐᓂᖅ ᐃᓗᑦᑎᓐᓂ, ᖃᓄᐃᓕᐅᕆᐊᕐᓂᕐᒧᑦ 
ᐸᕐᓇᐅᑎ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᓄᓇᕘᒥ 2016/2017. ᐋᖅᑭᒃᓱᖅᑕᐅᓚᐅᖅᐳᖅ 
ᐱᓕᕆᐊᕆᔭᐅᕐᖓᓚᐅᖅᑐᓂᒃ 8-ᓂᒃ ᓄᓇᕗᒻᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑎᖓᓐᓂ: 
ᑐᕌᖓᑦᑎᐊᖅᑐᒥ ᐊᒻᒪ ᐱᓕᕆᐊᖃᓪᓚᕆᓐᓂᕐᒥ; 
ᑲᔪᓰᓐᓇᖅᑐᒥ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑕᖃᕐᓗᓂ; 
ᒪᒃᑯᒃᑐᑦ ᐊᔪᕈᓐᓃᖅᓴᑎᑕᐅᓗᑎ ᐊᔾᔨᒌᙱᓐᓂᐅᔪᓄᑦ; 
ᑲᒪᒋᔭᖃᕐᓂᕐᒥᑦ ᐃᓕᓐᓂᐊᖅᑎᑕᐅᓂᖅ; ᖃᐅᔨᓴᕐᓂᖅ 
ᑐᑭᓯᐅᒪᓂᕐᒧᑦ; ᓄᓇᕗᒻᒥᐅᑦ ᐅᖃᖃᑎᒋᓗᒋᑦ; ᓄᑕᕋᓛᑦ 
ᐱᕙᓪᓕᐊᓂᖏᑦ ᐊᒻᒪ ᓄᓇᓖᑦ ᐱᕙᓪᓕᐊᓂᖏᑦ 
ᐃᑲᔪᖅᓱᕐᓗᒋᑦ. ᐱᕕᖃᖅᑎᑦᑎᓚᐅᖅᐳᖅ 
ᑲᑐᔾᔨᖃᑎᒌᖑᔪᓂᑦ ᐱᓕᕆᐊᖃᕐᓂᕐᒥᑦ ᐱᒻᒪᕆᐅᔪᓂᑦ 
ᐊᑐᓕᖅᑎᑦᑎᓂᕐᒧᑦ ᓈᓚᒃᑏᑦ ᐊᑐᓕᖁᔭᖏᓐᓂᒃ 
ᑐᖁᖓᔪᓕᕆᔨᐅᑉ ᖃᐅᔨᓴᕐᓂᕆᖁᔭᖓᓐᓂ 
ᐃᒻᒥᓃᕐᓂᕐᒧᑦ, ᐊᔪᙱᓐᓂᕆᔭᐅᔪᓂᒃ 
ᐃᓚᓯᕙᓪᓕᐊᓗᑎ ᑭᖑᓂᐊᒍᑦ ᖃᓄᐃᓕᐅᕆᐊᕐᓂᕐᒧᑦ 
ᐸᕐᓇᒍᑎᒥ ᐊᒻᒪ ᓇᖕᒥᓂᖃᖃᑕᐅᔪᑦ ᐃᓚᐅᑎᑕᐅᓗᑎ 
ᐅᖓᓯᒃᑐᒨᓕᖓᔪᒥᑦ ᐸᕐᓇᐅᑎᒧᑦ ᐊᑐᕐᓂᕐᒥᑦ 
ᐃᑲᔪᖅᓱᓂᕐᒥᒡᓗ ᐊᓂᒍᐃᔪᓐᓇᖅᓯᓂᕐᒥᑦ 
ᓄᓇᕗᒻᒥᐅᓂᑦ ᓄᓇᓕᑦᑎᓐᓂᓪᓗ. 

ᑮᓇᐅᔭᖃᖅᑎᑕᐅᓪᓗᓂ ᒪᐃ 2016ᒥ, 
ᐊᕐᕌᒍᓕᒫᒧᑦ ᐸᕐᓇᐅᑎ ᐃᓚᖃᓚᐅᖅᐳᖅ 
ᐃᓄᒃᑐᑦ ᐅᖃᖃᑎᖃᕐᓂᕐᒥᑦ ᐃᓅᓯᑦᑎᐊᕆᓂᕐᒧᑦ 
ᑲᑐᔾᔨᖃᑎᒌᖑᔪᓄᑦ, ᐱᕈᖅᐸᓪᓕᐊᓂᖓ ᐅᖃᖃᑎᒌᓗᒃ! 
ᐅᖃᖃᑎᒌᓗᒃ! ᓄᓇᕗᒻᒧ ᑐᕌᖓᔪᖅ ᐃᒻᒥᓃᕈᒪᔪᓂᒃ 
ᓄᖅᑲᖓᑎᑦᑎᓕᕈᓐᓇᕐᓂᕐᒧᑦ ᐃᓕᓐᓂᐊᕐᓂᕐᒥᑦ 
(ASIST) ᐊᒻᒪ ᐊᑕᐅᓯᙳᖅᑎᑕᐅᓗᑎ ᐃᓄᒃᑐᑦ 
ᑕᐃᒎᓰᑦ ᐃᓱᒪᒥᐅᑕᕆᔭᐅᔪᓄᑦ, ᐃᓱᒪᓕᕆᓂᕐᒧᑦ 
ᐊᒻᒪ ᐃᒻᒥᓃᕐᓂᕐᒧᑦ, ᐊᓯᖏᓪᓗ. ᐃᓅᓯᖃᑦᑎᐊᕐᓂᕐᒧᑦ 
ᑐᖅᑲᖅᑕᕐᕕᖓ ᐋᖅᑭᒃᓱᖅᑕᐅᓚᐅᖅᐳᖅ 
ᐊᒡᓚᒡᕕᐅᓪᓗᓂ ᑎᓴᒪᓂᒃ ᐃᖅᑲᓇᐃᔭᖅᑎᓕ. 

ᑲᑐᔾᔨᖃᑎᒌᓂᕐᒧᑦ ᐃᓅᓯᕐᒧᑦ ᑲᑎᒪᓂᕐᔪᐊᖅ ᕗᕉᐱᓱ 
ᐃᓐᒦᓚᐅᖅᑐᑦ ᐃᖃᓗᖕᓂ, ᒪᐃ 4ᒥᑦ 6ᒧᑦ, 2016ᒥ, 
ᑲᑐᔾᔨᖃᑎᒌᖑᔪᑦ ᑐᙵᓴᐃᔨᐅᓚᐅᖅᑐᑦ. ᑲᑎᒪᓂᕐᔪᐊᖅ 
ᐱᔾᔪᑎᖃᓚᐅᖅᑐᖅ ᑎᓴᒪᓕᖅᑲᖓᔪᓂ: 

• ᐃᑲᔪᖅᓱᐃᓂᕐᒥᑦ ᐃᒻᒥᒃᑰᖓᔪᒃᑯᑦ ᐊᒻᒪ 
ᑕᒪᒃᑭᖅᑐᒥᒃ ᒪᒥᓴᕐᓂᕐᒥᑦ; 

• ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᑦ 
ᓴᙱᓂᖅᓴᐅᓕᖅᑎᑕᐅᓗᓂ ᐃᒻᒥᒃᑰᖓᔪᓂᒃ 
ᐊᒻᒪ ᑲᑐᔾᔨᖃᑎᒌᖑᔪᓄᑦ ᐃᓚᐅᔪᓄᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪ 
ᐃᓅᓯᑦᑎᐊᕆᑎᑦᑎᓇᓱᐊᕐᓂᕐᒧᑦ ᓄᓇᕘᒥ; 

• ᖁᕕᐊᓲᑎᖃᕐᓂᕐᒥᑦ ᐊᒻᒪ ᐊᖏᒡᓕᑎᕆᓂᕐᒥᑦ 
ᓄᓇᓕᖕᓂ ᐊᑐᖅᑕᐅᔪᓐᓇᖅᑐᑦ ᐊᒻᒪ ᓄᓇᓕᖕᓄᑦ 
ᓯᕗᒧᐊᕈᔾᔭᐅᔪᓂᒃ ᐱᓕᕆᔾᔪᓯᕐᓂ; ᐊᒻᒪ,

• ᐊᖏᖃᑎᒌᓕᕐᓗᑎ ᓯᕗᓪᓕᐅᑎᔭᐅᖁᔭᐅᔪᓂᒃ 
ᑭᖑᓪᓕᕐᒥ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᖓᓐᓂ ᖃᓄᐃᓕᐅᕆᐊᕐᓂᕐᒧᑦ 
ᐸᕐᓇᐅᑎᐊᓄᑦ (2017-2022).

ᑲᑎᒪᓂᕐᔪᐊᕐᒥ ᐃᓚᒋᔭᐅᓚᐅᕐᒥᔪᑦ ᐊᖕᒪᓗᒃᑕᒥ 
ᐅᖃᖃᑎᒌᓐᓂᕐᒥᑦ, ᓴᖅᑭᔮᖅᑎᑦᑎᓂᖅ 
ᓯᕗᓂᖓᓂᓗ ᐅᖃᓪᓚᒃᑎᓂ, ᐊᕕᒃᑐᖅᓯᒪᐅᖅᖢᑎᒃ 
ᐅᖃᖃᑎᒌᓂᕐᒥᑦ, ᐊᒻᒪ ᐃᓄᓕᒫᑦ 
ᐅᖃᖃᑎᒌᒃᖢᑎᒃ. ᐅᓄᖅᑐᓂ ᐃᖕᒥᓂ-

ᐸᖅᑭᒃᖠᓂᕐᒧᑦ ᖃᓄᐃᓕᐅᕈᑎᒃᓴᖅᑕᖃᓚᐅᖅᑐᖅ 
ᐊᒻᒪ ᖁᙱᐊᖅᑎᑕᐅᓚᐅᕐᒥᔪᑦ. ᐃᓅᓯᓕᕆᔩᑦ 
ᐊᑐᐃᓐᓇᐅᑎᑕᐅᓚᐅᖅᑐᑦ ᑲᑎᒪᔭᖅᑐᖃᑕᐅᔪᓄᑦ 
ᐃᑲᕐᕋᓄᑦ 24ᓄᑦ ᖃᐅᑕᒫᑦ.

100-ᖏᓐᓃᐸᓗᒃᑐᑦ ᑲᑎᒪᔭᖅᑐᓚᐅᖅᑐᑦ. 
ᓄᓇᕘᓕᒫᒥᙶᓚᐅᖅᑐᑦ ᐃᓚᐅᓚᐅᖅᑐᑦ 
ᕿᒪᒃᑕᐅᓂᑯᐃᑦ; ᓄᓇᓕᖕᓂ ᐃᓅᓯᓕᕆᔩᑦ; 
ᒐᕙᒃᑯᓐᓂ ᐃᖅᑲᓇᐃᔭᖅᑏᑦ, ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂ, ᒐᕙᒪᐅᖏᑦᑐᓪᓗ 
ᑲᑐᔾᔨᖃᑎᒌᑦ; ᓂᕈᐊᖅᑕᐅᓯᒪᔪᑦ ᑭᒡᒐᖅᑐᐃᔨᐅᔪᑦ; 
ᒪᒃᑯᒃᑐᑦ; ᐃᓐᓇᐃᑦ; ᐊᒻᒪ ᐃᓐᓇᑐᖃᐃᑦ. 
ᑲᑎᒪᔨᑕᖃᐅᓚᐅᕐᒥᔪᖅ ᒐᕙᒪᑐᖃᒃᑯᓐᓂᙶᖅᑐᓂᒃ, 
ᖃᓪᓗᓈᓂᙶᖅᑐᓂᒃ ᒐᕙᒪᒃᑰᖏᑦᑐᓂ 
ᑲᑐᔾᔨᖃᑎᒌᒃᑯᓐᓂ, ᐊᒻᒪ ᖃᐃᖁᔭᐅᓯᒪᓚᐅᕐᒥᔪᖅ 
ᐊᑦᑕᐅᐊᐱᔅᑲᑦ ᐊᓪᓚᐃᑦ ᑲᑐᔾᔨᖃᑎᒌᓂᑦ.

ᑐᓴᐅᒪᖃᑦᑕᐅᑎᖃᑎᒌᒍᑎᑦ 
ᓴᙱᓂᖅᓴᐅᓕᖅᑎᑕᐅᓗᓂ ᐃᒻᒥᒃᑰᖓᔪᓂᒃ 
ᐊᒻᒪ ᑲᑐᔾᔨᖃᑎᒌᖑᔪᓄᑦ ᐃᓚᐅᔪᓄᑦ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐊᒻᒪ 
ᐃᓅᓯᑦᑎᐊᕆᑎᑦᑎᓇᓱᐊᕐᓂᕐᒧᑦ ᓄᓇᕘᒥ 
ᑲᔪᓯᓂᖃᓚᐅᖅᑐᖅ ᐊᕐᕌᒍᒥ. ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᔨᓪᓗᐊᑕᐅᓚᐅᖅᐳᑦ ᑖᔅᓱᒥᖓ 
ᓂᕆᐅᖕᓂᖃᕐᓂᕐᒧᑦ, ᐃᑲᔪᕐᓂᕐᒧᑦ ᐊᒻᒪ ᒪᒥᓴᕐᓂᕐᒧᑦ 
ᑲᑎᒪᓂᐅᓚᐅᖅᑐᒥ, ᐊᕐᕌᒍᑕᒫᑦ ᑲᑎᒪᓂᖅ ᑲᓇᑕᒥ 
ᑲᑐᔾᔨᖃᑎᒌᖑᔪᓄᑦ ᐃᒻᒥᓃᖅᑎᑦᑎᑦᑕᐅᓕᒪᓂᕐᒧᑦ, 
ᐃᖃᓗᖕᓃᓚᐅᖅᑐᑦ ᐅᑐᐱᕆ 2016ᒥ. 
ᑲᑎᒪᓂᖅᑕᖃᓚᐅᖅᑐᖅ ᓄᓇᕗᒻᒥ 
ᐃᓅᓯᓕᕆᓂᕐᒧᑦ ᓇᖕᒥᓂᖃᖃᑕᐅᔪᓄᑦ ᒫᔾᔨ 
2017ᒥ ᑐᑭᓯᐊᒪᓂᖅᓴᐅᓂᕐᒧᑦ ᐊᒃᓱᕈᖕᓇᕈᑎᓂᑦ 
ᐊᒻᒪ ᐱᕕᒃᓴᖃᕐᓂᐅᔪᓂᑦ ᐊᒻᒪ ᐸᕐᓇᐅᓂᕐᒧᑦ 
ᐃᓕᖅᑯᓯᕐᒧᑦ ᑐᕌᖓᑦᑎᐊᖅᑐᓂᒃ ᐃᓅᓯᓕᕆᓂᕐᒧᑦ 
ᐱᔨᑦᑎᕋᖅᐸᖕᓂᕐᒥᑦ ᐃᓄᒃᑐᑦ. ᑕᖅᑭᐅᑉ 
ᐃᓗᐊᓂ ᓱᓕ, ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ 
ᑐᙵᕕᒃᑯᑦ ᑐᙵᓴᐃᓚᐅᖅᑐᑦ ᖃᐅᔨᒪᓂᐅᔪᓂᒃ 
ᑕᐅᖅᓰᓂᕐᒥᑦ (ᖃᕋᓴᑦᑎᐊᕙᐅᓛᑦ ᑕᐅᖅᓰᓂᖏᑦ) 

ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᕐᕕᒡᔪᐊᖓᓐᓂ, ᐃᒻᒥᓃᖅᑕᐅᓕᒪᓂᕐᒧᑦ 
ᐅᑭᐅᖅᑕᖅᑐᒥ, ᐱᕕᖃᖅᑎᑦᑎᓪᓗᓂ 
ᓇᖕᒥᓂᖃᖃᑕᐅᔪᓂᒃ ᓄᓇᕘᓕᒫᒥ 
ᐃᓕᓐᓂᐊᕈᓐᓇᕐᓂᕐᒥᑦ ᓄᓇᖃᖅᑳᖅᓯᒪᔪᓂᑦ 
ᐊᑐᖅᑕᐅᓂᑰᔪᓂ ᐊᒻᒪ ᐃᑲᔪᖅᓱᓂᕐᒥᑦ 
ᓄᓇᓕᖕᓂ ᑐᙵᕕᒋᕙᐅᔪᓂᒃ ᓯᕗᓕᖅᑎᐅᓂᕐᒥᑦ 
ᐃᒻᒥᓃᖅᑎᑦᑎᑕᐃᓕᒪᓂᕐᒧᑦ. 

ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᖓ 
ᐱᓕᕆᐊᖃᓯᒋᐊᓚᐅᕆᕗᑦ ᐱᐅᓯᕚᓪᓕᖅᑎᑦᑎᓂᕐᒥᑦ 
ᐃᓕᖅᑯᓯᑎᒍᑦ ᐊᑦᑕᓇᔾᔭᐃᖅᓯᒪᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᖅᑕᐅᔪᓂᒃ 
ᐃᓚᒋᔭᖏᓪᓗ. ᐅᓄᖅᑐᑦ ᐃᓄᖕᓄᑦ ᑐᕌᖓᔪᑦ 
ᐃᓱᒪᓕᕆᔾᔪᑎᑦ ᐊᑐᐃᓐᓇᐅᓕᖅᑐᑦ ᐃᓱᒪᓕᕆᔨᒃᑯᑦ 
ᐊᒡᓚᒡᕕᖓᑎᒍᑦ, ᓲᕐᓗ 2015ᒥ ᕿᓚᐅᑦ ᕿᕐᓕᖅᑐᖅ 
ᐊᒻᒪ ᒪᒃᑯᒃᑐᓄᑦ ᐅᖃᓕᒫᒐᖅ ᐊᔾᔨᙳᐊᓕᒃ 
ᐊᐃᑉᐸᕇᑦᑎᐊᓂᕐᒧᑦ. ᑲᑎᒪᓂᖅᑕᖃᓚᐅᖅᑐᖅ 
ᐃᓕᖅᑯᓯᐅᔪᒥ ᐃᓕᒃᑲᓐᓂᓂᕐᒧᑦ ᑕᐃᒃᑯᓄᖓ 
ᓄᓇᕗᒻᒥ ᐃᖅᑲᓇᐃᔭᖅᑐᓄᑦ, ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᖓᓂ ᑐᑭᓯᕚᓪᓕᓂᕐᒧᑦ, 
ᑲᔪᓯᑎᑕᐅᓚᐅᖅᑐᖅ 100 ᐃᖅᑲᓇᐃᔭᖅᑎᓄᑦ 
ᑲᑎᒪᑎᑦᑎᔨᒥ ᐃᓕᓐᓂᐊᕐᓂᖃᓕᖅᖢᑎ 
8-ᖑᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᓇᓗᓇᐃᒃᑯᑎᑖᖅᑐᑎᒃ 
ᐃᓕᓐᓂᐊᖅᑎᑦᑎᓂᕐᒧᑦ. ᐃᓕᓐᓂᐊᖅᑎᑦᑎᔪᑦ 
ᓄᓇᕘᓕᒫᒥ.

ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ (ELC)

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑮᓇᐅᔭᖅᑖᖅᑎᑦᑎᓚᐅᖅᑐᑦ ᐃᓴᒃᓯᒪᒋᑦ 
ᐃᓅᓯᕐᒥ ᑲᑐᔾᔨᖃᑎᒌᑦ (ELC) 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᐅᖅᑎᑦᑎᓂᕐᒧᑦ, 
ᐃᓚᒋᓪᓗᓂᐅᒃ ᑐᓴᐅᒪᑎᑦᑎᔾᔪᑎᓄᑦ 
ᓴᖅᑭᔮᖅᑎᑦᑎᓗᑎ ᐊᒻᒪ ᓄᑕᖅᑲᑦ 
ᖁᓗᔪᓐᓂᐊᖅᑕᐅᑎᑦᑕᐃᓕᒪᔭᕆᐊᖃᕐᓂᖏᓐᓄᑦ 
ᐃᑲᔫᑎᒃᓴᓂᑦ ᐋᖅᑭᒃᓱᐃᓂᕐᒥᑦ. ᑐᕌᒐᒃᓴᕆᔭᐅᔪᑦ 
ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓄᑦ 
ᐃᑲᔪᖅᓱᕈᒪᓪᓗᑎ ᐃᓱᒪᓕᕆᓂᒃᑯᑦ ᐊᒻᒪ 
ᖃᓄᐃᙱᑦᑎᐊᕐᓂᕐᒧᑦ ᓄᓇᕗᒻᒥᐅᖑᔪᓄᑦ 
ᐃᓱᒪᓕᕆᓂᒃᑯᑦ ᐊᒻᒪ ᖃᓄᐃᙱᑦᑎᐊᕆᐊᕐᓂᕐᒧᑦ 
ᓴᖅᑭᔮᖅᑎᑦᑎᓂᒃᑯᑦ, ᐃᓕᓐᓂᐊᕐᓂᒃᑯᑦ, 
ᐱᓕᕆᐊᒃᓴᑎᒍᑦ ᐊᒻᒪ ᑲᑐᔾᔨᖃᑎᖃᕐᓂᕐᒥᑦ 
ᓄᓇᓕᖕᓂ ᖃᓄᐃᓕᐅᕈᑕᐅᔪᓂ. ᓄᑖᖑᔪᖅ 

2016/17ᒥ, ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 
ᑎᒥᒋᔭᐅᓕᓚᐅᖅᑐᑦ ᑲᔪᓯᑎᑦᑎᓂᕐᒥᑦ 
ᑖᔅᓱᒥᖓ ᐅᖃᖃᑎᒌᓗᒃ! ᐅᖃᖃᑎᒌᓗᒃ! 
ᐃᒻᒥᓃᕈᒪᔪᓂᒃ ᓄᖅᑲᖓᑎᑦᑎᓕᕈᓐᓇᕐᓂᕐᒧᑦ 
ᐃᓕᓐᓂᐊᕐᓂᕐᒥᑦ (ASIST). ᐃᓄᓕᒫᓄᑦ ᒪᒃᐱᖓᔪᖅ, 
ᐃᓕᓐᓂᐊᖅᑎᑦᑎᓲᖅ ᓇᓗᓇᐃᖅᓯᓂᕐᒥᑦ, 
ᓄᖅᑲᑎᑦᑎᓂᕐᒥᑦ ᐊᒻᒪ ᐃᑲᔪᕐᓂᕐᒥᑦ 
ᐅᓗᕆᐊᓇᖅᑐᒦᓐᓂᕆᔭᖓ ᐃᒻᒥᓃᕐᓂᕐᒧᑦ. 

ᑐᑭᓯᒋᐊᕈᑎᒃᓴᒃᑲᓐᓂᖅ:  
www.inuusiq.com

“ᓇᒡᓕᒋᔭᐅᔪᖑᑦ ᐊᒻᒪ ᐃᓄᒃᑕᖃᖅᑐᖅ ᐅᕙᑦᑎᓐᓂ ᐃᓱᒫᓗᒃᑐᒥ. ᐅᖃᖃᑎᖃᕆᑦ 
ᐃᒡᕕᑦ ᑕᑎᒋᔪᓐᓇᖅᑕᖓᓂ. ᓇᒡᓕᒋᔭᐅᔪᑎᑦ ᑕᒪᑉᓯ.”

ᔨᐊᕋᒥ ᑰᒃ

ᐱᔨᑦᑎᕋᖅᑎᒃᑯᑦ

ᐋᓐᓂᐊᕕᑎᒍᑦ  
ᐊᐅᓪᓚᕐᓂᖅ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ 
(ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) ᐋᓐᓂᐊᕕᑎᒍᑦ 
ᐊᐅᓪᓚᓂᕐᒧᑦ ᐊᕕᒃᑐᖅᓯᒪᓂᖓ (MT) ᑲᒪᒋᔭᖃᓲᑦ 
ᐋᓐᓂᐊᕕᓕᐊᖅᑐᓄᑦ ᐊᒻᒪ ᐱᔨᑦᑎᕋᖅᑕᐅᔪᓂᒃ 
ᖃᖓᑦᑕᐅᑎᖏᓐᓂ ᑭᒡᒐᖅᑐᐃᓪᓗᑎ ᑕᓪᓕᒪᓂᑦ 
ᐃᓚᒋᓪᓗᓂᔾᔪᒃ ᓄᓇᕗᒻᒥ ᓇᓪᓕᐅᒃᑯᒫᓄᑦ 
ᐸᕐᓇᐅᑎᖓ (NHIP), ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔫᑎᒃᓴᓂᑦ 
(NIHB), ᓄᓇᕗᑦ ᒐᕙᒪᒃᑯᑦ (GN) ᐃᖅᑲᓇᐃᔭᖅᑎᖏᑦ, 
ᐃᓄᓕᕆᔨᒃᑯᑦ (DFS), ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓱᒪᓕᕆᔨᒃᑯᖏᑕ ᐊᕕᒃᑐᖅᓯᒪᓂᖓ (MH) ᐊᒻᒪ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᓂᐅᕐᕈᕙᒃᑐᑦ 
ᐃᖅᑲᓇᐃᔮᒥᑎᒍᑦ.

ᖃᖓᑦᑕᐅᑎᓕᒫᓄᑦ ᐱᔨᑦᑎᕈᑏᑦ ᐃᓅᓕᓴᖅᑕᐅᓂᕐᒧᑦ 
ᐊᐅᓪᓛᕐᓂᕐᒧᑦ ᑐᑭᓕᐅᖅᑕᐅᕗᑦ ᒐᕙᒪᑯᑦ ᐊᑕᐅᒐᖏᓐᓄᑦ 
ᐊᒻᒪ ᐱᔨᑦᑎᕋᖅᑕᐅᔫᑉ ᓇᓪᓕᐅᒃᑯᒫᖃᖅᑎᑕᐅᓂᖓᓄᑦ. 
ᐱᔨᑦᑎᕈᑏᑦ ᐊᑐᐃᓐᓇᐅᑎᑕᐅᔪᑦ ᐃᓅᓕᓴᖅᑕᐅᓂᕐᒧᑦ 
ᐊᐅᓪᓛᕐᓂᕐᒧᑦ ᐃᓚᖃᖅᐳᑦ ᖃᖓᑦᑕᐅᑎᒃᓴᓂᑦ, 
ᓄᓇᓯᐅᑎᒃᑰᕈᑎᓂᑦ, ᑐᔪᕐᒥᕕᖕᓂᑦ, ᐊᒻᒪ ᓂᕆᔾᔪᑎᒃᓴᓂᑦ. 

ᐋᓐᓂᐊᕕᑎᒍᑦ ᐊᐅᓪᓚᕐᓂᖅ

ᐋᓐᓂᐊᕕᑎᒍᑦ ᐊᐅᓪᓚᕐᓂᖅ ᐊᔪᖏᒻᒪᖔᖅ 
ᓇᓗᓇᐃᖅᑕᐅᕙᒃᐳᖅ ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ 
ᐊᑐᐊᒐᕐᒧᑦ (ᐊᑐᐊᒐᖅ) ᑐᓂᔭᐅᔪᖅ ᒥᓂᔅᑕᖓ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᖏᖅᑕᐅᓗᓐᓗ 

ᓄᓇᕗᒻᒥ ᒪᓕᒐᓕᐅᕐᕕᖕᒥ. ᐊᑐᐊᒐᖅ 
ᑐᑭᒧᐊᕈᑕᐅᕗᖅ ᖃᓄᐃᓐᓂᐅᔪᓂᒃ ᐊᖏᖅᑕᐅᔪᓄᑦ 
ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ ᐱᔨᑦᑎᕋᖅᑕᐅᔪᓄᑦ 
ᐋᓐᓂᐊᕕᓕᐊᕆᐊᖃᖅᑐᓄᑦ ᐊᑐᐃᓐᓇᐅᖏᑦᑐᓄᑦ 
ᓄᓇᓕᖏᓐᓂ. 

2016-17ᒥ, ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ 
ᐋᖅᑭᒃᓱᐃᓚᐅᖅᐳᑦ 32,000ᓂᒃ ᐋᓐᓂᐊᕕᓕᐊᖅᑐᓄᑦ 
ᐅᑎᒧᓪᓗ. ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ ᐊᐅᓚᑦᑎᓲᑦ 
ᑳᓐᑐᓛᒃᓂᑦ ᑲᓇᐃᑎᔭᓐ ᓄᐊᔅᑯᓐᓂ, ᕗᔅᑦ ᐃᐊᒃᑯᓐᓂ 
ᐊᒻᒪ ᑳᒻ ᐃᐊᒃᑯᓐᓂ ᖃᖓᑕᓲᑦ ᐃᑲᕐᕋᖏᑎᒍᑦ 
ᐊᐅᓪᓚᓂᕐᒧᑦ ᑕᐃᒃᑯᓄᖓ ᐊᔪᙱᑎᑕᐅᔪᓄᑦ 
ᐋᓐᓂᐊᕕᓕᐊᕐᓂᕐᒧᑦ, ᐱᔨᑦᑎᕋᖅᑕᐅᓂᕐᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔮᒥᒍᑦ ᐊᐅᓪᓚᕆᐊᓕᖕᓄᑦ. ᑕᒪᕐᒥᑦᑎᐊᑦ 
ᖃᖓᑕᓲᑦ ᐃᑲᕐᕋᖏᑎᒍᑦ ᑳᓐᑐᓛᑦ ᐃᓱᓕᒡᕕᒃᓴᐅᑎᓖᑦ 
ᐋᒡᒌᓯ 2019ᒥ. 2016-17ᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᖃᑎᖃᓚᐅᖅᑐᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂ, ᑮᓇᐅᔭᓕᕆᔨᒃᑯᑦ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ 
ᑳᓐᑐᓛᒃᓕᕆᓂᕐᒧᑦ ᖃᐅᔨᓴᕐᓂᕐᒧᓪᓗ ᐱᐅᓂᖅᐹᒥᑦ 
ᓂᐅᕕᓂᕐᒧᑦ ᐱᓕᕆᔾᔪᓯᒥ ᓄᓇᕗᑦ ᒐᕙᒪᒃᑯᖏᓐᓄᑦ 
ᓄᓇᕗᒻᒥᐅᓄᓪᓗ. 

2016-17ᒥ, ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ 
ᐋᖅᑭᒃᓱᐃᓚᐅᖅᐳᑦ 2,012 ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ 
ᑐᕌᕐᕕᐅᔪᒧᑐᐊᖅ. ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ 
ᐊᐅᓚᑦᑎᓲᖑᖕᒥᔪᑦ ᑭᕙᐃᑕᓐ ᐃᐊᒥᑦ ᐊᒻᒪ ᐊᖅᓴᕐᓂᖅ 
ᐃᐊᒥᑦ ᑐᐊᕕᕐᓇᖅᑐᒃᑯᑦ ᖃᖓᑦᑕᕆᐊᖃᕐᓂᕐᒧᑦ 
ᓄᓇᕗᑦ ᓄᓇᓕᖏᓐᓂ. 2016-17ᒥ ᑐᒃᓯᕋᐅᑎᑖᕈᒪᓂᖅ 

ᑐᐊᕕᕐᓇᖅᑐᒃᑯᑦ ᖃᖓᑕᓲᕐᓄᑦ ᕿᑎᕐᒥᐅᓂ 
ᐲᖅᑎᑕᐅᓚᐅᖅᑐᖅ ᐃᑲᔪᖅᑕᐅᓪᓗᑎ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄ. 

2016-17ᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᔪᓯᓚᐅᖅᐳᑦ ᐅᓄᖅᑐᓕᖓᔪᒥᒃ ᕿᒥᕐᕈᐊᓂᕐᒥᑦ 
ᑕᒪᐃᓐᓂᒃ ᐋᓐᓂᐊᕕᑎᒍᑦ ᐊᐅᓪᓚᕐᓂᐅᔪᒧᑦ 
ᐱᓕᕆᐊᖑᔪᒥᑦ ᐊᒻᒪ ᑲᔪᓯᑎᑦᑎᓂᕐᒥᑦ 
ᐱᐅᔪᒻᒪᕆᐊᓗᖕᒥ ᐱᔨᑦᑎᕋᕐᓂᕐᒥᑦ ᓄᓇᕗᒻᒥᐅᓄᑦ 
ᐊᐅᓪᓚᕆᐊᖃᖅᑐᓄᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᖅᑕᐅᓂᕐᒧᑦ ᓄᓇᓕᖏᑕ ᓯᓚᑖᓄᑦ. ᑖᓐᓇ 
ᕿᒥᕐᕈᓂᐅᔪᖅ ᐃᓚᖃᖅᐳᖅ ᐋᓐᓂᐊᕕᑎᒍᑦ 
ᐊᐅᓪᓚᓂᕐᒧᑦ ᐱᓕᕆᐊᓂᑦ, ᐊᐅᓚᑕᐅᓂᖏᑦ ᐊᒻᒪ 
ᐊᑐᐊᒐᖏᑦ. ᐊᖏᖅᓴᒦᑦᑐᓂ ᕿᒥᕐᕈᔭᐅᓂᖓᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᕕᑎᒍᑦ 
ᐊᐅᓪᓚᓂᕐᒧᑦ ᐊᒻᒪ ᓄᓇᕗᒻᒥ ᓇᓪᓕᐅᒃᑯᒫᖃᙱᑦᑐᓄᑦ 
ᐃᑲᔫᑎᒃᓴᑦ ᑲᑐᔾᔨᖃᑎᒌᒃᑐᑦ ᐋᖅᑭᒋᐊᖅᓯᓂᕐᒥᑦ 
ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ ᐱᓕᕆᐊᒥᑦ 
ᑲᑐᔾᔨᖃᑎᒌᓂᒃᑯᑦ ᐋᖅᑭᒃᓱᖅᑕᐅᓚᐅᖅᑐᖅ 2015-16ᒥ.

ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ

ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊ (OPR) ᓴᖅᑭᑕᐅᓚᐅᖅᐳᖅ ᐋᓐᓂᐊᕕᓕᐊᖅᐸᒃᑐᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐃᑲᔪᖅᑕᐅᓂᕐᒧᑦ, ᐊᒻᒪ ᐅᖃᕈᓐᓇᕐᓂᐊᕐᒪᑕ ᖃᓄᐃᓐᓂᐅᔪᓂ, 
ᐃᓱᒫᓘᑎᓂ ᐊᐱᖅᑯᑎᓂᒡᓗ ᐋᖅᑭᒋᐊᖅᓯᓂᕐᒥᑦ ᐋᓐᓂᐊᕕᓕᐊᖅᑑᑉ ᐊᑐᕐᓂᑯᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᔭᐅᑎᓪᓗᒋᑦ.

ᐊᒡᓚᒡᕕᖓ ᑐᙵᓴᐃᕗᑦ ᐅᖃᐅᔾᔭᐅᔪᒪᓪᓗᑎ ᖃᓄᐃᓕᐅᖁᔭᐅᒃᐸᑕ ᐊᒻᒪ ᐅᖃᐅᓯᒃᓴᐅᔪᓂᑦ ᖃᓄᖅ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᖅ ᐊᑐᖅᑕᐅᔪᖅ ᐊᑲᐅᓂᖅᓴᐅᔪᓐᓇᕐᒪᖔᖅ ᓄᓇᕗᒻᒥᐅᓄᑦ. ᐊᒡᓚᒡᕕᖓ ᓄᐊᑦᑎᓲᑦ 
ᑐᑭᓯᒋᐊᕈᑎᒃᓴᓂᑦ ᐱᐅᓯᕚᓪᓕᑎᑦᑎᓂᕐᒧᑦ ᓇᐅᒃᑯᓕᒫᖅ. 

ᐃᓚᖏᑦ ᐱᔨᑦᑎᕈᑎᐅᔪᑦ ᒪᑯᐊᖑᔪᑦ: 

• ᑐᑭᓯᒋᐊᕈᑎᒃᓴᑦ ᐅᖃᐅᓯᐅᔪᒪᔪᓄᑦ

• ᐃᑲᔪᕐᓂᕐᒥᑦ ᐋᓐᓂᐊᕕᓕᐊᖅᑐᓂᑦ 
ᐃᓚᒋᔭᖏᓐᓂᓪᓗ 
ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᓂᒃ 
ᐃᑲᔪᖅᑕᐅᓂᕐᒧᑦ

• ᐋᓐᓂᐊᕕᓕᐊᖅᑐᑦ ᐃᓚᒋᔭᖏᓪᓗ ᑐᕌᖅᑎᑕᐅᓗᑎ 
ᐃᓄᖕᒧᑦ ᑕᐃᑲᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ

• ᑕᐃᒃᑯᐊ ᐊᐱᖅᑯᑎᓖᑦ ᐃᑲᔪᕐᓗᒋᑦ 
ᐋᓐᓂᐊᕕᓕᐊᖅᑑᑉ ᐱᔪᓐᓇᐅᑎᖏᑎᒍᑦ, 
ᐅᕝᕙᓘᓐᓃᑦ ᐃᓱᒫᓘᑕᐅᔪᓂᑦ 
ᐸᖅᑭᔭᐅᓂᕆᔭᖏᓐᓄᑦ ᐊᒻᒪ ᐱᔨᑦᑎᕈᑎᐅᔪᓄᑦ

• ᐊᑲᐅᙱᓕᐅᕈᑎᓂ ᐊᓂᒍᐃᓂᕐᒥᑦ ᐃᑲᔪᕐᓗᓂ 
ᐅᖃᐅᓯᒃᑯᑦ ᐋᓐᓂᐊᕕᓕᐊᖅᑐᓄᑦ, ᐃᓚᒌᖑᔪᓄᑦ 
ᐊᒻᒪ ᐋᓐᓂᐊᕕᖕᓂ ᐃᖅᑲᓇᐃᔭᖅᑎᐅᔪᓄᑦ

• ᖃᐅᔨᓴᕙᒡᓗᑎᑦ ᐋᓐᓂᐊᕕᓕᐊᖅᑑᑉ 
ᐃᓱᒫᓘᑎᒋᔭᖏᓐᓂ ᐊᒻᒪ 
ᖃᓄᐃᓐᓂᕆᓕᖅᑕᖏᓐᓂ ᑐᓴᐅᒪᑎᑦᑎᕙᒡᓗᑎ 
ᕿᓚᒻᒥᐅᔾᔫᒥᓗᑎ

• ᐊᑐᓕᖁᔭᐅᔪᓂᑦ ᐅᖃᐅᓯᖃᕐᓗᓂ 
ᐋᖅᑭᒋᐊᖅᓯᓂᕐᒥᑦ ᐋᓐᓂᐊᕕᓕᐊᖅᐸᒃᑐᑦ 
ᐸᖅᑭᔭᐅᓂᖓᓂ ᖃᐅᔨᓴᕐᓂᖅᑕᖃᓚᐅᖅᑎᓪᓗᒍ 
ᐃᓱᒫᓘᑎᒋᔭᐅᔪᒥ

ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊ 
ᐃᒪᐃᓕᐅᕈᒪᔪᑦ: 

• ᐅᖃᐅᓯᒃᓴᓂ ᓈᓚᒍᒪᔪᑦ, ᖃᓄᐃᓕᐅᕆᐊᖁᔭᐅᔪᓂᑦ, 
ᐃᓱᒫᓘᑕᐅᔪᓂᑦ

• ᐃᑉᐱᒍᓱᑦᑎᐊᕐᓗᑎ ᐅᖃᐅᓯᒃᓴᓂ, 
ᖃᓄᐃᓕᐅᕆᐊᖁᔭᐅᔪᓂᑦ ᐊᒻᒪ ᐃᓱᒫᓘᑕᐅᔪᓂᑦ 
ᐋᓐᓂᐊᕕᓕᐊᖅᑐᓄᑦ, ᐃᓚᒋᔭᖏᓐᓄᑦ ᐊᒻᒪ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᓂᑦ

• ᑐᓴᖅᑕᐅᑎᒃᑭᑦ ᐅᖃᐅᓯᒃᓴᑎᑦ, ᖃᓄᐃᓕᐅᕆᐊᖁᔭᑎᑦ 
ᐃᓱᒫᓘᑎᒋᔭᑎᓪᓗ ᐃᓄᖕᓄᑦ ᑲᒪᒋᔭᖃᕆᐊᓕᖕᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᓂᑦ

• ᐊᐱᖅᑐᓂ ᑭᐅᓯᕙᒃᐳᑦ ᐱᔨᑦᑎᕋᕐᓂᕐᒧᑦ, ᐊᑐᐊᒐᕐᓄᑦ 
ᐊᒻᒪ ᐱᓕᕆᔾᔪᓯᕐᓄᑦ

• ᐃᑲᔪᖅᓱᓲᑦ ᖃᐅᔨᒪᔭᐅᔭᕆᐊᖃᙱᑦᑐᓂ, 
ᑐᙵᓇᖅᑐᒃᑯᑦ ᐊᒻᒪ ᐃᑉᐱᒍᓱᑦᑎᐊᖅᑐᒃᑯᑦ ᐊᕙᑎᒥ

• ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊ 
ᐋᖅᑭᒋᐊᖅᓯᓯᒪᓕᖅᑐᑦ ᐅᐃᕖᓄᑦ 
ᐃᖅᑲᓇᐃᔭᖅᑎᑖᖅᖢᑎ ᐅᐃᕖᑐᑦ 
ᐋᓐᓂᐊᕕᓕᐊᖅᐸᒃᑐᓄᑦ ᐱᔨᑦᑎᕋᖅᑎᒥᑦ ᑲᒪᔨᐅᔪᒥᑦ 
ᐃᓛᓐᓂᒃᑯᑦ ᐃᖅᑲᓇᐃᔭᕙᒃᖢᓂ, ᐃᓂᒋᔭᐅᔪᖅ 
ᓴᖅᑭᑕᐅᔪᒫᖕᒪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ.

• ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊ 
ᐊᑐᓕᖅᑎᑦᑎᕗᑦ ᖃᕆᓴᐅᔭᒃᑯᑦ ᑲᒪᒋᔭᖃᕐᓂᕐᒧᑦ 
ᐃᓱᒫᓘᑕᐅᔪᓂᑦ.

• ᐊᐃᑉᕆᓕ 2016 ᐊᒻᒪ ᐊᐃᑉᕆᓕ 2017 ᐊᑯᓐᓂᖏᓐᓂ, 
ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊ 130ᓂᒃ 
ᐅᓐᓂᕐᓗᒃᑐᖃᓚᐅᖅᑐᖅ ᑎᑎᕋᖅᑕᐅᓯᒪᔪᓂ ᐊᒻᒪ 
ᑲᒪᒋᔭᐅᓚᐅᖅᑐᑦ. 

• ᐅᖃᐅᓯᕆᔭᐅᓪᓗᐊᑕᓚᐅᖅᑐᑦ ᐃᓱᒫᓗᒋᔭᐅᓪᓗᑎ 
ᐱᔨᑦᑎᕋᖅᑕᐅᔪᓄᑦ ᐊᒻᒪ ᐅᕝᕙᓘᓐᓃᑦ 
ᐸᖅᑭᔨᖏᓐᓄᑦ ᐃᓚᒋᔭᖏᓐᓄᓪᓗ ᐃᓚᖃᖅᐳᑦ 
ᒪᓕᒃᑎᒋᔭᐅᔪᑦ ᐋᓐᓂᐊᕕᑎᒍᑦ ᐊᐅᓪᓚᓂᕐᒧᑦ, 
ᖃᐅᔨᓴᖅᑕᐅᑦᑎᐊᙱᓐᓂᖏᑦ, ᐃᓕᖅᑯᓯᖏᑦ ᐊᒻᒪ 
ᐃᓱᒫᓘᑏᑦ.

• ᑕᐃᒪᙵᓂ ᐊᐃᑉᕆᓕ 2015-2016ᒥᓂ 
ᐅᓄᖏᓐᓂᖅᓴᐅᓕᖅᑐᑦ ᐅᓐᓂᕐᓗᒍᑕᐅᔪᑦ 
ᐋᓐᓂᐊᕕᓕᐊᖃᑦᑕᖅᑐᓕᕆᔨᒃᑯᑦ ᐊᒡᓚᒡᕕᐊᓂ 
ᑎᑎᕋᖅᑕᐅᓯᒪᔪᓂ. 

ᐅᓐᓂᕐᓗᒍᑕᐅᔪᑦ ᓄᓇᓕᖃᕐᕕᐅᔪᓂᑦ 
ᐊᐃᑉᕆᓕ 2016 - ᐊᐃᑉᕆᓕ 2017

ᓄᓇᓖᑦ
ᒫᓐᓇᒧᑦ 
ᐊᕐᕌᒍᒧᑦ 
ᑎᑭᑦᑐᒧᑦ

ᐃᖃᓗᐃᑦ 40

ᕿᑭᖅᑖᓗᒃ 35

ᑭᕙᓪᓕᖅ 32

ᕿᑎᕐᒥᐅᑦ 23

ᓄᓇᕗᒻᒥ ᑲᑎᓪᓗᒋᑦ 130

ᑭᕙᓪᓕᖅ

ᕿᑎᕐᒥᐅᑦ
ᕿᑭᖅᑕᓂ

xshw5g6

u5tmbo4

vq6gÀ‘]ZW4

er6b3Jx6

X8i6}g6

wclw5

r7uD5

nirlx6

trC3Jx6

x3Fx5

vz3i6
w[lo}Z3J4

n9o5
r8zw5

niC/4

ᐃᒡᓗᓕᒃ

ᑰᒑᕐᔪᒃ

cshw5g6

 w4Wx3J4

bl3Jx6
s6h6}g6

wcl4}g5tx6

d3l6g6

cmi5gx6

Ns]/53223

35

40

 ᖃᓄᐃᑦᑑᓂᖏᑦ   ᐅᓐᓂᕐᓗᒍᑕᐅᔪᑦ
• ᐊᑐᐃᓐᓇᖃᕐᕕᐅᓂᕐᒧᑦ
• ᐱᔨᑦᑎᕋᖅᑕᐅᓂᕐᒧᑦ
• ᐃᓕᖅᑯᓯᕆᔭᐅᔪᖅ/

ᑐᙵᓇᕐᓂᖏᑦ
• ᐸᖅᑭᓂᕐᒧᑦ/

ᒪᒥᓴᐃᓂᕐᒧᑦ

• ᑐᓴᐅᒪᔪᓕᕆᓂᕐᒧᑦ
• ᐊᕙᑎᓕᕆᓂᕐᒧᑦ
• ᑮᓇᐅᔭᓕᕆᓂᕐᒧᑦ
• ᐋᓐᓂᐊᕕᑎᒍᑦ 

ᐊᐅᓪᓚᕐᓂᖅ

• ᐋᓐᓂᐊᕕᓕᐊᖅᑐᓄᑦ 
ᒪᓕᒃᑎ

• ᑭᒃᑯᑐᐃᓐᓇᕐᓅᙱᓐᓂᖅ
• ᐊᑦᑕᓇᔾᔭᐃᖅᓯᒪᓂᖅ

ᑲᑎᓪᓗᒋᑦ 
ᑎᑎᖅᑲᒃᑯᕖᑦ 
ᒪᑉᐱᖓᔪᑦ  
 ᓄᓇᓕᖃᕐᕕᐅᔪᑦ 
ᑭᕙᓪᓕᖅ 32
ᕿᑎᕐᒥᐅᑦ: 23
ᕿᑭᖅᑖᓗᒃ: 35
ᐃᖃᓗᐃᑦ: 40

ᑲᑎᓪᓗᒋᑦ ᐅᓐᓂᕐᓗᒍᑕᐅᔪᑦ 
ᖃᔅᓯᐅᓂᖏᑦ 
 ᐱᓕᕆᔨᐅᔪᑎᒍᑦ 
ᓘᒃᑖᖅ: 6
ᐃᓗᐊᖅᓴᐃᔨ: 28
ᐱᓕᕆᕝᕕᒃ/ᐋᓐᓂᐊᕕᖕᒥ ᑭᐅᔨ: 7
ᑭᒍᓯᕆᔨᒃᑯᑦ: 6
ᐄᔭᒐᓕᕆᔨᒃᑯᑦ: 5
ᐊᓯᖏ: 6
ᓱᓇᑐᐃᓐᓇᕐᓄᑦ: 72

ᑎᑎᕋᐃᓂᖅ ᐃᓱᒫᓘᑎᓪᓚᕆᐅᔪᒥ

ᑭᓲᕙ ᐃᓱᒫᓘᑕᐅᔪᖅ?

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᒃᓱᕈᕋᓱᐊᖅᑎᓪᓗᒋᑦ ᑐᓂᓯᓂᕐᒧᑦ ᐱᐅᓂᖅᐹᒥ 
ᐸᖅᑭᔭᐅᓂᐅᔪᒥ, ᐅᒃᐱᕈᓱᒍᓐᓇᖅᐳᑎᑦ

• ᐱᓚᐅᙱᓐᓂᕐᓂ ᐱᔨᑦᑎᕋᕐᓂᐅᔪᒥ 
ᐱᔪᒪᔭᕐᓂᑦ ᐅᕝᕙᓘᓐᓃᑦ 
ᐱᔭᕆᐊᖃᖅᑕᕐᓂᑦ

• ᓈᓚᒃᑕᐅᓚᐅᙱᓐᓂᕐᓂ

• ᐃᒃᐱᒋᔭᐅᑦᑎᐊᓚᐅᙱᓐᓂᕐᓂ

ᐅᖃᐱᓘᑕᐅᔪᑦ ᐱᔾᔪᑎᖃᕈᓐᓇᖅᐳᑦ 
ᐸᖅᑭᓂᐅᔪᓂᑦ ᐱᔨᑦᑎᕋᕐᓂᕐᒥᓪᓘᓐᓃᑦ 
ᑐᓂᔭᐅᔪᓂ ᐃᓗᐊᓂ ᓯᓚᑖᓂᓪᓘᓐᓃᑦ 
ᓄᓇᕗᒻᒥ ᐃᖅᑲᓇᐃᔭᖅᑎᐅᔪᒧᑦ 
ᑳᓐᑐᕌᒃᑕᐅᓯᒪᔪᒧᓪᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᓂᓯᔨᐅᔪᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 
ᐸᖅᑭᓂᐅᔪᖅ ᐱᔨᑦᑎᕋᕐᓂᐅᔪᕐᓘᓐᓃᑦ 
ᑐᓂᔭᐅᓯᒪᓂᐅᔪᓐᓇᖅᐳᖅ 
ᓄᓇᓕᖕᓂ ᐋᓐᓂᐊᕕᖕᒥ, 
ᐋᓐᓂᐊᕕᕐᔪᐊᒥ, ᑐᔪᕐᒥᕕᐅᔪᒥ 
ᐸᖅᑭᔭᐅᓂᕐᒧᑦ ᐊᖏᕐᕋᕆᔭᐅᔪᒥ, 
ᑐᔪᕐᒥᕕᐅᔪᒧᑦ, ᐋᓐᓂᐊᕕᓕᐊᖅᑐᓄᑦ, 
ᓇᓪᓕᐅᒃᑯᒫᓕᖅᓯᒪᔪᓂᒃ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᓂᒃ 
(NIHB) ᑭᒍᑎᓕᕆᕕᖕᒧᑦ, ᐅᕝᕙᓘᓐᓃᑦ 
ᐃᓗᐊᓂ ᓇᓕᐊᑐᐃᓐᓇᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᓄᑦ 
ᐱᔨᑦᑎᕋᕐᓂᐅᔪᓄᑦ.

ᑎᑎᕋᐃᓂᖅ ᐃᓱᒫᓘᑎᐅᔪᒥᑦ -  
ᐱᖓᓱᓂ ᐱᓕᕆᔭᕆᐊᖃᕐᓂᐅᔪᓂ 
ᐱᓕᕆᓂᖓ

ᐱᓕᕆᒋᐊᕐᓂᖅ 1
ᓯᕗᓪᓕᖅᐹᒥ ᐱᓕᕆᒋᐊᕐᓂᖓ ᓂᐱᖃᕐᓂᐅᔪᒧᑦ 
ᐃᓱᒫᓘᑎᒋᔭᕐᓂᑦ ᑐᓂᓗᒍ ᐊᑲᐅᙱᓕᐅᕈᑕᐅᔪᖅ 
ᑕᐃᒃᑯᓄᖓ ᖃᓂᓛᖑᔪᓄᑦ ᐸᖅᑭᔭᐅᓂᕆᔭᕐᓄᑦ - 
ᐃᓗᐊᖅᓴᐃᔩᑦ, ᓘᒃᑖᑦ ᐊᓯᖏᓐᓄᓪᓘᓐᓃᑦ 
ᐃᖅᑲᓇᐃᔭᖅᑎᐅᔪᓄᑦ ᐃᓕᖕᓂ ᑲᒪᒋᔭᖃᖅᑐᓄᑦ. 
ᐊᒥᓱᓂ ᖃᓄᐃᓐᓂᐅᔪᓄᑦ, ᑖᒃᑯᐊ ᐃᓅᔪᑦ 
ᖃᐅᔨᒪᓂᖃᓛᖑᓲᖑᕗᑦ ᖃᓄᐃᓐᓂᕆᔭᕐᓂᑦ ᐊᒻᒪᓗ 
ᑭᐅᔪᓐᓇᖅᖢᑎᒃ ᐃᓱᒫᓘᑎᒋᔭᕐᓂᑦ ᓱᒃᑲᓂᖅᓴᐅᔪᒥ 
ᐊᒻᒪᓗ ᐊᑑᑎᖃᑦᑎᐊᖅᑐᒥ.

ᐱᓕᕆᒋᐊᕐᓂᖅ 2
ᐋᖅᑭᒃᑕᐅᑎᑦᑎᔪᓐᓇᙱᒃᑯᕕᑦ ᐃᓱᒫᓘᑎᒋᔭᕐᓂᑦ ᑕᐃᑲᓂ 
ᐸᖅᑭᓂᐅᓂᐅᔪᒥ, ᐊᐱᕆᓗᑎᑦ ᐅᖃᖃᑎᖃᕈᒪᓂᕐᒧᑦ 
ᐊᐅᓚᑦᑎᔨᐅᔪᒧᑦ ᑲᑎᙵᓂᐅᔪᒧᑦ ᐅᕝᕙᓘᓐᓃᑦ 
ᐱᔨᑦᑎᕋᕐᓂᕐᒧᑦ ᐃᓂᐅᔪᒧᑦ ᐃᓂᒋᔭᕐᓂᑦ. ᐊᐅᓚᑦᑎᔨ 
ᐃᓕᖕᓄᑦ ᖃᐅᔨᒋᐊᕐᓂᐊᖅᐳᖅ ᐊᒻᒪᓗ ᐋᖅᑭᒃᓯᓗᓂ 
ᑕᑯᔭᐅᕕᒃᓴᒥ ᐊᑲᐅᓂᐊᖅᑐᒧᑦ ᑕᒪᔅᓯᓐᓄᑦ ᐅᖃᐅᓯᖃᕐᓂᕐᒧᑦ 
ᐃᓱᒫᓘᑎᒋᔭᕐᓂᑦ.

ᐱᓕᕆᒋᐊᕐᓂᖅ 3
ᓱᓕ ᓈᒻᒪᒃᓴᒍᓱᙱᒃᑯᕕᑦ ᐅᖃᖃᑎᖃᓚᐅᖅᑎᓪᓗᑎᑦ 
ᐋᓐᓂᐊᕕᖕᒥ ᐊᐅᓚᑦᑎᔨᖓᓐᓂ, ᐃᓱᒪᒃᓴᖅᓯᐅᕆᔪᓐᓇᖅᐳᑎᑦ 
ᐃᓱᒫᓘᑎᒋᔭᕐᓂᑦ ᑐᓂᓗᒍ ᑎᑎᕋᕐᕕᖕᒧᑦ 
ᐋᓐᓂᐊᕕᓕᐊᖅᐸᒃᑐᓄᑦ ᐱᓕᕆᖃᑎᒌᖕᓂᕐᒧᑦ

ᑐᓂᔪᓐᓇᖅᐸᐃᑦ ᐃᓱᒫᓘᑎᒋᔭᐃᑦ ᐅᖃᓪᓚᒡᓗᑎᑦ 
ᐅᐸᒃᓯᒪᓗᑎᑦ, ᐅᖃᓘᑎᒃᑯᑦ, ᑎᑎᕋᕐᓂᒃᑯᑦ ᖃᕋᓴᐅᔭᑎᒍᑦ 
ᑎᑎᕋᕐᓂᐅᔪᒥ, ᑎᑎᖅᑲᒃᑯᕕᒃᑎᒍᑦ ᑎᑎᕋᕐᓂᕐᒥᑦ, ᐅᕝᕙᓘᓐᓂᑦ 
ᑕᑕᑎᕆᓗᑎᑦ ᐊᑐᖅᑕᐅᕙᒃᑐᒥ ᖃᕋᓴᐅᔭᑎᒍᑦ ᑕᑕᑎᕈᑕᐅᔪᒥ 
ᐊᑐᐃᓐᓇᐅᔪᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᕋᓴᐅᔭᑎᒍᑦ 
ᑐᑭᓯᒋᐊᖅᑕᕐᕕᖓᓐᓂ.

ᐃᓄᑐᖃᕐᓂᑦ ᐸᖅᑭᓂᖅ
ᐃᓄᑐᖃᑦ

ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ 
ᐸᖅᑭᔭᐅᔪᓄᑦ ᐱᓕᕆᐊᖑᔪᖅ

ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ ᐸᖅᑭᔭᐅᔪᓄᑦ 
(HCC) ᐱᓕᕆᐊᖑᔪᖅ ᐃᑲᔪᓲᖑᕗᑦ ᓄᓇᕗᒻᒥᐅᓂ 
ᐃᒻᒥᖕᓄᑦ ᐸᖅᑭᓂᐅᔪᒥ ᐃᑲᔪᖅᑕᐅᓗᑎᒃ 
ᐃᓚᒌᖑᔪᓂᑦ ᐊᒻᒪᓗ ᓄᓇᓕᖕᒥᐅᑕᓂᑦ 
ᑲᔪᓯᑎᑦᑏᓐᓇᕐᓂᖏᓐᓄᑦ ᐃᒻᒥᓂᖅᓱᕈᓐᓇᕐᓂᖏᓐᓂ 
ᐊᒻᒪᓗ ᖃᓄᐃᙱᑦᑎᐊᕐᓂᖏᓐᓄᑦ. ᐊᖏᕐᕋᒥ 
ᐊᒻᒪᓗ ᓄᓇᓕᖕᓄᑦ ᐸᖅᑭᔭᐅᔪᓄᑦ ᐱᓕᕆᐊᖑᔪᖅ 
ᑐᓂᓯᓲᖑᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᓂᐅᔪᒥ ᐊᒻᒪᓗ ᐃᑲᔪᖅᓱᐃᓂᕐᒧᑦ 
ᐱᔨᑦᑎᕋᕐᓂᐅᔪᓂ, ᑐᙵᕕᖃᖅᑐᓂ 
ᖃᐅᔨᓴᖅᑕᐅᓯᒪᓂᐅᔪᒥ ᐱᔭᕆᐊᓕᖕᒥᑦ, ᐊᑲᐅᓂᖓᓄᑦ 
ᐃᓅᑉ ᐊᖏᕐᕋᖓᓂ ᐃᑲᔪᖅᓯᖅᑕᐅᔭᕆᐊᖃᓕᕌᖓᑦ 
ᖃᓂᒪᑎᓪᓗᒍ, ᐋᓐᓂᐊᕐᓂᖃᒐᓚᒃᑎᓪᓗᒍ, ᐅᕝᕙᓘᓐᓃᑦ 
ᐊᔪᕈᑎᖃᖅᑎᓪᓗᒍ. 

2016-17-ᒥ, 893-ᖑᔪᑦ ᐃᓄᐃᑦ ᐱᓚᐅᖅᐳᑦ 
ᐱᔨᑦᑎᕋᕐᓂᐅᔪᓂ ᐅᕘᓇ ᐊᖏᕐᕋᒥ ᐊᒻᒪᓗ 
ᓄᓇᓕᖕᓄᑦ ᐸᖅᑭᔭᐅᔪᓄᑦ. ᓄᓇᕗᒻᒥ ᐱᓕᕆᐊᖑᔪᑦ 
ᐃᓐᓄᒍᓐᓇᕐᓂᓂᖓ ᐊᖏᒡᓕᒋᐊᖅᑕᐅᓚᐅᖅᐳᖅ 
ᐱᕙᓪᓕᐊᑎᑕᐅᓂᖓᓂ ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ 
ᐸᖅᑭᔭᐅᔪᓄᑦ ᖃᒪᓂᑦᑐᐊᕐᒥ. ᐱᓕᕆᐊᖑᔪᖅ 
ᐊᐅᓚᑕᐅᕗᖅ ᐊᖓᔪᖅᑳᖑᔪᒥ ᐊᖏᕐᕋᒥ ᐊᒻᒪᓗ 
ᓄᓇᓕᖕᓄᑦ ᐸᖅᑭᔭᐅᓂᕐᒧᑦ ᐊᒻᒪᓗ ᐃᓚᖃᖅᐳᖅ 
ᐱᖓᓱᓂ ᑭᒡᓕᖃᖅᑐᒥ 1 ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ 

ᐸᖅᑭᔨᐅᔪᓂᑦ ᑲᒪᒋᔭᖃᖅᑐᓂ ᑐᓂᓯᓂᕐᒧᑦ ᐊᖏᕐᕋᒥ 
ᐃᑲᔪᖅᓱᐃᓂᐅᔪᒥᑦ, ᐊᒻᒪᓗ ᒪᕐᕉᖕᓂ ᑭᒡᓕᖃᖅᑐᒥ 
2-ᒥ ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ ᐸᖅᑭᔨᐅᔪᓄᑦ 
ᑲᒪᒋᔭᖃᖅᑐᓂ ᑐᓂᓯᓂᕐᒧᑦ ᓇᖕᒥᓂᖅ ᐸᖅᑭᓂᐅᔪᒥ 
ᖄᒃᑲᓐᓂᐊᒍᑦ ᐊᖏᕐᕋᒥ ᐃᑲᔪᖅᓱᐃᓂᐅᔪᓄᑦ.

ᐃᓄᑐᖃᐃᑦ ᐊᖏᕐᕋᖏᑦ

ᐱᖓᓱᓂ ᐃᓄᑐᖃᕐᓄᑦ ᐊᖏᕐᕋᕆᔭᐅᔪᖃᖅᐳᖅ 
(ᐊᕐᕕᐊᑦ, ᖃᒪᓂᑦᑐᐊᖅ, ᐃᖃᓗᐃᑦ) 8-ᓂ 
ᐃᒡᓕᖃᕈᓐᓇᖅᑎᑕᐅᕗᑦ ᐃᓐᓄᒍᓐᓇᖅᑐᓂ ᐊᒻᒪᓗ 
ᐊᑐᓂ ᓇᓗᓇᐃᖅᑕᐅᓯᒪᓂᖃᖅᖢᑎᒃ ᑐᓂᓯᓂᕐᒥ 
ᑭᒡᓕᐅᔪᒥ 2-ᒥ 3-ᒥᓪᓘᓐᓃᑦ ᐃᑲᔪᖅᓯᖅᑕᐅᓗᑎᒃ-
ᐃᒡᓗᖃᕐᓂᕐᒧᑦ ᑐᔪᕐᒥᕕᐅᔪᒥ ᐸᖅᑭᔭᐅᓂᖓᓂ 
ᐃᓄᑐᖃᕐᓄᑦ ᓄᓇᕗᒻᒥ.

2016-17-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐃᓚᐅᖅᐳᑦ 
ᐊᒻᒪᓗ ᐸᕐᓇᐃᕙᓪᓕᐊᓚᐅᖅᐳᑦ 
ᑲᑎᖅᓱᖅᑕᐅᓂᖓᓂ ᑕᒪᒃᑭᓄᑦ ᑐᔪᕐᒥᔪᓄᑦ 
ᐊᑯᓂᐅᔪᒃᑯᑦ ᐸᖅᑭᔭᐅᓂᐅᔪᒥ ᐃᓄᑐᖃᕐᓄᑦ 
ᐱᓕᕆᕝᕕᖕᒧᑦ ᑲᒪᒋᔭᐅᓕᕐᓂᐊᕐᓂᖓᓂ. 
ᐊᑐᓕᕐᓗᓂ ᐊᐃᑉᕆᓕ 1, 2017-ᒥ, 
ᑲᒪᒋᔭᖃᕐᓂᐅᔪᖅ ᓄᓇᕗᒻᒥ ᐱᖓᓲᔪᓂᑦ 
ᐃᓄᑐᖃᕐᓄᑦ ᐊᖏᕐᕋᕆᔭᐅᔪᓂᑦ (ᐊᕐᕕᐊᑦ, 
ᖃᒪᓂᑦᑐᐊᖅ, ᐃᖃᓗᐃᑦ) ᓅᑕᐅᓚᐅᖅᐳᑦ 
ᐃᓚᒌᓄᑦ ᐱᔨᑦᑎᕋᖅᑎᒃᑯᓐᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑕᒪᓐᓇ 

ᖃᓄᐃᓕᐅᕐᓂᐅᔪᖅ ᑐᓂᓯᕗᖅ ᑐᑭᓯᓇᑦᑎᐊᖅᑐᒥ 
ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ ᐃᓄᑐᖃᐃᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᓂᐅᔪᒥ 
ᐱᔭᕆᐊᓕᖏᓐᓂ ᑐᓂᓯᓪᓗᑎᒃ ᑲᒪᒋᔭᖃᕐᓂᐅᔪᒥ 
ᑕᒪᒃᑭᓄᑦ ᐃᖏᕐᕋᓂᑦᑎᐊᖑᓂᖓᓂ ᐃᓄᑐᖃᕐᓄᑦ 
ᐸᖅᑭᔭᐅᓂᖏᓐᓄᑦ ᐊᑕᐅᓯᕐᒧᑦ ᐱᓕᕆᕝᕕᐅᔪᒧᑦ. 

ᐃᖏᕐᕋᐃᓐᓇᖅᑐᒥ ᐸᖅᑭᔭᐅᓂᐅᔪᒥᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓂᓯᓲᖑᕗᑦ ᐊᑯᓂᐅᔪᒥ 
ᐸᖅᑭᔭᐅᓂᐅᔪᒥ ᓄᓇᕗᒻᒥᐅᓄᑦ ᓇᓗᓇᖅᑐᓂ 
ᐸᖅᑭᔭᐅᓂᖏᓐᓄᑦ ᐱᔭᕆᐊᖃᖅᑐᓂ, ᐱᔭᕆᐊᓕᖕᓂ 
ᑭᒡᓕᐅᔪᒥᑦ 4 ᐅᕝᕙᓘᓐᓃᑦ 5-ᒥ ᐸᖅᑭᔭᐅᓂᐅᔪᒥ 
ᐊᒻᒪᓗ ᐃᑲᔪᖅᓱᖅᑕᐅᔪᓐᓇᐃᓪᓕᓗᑎᒃ ᓇᖕᒥᓂᖅ 
ᐊᖏᕐᕋᖏᓐᓂ ᐅᕝᕙᓘᓐᓃᑦ ᐃᑲᔪᖅᑎᖅᑕᐅᓗᑎᒃ-
ᐃᒡᓗᖃᖅᑎᑕᐅᓂᕐᒧᑦ ᑐᔪᕐᒥᕕᐅᔪᓂ ᐃᒡᓗᖁᑎᖏᓐᓂ.

ᐱᖓᓱᓂ ᐃᖏᕐᕋᐃᓐᓇᖅᑐᒥ ᐸᖅᑭᔭᐅᓂᐅᔪᒥᑦ 
ᐱᓕᕆᕝᕕᒃᑕᖃᖅᐳᖅ ᐃᓂᖃᖅᑐᓂ ᓄᓇᕗᒻᒥ: 
ᐃᖃᓗᒃᑑᑦᑎᖃᖅ, ᐅᖅᓱᖅᑑᖅ ᐊᒻᒪᓗ ᐃᓘᓕᖕᒥ, 
ᑲᑎᖦᖢᒍ 28-ᓂ ᐃᒡᓕᖃᖅᑐᓄᑦ ᑲᑎᓕᒫᕐᓗᒋᑦ. 

2016-17-ᒥ, ᑕᒪᒃᑭᑦ ᐅᖅᓱᖅᑑᖅ ᐊᒻᒪᓗ ᐃᒡᓗᓕᒃ 
ᑕᑖᓚᐅᖅᐳᑦ. ᒪᑐᐃᓪᓚᕆᖕᓂᖓᓂ ᐃᖏᕐᕋᐃᓐᓇᖅᑐᒥ 
ᐸᖅᑭᔭᐅᓂᐅᔪᒥᑦ ᑲᑎᙵᓂᐅᔪᒥ ᕿᑎᕐᒥᐅᓂ 
ᐊᕕᒃᑐᖅᓯᒪᓂᐅᔪᒥ ᐋᓐᓂᐊᕕᖓᓂ ᐃᖃᓗᒃᑑᑦᑎᐊᕐᒥ 
ᐱᓕᕆᐊᖑᓚᐅᖅᐳᖅ ᒫᔾᔨ 22, 2017-ᒥ.

ᐃᖏᕐᕋᐃᓐᓇᖅᑐᒥ 
ᐸᖅᑭᔭᐅᓂᐅᔪᒥᑦ 
ᐱᓕᕆᕝᕕᐅᔪᑦ

ᑕᑯᒍᒃ ᑭᒡᓕᐅᔪᑦ ᐸᖅᑭᔭᐅᓂᖏᓐᓂ 
ᐅᓂᒃᑳᕆᓯᒪᓂᐅᔪᓂᑦ ᒪᒃᐱᖅᑐᒐᖅ 19-ᒥ.

ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ ᐊᒻᒪᓗ 
ᑲᙳᓇᖅᑐᓂᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
(ATIPP) ᒪᓕᒐᖅ
ᓄᓇᕗᒻᒥ ᒐᕙᒪᒃᑯᑦ (GN) ᐊᑐᓲᖑᕗᑦ ᓄᓇᕗᒻᒥ 
ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ ᐊᒻᒪᓗ 
ᑲᙳᓇᖅᑐᓂᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ (ATIPP) 
ᒪᓕᒐᖓᓐᓂ ᐊᔪᕆᖅᓱᐃᓂᕐᒧᑦ ᖃᓄᐃᓕᐅᕐᓂᖏᓐᓂ 
ᐱᔾᔪᑎᖃᖅᑐᒥ ᐱᓇᓱᒍᓐᓇᐅᑎᖏᓐᓂ ᐃᓄᖕᓄᑦ 
ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ 
ᑎᒍᒥᐊᖅᑕᐅᔪᓂ ᐃᓄᓕᒫᓄᑦ ᑎᒥᐅᔪᓄᑦ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᓇᖕᒥᓂᖅ ᑲᙳᓇᖅᑐᓄᑦ. 
ᑲᑎᖅᓱᐃᓂᐅᔪᑦ, ᐊᑐᖅᑕᐅᓂᖓᓂ, ᐅᖃᐅᓯᐅᓂᖓᓂ 
ᐊᓯᐅᔨᓂᕐᒥᓪᓗ ᓇᖕᒥᓂᕐᓂ ᑐᓴᐅᒪᔾᔪᑎᓂᑦ 
ᐱᔪᓐᓇᖅᑎᑕᐅᙱᑦᑐᒥ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖓᓐᓂ 
ᐊᓯᐊᓂᓪᓘᓐᓃᑦ ᒪᓕᒐᕐᒥ ᓇᓗᓇᐃᖅᑕᐅᓯᒪᕗᖅ 
ᓇᓕᐊᑐᐃᓐᓇᓂ ᑲᙳᓇᕐᓂᖓᓂ ᓱᕋᒃᓯᓂᐅᔪᒥ 
ᐅᕝᕙᓘᓐᓃᑦ ᑲᙳᓇᖅᑐᒥ ᖃᓄᐃᓐᓂᐅᔪᒧᑦ. 
ᑲᙳᓇᕐᓂᖓᓂ ᓱᕋᒃᓯᓂᐅᔪᖅ ᐱᔮᕆᓂᐅᔪᓐᓇᖅᐳᖅ 
ᐋᒃᑲᓘᓐᓃᑦ ᐊᒻᒪᓗ ᐱᑎᑦᑎᔪᓐᓇᖅᐳᖅ 
ᓱᔪᐃᓂᕐᔪᐊᖑᔪᒥ ᐃᓄᖕᓄᑦ ᑐᓴᐅᒪᔾᔪᑎᓂᒃ 
ᐱᒋᔭᐅᓂᖓᓄᑦ. ᑲᙳᓇᖅᑐᒥ ᖃᓄᐃᓐᓂᐅᔪᑦ 
ᑕᐃᒃᑯᐊᖑᕗᑦ ᐱᔮᖅᑯᑕᐅᙱᑦᑐᓂ ᐊᒻᒪᓗ 
ᓱᒃᑲᔪᒥ ᐊᒻᒪᓗ ᐋᖅᑭᒃᑕᐅᓴᕋᐃᓪᓗᑎᒃ, 
ᑭᓯᐊᓂ, ᐱᔮᖅᑯᑕᐅᙱᑦᑐᒥ ᓱᕋᒃᓯᓂᐅᔪᑦ 
ᓇᓗᓇᐃᖅᑕᐅᔪᓐᓇᕆᕗᑦ ᑲᙳᓇᖅᑐᒧᑦ ᓱᕋᒃᓯᓂᐅᔪᒥ 
ᐱᑎᑦᑎᒍᓂ ᓱᔪᐃᓂᕐᔪᐊᖑᔪᒥ ᐃᓄᖕᓄᑦ 
ᐃᓚᐅᖃᑕᐅᔪᓄᑦ.

ᐃᓂᓴᖅᓯᓂᖅ ᓇᖕᒥᓂᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᓯᒃᓴᓄᑦ 
ᑕᒪᒃᑭᓂ ᐊᒃᑐᐃᓴᕋᐃᓐᓇᖅᐳᑦ ᐊᒻᒪᓗ 

ᖃᐅᔨᒪᔭᐅᔭᕆᐊᖃᙱᑦᑑᓪᓗᓂ, 
ᐱᓕᕆᖃᑎᒌᖕᓂᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂᑦ, ᓄᑖᙳᕆᐊᖅᑎᑦᑎᓯᒪᕗᑦ 
ᐱᔪᓐᓇᕐᓂᖓᓂ ᐱᓕᕆᔾᔪᓯᐅᔪᒥ 
ᖃᕋᓴᐅᔭᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑎᑎᖅᑲᖁᑎᖏᓐᓂ (iEHR) ᑲᙳᓇᕐᓂᖓᓂ ᐊᒻᒪᓗ 
ᐊᑦᑕᓇᕐᑐᒦᑦᑎᑕᐅᑕᐃᓕᓂᖓᓂᑦ ᒪᓕᒋᐊᓕᖏᓐᓂᑦ. 
ᑕᒪᓐᓇ ᑐᓂᓯᓂᖃᖅᐳᖅ ᐊᔪᕆᖅᓱᐃᓂᐅᔪᒥ 
ᐃᖅᑲᓇᐃᔭᖅᑎᐅᔪᓄᑦ, ᑳᓐᑐᕌᒃᑎᐅᔪᓄᑦ, 
ᐊᒻᒪᓗ ᐱᓕᕆᔨᐅᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐱᓕᕆᐊᖑᔪᓄᑦ ᐱᔾᔪᑎᖃᖅᑐᒥ ᐊᐅᓚᑕᐅᓂᖓᓂ 
ᖃᕋᓴᐅᔭᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᔾᔪᓯᐅᔪᓄᑦ, ᐃᓚᖃᖅᑐᒥ ᐱᔪᓐᓇᕐᓂᖓᓂ 
ᐱᓕᕆᔾᔪᓯᐅᔪᒥ ᖃᕋᓴᐅᔭᑎᒍᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᖅᑲᖁᑎᖏᓐᓂ 
ᐱᓕᕆᔾᔪᓯᐅᔪᒥ. ᐱᓕᕆᔾᔪᔾᔭᐅᕙᒃᑐᑦ ᓂᕆᐅᒃᐳᑦ ᐊᒻᒪᓗ 
ᐅᒃᐱᕈᓱᖕᓂᖃᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᖏᑦ ᓴᐳᔾᔨᓯᒪᓂᐊᕐᓂᖏᓐᓂ 
ᑭᓇᑐᐃᓐᓇᕐᒧᑦ ᑐᓴᖅᑕᐅᔭᕆᐊᖃᙱᑦᑐᓄᑦ, 
ᑲᙳᓇᕐᓂᖓᓂ ᐊᒻᒪᓗ ᑕᒪᒃᑭᖅᓯᒪᓂᖏᓐᓂ ᓇᖕᒥᓂᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᓯᒃᓴᖏᓐᓂᑦ.

ᐱᓇᓱᒍᓐᓇᐅᑎᐅᔪᓂ ᐊᑐᐃᓐᓇᖃᕐᓂᕐᒧᑦ 
ᑎᑎᖅᑲᖁᑎᒋᔭᐅᔪᓄᑦ ᐅᕘᓇ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᑑᑎᖃᑐᐃᓐᓇᓲᖑᕗᖅ 
ᐃᓄᓕᒫᓄᑦ ᑎᒥᐅᔪᓄᑦ ᓲᕐᓗ ᐱᓕᕆᕝᕕᐅᔪᒧᑦ, 
ᐊᕕᒃᑐᖅᓯᒪᓂᐅᔪᒥ ᑎᑎᕋᕐᕕᖕᒥᓪᓘᓐᓃᑦ 
ᓄᓇᕗᒻᒥ ᒐᕙᒪᒃᑯᓐᓄᑦ, ᑎᒥᖓᑦᑕ, ᑲᑎᒪᔨᓄᑦ, 
ᑎᓕᔭᐅᓯᒪᔪᓄᑦ, ᑎᒥᐅᔪᓄᑦ, ᑎᑎᕋᕐᕕᖓ ᐅᕝᕙᓘᓐᓃᑦ 

ᐊᓯᖏᓐᓂ ᑎᒥᐅᔪᓂ ᓇᓗᓇᐃᖅᑕᐅᓯᒪᔪᓄᑦ 
ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ ᐊᒻᒪᓗ 
ᑲᙳᓇᖅᑐᓂᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᒪᓕᒐᕋᓛᓂᑦ (ᐊᑕᔪᓂ A-ᒥ). ᐊᑑᑎᖃᙱᓚᖅ 
ᒪᓕᒐᓕᐅᖅᑎᓄᑦ ᑎᑎᖅᑲᖁᑎᖏᓐᓄᑦ, 
ᒪᓕᒐᓕᐅᕐᕕᖕᒥ ᑎᑎᖅᑲᖁᑎᖏᓐᓂ, ᑎᑎᖅᑲᖁᑕᐅᔪᑦ 
ᐃᓱᒻᒥᖅᑐᐃᔨᓄᑦ ᑲᑎᒪᔨᐅᔪᓄᑦ (ᑲᑎᒪᔨᕐᔪᐊᖑᔪᑦ 
ᒥᓂᔅᑕᓄᑦ) ᐊᒻᒪᓗ ᕼᐋᒻᓚᐅᔪᓄᑦ. ᐃᖅᑲᖅᑐᐃᕕᖕᒥ 
ᑎᑎᖅᑲᖁᑕᐅᔪᑦ, ᑭᓯᐊᓂ ᐃᖅᑲᖅᑐᐃᕕᖕᒧ 
ᐊᓪᓚᕝᕕᓕᕆᓂᐅᔪᓄᑦ ᑎᑎᖅᑲᖁᑎᖏᑦ, 
ᑭᑭᑕᐅᓯᒪᒋᕗᑦ ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ 
ᐊᒻᒪᓗ ᑲᙳᓇᖅᑐᓂᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᒪᓕᒐᖓᓂᑦ

ᐱᔾᔪᑕᐅᔪᑦ ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ 
ᐊᒻᒪᓗ ᑲᙳᓇᖅᑐᓂᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᐃᓚᖃᖅᐳᑦ:

• ᐃᓄᓕᒫᓄᑦ ᑎᒥᐅᔪᓂ 
ᒪᑐᐃᖓᑎᑕᐅᒃᑲᓐᓂᕐᓂᐅᔪᒧᑦ, ᐸᓯᔭᒃᓴᐅᔪᓐᓇᕐᓗᑎᒃ 
ᐊᒻᒪᓗ ᑕᑯᒃᓴᐅᓂᖃᑦᑎᐊᕐᓂᖏᓐᓂ ᐊᒻᒪᓗ 
ᖃᑐᓕᖅᑎᑦᑎᓂᕐᒥ ᒐᕙᒪᒋᔭᒥᒃ ᓂᕈᐊᕈᓐᓇᕐᓂᐅᔪᒥ 
ᓇᓗᓇᐃᖅᓯᓂᕐᒧᑦ ᐃᓄᖁᑎᖏᑦ 
ᑐᓴᐅᒪᔭᒃᓴᖃᕐᓂᖏᓐᓂ ᐱᔭᕆᐊᓕᖏᓐᓂ 
ᐃᓚᐅᖃᑕᐅᑦᑎᐊᕈᓐᓇᕐᓂᕐᒧᑦ ᑐᑭᖃᑦᑎᐊᖅᑐᒥ 
ᒐᕙᒪᒋᔭᒥᒃ ᓂᕈᐊᖅᑕᐅᓯᒪᓂᐅᔪᒥ ᐱᓕᕆᓂᐅᔪᕐᒥᑦ; 
ᐊᒻᒪᓗ 

• ᐱᔪᓐᓇᖅᑎᑦᑎᓂᕐᒧᑦ ᐃᓄᑐᐃᓐᓇᓂᒃ 
ᐱᓇᓱᒍᓐᓇᐅᑎᖃᕐᓂᖏᓐᓂ ᑐᒃᓯᕋᕐᓂᕐᒧᑦ 
ᐋᖅᑭᑦᑎᐊᖅᓯᓂᐅᔪᒥ ᑕᒻᒪᖅᓯᒪᔪᒥ ᓇᖕᒥᓂᕐᓄᑦ 
ᐅᖃᐅᓯᒃᓴᐅᔪᓄᑦ ᑎᒍᒥᐊᖅᑕᐅᔪᓂ ᐃᓄᓕᒫᓄᑦ 
ᑎᒥᐅᔪᓄᑦ; ᐊᒻᒪᓗ 

* ᓯᓚᑖᓂ ᑐᒃᓯᕋᐅᑎᒧᑦ ᐊᑭᓕᐅᑎᖓᓂ, ᐊᓯᖏᓐᓂ ᐊᑭᓕᐅᑎᑕᖃᖅᐳᖅ ᐊᑐᑐᐃᓐᓇᕆᐊᓕᖕᓂ ᐃᓚᖃᖅᑐᒥ ᕿᓂᕐᓂᐅᔪᒧᑦ 
ᐊᒻᒪᓗ ᐱᓂᖏᓐᓂ ᐊᑭᓕᐅᑎᓂᑦ, ᐊᒻᒪᓗᑦᑕᐅᖅ ᐅᓄᖅᑐᓕᐅᕈᑕᐅᔪᓂ ᐊᑭᓕᐅᑎᐅᔪᓂᑦ. ᖃᐅᔨᒋᐊᒃᑲᓐᓂᕐᓂᕐᒧᑦ ᐱᔾᔪᑎᖃᖅᑐᓂ 
ᐊᑭᓕᐅᑎᓂᑦ ᐊᑐᐃᓐᓇᐅᕗᑦ ᐅᕙᓂ ᐱᑑᑎᓯᒪᐅᑎᔪᒥ: http://www.gov.nu.ca/eia/information/atipp-fees.

• ᓄᖅᑲᖅᑎᑦᑎᓂᕐᒥ ᐱᔪᓐᓇᖅᑎᑕᐅᓯᒪᙱᑦᑐᓂ 
ᑲᑎᖅᓱᐃᓂᖓᓂ, ᐊᑐᖅᑕᐅᓂᖓᓂ ᐅᕝᕙᓘᓐᓃᑦ 
ᓴᖅᑭᑎᑦᑎᓂᐅᔪᒥ ᓇᖕᒥᓂᕐᓄᑦ ᐅᖃᐅᓯᒃᓴᐅᔪᓂ 
ᐃᓄᓕᒫᓄᑦ ᑎᒥᐅᔪᓄᑦ.

ᐃᒻᒥᒃᑰᖓᔪᖅ ᕿᓂᖅᑐᒧᑦ ᐊᑐᐃᓐᓇᖃᕐᓂᖓᓂ 
ᑐᑭᓯᒋᐊᕈᑕᐅᒐᔪᒃᑐᓂᑦ ᐅᕙᖔᖅᑐᓂᑦ ᓄᓇᕗᒻᒥ 
ᒐᕙᒪᒃᑯᓐᓂᑦ ᐃᓚᐅᖃᑕᐅᑎᑦᑎᔭᕆᐊᖃᖅᐳᑦ 
$25.00-ᒥ ᐊᑭᓕᐅᑎᒥᒃ ᑐᒃᓯᕋᐅᑎᖓᓐᓂ. ᑕᒪᓐᓇ 
ᐊᑭᓕᐅᑕᐅᔪᖅ ᐱᔭᕆᐊᖃᙱᓚᖅ ᐃᒻᒥᒃᑰᖅᑐᒥ 
ᑐᒃᓯᕋᕈᓂ ᐅᖃᐅᓯᒃᓴᓂ ᐃᒻᒥᖕᓄᑦ. ᐃᓕᓯᓂᕐᒥ 
ᐊᑐᐃᓐᓇᐅᓂᖃᕐᓂᕐᒥᑦ ᑐᓴᐅᒪᔾᔪᑎᓂᑦ ᐊᒻᒪᓗ 
ᑲᙳᓇᖅᑐᓂᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᑐᒃᓯᕋᐅᑎᒥᒃ, ᑐᒃᓯᕋᖅᑎᐅᔪᖅ ᐃᒪᐃᑦᑕᕆᐊᖃᖅᐳᖅ: 

1) ᓇᓗᓇᐃᖅᓯᓗᓂ ᐃᓄᓕᒫᓄᑦ ᑎᒥᐅᔪᒥ 
ᐅᖃᐅᓯᒃᓴᖃᖅᑐᓄᑦ ᕿᓂᖅᑕᒥᓂᑦ; ᐊᒻᒪᓗ

2) ᑐᒃᓯᕋᐅᑎᖓ ᑐᓂᓗᓂᐅᒃ ᑎᑎᕋᕐᓂᒃᑯᑦ 
ᑕᐃᔅᓱᒧᖓ ᐊᑐᕆᐊᓕᖕᒥ ᑕᑕᑎᕆᐊᓕᖕᒥᑦ; ᐊᒻᒪᓗ

3) ᑐᓂᓯᓗᓂ, ᓱᒃᑲᔪᒃᑯᑦ, ᑎᑎᖅᑲᒃᑯᕕᒃᑎᒍᑦ 
ᐅᕝᕙᓘᓐᓃᑦ ᖃᕋᓴᐅᔭᑎᒍᑦ ᓇᒃᓯᐅᑎᓗᒍ 
ᑐᒃᓯᕋᕐᓂᐅᔪᒥ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᓕᕆᔨᐅᔪᒧᑦ 
ᐃᓄᓕᒫᓄᑦ ᑎᒥᐅᔪᒥ ᐅᖃᐅᓯᒃᓴᖃᖅᑐᓄᑦ 
ᐱᔭᕆᐊᓕᒥᓂᑦ; ᐊᒻᒪᓗ

4) ᐊᑭᓖᓗᓂ ᐊᑭᓕᐅᑎᒥᒃ ᐊᑐᕋᔭᖅᑐᒥᑦ.*

ᑲᒪᕐᒥᒃ ᑕᑕᑎᕆᐊᓖᑦ ᐆᒧᖓ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᑐᒃᓯᕋᐅᑎᖓᓄᑦ 
ᐱᓕᕆᓂᐅᔪᒥ ᐊᑐᐃᓐᓇᐅᕗᑦ ᓄᓇᕗᒻᒥ ᒐᕙᒪᒃᑯᓐᓂᑦ 



44       ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ 2016-2017

ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓐᓂ ᐅᕙᓂ 
ᐱᑑᑎᓯᒪᐅᑎᔪᓄᑦ:  http://www.gov.nu.ca/eia/
information/how-place-atipp-request

ᐃᒻᒥᒃᑰᖓᔪᑦ ᐊᑐᐃᓐᓇᖃᕈᒪᔪᑦ 
ᐃᓅᓕᓴᖅᑕᐅᓂᖏᓐᓂ ᑎᑎᖅᑲᖁᑎᖏᓐᓂᑦ 
ᐅᕘᓈᕆᐊᖃᙱᓚᑦ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᓕᕆᔨᐅᔪᓄᑦ. 
ᐅᖃᓗᑐᐃᓐᓇᕆᐊᖃᖅᐳᑦ, ᖃᕋᓴᐅᔭᑎᒍᑦ 
ᑎᑎᕋᕐᓗᑎᒃ ᓱᒃᑲᔪᒃᑰᖅᑎᑦᑎᓗᑎᒡᓘᓐᓃᑦ 
ᐋᓐᓂᐊᕕᖓᓐᓄᑦ ᑐᒃᓯᕋᕐᓂᕐᒧᑦ 
ᑎᑎᖅᑲᖁᑎᒋᔭᖏᓐᓂᑦ. ᐅᑯᐊ ᐃᒻᒥᒃᑰᖓᔪᑦ 
ᐊᑎᓕᐅᕆᐊᖃᕋᔭᖅᐳᑦ ᐊᖏᕈᑕᐅᔪᒥ 
ᓴᒃᑯᑦᑎᔪᓐᓇᕐᓂᐅᔪᒥᑦ ᐅᖃᐅᓯᒃᓴᐅᔪᓂᑦ 
ᑕᑕᑎᕆᐊᓕᖕᒥᑦ ᑎᑎᖅᑲᖁᑕᐅᔪᑦ 
ᓴᒃᑯᑕᐅᓚᐅᖏᓐᓂᖓᓐᓂᑦ. ᐊᖓᔪᖅᑳᖑᔪᑦ ᐊᒻᒪᓗ 
ᒪᓕᒐᑎᒍᑦ ᑲᒪᔨᒋᔭᐅᔪᑦ ᐊᑐᐃᓐᓇᖃᕈᓐᓇᕆᕗᑦ 
ᐃᓅᓕᓴᖅᑕᐅᓂᑯᓂ ᑎᑎᖅᑲᖁᑎᖏᓐᓂ 

ᑭᒡᒐᖅᑐᐃᓗᑎᒃ ᕿᑐᙵᒥᓂᑦ ᐅᑭᐅᑭᓗᐊᖅᑐᓄᑦ 
ᑕᐃᒪᐃᒐᔪᖕᓂᐅᔪᒥ (18 ᑐᖔᓂ).

ᐊᔪᕐᓇᙱᑐᐊᕌᖓᑦ, ᓄᓇᕗᒻᒥ ᒐᕙᒪᒃᑯᑦ 
ᑐᓂᓯᓂᐊᖅᐳᑦ ᐃᒻᒥᒃᑰᖓᔪᓄᑦ 
ᐊᑐᐃᓐᓇᖃᕐᓂᖏᓐᓂ ᐅᖃᐅᓯᒃᓴᓄᑦ 
ᑕᐃᒪᓐᓇᑐᐃᓐᓇᖅ, ᒪᓕᑦᑎᐊᖅᓯᒪᓗᑎᒃ 
ᐃᓱᒪᓕᐅᕈᑕᐅᕙᒃᑐᓄᑦ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖓᓐᓂ. ᐊᓯᖏᑦ 
ᑎᑎᖅᑲᖁᑕᐅᔪᑦ ᐊᑐᐃᓐᓇᐅᔪᓂ ᐃᓄᓕᒫᓄᑦ 
ᐃᓕᓯᓚᐅᙱᓪᓗᑎᒃ ᐊᑐᐃᓐᓇᐅᓂᖃᕐᓂᕐᒥᑦ 
ᑐᓴᐅᒪᔾᔪᑎᓂᑦ ᐊᒻᒪᓗ ᑲᙳᓇᖅᑐᓂᓪᓗ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᑐᒃᓯᕋᕈᑕᐅᔪᒥ 
ᐃᓚᖃᖅᐳᑦ ᑎᑎᕋᖅᓯᒪᔪᓂ ᑕᑯᔭᒃᓴᐅᔪᓂ, 
ᐅᖃᐅᓯᒃᓴᓕᐊᖑᔪᓄᑦ, ᐊᑐᐊᒐᓂᑦ ᐅᕝᕙᓘᓐᓃᑦ 
ᒪᓕᒐᒃᓴᖏᓐᓂᑦ, ᐅᓂᒃᑳᓕᐊᖑᔪᑦ ᐊᒻᒪᓗ 
ᐅᖃᐅᓯᒃᓴᐃᑦ ᒐᕙᒪᒃᑯᓐᓄᑦ ᐱᓕᕆᐊᖑᔪᓄᑦ ᐊᒻᒪᓗ 
ᐱᔨᑦᑎᕋᕐᓂᕐᒧᑦ ᐊᒃᑐᐃᓂᖃᖅᑐᓂ ᐃᓄᓕᒫᓄᑦ. 

ᓇᓗᓇᐃᖅᑕᐅᓯᒪᓂᐅᔪᑦ



46       ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ 2016-2017

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 
ᐱᓕᕆᐊᖑᔪᑦ

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᐳᔾᔨᓯᒪᓂᐅᔪᒥ 
ᑲᑎᙵᓂᐅᔪᑦ (HPU), ᑐᓂᓯᓲᖑᕗᑦ 
ᓯᕗᓕᐅᖅᑎᐅᓂᕐᒥᑦ ᐱᓕᕆᐊᖑᔪᒥ 
ᐱᕙᓪᓕᐊᑎᑕᐅᓂᖓᓂ ᐱᔾᔪᑎᖃᖅᑎᓪᓗᒍ 
ᓄᖅᑲᖅᑎᑦᑎᓂᐅᔪᒥ ᐊᒻᒪᓗ ᐊᐅᓚᑕᐅᓂᖓᓂ 
ᐊᐃᑦᑐᖅᑕᐅᓂᐅᕙᒃᑐᓂ ᐋᓐᓂᐊᕐᓇᓂᑦ ᐊᒻᒪᓗᑦᑕᐅᖅ 
ᑐᕌᖓᓂᖓᓂ ᐊᒻᒪᓗ ᑕᑯᒃᓴᐅᓂᐅᔪᒥ-ᖃᐅᔨᔭᐅᓂᑯᓂᑦ 
ᐅᖃᐅᔾᔨᓂᕐᓂ ᐊᔾᔨᒌᙱᑦᑐᓄᑦ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᔪᓄᑦ, 
ᐃᓗᐊᓂ ᓯᓚᑖᓂᓗ ᑲᑐᔾᔨᖃᑎᒌᖑᔪᓂᒃ, 
ᓇᖕᒥᓂᖃᖃᑕᐅᔪᓂᑦ ᑲᑐᔾᔨᖃᑎᒌᖑᔪᓂᒡᓗ 
ᖃᓄᐃᓐᓂᐅᔪᓂᑦ ᐊᐃᑦᑑᑕᐅᓲᓂᒃ 
ᐋᓐᓂᐊᖅᑖᖅᑕᐃᓕᒪᓂᕐᒧᑦ ᑲᒪᒋᔭᖃᕐᓂᕐᒧᓪᓗ. 
ᐱᓪᓚᕆᐅᔪᒥ ᐃᓚᒋᔭᐅᓂᖓᓂ ᐆᒥᖓ ᐱᓕᕆᓂᐅᔪᒥ 
ᓇᐅᑦᑎᖅᓱᕐᓂᕐᒥᑦ ᐋᓐᓂᐊᕐᓇᕐᒥᑦ ᐊᑐᕐᓂᐅᕙᒃᑐᓂ 
ᐱᑕᖃᑐᐃᓐᓇᕆᐊᓕᖕᒥᑦ ᖃᓂᒻᒪᖕᓇᕐᓂᐅᔪᓂᑦ ᐊᒻᒪᓗ 
ᐱᓕᕆᓗᑎᒃ ᐱᔭᕆᐊᓕᖕᓂ ᐊᐅᓚᑕᐅᓂᖓᓄᑦ 
ᐱᓕᕆᓂᐅᔪᓂᑦ ᓄᖅᑲᖅᑎᑦᑎᓂᕐᒧᑦ ᐊᒻᒪᓗ/
ᐅᕝᕙᓘᓐᓃᑦ ᓄᖑᑎᕆᓗᓂ ᖃᓂᒻᒪᖕᓇᕐᓂᐅᔪᓂᑦ 
ᓄᓇᕗᒻᒥ. ᐊᐃᑦᑐᖅᑕᐅᔪᓐᓇᖅᑐᓂ ᐋᓐᓂᐊᕐᓇᓂᑦ 
ᐃᓱᒫᓘᑕᐅᔪᓂ ᐃᓚᖃᖅᐳᑦ: ᐊᐃᑉᐸᕇᖕᓂᕐᒧᑦ 
ᐊᐃᑦᑐᐃᓂᐅᔪᓂ, ᐳᕙᒡᓗᖕᓂᖅ, ᐋᓐᓂᐊᓕᕇᒃᑯᑎᓄᑦ 
ᓄᖅᑲᖅᑎᑕᒃᓴᐅᔪᓂ ᐋᓐᓂᐊᕐᓇᓂᑦ, ᓂᕿᒧᑦ ᐊᒻᒪᓗ 
ᐃᒪᕐᒥᙶᖅᑐᓂ ᐋᓐᓂᐊᕐᓇᓂᑦ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᐳᔾᔨᓯᒪᓂᕐᒧᑦ 
ᑲᑎᙵᓂᐅᔪᑦ ᑲᑐᔾᔨᖃᑎᒌᓲᖑᒋᕗᑦ ᓄᓇᕗᒻᒥ, 
ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᒐᕙᒪᑐᖃᒃᑯᓐᓂ 
ᐱᓕᕆᖃᑎᒋᕙᒃᑕᒥᓂᑦ ᓇᐅᑦᑎᖅᓱᕐᓂᕐᒧᑦ 
ᓴᖅᑭᓂᐅᔪᓄᑦ ᖁᐱᕐᕈᐊᕐᔪᓂᑦ ᓱᖁᓯᓱᐃᑦᑐᓂᑦ, 
ᐊᒻᒪᓗᑦᑕᐅᖅ ᓄᑖᖑᔪᓂ ᐊᒻᒪᓗ ᓴᖅᑭᑉᐸᓪᓕᐊᔪᓄᑦ 
ᐋᓐᓂᐊᕐᓇᓂᑦ ᓄᓇᕐᔪᐊᒥ ᐊᖏᓂᐅᔪᒥᑦ. 

ᐊᐃᑦᑐᖅᑕᐅᓂᐅᕙᒃᑐᓂ 
ᐋᓐᓂᐊᕐᓇᓂ ᐱᓕᕆᐊᖑᔪᓂ ᐊᒻᒪᓗ 
ᖃᐅᔨᓴᐃᓂᐅᔪᓂ ᑲᑎᙵᓂᐅᔪᑦ

ᐊᐃᑦᑐᖅᑕᐅᓂᐅᕙᒃᑐᓂ ᐋᓐᓂᐊᕐᓇᓂ ᐱᓕᕆᐊᖑᔪᓂ 
ᐊᒻᒪᓗ ᖃᐅᔨᓴᐃᓂᐅᔪᓂ ᑲᑎᙵᓂᐅᔪᑦ 
ᖃᓂᑦᑐᒥ ᐱᓕᕆᖃᑎᖃᓲᖑᕗᑦ ᐊᕕᒃᑐᖅᓯᒪᔪᓂᑦ 
ᐊᒻᒪᓗ ᓄᓇᓕᖕᓂ ᐱᓕᕆᖃᑎᒋᕙᒃᑕᒥᓂᑦ 
ᓄᖅᑲᖅᑎᑦᑎᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ 
ᐅᓂᒃᑳᓕᕆᓂᕐᒧᑦ ᖃᓄᐃᓐᓂᐅᔪᓂ ᐅᔾᔨᕐᓇᖅᑐᓂ 
ᐋᓐᓂᐊᕐᓇᓂᑦ. ᒫᓐᓇᐅᔪᒥ ᐱᓕᕆᐊᒃᓴᐅᔪᑦ ᐃᓚᖃᖅᐳᑦ 
ᐱᕙᓪᓕᐊᑎᑕᐅᓂᖓᓂ ᐊᒻᒪᓗ ᑐᓐᓂᖅᓴᖅᑕᐅᓂᐅᔪᓂ 
ᓄᓇᕗᒻᒥ ᐊᐃᑦᑐᖅᑕᐅᓂᐅᕙᒃᑐᓂ ᐋᓐᓂᐊᕐᓇᓂ 
ᒪᓕᒐᐃᑦ ᐅᖃᓕᒫᒐᓂᑦ ᐊᒻᒪᓗ ᓄᓇᕗᒻᒥ 
ᐋᓐᓂᐊᕇᒃᑯᓯᖅᑕᐅᓯᒪᓂᖓᓂ ᒪᓕᒐᐃᑦ ᐅᖃᓕᒫᒐᓂᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐸᖅᑭᔭᐅᓂᖓᓂ 
ᐱᓕᕆᔨᐅᔪᓄᑦ ᐊᑐᓂ ᓄᓇᓕᐅᔪᒥᑦ. ᐅᑯᐊ ᓱᓇᒃᑯᑖᑦ 
ᑐᓂᓯᓲᖑᕗᑦ ᒪᓕᒐᑎᒍᑦ ᐊᖏᕈᑕᐅᓯᒪᔪᓂᑦ 
ᖃᓄᐃᓐᓂᐅᔪᓄᑦ ᐊᐅᓚᑕᐅᓂᖏᓐᓂ ᐊᒻᒪᓗ 
ᐅᓂᒃᑳᕆᓂᕐᓂ ᐊᑐᓂᒧᑦ ᐋᓐᓂᐊᕐᓇᕐᒥᑦ 
ᓄᓇᕗᒻᒥ ᐅᓂᒃᑳᒐᒃᓴᐅᔪᓂ ᐋᓐᓂᐊᕐᓇᓂᑦ 
ᑎᑎᕋᖅᑕᐅᓯᒪᓂᐅᔪᓂᑦ, ᐊᒻᒪᓗᑦᑕᐅᖅ ᒪᓕᒐᑎᒍᑦ 
ᐊᖏᕈᑕᐅᓯᒪᔪᓂᑦ ᐱᑎᑦᑎᓂᕐᓄᑦ ᐊᒻᒪᓗ 
ᑲᒪᒋᔭᖃᕐᓂᕐᓄᑦ ᐋᓐᓂᐊᓕᕇᒃᑯᓯᖅᓯᓂᕐᓄᑦ.

ᐊᐃᑦᑐᖅᑕᐅᓂᐅᕙᒃᑐᓂ ᐋᓐᓂᐊᕐᓇᓂ ᐱᓕᕆᐊᖑᔪᖅ 
ᒫᓐᓇᓕᓴᒥ ᑐᕌᖅᑎᑦᑎᓂᖃᖅᐳᖅ ᕿᒥᕐᕈᓂᕐᒧᑦ 
ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒥ ᓄᓇᕗᒻᒥ 
ᓱᕈᓯᐅᓂᖏᓐᓂ ᐋᓐᓂᐊᕇᒃᑯᓯᖅᑕᐅᓯᒪᓂᖓᓂ 
ᐊᑐᕆᐊᖃᕐᓂᐅᔪᓂᑦ ᑕᑯᒃᓴᐅᑎᑦᑎᓂᕐᒧᑦ ᓄᑖᖑᔪᒥ 
ᐋᓐᓂᐊᕇᒃᑯᓯᖅᑕᐅᓯᒪᓂᖓᓂ ᐊᑐᓕᖁᔭᐅᔪᓂᑦ 
ᑲᓇᑕᒥ ᐅᖃᐅᔾᔨᔨᐅᔪᓄᑦ ᑲᑎᒪᔨᕋᓛᓂᑦ 
ᐋᓐᓂᐊᕇᒃᑯᓯᖅᑕᐅᓯᒪᓂᖏᓐᓂᑦ. ᓯᕗᓪᓕᖅᐹᒥ 

ᓄᓇᕗᒻᒥ ᐊᐃᑦᑐᖅᑕᐅᓂᐅᕙᒃᑐᓂ ᐋᓐᓂᐊᕐᓇᓂᒥ 
ᐅᓂᒃᑳᓕᐊᖓ ᓴᖅᑭᑎᑕᐅᓚᐅᖅᐳᖅ ᖃᐅᔨᓴᐃᓂᐅᔪᓂᑦ 
ᑲᑎᙵᓂᐅᔪᓂ 2016-ᒥ ᐊᒻᒪᓗ ᑕᑯᒃᓴᐅᑎᑦᑎᕗᖅ 
ᐅᓄᕐᓂᖏᓐᓂ ᐊᐃᑦᑐᖅᑕᐅᓂᐅᕙᒃᑐᓂ ᐋᓐᓂᐊᕐᓇᓂ 
ᓄᓇᕗᒻᒥ 2007-ᒥ 2014-ᒧᑦ. ᕿᒥᕐᕈᓂᕐᒧᑦ ᐆᒥᖓ 
ᐊᒻᒪᓗ ᐊᓯᖏᓐᓂ ᐋᓐᓂᐊᕐᓇᓂ-ᐱᔾᔪᑎᓕᖕᓂ 
ᐅᓂᒃᑳᓕᐊᓂᑦ, ᐅᐸᒍᒃ 
http://www.gov.nu.ca/health/information/
health-statistics.

ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖑᔪᖅ

ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖑᔪᖅ ᐃᑲᔪᓲᖑᒋᕗᖅ ᓴᐳᔾᔨᓯᒪᓂᕐᒥ 
ᐃᓅᑉ ᖃᓄᐃᙱᑦᑎᐊᕐᓂᖏᓐᓂ ᑭᐅᓂᕐᒧᑦ 
ᐊᑲᐅᙱᓕᐅᕈᑕᐅᔪᓂ ᓲᕐᓗ ᓂᕿᓄᑦ 
ᐊᑦᑕᓇᔾᔭᐃᖅᓯᒪᓂᕐᒥ, ᐃᒥᖅᑕᐅᕙᒃᑐᒥ 
ᐃᒥᕐᒥ ᐱᐅᓂᖓᓂ, ᐸᒡᕕᓵᕆᕙᒃᑐᓄᑦ 
ᐆᒪᔪᓄᑦ ᐊᐅᓚᑕᐅᓂᖓᓂ, ᓱᕈᔪᓐᓇᖅᑐᓄᑦ, 
ᒪᓕᑦᑎᐊᕐᓯᒪᓂᖓᓄᑦ ᕿᒥᕐᕈᐊᕐᓃᑦ 
ᐱᔾᔪᑎᖃᖅᑐᓂ ᑕᕝᕚᑭᓂᑦ ᓂᐅᕕᐊᒃᓴᖃᕐᓂᕐᓂ, 
ᐊᒻᒪᓗ ᐊᓯᖏᓐᓂ ᐱᔾᔪᑕᐅᔪᓂ ᐊᕙᑎᒥ 
ᐊᒃᑐᐃᔪᓐᓇᖅᑐᓂ ᐃᓅᑉ ᖃᓄᐃᙱᑦᑎᐊᕐᓂᖓᓄᑦ. 
ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖑᔪᖅ ᐃᓗᓕᖃᖅᐳᖅ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᓕᕆᔨᒻᒪᕆᐅᔪᓂ ᐊᒻᒪᓗ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᓂᑦ (EHO) ᐃᓂᖃᖅᑐᓂ 
ᐃᖃᓗᖕᓂᑦ, ᑲᖏᖅᖠᓂᖅ, ᐸᓐᓂᖅᑐᖅ, ᐊᒻᒪᓗ 
ᐃᖃᓗᒃᑑᑦᑎᐊᕐᒥ. ᑕᒪᕐᒥᒃ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᑦ ᐸᐃᑉᐹᖃᖅᑎᑕᐅᓯᒪᕗᑦ 

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᖃᐅᔨᓴᖅᑎᐅᓂᕐᒧᑦ ᐅᕘᓇ ᑲᓇᑕᒥ ᐃᓕᓐᓂᐊᕐᕕᖓᓂ 
ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᖃᐅᔨᓴᖅᑎᐅᔪᓄᑦ (CIPHI), ᐊᒻᒪᓗ ᑐᓂᔭᐅᓯᒪᕗᑦ 
ᐱᔪᓐᓇᕐᓂᓕᖕᓂᑦ ᐅᕘᓇ ᓄᓇᕗᒻᒥ ᐃᓄᓕᒫᓄᑦ 
ᐋᓐᓂᐊᖅᑐᓕᕆᓂᕐᒧᑦ ᒪᓕᒐᖓᒍᑦ.

ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖑᔪᖅ ᐃᓚᐅᖃᑕᐅᕐᔪᐊᖅᐳᖅ 
ᐊᕙᑎᓕᕆᓂᕐᒧᑦ ᓱᕈᔪᓐᓇᖅᑐᓄᑦ ᐊᒻᒪᓗ 
ᐊᐅᓚᔭᒃᓴᐅᓂᕐᒧᑦ ᖃᐅᔨᓇᓱᐊᖅᓯᔾᔪᑎᓂᑦ 
ᐊᑲᐅᓈᓕᖅᑯᓪᓗᒍ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒃᑐᐃᓂᐅᔪᓂᑦ ᓄᓇᕗᒻᒥᐅᓂᑦ. ᐱᓕᕆᐊᖑᔪᖅ 
ᒫᓐᓇᐅᔪᒥ ᐱᓕᕆᓂᖃᖅᐳᖅ ᑎᑎᕋᐃᒃᑲᓐᓂᕐᓂᖓᓂ 
ᐃᓄᓕᒫᓄᑦ ᐃᒪᖃᕐᕕᒋᔭᖓᓐᓂ ᐊᒻᒪᓗ ᐋᓐᓂᐊᕐᓇᓂ 
ᐊᐃᑦᑐᖅᑕᐅᓂᐅᕙᒃᑐᓂ ᐆᒪᔪᓂᑦ ᐃᓄᖕᓄᑦ 
ᒪᓕᒃᑕᐅᔭᕆᐊᓕᖕᓂᑦ ᓄᓇᕗᒻᒥ. ᐊᑕᖐᓯᒪᔪᒥ 
ᐃᒪᕐᒧᑦ ᐱᓕᕆᐊᖑᔪᒥ ᐱᒋᐊᓕᓵᕐᓂᖓᓂ 
ᐱᕙᓪᓕᐊᑎᑕᐅᓂᖓᓂ, ᐊᒻᒪᓗ ᐃᓚᖃᕈᓐᓇᖅᐳᖅ 
ᓄᑖᙳᕆᐊᖅᑎᑕᐅᓂᐅᔪᓂ ᒪᓕᒐᕈᙳᖅᑎᑕᐅᓂᖓᓂ, 
ᐊᑐᖅᑕᐅᔭᕆᐊᓕᖕᓂ ᐊᒻᒪᓗ ᐊᑐᐊᒐᓂᑦ 
ᐃᒥᖅᑕᐅᕙᒃᑐᓂ ᐃᒥᕐᒥ ᐱᐅᓂᖓᓂ ᐊᒻᒪᓗ 
ᐊᖏᓂᖓᓂ ᐊᒻᒪᓗ ᖃᓄᖅ ᑲᑎᙵᓂᖏᓐᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓐᓂᐅᔪᓄᑦ. 

ᐊᑕᖐᓯᒪᔪᒥ, ᑕᑯᒃᓴᐅᓂᖓᓂ-
ᑐᙵᕕᓕᖕᒥ ᑐᐹᑯᒥᑦ ᓇᐅᑦᑎᖅᓱᖅᑏᑦ ᐊᒻᒪ 
ᒪᓕᑦᑎᐊᕆᐊᖃᕐᓂᕐᒧᑦ ᐱᓕᕆᐊᖅ (TECP) 
ᐱᓕᕆᐊᖑᕙᓪᓕᐊᕗᖅ. ᑕᒪᕐᒥᒃ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᔪᑦ 
ᐱᓕᒻᒪᒃᓴᖅᑕᐅᓯᒪᕗᑦ ᑕᕝᕚᑭᒥ ᖃᐅᔨᓴᐃᓂᐅᔪᒥ 
ᐊᒻᒪᓗ ᐱᓕᕆᖃᑎᖃᐃᓐᓇᖅᐳᑦ 99-ᓂ 
ᓚᐃᓴᓐᓯᓕᖕᓂ ᑕᕝᕚᑭᓂᑦ ᓂᐅᕕᐊᒃᓴᖃᖅᑎᐅᔪᓄᑦ 
ᓄᓇᕗᒻᒥ ᓇᓗᓇᐃᖅᓯᓂᖏᓐᓂ ᑐᑭᓯᐅᒪᓂᖏᓐᓂ 
ᐊᖏᕐᓂᖃᕆᐊᖃᕐᓂᖏᓐᓂᑦ ᐊᑖᓂ ᑐᐹᑯᓂ 
ᑲᒪᒋᔭᖃᕐᓂᕐᒧᑦ ᐱᖃᔪᖅ (TCA). 

ᑐᐊᕕᕐᓇᖅᑐᓂ ᑭᐅᓂᕐᒧᑦ ᐊᒻᒪᓗ 
ᐸᕐᓇᒃᓯᒪᓂᖏᓐᓂ ᐱᓕᕆᐊᖑᔪᖅ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖅᓯᒪᓂᖃᖅᐳᑦ 
ᑭᐅᓂᕐᒧᑦ ᐃᕐᙲᓐᓇᑲᐅᑎᒋ ᐊᒻᒪᓗ 
ᐊᐅᓚᑕᐅᑦᑎᐊᖅᓯᒪᔪᒥ ᐱᓕᕆᓂᐅᔪᒧᑦ 
ᑐᐊᕕᕐᓇᖅᑐᓄᑦ ᐱᖃᕆᐊᖃᑐᐃᓐᓇᕆᐊᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ. 
ᑐᐊᕕᕐᓇᖅᑐᑦ ᐃᓚᖃᕈᓐᓇᖅᐳᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐃᓚᒋᔭᐅᔪᓂ 
ᓲᕐᓗ ᐃᓅᓕᓴᐃᓂᕐᒥ ᐃᓄᑐᐃᓐᓇᓂᑦ 
ᐅᕝᕙᓘᓐᓃᑦ ᐱᔾᔪᑎᖃᖅᑐᒥ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᓯᐅᔪᓂ ᓲᕐᓗ 
ᐃᒥᖅᑕᐅᕙᒃᑐᓂ ᐃᒥᕐᒥ ᐊᑦᑕᓇᔾᔭᐃᖅᓯᒪᓂᖓᓐᓂ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐊᖏᒡᓕᒋᐊᖅᓯᓂᕐᒧᑦ ᐃᖅᑲᓇᐃᔭᖅᑎᐅᔫᑉ 
ᖃᐅᔨᒪᓂᖏᓐᓂ ᐊᒻᒪᓗ ᐊᔪᙱᓐᓂᖓᓐᓂ 
ᐸᕐᓇᒃᓯᒪᑦᑎᐊᒃᑲᓐᓂᕐᓂᕐᒧᑦ ᑭᐅᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔾᔪᑕᐅᔪᓄᑦ 
ᑐᐊᕕᕐᓇᖅᑐᓄᑦ.

ᒪᕐᕉᖕᓂ ᐱᓕᒻᒪᒃᓴᓂᖅᑕᖃᖅᐳᖅ 
ᐊᖏᒡᓕᒋᐊᖅᓯᓂᕐᒧᑦ ᖃᐅᔨᒪᓂᕐᒥ ᐊᒻᒪᓗ 
ᐊᔪᙱᓐᓂᐅᔪᓂᑦ:

1) ᐊᐅᓚᑕᐅᓂᖓ ᓇᓄᖅ 2017 ᐊᓪᓚᑦᑕᐅᔪᖅ 
ᑲᖏᖅᖠᓂᕐᒥ, ᐃᓚᒋᔭᐅᔪᑦ ᑲᓇᑕᒥ 
ᐅᓇᑕᖅᑐᒃᓴᓂ ᐸᕐᓇᐃᓯᒪᕗᑦ ᐃᓄᒋᐊᕌᓗᖕᓄᑦ 
ᖃᓄᐃᓐᓂᐅᔪᒥ ᐱᓕᒻᒪᒃᓴᓂᐅᔪᒥ ᑕᐃᒪᙵᓂ 
ᓯᑎᐱᕆ, 2016-ᒥ ᖃᐅᔨᓴᖅᓯᓂᐊᖅᑐᒥ 
ᐋᓐᓂᐊᕕᐅᑉ ᑭᐅᓂᖓᓂ ᑐᐊᕕᕐᓇᖅᑐᒧᑦ. 

2) ᐃᖅᑲᓇᐃᔭᖅᑎᐅᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᓕᕆᖃᑎᖃᖅᓯᒪᕗᑦ ᑲᓇᑕᒥ ᖃᐅᔨᓴᖅᑎᓂᑦ 
ᐃᒪᕐᒥᐅᑕᓄᑦ ᐱᓕᒻᒪᒃᓴᓂᐅᔪᒥ 
ᖃᐅᔨᓴᐃᓂᕐᒧᑦ ᐱᔪᓐᓇᕐᓂᐅᔪᒥ ᑭᐅᓂᕐᒧᑦ 
ᑐᐊᕕᕐᓇᖅᑐᒥ ᐳᓚᕋᖅᐸᒃᑐᓄᑦ ᐅᒥᐊᕐᔪᐊᒥ 
ᐊᓂᐊᑎᑦᑎᑲᐅᖅᑐᕐᓂᐅᔪᒥ ᓄᓇᕗᒻᒥ 
ᐃᒪᖓᓐᓂ.

ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐊᒻᒪᓗ ᐅᐃᕆᓯᒪᓂᐅᔪᓄᑦ 
ᐱᓕᕆᐊᖑᔪᑦ

ᐅᕙᓂ ᐊᕐᕌᒍᒥ ᐅᓂᒃᑳᓕᐊᖓᓂ, ᓇᓗᓇᐃᖅᓯᓯᒪᕗᒍᑦ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᒻᒪᓗ 
ᐅᐃᕆᓯᒪᓂᐅᔪᓄᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᔪᓄᑦ 
ᓄᓇᕗᒻᒥᐅᓄᑦ. ᐃᖅᑲᓇᐃᔭᖅᑎᖃᕐᓂᕐᒧᑦ 
ᐊᒃᓱᕈᕈᑎᖃᕋᓗᐊᖅᑎᓪᓗᒋᑦ, ᑕᒪᕐᒥᒐᓚᑦ 
ᐋᓐᓂᐊᕖᑦ ᒫᓐᓇᐅᔪᒥ ᓄᓇᓕᖕᓂ ᐃᓱᒪᓕᕆᔨᐅᔪᒥ 
ᐃᓗᐊᖅᓴᐃᔨᖃᓕᖅᐳᑦ (CPN) ᐅᕝᕙᓘᓐᓃᑦ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔨᔨᐅᔪᒥ 
(MHC) ᐱᓕᕆᖃᑕᐅᔪᒥ ᐃᓚᒋᔭᐅᔪᒥ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᑎᙵᓂᐅᔪᒥᑦ. 
ᐱᔨᑦᑎᕋᕐᓂᖅ ᑐᓂᔭᐅᓲᖑᕗᖅ ᐅᕘᓇ 
ᖃᕋᓴᐅᔭᑎᒎᖅᑐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᑕᖃᙱᒃᑳᖓᑦ. ᓄᓇᓕᖕᓂ 
ᐃᓱᒪᓕᕆᔨᐅᔪᒥ ᐃᓗᐊᖅᓴᐃᔨᖓ/ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔨᔨᐅᔪᖅ 
ᐱᓕᕆᖃᑎᖃᓲᖑᕗᖅ ᐱᓕᕆᔾᔪᔾᔭᐅᕙᒃᑐᓂ 
ᖃᐅᔨᓴᐃᓂᕐᒧᑦ, ᑭᐅᓂᕐᒧᑦ, ᐊᒻᒪᓗ ᐃᑲᔪᖅᓱᐃᓂᕐᒧᑦ 
ᐃᓱᒪᒥᓂᑦ ᖃᓄᐃᙱᑦᑎᐊᖅᑎᑦᑎᓇᓱᐊᕐᓂᕐᒧᑦ. 

ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᔨᑦᑎᕋᕐᓂᐅᔪᑦ ᐊᑐᐃᓐᓇᐅᔪᓂ ᓄᓇᓕᖕᓂ 
ᑭᒡᓕᐅᔪᓂᑦ ᐃᓚᖃᖅᐳᑦ: ᖃᐅᔨᓴᐃᓂᐅᔪᓂ, 
ᐃᓅᓯᓕᕆᓂᕐᒥᑦ, ᐱᓕᕆᐊᖑᔪᓄᑦ ᐊᐅᓚᑕᐅᓂᖓᓂ, 
ᑐᐊᕕᕐᓇᖅᑐᒥ ᓄᖅᑲᖅᑎᑦᑎᓂᐅᔪᓂᑦ, ᐃᒻᒥᓃᕈᒪᓂᕐᒧᑦ 
ᐅᓗᕆᐊᓇᕐᓂᖓᓂ ᖃᐅᔨᓴᐃᓂᐅᔪᓂᑦ, 
ᐊᒻᒪᓗ ᐃᒻᒥᓃᕐᓂᕐᒧᑦ ᐅᓗᕆᐊᓇᕐᓂᖓᓂ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐃᓂᕐᒧᑦ. 
ᑐᓐᓂᖅᑯᑕᐅᓯᒪᔪᓄᑦ ᐊᒻᒪᓗ ᑕᑯᔭᐅᕕᒃᓴᓕᐊᓄᑦ 
ᐱᓕᕆᐊᖑᕙᒃᐳᑦ ᐳᓚᕋᖅᑐᓂ ᐃᓱᒪᓕᕆᔨᐅᔪᓄᑦ 
ᐅᕝᕙᓘᓐᓃᑦ ᐅᕘᓇ ᖃᕋᓴᐅᔭᑎᒍᑦ-ᐃᓱᒪᓕᕆᓂᐅᔪᒧᑦ. 
ᓱᕈᓯᑦ ᐊᒻᒪᓗ ᒪᒃᑯᒃᑐᑦ ᐊᑐᐃᓐᓇᖃᖅᐳᑦ 
ᐃᒃᐱᒋᔭᐅᑦᑎᐊᖅᓯᒪᔪᒥ ᖃᓂᒪᔪᓄᑦ ᓱᕈᓯᕐᓄᑦ 
ᐋᓐᓂᐊᕕᖓᓂ (ᑐᕌᓐᑐ) ᖃᕋᓴᐅᔭᑎᒍᑦ-ᐃᓱᒪᓕᕆᓂᕐᒧᑦ 
ᐱᓕᕆᐊᖑᔪᒥ ᐅᕘᓇ ᑲᑎᙵᓂᐅᔪᒥ ᐅᑭᐅᖅᑕᖅᑐᒥ, 
ᐱᓕᕆᖃᑎᖃᖅᖢᑎᒃ ᓯᔅᑯ ᑲᓇᑕᒥ ᐊᒻᒪᓗ 
ᑮᓇᐅᔭᒃᑯᕕᐅᔪᒥ ᑲᓇᑕᒥ (RBC) ᑐᙵᕕᐅᔪᒥᑦ. 

ᖃᔅᓯᒐᓚᖕᓂ ᓄᓇᓕᐅᔪᓂ ᐱᓕᕆᖃᑎᖃᖅᓯᒪᕗᑦ 
ᓄᓇᓕᖕᓂ ᐃᓱᒪᓕᕆᔨᐅᔪᒥ ᐃᓗᐊᖅᓴᐃᔨᓂᑦ/ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔨᔨᐅᔪᓂᑦ 
ᐃᖅᑲᓇᐃᔭᖅᑎᐅᔪᓂᑦ ᐊᑐᐃᓐᓇᖃᖅᑎᑦᑎᓂᕐᒧᑦ ᐃᓱᒪᒧᑦ 
ᖃᓄᐃᙱᑦᑎᐊᕐᓂᐅᔪᒥ ᐱᓕᕆᐊᖑᔪᓄᑦ, ᐃᓚᖃᖅᖢᓂ:

• ᒪᒃᑯᑦᑐᓄᑦ ᐃᓕᓐᓂᐊᖅᑎᑦᑎᖃᑦᑕᖅᑐᓄᑦ 
ᐱᓕᕆᐊᖑᔪᓂ (ᓂᕈᐊᖅᑕᐅᓯᒪᔪᓄᑦ ᓄᓇᓕᖕᓂ) 

• ᐊᖀᐸᓕᐊᑐᐃᓈᖅ: ᒪᒥᓴᕐᓂᕐᒧᑦ ᐊᒻᒪᓗ ᓯᕗᒻᒧᑦ 
ᐃᖏᕐᕋᓂᖅ (ᐃᖃᓗᐃᑦ)

• ᓴᙱᒃᑎᓴᕐᓂᖅ ᐃᓚᒌᓂᑦ (ᖃᒪᓂᑦᑐᐊᖅ), ᐊᒻᒪᓗ 

• ᐊᓂᒌᖑᔪᓂ ᐅᖃᓪᓚᖃᑎᖃᕐᓂᖅ, ᐊᕐᓇᐃᑦ 
ᐅᖃᓪᓚᖃᑎᒌᖕᓂᖅ (ᖃᒪᓂᑦᑐᐊᖅ). 

ᖄᒃᑲᓐᓂᐊᒍᑦ, ᓄᓇᓕᖕᓂ ᐃᓱᒪᓕᕆᔨᐅᔪᒥ 
ᐃᓗᐊᖅᓴᐃᔨᑦ/ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐅᖃᐅᔾᔨᔨᐅᔪᒥ ᑐᓂᓯᓲᖑᕗᑦ ᐱᓕᕆᔾᔪᔾᔭᐅᕙᒃᑐᓂ 
ᐅᖃᐅᓯᒃᓴᓂ ᐱᔾᔪᑎᖃᖅᑐᓄᑦ ᐊᓯᖏᓐᓂ 
ᐊᑐᐃᓐᓇᐅᔪᓂ ᓄᓇᓕᖕᓂ ᐃᑲᔪᕈᑎᒃᓴᐅᔪᓂᑦ.

ᐊᒃᓱᕈᕐᓂᓕᒫᕐᓂᑦ ᐱᓕᕆᓲᖑᕗᑦ ᑭᐅᓂᕐᒧᑦ 
ᐱᓕᕆᔾᔪᔾᔭᐅᕙᒃᑐᓂ ᐱᔭᕆᐊᓕᖏᓐᓂ 
ᐃᓗᐊᓂ ᐊᖏᕐᕋᖓᓂ ᓄᓇᓕᖓᓐᓂ 
ᐊᑕᐅᓯᐅᖃᑎᖃᖅᑐᒥ ᐃᓅᓕᓴᖅᑕᐅᓂᖓᓄᑦ 
ᐸᕐᓇᐅᑎᓂᑦ ᐱᕙᓪᓕᐊᑎᑕᐅᓯᒪᔪᒥ ᓄᓇᓕᖕᓂ 
ᐃᓱᒪᓕᕆᔨᐅᔪᒥ ᐃᓗᐊᖅᓴᐃᔨᑦ/ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔨᔨᐅᔪᒥ. 
ᐱᕐᔪᐊᖑᔪᓄᑦ ᖃᓄᐃᓐᓂᐅᔪᓄᑦ, ᐱᓕᕆᔾᔪᔾᔭᐅᕙᒃᑐᑦ 
ᓅᑕᐅᔪᓐᓇᖅᐳᑦ ᐋᓐᓂᐊᕕᖕᓄᑦ ᐃᖃᓗᖕᓂ 
ᓄᓇᕗᓪᓘᓐᓃᑦ ᓯᓚᑖᓄᑦ ᐃᓅᓕᓴᖅᑕᐅᓂᖏᓐᓄᑦ. 

ᐃᓱᒪᓕᐊᖑᒍᓂ ᖄᒃᑲᓐᓂᐊᒍᑦ ᐃᓅᓕᓴᖅᑕᐅᓂᖓ 
ᐊᒻᒪᓗ ᐃᑲᔪᖅᓯᖅᑕᐅᓂᖓᓂ ᐱᔭᕆᐊᖃᕐᓂᖓᓂ, 
ᐃᓚᐅᖃᑕᐅᓂᖅ ᐊᑕᐅᓯᕐᒥ ᒪᕐᕉᔪᓂ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᔪᕐᒥᕕᐅᔪᓂ 
ᐱᓕᕆᐊᖑᔪᓄᑦ ᓄᓇᕗᑦ ᐃᓗᐊᓂ 
ᐃᓱᒪᒋᔭᐅᓂᐅᔪᓐᓇᖅᐳᑦ: 1) ᐊᑲᐅᓯᓴᕐᕕᒃ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᒡᓗᖁᑎᖓᑦ 

(ᐃᖃᓗᐃᑦ) ᐊᒻᒪᓗ 2) ᐃᖃᓗᒃᑑᑦᑎᐊᖅ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᒡᓗᖁᑎᖓᑦ. 

ᐃᓚᖏᓐᓂ ᖃᓄᐃᓐᓂᐅᔪᓂ, ᐱᓕᕆᔾᔪᔾᔭᐅᕙᒃᑐᓄᑦ 
ᐱᔭᕆᐊᓕᖏᓐᓄᑦ ᑭᐅᔭᐅᔪᓐᓇᙱᓚᑦ ᓄᓇᓕᐅᑉ 
ᐃᓗᐊᓂ ᐅᕝᕙᓘᓐᓃᑦ ᓄᓇᕗᒻᒥ. ᑕᐃᒪᐃᑎᓪᓗᒋᑦ, 
ᐱᓕᕆᔾᔪᔾᔭᐅᕙᒃᑐᑦ ᑐᓐᓂᖅᑯᑎᒋᔭᐅᓲᖑᕗᑦ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐅᕝᕙᓘᓐᓃᑦ ᐅᐃᕆᓯᒪᔪᓄᑦ ᑐᔪᕐᒥᕕᖕᓄᑦ 
ᐃᓅᓕᓴᖅᑕᐅᓂᕐᒧᑦ ᐱᓕᕆᐊᖑᔪᓄᑦ ᐱᓂᕐᒧᑦ 
ᓄᓇᕘᑉ-ᓯᓚᑖᓂ ᐸᖅᑭᔭᐅᓂᐅᔪᒥ. ᓄᓇᓕᖕᓂ 
ᐃᓱᒪᓕᕆᔨᐅᔪᒥ ᐃᓗᐊᖅᓴᐃᔨᑦ/ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔨᔨᐅᔪᒥ 
ᒪᓕᒃᓴᐃᓐᓇᖅᐸᒃᐳᑦ ᐱᓕᕆᔾᔪᔾᔭᐅᕙᒃᑐᒥ 
ᖃᓄᐃᑉᐸᓪᓕᐊᓂᖓᓂ ᐊᒻᒪᓗ ᑐᓂᓯᕙᒃᐳᑦ 
ᐃᑲᔪᖅᓱᐃᓂᕐᒥ ᐱᓕᕆᑦᑎᐊᖅᑐᒥ ᓅᒃᑲᓐᓂᕐᓂᐅᔪᒥ 
ᐊᖏᕐᕋᒥᓄᑦ ᓄᓇᓕᖓᓐᓄᑦ.

ᐊᕐᕌᒎᓚᐅᖅᑐᒥ, ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐊᒻᒪᓗ ᐅᐃᕆᓯᒪᓂᐅᔪᓄᑦ ᑲᑎᙵᓂᐅᔪᑦ 
ᐸᕐᓇᐃᓂᕐᒧᑦ ᑲᑎᒪᓂᖃᓚᐅᖅᐳᑦ 
ᑕᐅᑐᒃᑕᑐᐊᖃᑲᐃᓐᓇᖅᑐᓂ ᓴᙱᒃᑎᒋᐊᖅᓯᓂᐅᔪᒥ 
ᐅᐃᕆᓯᒪᓂᕐᓄᑦ ᐃᓅᓕᓴᖅᑕᐅᓂᖏᓐᓂ ᐊᒻᒪᓗ 
ᒪᒥᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᐃᓐᓄᒍᓐᓇᕐᓂᖓᓂ 
ᓄᓇᕗᓕᒫᒧᑦ. 

ᑲᑎᙵᓂᐅᔪᑦ ᐅᖃᖃᑎᒋᔭᐅᓚᐅᖅᐳᑦ 
ᑮᓇᐅᔭᓕᕆᔨᒃᑯᓐᓂᑦ ᐱᔾᔪᑎᖃᖅᑐᒥ ᐸᕐᓇᐃᓂᕐᒧᑦ 
ᑭᐅᓂᖓᓄᑦ ᐃᖃᓗᖕᓄ ᐱᐊᒧᑦ ᐊᒻᒪᓗ 
ᕙᐃᓂᒧᑦ ᓂᐅᕕᕐᕕᖓᓐᓄᑦ ᓂᕈᐊᕐᓂᑎᒍᑦ, 
ᐊᒻᒪᓗ ᐱᔾᔪᑎᖃᖅᑐᒥ ᒐᕙᒪᑐᖃᒃᑯᑦ 
ᐸᕐᓇᐅᑎᖓᓂ ᐋᖓᔮᕐᓇᖅᑐᓂ ᓱᐴᖅᑐᒐᕐᓂ 
ᐱᕋᔭᖕᓂᐅᔪᓐᓃᖅᑎᑦᑎᓂᖓᓂ - ᑕᒪᒃᑭᑦ 
ᓂᕆᐅᒋᔭᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᓄᐃᓕᖓᓂᖃᕐᓂᐅᔪᓄᑦ ᓄᓇᕗᒻᒥᐅᓄᑦ.

ᖃᕐᓇᙱᑦᑐᓕᕆᓂᕐᒧᑦ 
ᖁᕝᕙᖅᓴᐃᓂᐅᔪᑦ

ᓄᑖᙳᕆᐊᖅᑕᐅᓂᖓ ᓄᓇᕗᒻᒥ 
ᖃᓄᐃᙱᑦᑎᐊᕐᓂᕐᒧᑦ ᐊᖏᕈᑕᐅᔪᒥ 
2017 2027-ᒧᑦ 

ᓄᓇᕗᒻᒥ ᖃᓄᐃᙱᑦᐊᑎᕐᓂᕐᒧᑦ ᐊᖏᕈᑕᐅᔪᖅ 
(NWA), ᐱᔾᔪᑎᖃᖅᐳᖅ ᑮᓇᐅᔭᖃᖅᑎᑦᑎᓂᕐᒧᑦ 
ᐊᖏᕈᑕᐅᔪᒥ ᐅᑯᓇᓂ ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐊᓪᓚᓄᑦ ᐊᒻᒪᓗ 
ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᓕᕆᔨᐅᔪᓄᑦ, ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐱᑕᖄᓂᒃᑐᖅ 
ᐊᕐᕌᒍᓄᑦ-ᑕᓪᓕᒪᓄᑦ ᓄᓇᕗᒻᒥ ᖃᓄᐃᙱᑦᐊᑎᕐᓂᕐᒧᑦ 
ᐊᖏᕈᑕᐅᔪᖅ ᐃᓱᓕᓚᐅᖅᐳᖅ ᒫᔾᔨ 31, 2017-ᒥ 
ᐊᒻᒪᓗ ᐊᕐᕌᒍᓄᑦ-ᖁᓕᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐊᖏᕈᑕᐅᔪᒥ ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᕙᓪᓕᐊᑎᑕᐅᓚᐅᖅᐳᖅ ᓇᓗᓇᐃᖅᓯᓂᕐᒥ 
ᑮᓇᐅᔭᖃᖅᑎᑕᐅᖏᓐᓇᕐᓂᖓᓂ ᓄᓇᓕᖕᓄᑦ-
ᑐᙵᕕᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖁᕝᕙᖅᓴᐃᓂᐅᔪᒥ ᐊᒻᒪᓗ ᐋᓐᓂᐊᕐᓇᓄᑦ 
ᓄᖅᑲᖅᑎᑦᑎᓇᓱᐊᕐᓂᐅᔪᓄᑦ ᐱᓕᕆᐊᖑᔪᓂ 
ᓄᓇᕗᒻᒥ. ᓄᑖᖅ ᐊᖏᕈᑕᐅᔪᖅ ᐊᑐᓕᕐᓂᖃᕐᓂᐊᖅᐳᖅ 
ᐊᐃᑉᕆᓕ 1, 2017-ᒥ ᒫᔾᔨ 31, 2027-ᒧᑦ. 
ᐱᕙᓪᓕᐊᑎᑕᐅᓂᖓᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᕐᓇᐅᑎᖓᓂ ᐊᒻᒪᓗ ᓄᑖᖑᔪᒥ ᐊᖏᕈᑎᒥᒃ 
ᐊᑎᓕᐅᖅᑕᐅᓯᒪᕗᖅ ᓄᓇᕗᑦ ᑐᙵᕕᒃᑯᑦ (NTI). 

ᓄᓇᕗᒻᒥ ᖃᓄᐃᙱᑦᐊᑎᕐᓂᕐᒧᑦ ᐊᖏᕈᑕᐅᔪᖅ 
ᐃᓚᖃᖅᐳᖅ ᓄᓇᓕᖕᓂ ᑭᒡᓕᐅᔪᒥᑦ ᐊᒻᒪᓗ ᓄᓇᕗᒻᒥ 
ᐱᓕᕆᐊᖑᔪᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᖃᓄᐃᙱᑦᑎᐊᕐᓂᐅᔪᒧᑦ 
ᑐᕌᖓᓂᖃᖅᑐᒥ ᐱᐅᓯᒋᐊᖅᑎᑦᑎᓂᖓᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓂᑦ ᐃᓄᑐᐃᓐᓇᕐᓄᑦ, 
ᐃᓚᒌᓄᑦ, ᐊᒻᒪᓗ ᓄᓇᓕᐅᔪᓄᑦ. ᓄᓇᕗᒻᒥ 
ᖃᓄᐃᙱᑦᐊᑎᕐᓂᕐᒧᑦ ᐊᖏᕈᑕᐅᔪᖅ ᑐᓂᓯᓲᖑᕗᖅ 
ᐊᑯᓂᐅᔪᒃᑯᑦ ᐊᒻᒪᓗ ᑐᙵᓂᖃᑦᑎᐊᖅᑐᒥ 
ᑮᓇᐅᔭᖃᖅᑎᑕᐅᓂᐅᔪᓂ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᖑᔪᓄᑦ ᑎᑭᐅᑎᓂᕐᒧᑦ ᐱᓕᕆᐊᖑᔪᒥ 
ᑲᔪᓯᑦᑎᐊᕈᓐᓇᕐᓂᖓᓂ ᓄᓇᓕᖕᓂ ᑭᒡᓕᐅᔪᓄᑦ. 
ᖄᒃᑲᓐᓂᐊᒍᑦ, ᓄᓇᕗᒻᒥ ᖃᓄᐃᙱᑦᐊᑎᕐᓂᕐᒧᑦ 
ᐊᖏᕈᑕᐅᔪᖅ ᑮᓇᐅᔭᖃᖅᑎᑦᑎᓲᖑᕗᖅ ᓄᓇᓕᖕᓂ 
ᖃᓄᐃᙱᑦᑎᐊᕐᓂᐊᔪᓄᑦ ᐱᓕᕆᐊᖑᔪᓂ ᐅᕘᓇ 
ᐊᔾᔨᐅᙱᑦᑐᒥ ᓄᓇᓕᖕᓂ ᖃᓄᐃᙱᑦᑎᐊᕐᓂᐅᔪᓄᑦ 
ᐸᕐᓇᐅᑎᓂᑦ, ᓄᓇᓕᖕᓂ ᐃᓐᓄᒍᓐᓇᕐᓂᖓᓂ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᓄᓇᕗᒻᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖁᕝᕙᖅᓴᐃᓂᖓᓂ 
ᐱᒋᐊᕈᑕᐅᔪᓄᑦ. ᓄᓇᕗᒻᒥ ᖃᓄᐃᙱᑦᐊᑎᕐᓂᕐᒧᑦ 
ᐊᖏᕈᑕᐅᔪᖅ ᑮᓇᐅᔭᖃᖅᑎᑦᑎᓲᖑᒋᕗᖅ ᐃᓚᖓᓐᓂ 
ᐊᖏᕐᕋᒥ ᐊᒻᒪᓗ ᓄᓇᓕᖕᓄᑦ ᐸᖅᑭᔭᐅᔪᓄᑦ 
ᐱᓕᕆᐊᖑᔪᒥ. 

ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᖑᔪᑦ
ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᑦ 
ᐃᓗᓕᖃᖅᐳᑦ ᒐᕙᒪᑐᖃᒃᑯᓐᓂ ᐱᓕᕆᐊᖑᔪᓂ 
ᖃᐅᔨᒪᔭᐅᕙᓚᐅᖅᑐᓂ ᖃᐅᒪᓂᖅᓴᓄᑦ 
ᓯᕗᓂᒃᓴᒧᑦ ᐱᓕᕆᐊᖑᔪᒥ, ᑲᓇᑕᒥ ᓯᖓᐃᔪᓄᑦ 
ᓂᕿᒃᓴᖃᑦᑎᐊᕐᓂᐅᔪᒧᑦ ᐱᓕᕆᐊᖑᔪᒥ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐆᒪᓂᕐᒧᑦ, 
ᓄᓇᖃᖅᑳᖅᓯᒪᔪᓄᑦ ᑎᒥᖓ ᓱᑲᖃᓗᐊᓲᕐᓄᑦ 
ᐱᒋᐊᕈᑕᐅᔪᖅ, ᐋᓐᓂᖅᑕᐃᓕᒪᑎᑦᑎᓂᕐᓄᑦ, 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᑲᓇᑕᒥ, 
ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᒪᒃᑯᒃᑐᓄᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑎᖓ, ᑲᓇᑕᒥ 
ᐃᓄᖕᓄᑦ ᐊᓪᓚᓄᑦ ᐋᖓᔮᕐᓇᖅᑐᓂ ᓱᐴᖅᑐᒐᕐᓂ 
ᐊᒻᒪᓗ ᐃᒥᐊᓗᖕᒥ ᐊᑐᓗᐊᖅᓯᓂᕐᒧᑦ ᐱᓕᕆᐊᖑᔪᒥ, 
ᐊᒻᒪᓗ ᓂᐅᖅᓯᑳᕐᓂᕐᒧᑦ ᐱᓕᕆᐊᖑᔪᒥ. 

ᐊᑐᖅᖢᑎᒃ ᑮᓇᐅᔭᖃᖅᑎᑕᐅᓂᖓᓂ ᓄᓇᕗᒻᒥ 
ᖃᓄᐃᙱᑦᐊᑎᕐᓂᕐᒧᑦ ᐊᖏᕈᑕᐅᔪᒥ ᓄᓇᓕᖕᓂ 
ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᑦ ᐃᑲᔪᖅᓱᐃᕗᑦ 
ᓄᓇᓕᖕᓂ-ᑐᙵᕕᖃᖅᑐᓂ ᐱᒋᐊᕈᑕᐅᔪᓂ 
ᑐᕌᖓᓂᖃᖅᑐᓂ ᐱᐅᓯᒋᐊᖅᑎᑦᑎᓂᖓᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓂᑦ ᐃᓄᑐᐃᓐᓇᕐᓄᑦ, 
ᐃᓚᒌᓄᑦ, ᐊᒻᒪᓗ ᓄᓇᓕᐅᔪᓄᑦ. ᐅᕘᓇ ᓄᓇᓕᖕᓂ 
ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᓄᑦ, 
ᓄᓇᓕᐅᔪᑦ ᑕᑯᒃᓴᐅᑎᑦᑎᕗᑦ ᐱᓕᕆᐊᖑᔪᓂ 
ᐊᔾᔨᒌᙱᕈᓘᔭᖅᑐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖁᕝᕙᖅᓴᖅᑕᐅᓂᖓᓂ ᐃᓂᐅᔪᓂᑦ, ᐃᓚᖃᖅᑐᒥ, 
ᑭᓯᐊᓂ ᑭᒡᓕᖃᕐᓇᓂ: ᓂᕿᑦᑎᐊᕙᓕᕆᓂᖅ, 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖁᕝᕙᖅᓴᐃᓂᐅᔪᑦ, ᓯᖓᐃᔪᓄᑦ ᐊᒻᒪᓗ ᓱᕈᓯᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ; ᐆᒻᒪᕆᒃᑐᒥ ᐆᒪᓂᕐᒥ; 

ᐋᓐᓂᖅᑎᑦᑎᑦᑕᐃᓕᒪᓂᕐᒧᑦ; ᐊᐃᑉᐸᕇᖕᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ; ᒪᒥᔪᐃᑦᑐᕐᒥ 
ᐋᓐᓂᐊᕐᓇᓂᑦ; ᑕᕝᕚᑭᒥ ᒥᒃᖠᒋᐊᖅᑎᑦᑎᓂᐅᔪᒧᑦ; 
ᐋᖓᔮᕐᓇᖅᑐᖅᑐᓗᐊᕐᓂᐅᔪᓄᑦ; ᐊᒻᒪᓗ 
ᐅᐃᕆᓯᒪᓂᐅᔪᓄᑦ. 

ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᑦ 
ᐃᒻᒥᒃᑰᖓᓪᓗᑎᒃ ᐱᕙᓪᓕᐊᑎᑕᐅᕙᒃᐳᑦ 
ᐊᒻᒪᓗ ᑲᒪᒋᔭᐅᓪᓗᑎᒃ ᓄᓇᓕᖕᓂ ᐊᒻᒪᓗ 
ᐃᑲᔪᖅᓯᖅᑕᐅᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 
ᑮᓇᐅᔭᖃᖅᑎᑦᑎᓂᐅᔪᖅ ᐊᔭᐅᕆᕗᖅ ᐊᒻᒪᓗ 
ᐃᑲᔪᖅᓱᐃᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐊᒻᒪᓗ ᖃᓄᐃᙱᑦᑎᐊᕐᓂᐅᔪᒥ ᓄᓇᕗᒻᒥᐅᓂ 
ᐅᕘᓇ ᓄᓇᓕᖕᓄᑦ-ᐃᓱᒪᓕᐊᖑᔪᓄᑦ ᑐᕌᖓᓂᐅᔪᒥᑦ. 
ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᑦ 
ᓇᓗᓇᐃᖅᓯᒃᑲᓐᓂᓲᖑᕗᑦ ᐱᕙᓪᓕᐊᑎᑕᐅᓂᖓᓂ 
ᖃᐅᔨᒪᓂᐅᔪᒥ ᐊᒻᒪ ᐊᔪᙱᓐᓂᐅᔪᓂ ᑐᓂᓯᓂᕐᒧᑦ 
ᓄᓇᕗᒻᒥᐅᓂ ᐱᕕᒃᓴᖃᕐᓂᐅᔪᓂ ᓴᓇᓂᕐᒧᑦ, 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓚᐅᖃᑕᐅᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓄᑦ ᐱᓕᕆᐊᒃᓴᐅᔪᓂᑦ, 
ᖁᕝᕙᖅᓴᐃᓂᕐᒧᑦ ᐅᔾᔨᕈᓱᖕᓂᐅᔪᒥ ᐊᒻᒪᓗ 
ᑐᑭᓯᐅᒪᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᑦ, ᐊᒻᒪᓗ ᐱᐅᓯᒋᐊᖅᑎᑦᑎᓂᕐᒧᑦ 
ᐱᐅᓂᖓᓂ ᐅᑯᓇᓂ, ᐊᒻᒪᓗ ᐊᑐᐃᓐᓇᖃᕐᓂᖏᓐᓂ 
ᐅᑯᓄᖓ, ᐃᓕᖅᑯᓯᑎᒍᑦ ᓈᒻᒪᒃᑐᓂ 
ᖃᓄᐃᙱᑦᑎᐊᕐᓂᕐᒧᑦ ᐅᖃᐅᓯᒃᓴᓂ ᐊᒻᒪᓗ 
ᐱᔨᑦᑎᕋᕐᓂᕐᒧᑦ ᓄᓇᓕᖕᓂ ᑭᒡᓕᐅᔪᓄᑦ.

ᐃᓚᒋᔭᐅᓪᓗᓂ ᓄᓇᕗᒻᒥ ᖃᓄᐃᙱᑦᐊᑎᕐᓂᕐᒧᑦ 
ᐊᖏᕈᑕᐅᔪᒧᑦ ᓄᑖᙳᖅᑎᑕᐅᓂᖓᓄᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᓚᐅᖅᐳᑦ ᓄᓇᓕᖕᓂ 
ᓴᓇᓂᖏᓐᓄᑦ ᓇᖕᒥᓂᖓᓐᓂ ᐊᕐᒡᕋᒍᓂ ᒪᕐᕉᖕᓂ 
ᑕᓪᓕᒪᓄᑦ ᓄᓇᓕᖕᓂ ᖃᓄᐃᙱᑦᑎᐊᓂᕐᒧᑦ 
ᐸᕐᓇᐅᑎᖏᓐᓂ (CWP). ᓄᓇᓕᖕᓂ ᑎᑎᕋᖅᑕᐅᓪᓗᑎᒃ 
ᓄᓇᓕᖕᓄᑦ, ᐸᕐᓇᐅᑎᖓ ᑐᕌᖓᓂᖃᖅᐳᖅ 
ᓇᓗᓇᐃᖅᓯᓂᖓᓐᓂ ᐊᔾᔨᐅᙱᑦᑐᓂ ᐊᒻᒪᓗ 

ᐃᒻᒥᒃᑰᖓᔪᓂ ᓄᓇᓕᖕᓂ ᓯᕗᓪᓕᐅᑎᔭᐅᖁᔭᐅᔪᓂᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓄᑦ. 

ᐃᓕᓐᓂᐊᕐᓂᐅᔪᓂ ᐱᓕᕆᐊᖑᓚᐅᖅᐳᑦ ᐊᑐᓂ 
ᐱᖓᓱᓂ ᐊᕕᒃᑐᖅᓯᒪᓂᐅᔪᓂ ᓯᑎᐱᕆᒥ ᐊᒻᒪᓗ 
ᐅᑐᐱᕆ, 2016-ᒥ. ᐃᓕᓐᓂᐊᕐᓂᐅᑎᓪᓗᒍ, ᓄᓇᓕᖕᓂ 
ᑭᒡᒐᖅᑐᐃᔨᐅᔪᑦ ᑐᓂᔭᐅᓚᐅᖅᐳᑦ ᐃᑲᔪᕈᑎᒃᓴᓂ 
ᐱᔭᕆᐊᓕᖏᓐᓂ ᐃᑲᔪᕐᓂᕐᒧᑦ ᐊᐅᓚᑦᑎᓂᖏᓐᓂ 
ᐊᒻᒪᓗ ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ 
ᓇᖕᒥᓂᖅ ᓄᓇᓕᖏᓐᓂᑦ ᐊᒻᒪᓗ ᐱᒋᐊᕐᓂᕐᒧᑦ 
ᓄᓇᓕᖕᓂ ᖃᓄᐃᙱᑦᑎᐊᓂᕐᒧᑦ ᐸᕐᓇᐅᑎᖏ 
ᐱᕙᓪᓕᐊᑎᑕᐅᓂᖓᓂ ᐱᓕᕆᓂᐅᔪᒥ. 
ᐱᓕᒻᒪᒃᓴᓂᐅᔪᓂ, ᖃᓄᐃᓕᐅᕐᓂᐅᔪᓂ, 
ᓴᖅᑭᔭᖅᑎᑕᐅᓂᐅᔪᓂ, ᐊᒻᒪᓗ ᐅᖃᓪᓚᖃᑎᖃᕐᓂᐅᔪᓂ 
ᑕᐅᑐᒃᑕᑐᐊᖃᑲᐃᓐᓇᖅᑐᓂ ᐱᒻᒪᕆᐅᓂᖓᓂ 
ᓄᓇᓕᖕᓂ ᐃᓚᐅᑎᑕᐅᓂᖏᓐᓄᑦ 
ᐊᒻᒪᓗ ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ 
ᓄᑖᙳᕆᐊᖅᑕᐅᓂᖓᓄᑦ ᐸᕐᓇᐅᑎᖏᓐᓂᑦ. 
ᓱᓕᒃᑲᓐᓂᖅ, ᐃᓕᓐᓂᐊᕐᓂᐅᔪᑦ ᑐᓂᓯᓚᐅᖅᐳᑦ 
ᓄᓇᓕᖕᓂ ᐱᕕᒃᓴᖃᕐᓂᐅᔪᒥ ᓴᖅᑭᑎᑦᑎᓂᖏᓐᓄᑦ 
ᓄᑖᓂᒃ ᐱᓕᕆᖃᑎᒌᖕᓂᐅᔪᓂ ᐊᒻᒪᓗ 
ᑲᑎᙵᓂᖃᕐᓂᐅᔪᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᖃᓄᐃᙱᑦᑎᐊᕐᓂᐅᔪᒧᑦ.

ᐅᐱᕐᙶᒥ 2017-ᒥ, ᑕᒪᒃᑭᑦ 25-ᖑᔪᑦ ᓄᓇᕗᒻᒥ 
ᓄᓇᓕᐅᔪᑦ ᓄᑖᓂ, ᖃᔅᓯᒐᓚᖕᓄᑦ ᐊᕐᕌᒍᓄᑦ 
ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ ᐸᕐᓇᐅᑎᓂᒃ 
ᖃᓄᐃᓕᐅᕐᓂᖃᓕᓚᐅᖅᐳᑦ. 

ᓄᓇᓕᖕᓂ ᐃᓐᓄᒍᓐᓇᕐᓂᖓᓄᑦ 
ᐱᕙᓪᓕᐊᔪᓄᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓂᓯᓲᖑᕗᑦ 
ᑮᓇᐅᔭᖃᖅᑎᑕᐅᓂᐅᔪᒥ ᐃᑲᔪᖅᓱᐃᓂᕐᒧᑦ 
ᐊᐅᓚᑕᐅᓂᖓᓂ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᓂᑦ ᐱᑕᖃᓲᓂᒃ 
ᓇᓗᓇᐃᖅᓯᓂᕐᒧᑦ ᐊᒻᒪᓗ ᑭᐅᓂᕐᒧᑦ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓄᑦ ᓯᕗᓪᓕᐅᑎᔭᐅᖁᔭᐅᔪᓂᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᕗᑦ 
ᐊᖏᒡᓕᒋᐊᖅᓯᓂᕐᓂ ᐱᔪᓐᓇᕐᓂᐅᔪᓂ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ 
ᑲᑎᒪᔨᕋᓛᓂᑦ (CHWC) ᐃᓱᒪᓕᐅᕆᓂᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᖓᓐᓂᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓄᑦ ᓯᕗᓪᓕᐅᑎᔭᐅᖁᔭᐅᔪᓂᑦ 
ᐊᒻᒪᓗ ᐱᓕᕆᓗᑎᒃ ᐱᓕᕆᐊᖑᔪᓂ 
ᑐᑭᓕᐊᖅᓯᒪᓂᖏᑎᒍᑦ. ᐃᑲᔪᖅᓱᐃᓃᑦ ᐅᕙᖔᖅᑐᖅ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᕙᓪᓕᐊᑎᑦᑎᓂᖓᓐᓂ ᑲᒪᔨᐅᔪᑦ ᑐᓂᓯᓲᖑᕗᑦ 
ᐱᓕᒻᒪᒃᓴᓂᕐᒥ ᐊᒻᒪᓗ ᐃᑲᔪᖅᓱᐃᓂᐅᔪᓂ 
ᐊᖏᒡᓕᒋᐊᖅᓯᓂᕐᒧᑦ ᐃᓐᓄᒍᓐᓇᕐᓂᖏᓐᓂ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᓂᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕇᓐᓇᖃᑎᖃᖅᐳᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᓂᑦ 
ᐃᑲᔪᖅᓱᐃᓂᖏᓐᓂ ᐊᐅᓚᑕᐅᓂᐅᔪᓂᑦ 
ᐊᒻᒪᓗ ᐊᑐᕐᓂᖃᐅᑎᖏᓐᓂ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᓂᑦ.

ᐃᓕᓐᓂᐊᕐᓂᕐᒧᑦ ᓄᑖᙳᕆᐊᖅᑎᑕᐅᓂᖓᓂ 
ᐱᓕᕆᐊᖑᔪᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕙᓪᓕᐊᑎᑦᑎᓯᒪᕗᑦ 
ᐃᓕᓐᓂᐊᕐᓂᕐᒧᑦ ᓄᑖᙳᕆᐊᖅᑎᑕᐅᓂᖓᓂ 
ᐱᓕᕆᐊᖑᔪᒥᑦ (EUP) ᐊᖏᒡᓕᒋᐊᖅᓯᓂᕐᒧᑦ 
ᐅᓄᕐᓂᐅᔪᓂ ᓄᓇᕗᒻᒥ ᐃᓄᖕᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᐅᔪᓄᑦ. 

ᒫᓐᓇᐅᔪᒥ, 15-ᖑᔪᑦ ᓄᓇᕗᒻᒥ ᐃᓄᖕᓂ 
ᐃᖅᑲᓇᐃᔭᖅᑎᐅᔪᓂᑦ ᐃᓚᐅᖃᑕᐅᔪᒃᓴᐅᕗᑦ 
ᐃᓕᓐᓂᐊᕐᓂᕐᒧᑦ ᓄᑖᙳᕆᐊᖅᑎᑕᐅᓂᖓᓂ 
ᐱᓕᕆᐊᖑᔪᒥᑦ ᐱᓇᓱᐊᕐᓂᕐᒧᑦ ᐃᓱᓕᑦᑎᓂᕐᒥ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖁᕝᕙᖅᓴᐃᓂᐅᔪᒥ (CHP) ᐱᓕᕆᐊᖑᔪᒥ 
ᐊᑐᐃᓐᓇᐅᑎᑕᐅᔪᒥ ᐃᓄᖕᓄᑦ ᐊᓪᓚᓄᑦ 
ᐃᓕᓐᓂᐊᕐᓂᐅᔪᒥ ᐊᒻᒪᓗ ᐱᓕᒻᒪᒃᓴᓂᕐᒧᑦ 
ᓯᓚᑦᑐᖅᓴᕐᕕᖓᓂ (NETC) ᐋᓐᑎᐊᕆᐅᒥ. 
ᐃᓕᓐᓂᐊᖅᑏᑦ, ᐱᔭᕇᑦᑎᐊᖅᑐᓂ ᐃᓱᓕᑦᑎᓂᕐᒧᑦ 
ᐸᐃᑉᐹᖅᑖᕐᓂᕐᒧᑦ ᐱᓕᕆᐊᖑᔪᒥ ᑐᓂᔭᐅᓂᐊᖅᐳᑦ 
ᐊᔪᙱᓐᓂᐅᔪᓄᑦ ᐊᒻᒪᓗ ᖃᐅᔨᒪᓂᕐᒥ 
ᐱᔭᕆᐊᓕᖏᓐᓂ ᐊᑑᑎᖃᑦᑎᐊᖅᑐᒥ 
ᑐᓂᓯᔪᓐᓇᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐸᖅᑭᓂᐅᔪᒥ ᖁᕝᕙᖅᓴᐃᓂᖓᓂ ᐊᒻᒪᓗ 
ᐱᔨᑦᑎᕋᕐᓂᕐᒧᑦ, ᐊᒻᒪᓗᑦᑕᐅᖅ ᐱᓕᕆᓗᑎᒃ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᕐᒧᑦ ᖁᕝᕙᖅᓴᐃᓂᐅᓗᑎᒃ. 
ᓱᓕᒃᑲᓐᓂᖅ, ᐅᑯᐊ ᐃᓕᓐᓂᐅᖅᑎᐅᔪᑦ 
ᐱᕕᒃᓴᖃᕐᓂᐊᖅᐳᑦ ᐱᔭᕇᖅᓯᓂᖏᓐᓄᑦ 
ᐃᓕᓴᕆᔭᐅᓯᒪᔪᒥ ᐃᓕᓐᓂᐊᕈᑎᒥᒃ ᐱᔭᕇᕐᓂᐅᔪᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᓪᓚᕝᕕᓕᕆᓂᕐᓄᑦ 
ᐋᑕᐹᔅᑲ ᓯᓚᑦᑐᖅᓴᕐᕕᒡᔪᐊᖓᓐᓂ ᐅᕝᕙᓘᓐᓃᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᐃᓂᐅᔪᓂ 
ᑖᒻᑉᓴᓐ ᑰᖓᓐᓂ ᓯᓚᑦᑐᖅᓴᕐᕕᕐᔪᐊᖓᓂ (ᖃᕋᓴᐅᔭᑎᒍᑦ 
ᑐᓂᓯᓂᐅᔪᒥ ᐱᓕᕆᓂᐅᔪᒥ). 

ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᖑᔪᑦ

ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᑦ 
ᐊᖏᖅᓯᒪᓂᖃᖅᐳᑦ ᐃᑲᔪᖅᓱᐃᓂᕐᒥ 
ᐱᐅᓯᒋᐊᖅᑐᒥ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ 
ᐊᒻᒪᓗ ᐊᓐᓇᐅᒪᒐᓱᖕᓂᐅᔪᒥ ᓄᓇᕗᒻᒥᐅᓂ 
ᐊᒻᒪᓗ ᒥᒃᖠᒋᐊᖅᑎᑦᑎᓂᕐᒧᑦ ᖃᓄᐃᓐᓂᐅᔪᓄᑦ 
ᐃᒻᒥᓃᕐᓂᐅᔪᓂ ᓄᓇᕗᒻᒥ. ᐱᓕᕆᐊᖑᔪᖅ 
ᑐᕌᖓᓂᖃᖅᐳᖅ ᖁᕝᕙᖅᓴᐃᓂᖓᓂ ᐊᒻᒪᓗ 
ᐊᖏᒡᓕᒋᐊᖅᑎᑦᑎᓂᕐᒧᑦ ᐅᔾᔨᕈᓱᖕᓂᐅᔪᒥ 
ᐅᑯᓇᓂ, ᐊᒻᒪᓗ ᐃᓚᐅᖃᑕᐅᓂᖏᓐᓂ, 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᓂ ᐱᔨᑦᑎᕋᕐᓂᕐᓄᑦ ᐊᒻᒪᓗ 
ᐱᓕᕆᐊᖑᔪᓂ ᓄᓇᕗᓕᒫᒥ. ᑐᓴᐅᒪᑎᑦᑎᓂᖓ 
ᑐᕌᖓᓂᖃᖅᐳᖅ ᐊᑐᓕᖅᑎᑦᑎᓂᖓᓂ 
ᓴᙱᓂᐅᔪᒥ-ᑐᙵᕕᓕᖕᒥ ᑐᕌᖓᓂᐅᔪᒥᑦ, 
ᖁᕝᕙᖅᓴᐃᓂᖓᓂ ᓴᐳᔾᔨᓯᒪᓂᐅᔪᓂ ᐱᔾᔪᑕᐅᔪᓄᑦ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᒻᒪᓗ ᖃᓄᐃᙱᑦᑎᐊᕐᓂᐅᔪᒧᑦ. ᐃᓱᒪᒧᑦ 
ᖃᓄᐃᙱᑦᑎᐊᕐᓂᐅᔪᒥ ᐱᓕᕆᐊᖑᔪᖅ 
ᐱᓕᕆᖃᑎᖃᓲᖑᕗᖅ ᑲᑐᔾᔨᓂᒃᑯᑦ ᐱᐅᓂᖓᓂ 
ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᐅᔪᓂᑦ 
ᐊᒻᒪᓗᑦᑕᐅᖅ ᐱᒻᒪᕆᐅᔪᓂ ᓇᖕᒥᓂᖃᖃᑕᐅᔪᓂᑦ 
ᐊᒻᒪᓗ ᐱᓕᕆᖃᑎᒋᔭᐅᔪᓂᑦ ᓄᓇᕗᓕᒫᒥ. 

ᐆᒃᑑᑎᕗᑦ ᐱᓕᕆᓂᐅᔪᒥ ᐃᑲᔪᖅᓱᐃᓚᐅᖅᐳᖅ 
ᐅᕘᓇ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᖑᔪᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ-
ᓇᓗᓇᐃᖅᑕᐅᓯᒪᔪᒥ ᑎᑎᕋᕈᓐᓇᕐᓂᕐᒧᑦ 
ᐱᒋᐊᕈᑕᐅᕗᖅ ᑕᐃᔭᐅᔪᒥ ᐃᓅᑦᓯᐊᕐᓂᕐᒥ. ᑕᒪᓐᓇ 
ᐱᒋᐊᕈᑕᐅᔪᖅ ᑲᑎᙵᓂᖃᖅᑎᑦᑎᕗᖅ ᐅᑭᐅᓄᑦ-
ᓈᒻᒪᒃᑐᓄᑦ ᑐᓴᐅᒪᑎᑦᑎᓂᐅᔪᓂ ᐱᔾᔪᑎᓕᖕᓂ 

ᐃᒃᐱᒋᔭᒥᓂᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᐃᑉᐸᕇᖕᓂᕐᓂ, ᐱᐅᔪᒥ ᑲᒪᒋᔭᖃᕐᓂᐅᔪᓄᑦ 
ᐊᔪᙱᓐᓂᐅᔪᓄᑦ, ᖃᓄᖓᓴᖅᑕᐅᓂᐅᔪᓂ, ᐊᒻᒪᓗ 
ᐱᓕᕆᓂᖅ ᐊᔪᕐᓇᖅᑐᓂ ᖃᓄᐃᓐᓂᐅᔪᓄᑦ. 
ᐱᒋᐊᕈᑕᐅᔪᖅ ᐃᓚᖃᕆᕗᖅ ᐃᓕᓐᓂᐊᕈᑕᐅᔪᓂ 
ᐃᑲᔪᕈᑎᒃᓴᓂ ᐱᕙᓪᓕᐊᑎᑕᐅᓯᒪᔪᓂ ᑐᑭᓕᐊᖅᑐᒥ 
ᐃᓕᓐᓂᐊᕐᑐᓕᕆᔨᒃᑯᑦ ᐊᔪᕆᖅᓱᖅᑕᐅᓯᒪᓂᖓᓂ 
ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᖑᔪᒥ. 
ᐊᑐᐃᓐᓇᐅᓂᐊᖅᐳᖅ ᐃᓕᓐᓂᐊᕐᕕᓂᑦ ᓄᓇᕗᓕᒫᒥ. 

ᐃᓱᒪᒧᑦ ᖃᓄᐃᙱᑦᑎᐊᕐᓂᐅᔪᒥ ᐱᓕᕆᐊᖑᔪᖅ 
ᐃᓚᐅᖃᑕᐅᓯᒪᒋᕗᖅ ᐃᑲᔪᖅᓱᐃᓂᕐᒥ ᓄᓇᓕᖕᓂ 
ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᖑᔪᓄᑦ 
ᐊᒃᓱᕈᕋᓱᐊᕐᓂᕐᒧᑦ ᐃᓚᐅᑎᑦᑎᒃᑲᓐᓂᕋᓱᐊᕐᓂᖏᓐᓂ 
ᐃᓕᖅᑯᓯᒧᑦ, ᐱᖅᑯᓯᑐᖃᖅᑎᒍᑦ, ᐊᒻᒪᓗ 
ᐅᖃᐅᓯᕐᒧᑦ ᐱᓕᕆᐊᖑᔪᓂ ᑲᒪᒋᔭᖃᑦᑎᐊᖅᑐᓂ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᖃᓄᐃᙱᑦᑎᐊᕐᓂᐅᔪᒥ. 

ᐃᑲᔪᖅᓱᐃᓂᕐᒧᑦ ᐊᖏᒡᓕᒋᐊᖅᑎᑦᑎᓂᐅᔪᒥ 
ᐅᔾᔨᕈᓱᖕᓂᐅᔪᒥ ᓄᓇᓕᖕᓂ ᖃᓄᐃᙱᑦᑎᐊᕐᓂᕐᒧᑦ 
ᐱᓕᕆᐊᖑᔪᓂᑦ ᐊᒻᒪᓗ ᐱᕙᓪᓕᕈᑎᑦ 
ᐃᓚᐅᖃᑕᐅᓂᕐᒧᑦ ᑖᒃᑯᓇᓂ, ᓄᓇᓕᖕᓂ 
ᖃᓄᐃᙱᑦᑎᐊᕐᓂᕐᒧᑦ ᐅᖃᓕᒫᒐᒃᓴᐅᔪᒥ, 
ᐃᓅᓯᑦᑎᐊᕐᓂᖅ, ᐱᕙᓪᓕᐊᑎᑕᐅᓚᐅᖅᐳᖅ. 
ᐅᖃᓕᒫᒐᒃᓴᖅ ᐊᑐᖅᑕᐅᓂᐊᖅᐳᖅ ‘ᐱᓕᕆᔾᔪᑕᐅᓗᓂ’ 
ᓄᓇᓕᖕᓄᑦ ᐅᖃᐅᓯᖃᕐᓂᕐᒥ ᑐᓴᐅᒪᔭᒃᓴᓂ 
ᐱᓕᕆᐊᖑᔪᒧᑦ ᑮᓚᐅᔭᖃᖅᑎᑕᐅᓂᐅᔪᓂ, 
ᐱᓕᕆᑦᑎᐊᖅᑐᒥ ᐊᐅᓚᑕᐅᓂᖓᓂ, ᐊᒃᓱᕈᕈᑕᐅᔪᓂᑦ, 
ᐊᒻᒪᓗ ᐊᑐᓂ ᓄᓇᓕᐅᔫᑉ ᑕᐅᑐᕐᕉᒐᖓᓂ ᐊᒻᒪᓗ 
ᑐᕌᒐᒃᓴᖏᓐᓂ. 

ᒫᓐᓇᒧᑦ ᑎᑭᖦᖢᒍ, ᒪᕐᕉᖕᓂ ᑎᑎᕋᖅᑕᐅᓯᒪᓂᐅᔪᓂ 
ᐅᖃᓕᒫᒐᒃᓴᒥ ᓴᖅᑭᑕᐅᓯᒪᕗᑦ ᐊᕐᕌᒍᒥ ᐃᓚᖓᓐᓂ 
ᐱᓕᕆᓂᐅᔪᒥᑦ.

ᐱᒻᒪᕆᐅᓪᓗᓂ ᐱᓕᕆᖃᑕᐅᔪᖅ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖁᕝᕙᖅᓴᐃᓂᖓᓂ 
ᐊᒻᒪᓗ ᐃᒻᒥᓃᖅᑎᑦᑎᑦᑕᐃᓕᒪᓂᐅᔪᒥ ᐅᑯᐊᖑᕗᑦ 
ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ (ELC), 
ᐃᓱᒪᒧᑦ ᖃᓄᐃᙱᑦᑎᐊᕐᓂᐅᔪᒥ ᐱᓕᕆᐊᖑᔪᖅ 
ᑲᑐᔾᔨᖃᑎᖃᓲᖑᕗᖅ ᐊᔾᔨᒌᙱᑐᓂᑦ ᐱᓕᕆᐊᖑᔪᓄᑦ, 
ᐊᑐᖅᑕᐅᔪᓐᓇᖅᑐᓂᑦ, ᐊᒻᒪᓗ ᐋᔩᖃᑎᒌᖕᓂᐅᔪᓄᑦ 
ᓱᓇᒃᑯᑖᓂᑦ. ᓱᓕᒃᑲᓐᓂᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑐᓂᓯᓲᖑᕗᑦ ᐃᑲᔪᖅᓱᐃᓂᕐᒥ ᐊᔾᔨᒌᙱᑦᑐᓄᑦ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ ᐱᓕᒻᒪᒃᓴᓂᐅᔪᒥ 
ᐱᕕᒃᓴᖃᕐᓂᐅᔪᓂᑦ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 
ᑐᓂᓯᓲᖏᓐᓂ, ᓲᕐᓗ ᐅᖃᖃᑎᒌᒡᓗᖕᒥ! ᐅᖃᖃᑎᒌᒡᓗᒃ, 
ᓄᓇᕗᒻᒥ ᓱᖏᐅᔾᔭᐅᓯᒪᓂᖓᓂ ᐊᑐᖅᑕᐅᔪᒥ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᔪᙱᓐᓂᕐᓂ 
ᐱᓕᒻᒪᒃᓴᓂᐅᔪᒥ ᐱᓕᕆᐊᖑᔪᒥ. 

ᐊᑕᐅᓯᖅ ᐱᓕᕆᐊᖑᔪᖅ ᐱᕙᓪᓕᐊᑎᑕᐅᓂᖓᓂ 
ᐱᓗᐊᖅᑐᒥ ᐅᖃᐅᓯᐅᔪᒥᓇᖅᑐᒥ ᐅᓇᐅᕗᖅ 
ᕿᑐᙵᕗᑦ, ᑲᒪᒋᔭᕆᐊᖃᖅᑕᕗᑦ: ᓱᕈᓯᕐᓄᑦ 
ᖁᓄᔪᕐᓂᐊᖅᑕᐅᑦᑕᐃᓕᒪᓂᐅᔪᒧᑦ ᐱᓕᒻᒪᒃᓴᓂᕐᒧᑦ 
ᐱᒋᐊᕈᑕᐅᔪᖅ ᓴᖅᑭᑕᐅᓯᒪᓪᓗᓂ ᓄᓇᕗᒻᒥ. 
ᐃᓕᓐᓂᐊᕈᑕᐅᔪᖅ ᐋᖅᑭᒃᓱᖅᓯᒪᓂᐊᖅᐳᖅ 
ᐃᓕᓐᓂᐊᕈᑎᓕᐊᓂ ᑕᕐᕆᔭᒐᒃᓴᓂ (ᑕᕐᕆᔭᓕᐊᖑᔪᖅ 
ᓄᓇᕗᒻᒥ), ᒪᓕᒃᑕᐅᓪᓗᓂ ᐊᐅᓚᑕᐅᓪᓗᓂ 
ᐅᖃᓪᓚᖃᑎᒌᖕᓂᐅᔪᓂ ᐃᓚᐅᑎᑦᑎᓂᕐᒧᑦ ᐃᓐᓇᕐᓂ 
ᖃᓄᖅ ᓄᓇᓕᐅᔪᑦ ᓴᐳᔾᔨᓯᒪᔪᓐᓇᕐᓂᖏᓐᓂ ᓱᕈᓯᕐᓂ 
ᖁᓄᔪᕐᓂᐊᖅᑕᐅᓂᕐᓄᑦ, ᐊᒻᒪᓗ ᖃᓄᐃᓕᐅᕐᓂᕐᒧᑦ 
ᓱᕈᓯᕐᒥ ᐅᖃᐅᓯᖃᕈᓂ ᑕᐃᒪᐃᑕᐅᓂᖓᓂ. 
ᐊᑐᓕᖅᑎᑕᐅᓂᖓᓂ ᐆᒥᖓ ᐱᓕᒻᒪᒃᓴᓂᕐᒧᑦ 
ᐋᖅᑭᒃᑕᐅᓯᒪᓂᖃᖅᐳᖅ 2017/18-ᒥ.

ᓂᕿᑦᑎᐊᕙᓕᕆᓂᖅ

ᓄᓇᕗᒻᒥ ᓂᕿᑦᑎᐊᕙᓕᕆᓂᖅ ᑐᑭᒧᐊᕈᑕᐅᕗᖅ 
ᑕᐅᑐᕐᕉᒐᔭᒃᑯᑦ “ᓄᓇᕗᒻᒥᐅᓕᒫᑦ 
ᓂᕿᑦᑎᐊᕙᖕᓂᒃ ᓂᕆᓇᓱᐊᖃᑦᑕᕐᓂᐊᖅᐳᑦ 
ᐃᑲᔪᖅᓱᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᖃᓄᐃᙱᑦᑎᐊᓂᕐᒧᑦ, ᓇᖕᒥᓂᖅᓱᕈᓐᓇᕐᓂᕐᒧᑦ 
ᐊᒻᒪ ᐃᓅᓯᑦᑎᐊᕆᓂᕐᒧᑦ. ᓂᕿᑦᑎᐊᕙᖕᓂᒃ 
ᓂᕆᓇᓱᐊᕐᓂᕐᒧᑦ, ᐃᓄᐃᑦ 
ᐊᑐᐃᓐᓇᖃᕐᕕᐅᓂᐊᖅᑐᑦ ᓂᕿᓂᑦ 
ᐊᑦᑕᕐᓇᙱᑦᑐᓂ, ᑎᒥᒧᑦ ᐊᑑᑎᓕᖕᓂ 
ᐊᒻᒪ ᐃᓕᖅᑯᓯᕐᒧᑦ ᐱᒻᒪᕆᐅᒋᔭᐅᔪᓂᑦ 
ᑳᔾᔮᓇᑎ ᐅᕝᕙᓘᓐᓃᑦ ᐃᓱᒫᓗᔾᔮᙱᑦᑐᑦ 
ᑳᓕᖕᓂᐊᕆᐊᒃᓴᖏᓐᓂ.” ᓄᓇᕗᒻᒥ 
ᓂᕿᑦᑎᐊᕙᖕᓂᒃ ᓂᕆᓇᓱᐊᖁᓪᓗᒋᑦ, 
ᐊᔾᔨᒌᙱᑦᑐᓂ ᓂᐱᓂ, ᐃᑲᔫᑎᒃᓴᓂ, 
ᑐᓴᐅᒪᔾᔪᑎᓂᒡᓗ ᑲᔪᓯᑎᑦᑎᓯᒪᔪᑦ 
ᑐᕌᖅᑐᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ, 
ᓂᕿᖃᐃᓐᓇᖅᑎᑦᑎᓂᕐᒧᑦ, 
ᐊᒻᒪ ᓂᕆᔭᒃᓴᖃᙱᓗᐊᒧᑦ 
ᐋᓐᓂᐊᖅᑕᖅᑕᐃᓕᒪᑎᑦᑎᓂᕐᒧᑦ.

ᓇᓗᓇᐃᖅᑕᐅᓯᒪᓂᐅᔪᑦ ᐃᓚᖏᑦ ᒪᑯᐊᖑᔪᑦ: 

• ᐊᕐᕌᒍᑕᒫᑦ ᓴᐅᓂᕐᓗᑎᑦᓯᑦᑕᐃᓕᒪᓂᕐᒧᑦ 
ᑐᓴᐅᒪᑎᑦᑎᓲᑦ ᐃᑲᔫᑎᒃᓴᓂᑦ ᐊᒻᒪ 
ᐃᓕᓐᓂᐊᖅᑎᑦᑎᓲᖑᓪᓗᑎ ᓄᓇᓕᖕᓂ 
ᐃᓅᓯᓕᕆᔨᓄᑦ;

• ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔩᑦ 
ᑭᒡᒐᖅᑐᐃᔨᐅᔪᑦ ᐊᒻᒪ ᐋᓐᓂᐊᓯᐅᖅᑏᑦ 
ᓄᓇᕗᒻᒨᖓᔪᓂᒃ ᑎᒥᒥ ᓱᑲᖃᓗᐊᖅᑕᐃᓕᒪᓂᕐᒧᑦ 
ᐱᖁᑎᑖᖅᑐᓚᐊᖅᑐᑦ; 

• 42-ᖑᔪᑦ ᐃᓕᓐᓂᐊᕐᕖᑦ 44-ᓂᒃ ᐃᓚᐅᓚᐅᖅᑐᑦ 
ᑕᒡᕙᓂ ᐊᕐᕌᒍᒥ ᐃᒥᒐᙱᖔᓐᓂᕐᒧᑦ ᐱᓕᕆᐊᒧᑦ. 

ᐃᒥᒐᙱᖔᕐᓂᖅ ᐊᑐᓕᖁᔨᖔᖅᑐᖅ 
ᐃᒥᒐᒃᓴᑦᑎᐊᕙᖕᓂ, ᓂᕿᓂ ᐊᒻᒪ ᐃᓅᓯᕐᒧᑦ 
ᓂᕈᐊᕐᓂᕐᒥᑦ ᐃᓕᓐᓂᐊᖅᑎᓄᑦ; 

• ᐃᓚᖏᑦ ᐃᑲᔪᕈᑎᒃᓴᐃᑦ ᑐᕌᖓᔪᑦ ᓂᕿᓄᑦ 
ᓂᕿᑦᑎᐊᕙᓕᕆᓂᕐᒧᓪᓗ, ᐃᓚᖃᖅᑐᖅ 
ᓂᐅᕕᕐᕕᖕᒥᙶᖅᑐᓂᒃ ᓂᖅᖠᐅᕐᓂᕐᒥᑦ 
ᐊᓕᒃᑕᐅᔪᓐᓇᖅᑐᑦ ᒪᒃᐱᖅᑐᒐᑦ ᐊᒻᒪ 
ᐊᕐᕌᒍᑭᑎᓪᓗᒋᑦ ᓂᕿᑦᑎᐊᕙᓕᕆᓂᕐᒧᑦ 
ᐅᖃᓕᒫᒐᕐᒥᑦ ᐋᖅᑭᒃᓱᐃᕙᓪᓕᐊᔪᑦ; ᐊᒻᒪ, 

• ᓂᕿᑦᑎᐊᕙᓕᕆᔨᒃᑯᑦ ᑭᒡᒐᖅᑐᐃᕗᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓᓂ 
ᓄᓇᕗᒻᒥ ᓂᕿᖃᐃᓐᓇᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᓂᑦ.

ᓄᓇᓕᖕᓄᑦ ᑲᒪᒋᔭᐅᔪᑦ ᑲᓇᑕᒥ ᓇᔾᔨᔪᓄᑦ 
ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᒃᓴᑦ (CPNP) 
ᐃᖏᕐᕋᕗᑦ 23ᓂᑦ ᓄᓇᓕᐅᔪᓂ. ᐱᓕᕆᐊᓄᑦ 
ᓯᕗᓪᓕᐅᑎᔭᐅᖁᔭᐅᔪᑦ ᒪᑯᐊᖑᔪᑦ: ᐃᕕᐊᙱᕐᒥ 
ᐊᒫᒪᒃᑎᑦᑎᓂᕐᒥᑦ ᐊᒻᒪ ᐃᑲᔪᖅᓱᓂᕐᒥᑦ, 



58     

ᓂᕿᑦᑎᐊᕙᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᖅ, 
ᓇᔾᔨᔪᓪᓗ ᐃᑲᔪᖅᑕᐅᓗᑎ ᐊᒻᒪ ᐊᖓᔪᖅᑳᖑᓕᓵᖅᑐᓄᑦ. 
ᐊᒃᓱᕈᕐᓂᖃᓇᓱᒃᖢᑎᒃ ᐱᐅᓯᕚᓪᓕᑎᑦᑎᓂᕐᒥᑦ 
ᑕᒪᐃᓐᓂᒃ ᐱᓕᕆᐊᖑᔪᓄᑦ ᑲᔪᓯᑎᑦᑎᓂᕐᒥᑦ, 
ᐊᔾᔨᒌᑎᑦᑎᓂᕐᒥᑦ, ᐊᒻᒪ ᐱᐅᓂᕆᔭᖏᓐᓂᒃ, ᑲᓇᑕᒥ 
ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᒃᓴᐅᑉ 
ᑲᒪᔨᖓ ᐃᑲᔪᖃᑦᑕᖅᐳᖅ ᖃᐅᔨᒪᔨᑕᐅᓪᓗᓂ, 
ᑐᑭᓕᐊᖅᑎᑦᑎᓲᖅ, ᓯᕗᓕᖅᑎᐅᓲᖅ ᐊᒻᒪ 
ᐃᑲᔪᖃᑦᑕᖅᑐᖅ ᓄᓇᓕᖕᓂ ᑲᓇᑕᒥ ᓇᔾᔨᔪᓄᑦ 
ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᒃᓴᓄᑦ. ᑕᒡᕘᓇ, 
ᓂᕿᑦᑎᐊᕙᓕᕆᓂᖅ ᐱᕙᓪᓕᐊᓂᖃᖅᐳᖅ ᓄᓇᕗᒻᒧ 
ᑐᕌᖓᔪᒥ ᐱᓕᕆᐊᒃᓴᒥᑦ. 2016-17ᒥ ᑲᒪᔨᐅᔪᖅ 
ᓴᖅᑮᓚᐅᖅᐳᖅ ᖁᕕᐊᒋᔭᐅᓪᓚᕆᒃᑐᓂᒃ ᑕᓚᕖᓴᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐃᓕᓐᓂᐊᖅᑎᑦᑎᓂᕐᒥᑦ 
ᑲᔪᓯᓂᖃᑦᑎᐊᓚᐅᖅᑐᓂᑦ 18 ᖏᓐᓃᒐᔪᓚᐅᖅᑐᑦ 
ᓄᓇᓕᖕᓂ ᑲᓇᑕᒥ ᓇᔾᔨᔪᓄᑦ ᓂᕿᑦᑎᐊᕙᓕᕆᓂᕐᒧᑦ 
ᐱᓕᕆᐊᒃᓴᒧᑦ ᐃᖅᑲᓇᐃᔭᖅᑎᐅᔪᑦ ᖁᓕᓂ ᓄᓇᓕᖕᓂ 
ᐊᑐᓂ ᐃᓕᓐᓂᐊᕐᓂᓂᐅᔪᒧᑦ.

ᐃᓄᓕᖅᑕᑦ 
ᐃᒡᓗᖁᑎᓂ ᐊᒻᒪ 
ᐱᓕᕆᐊᒃᓴᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᑲᑐᔾᔨᖃᑎᖃᖅᖢᑎᒃ 
ᓄᓇᕗᒻᒥ ᓂᕿᖃᐃᓐᓇᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᓂᑦ, ᐋᖅᑭᒃᓱᐃᓯᒪᕗᑦ ᒪᓕᒋᐊᓕᖕᓂᒃ 
ᓂᕆᑎᑦᑎᓂᕐᒧᑦ ᐃᓄᓕᖅᑕᓂᒃ ᓄᓇᕗᑦ 
ᒐᕙᒪᒃᑯᓐᓂ-ᑮᓇᐅᔭᖃᖅᑎᑕᐅᔪᓂᒃ ᐃᒡᓗᖁᑎᓂ 
ᐊᒻᒪ ᓄᓇᓕᖕᓂ-ᑐᙵᕕᒋᔭᐅᔪᑦ ᐱᓕᕆᐊᖑᔪᓄᑦ. 
ᒪᓕᒐᒃᓴᖏᑦ ᓴᖅᑭᑕᐅᓚᐅᖅᑐᑦ ᐃᓄᓕᖅᑕᓂᒃ 
ᐊᑐᐃᓐᓇᐅᑎᑦᑎᓂᖅᓴᐅᓂᐊᕐᒪᑕ ᓄᓇᕗᒻᒥᐅᓄᑦ, 
ᒪᒪᑕᖅᑕᐅᖁᓪᓗᒋᑦ! 

ᐋᓐᓂᐊᕕᖕᒦᑎᓪᓗᑎ ᓂᕈᐊᕈᒪᒐᔭᖅᐲ ᐃᖃᓗᒃᑐᕐᓗᑎ 
ᖁᐊᕐᒥᑦ, ᓇᑦᑎᕐᒥ ᐆᔪᕐᒥ, ᐅᕝᕙᓘᓐᓃᑦ ᒪᒃᑖᕐᒥ? 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐃᕗᑦ ᓯᕗᓪᓕᖅᐹᒥᒃ 
ᖃᐅᔨᓴᕈᑕᐅᓪᓗᓂ ᐱᓕᕆᐊᒃᓴᐅᔪᒥᑦ ᖃᐅᔨᓇᓱᓐᓂᕐᒥᑦ 
ᐊᑐᓕᖅᑎᑦᑎᓂᕐᒥᑦ ᐃᓄᓕᖅᑕᓄᑦ ᐱᓕᕆᐊᖑᔪᒥᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᒡᓗᖁᑎᓂ. ᐊᒻᒪᓗᑦᑕᐅ, 
ᑖᓐᓇ ᐱᓕᕆᐊᖑᔪᖅ ᐃᓚᖃᕐᓂᕐᐊᖅᐳᖅ ᓂᕿᓂ 
ᐊᑦᑕᕐᓇᔾᔭᐃᖅᓯᒪᓂᕐᒥᑦ, ᑐᑭᓯᒋᐊᕈᑎᒃᓴᓂᒡᓗ 
ᓂᕐᔪᑎᓂᙶᖅᑐᓂᒃ ᐋᓐᓂᐊᖅᑖᖅᑕᐃᓕᒪᓂᕐᒥᑦ 
(ᐋᓐᓂᐊᑦ ᓂᕐᔪᑎᓂᙶᓲᑦ, ᓲᕐᓗ dᐱᕐᕈᐃᑦ). 

ᒪᓕᒋᐊᓖᑦ ᐊᒻᒪ ᓂᕐᔪᑎᓂᙶᖅᑐᑦ ᐋᓐᓂᐊᓄᑦ 
ᑐᑭᓯᒋᐊᕈᑎᑦ ᑕᑯᔭᐅᔪᓐᓇᖅᑐᑦ ᐅᕙᓂ: http://www.
nunavutfoodsecurity.ca/node/928

ᐊᐃᑉᐸᕇᓐᓂᒃᑯᑦ ᐊᒻᒪ ᓇᔾᔨᓕᕐᓂᕐᒧᑦ 
ᖃᓂᒪᖃᑦᑕᐃᓕᒪᓂᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᐃᑉᐸᕇᓐᓂᒃᑯᑦ 
ᖃᓂᒪᖃᑦᑕᐃᓕᒪᓂᕐᒧᑦ ᐱᓕᕆᐊᖓᑦ ᐊᑐᓕᖅᑎᑦᑎᕗᖅ 
ᓄᓇᕘᑉ ᐊᐃᑉᐸᕇᓐᓂᒃᑯᑦ ᖃᓂᒪᖃᑦᑕᐃᓕᒪᓂᕐᒧᑦ 
ᐋᖅᑭᒃᑕᐅᓯᒪᓂᖏᓐᓂᒃ ᖃᓄᐃᓕᐅᕆᐊᕐᓂᕐᒧᑦ. 
ᓄᓇᕗᒻᒥ ᓱᓕ ᖁᑦᑎᒃᑐᒥᑦ ᐊᐃᑉᐸᕇᓐᓂᒃᑯᑦ 
ᖁᐱᕐᕆᖃᑦᑕᖅᐳᑦ ᐊᒻᒪ ᓇᔾᔨᓕᑳᓪᓚᕙᒃᖢᑎᒃ. ᒪᒃᑯᒃᑑᔪᑦ 
ᓄᓇᕘᒥ ᐊᐃᑉᐸᖃᒐᔪᖕᓂᖅᓴᐅᕗᑦ ᓇᓕᒧᒋᔭᖏᓐᓂᒃ 
ᑲᓇᑕᓕᒫᒥ.

ᑐᕌᒐᕆᔭᐅᔪᖅ ᐊᐃᑉᐸᕇᓐᓂᒃᑯᑦ 
ᖃᓂᒪᖃᑦᑕᐃᓕᒪᓂᕐᒧᑦ ᐱᓕᕆᐊᒧᑦ 
ᐊᔪᕈᓐᓃᖅᐹᓪᓕᖁᓪᓗᒋᑦ ᓄᓇᕗᒻᒥᐅᖑᔪᑦ 
ᓇᓖᕌᕈᓐᓇᕐᓗᑎ ᓇᖕᒥᓂᖅ ᐊᐃᑉᐸᖃᕐᓂᕐᒥᑦ ᐊᒻᒪ 
ᕿᑐᕐᖏᐅᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ. 
ᑕᐃᒪᐃᒻᒪᑦ, ᑐᕌᒐᖃᓪᓗᐊᑕᖅᑐᑦ 
ᐱᓕᕆᐊᖑᔪᒥᑦ ᐋᖅᑭᒃᓱᐃᓂᕐᒥᑦ ᐃᑲᔫᑎᒃᓴᓂᑦ 
ᐃᓕᓐᓂᐊᖅᑎᑦᑎᓂᕐᒥᓪᓗ ᓄᓇᕗᒻᒥᐅᑦ 
ᖃᐅᔨᒪᓂᖅᓴᐅᓕᕐᓂᐊᕐᑕ ᐊᔪᕈᓐᓃᖅᐹᓪᓕᓪᓗᑎᓗ 
ᐊᐃᑉᐸᕇᓐᓂᒃᑯᑦ ᖃᓄᐃᙱᑦᑎᐊᕆᐊᕐᓂᕐᒥᑦ. 

2016/17ᒥ, ᐊᐃᑉᐸᕇᓐᓂᒃᑯᑦ ᖃᓂᒪᖃᑦᑕᐃᓕᒪᓂᕐᒧᑦ 
ᐱᓕᕆᐊᖑᔪᖅ:

• ᓴᖅᑮᓚᐅᖅᑐᑦ ᐃᓕᓐᓂᐊᕈᑎᒃᓴᒥᑦ ᐊᒻᒪ 
ᐊᑭᓐᓇᕐᒥᐅᑕᒥᑦ ᐊᐃᑉᐸᕇᓐᓂᓕᕆᔪᒥᑦ 
ᐊᖏᖅᓯᒪᓂᕐᒧᑦ, ᐊᒻᒪ ᐋᖅᑭᒃᓱᕙᓪᓕᐊᓕᓚᐅᖅᑐᑦ 
ᐃᑲᔫᑎᒃᓴᒥᑦ ᐊᐃᑉᐸᖃᑦᑎᐊᕐᓂᕐᒧᑦ.

• ᐋᖅᒋᐊᖅᓯᒪᔪᖅ www.irespectmyself.
ca ᐃᓗᓕᖏᑦ ᑐᕌᖓᑦᑎᐊᕋᓗᐊᕐᒪᖔᑦ 
ᓄᓇᕗᒻᒥᐅᓄᑦ ᐊᒻᒪ ᐃᓕᓐᓂᐊᕈᑎᒃᓴᓂᑦ 
ᐃᓕᓐᓂᐊᕐᕕᐊᕈᓯᕐᓄᑦ ᐃᓚᓯᓚᐅᖅᑐᑦ 

ᐊᐃᑉᐸᖃᕐᓂᕐᒧᑦ ᖃᓂᒪᖃᑦᑕᐃᓕᒪᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ. 

• ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ ᐃᓕᓐᓂᐊᖅᑎᑕᐅᓚᐅᖅᑐᑦ 
ᐊᒻᒪ ᐃᓕᓴᐃᔩᓪᓗ ᐊᔪᖏᓐᓂᖅᓴᐅᓗᑎ 
ᐃᓕᓐᓂᐊᖅᑎᑦᑎᓂᕐᒥᑦ ᐊᐃᑉᐸᕇᓐᓂᓕᕆᓂᕐᒥᑦ 
ᖃᓂᒪᖃᑦᑕᐃᓕᒪᓂᕐᒧᑦ.

• ᑕᓚᕖᓴᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓚᐅᖅᑐᑦ 
ᐋᓐᓂᖃᕐᓇᙱᑦᑐᓕᕆᔨᓄᑦ ᓯᕕᓕᔅᒥ 
ᓇᓗᓇᐃᖅᓯᓂᕐᒥᑦ, ᒪᒥᓴᐃᓂᕐᒥᑦ, ᐊᐅᓚᑦᑎᓂᕐᒥᑦ, 
ᑭᒃᑯᑦ ᐊᐃᑦᑐᖅᓴᐅᓯᒪᖕᒪᖔᑦ ᖃᐅᔨᓴᕐᓂᕐᒥ, 
ᐊᐃᑦᑐᖅᑕᐅᑎᑦᓯᑦᑕᐃᓕᒪᓂᕐᒥᓪᓗ.

• ᐋᖅᑭᒃᓱᐃᖃᑎᖃᓚᐅᖅᑐᑦ 
ᓄᓇᕗᒻᒧ-ᑐᕌᖓᔪᒥᑦ ᓄᑕᖅᑲᑦ 
ᖁᓗᔪᓐᓂᐊᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ 
ᐃᓕᓐᓂᐊᖅᑎᑦᑎᓂᕐᒥᑦ ᐃᓴᒃᓯᒪᒋᑦ ᐃᓅᓯᕐᒧᑦ 
ᑲᑐᔾᔨᖃᑎᒌᒃᑯᖏᓐᓂ ᐊᒻᒪ ᓂᐱ ᓇᓂᔭᐅᕗᖅ 
(ᑖᓐᓇ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ 2017ᒥ).

• ᐃᓚᐅᓚᐅᖅᑐᑦ ᐊᒻᒪ ᐃᑲᔪᖅᓱᓚᐅᖅᑐᑦ 
ᐋᖅᑭᒃᓱᖅᑕᐅᓂᖓ ᐃᓅᑦᓯᐊᕐᓂᕐᒧᑦ 
ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᒧᑦ. 

• ᐊᑦᑕᕐᓈᕿᙱᓐᓂᖅᓴᐅᓂᕐᒧᑦ ᐊᐃᑉᐸᕇᓐᓂᒃᑯᑦ 
ᐱᖁᑎᓂ ᐊᑐᐃᓐᓇᐅᑎᑦᑎᓚᐅᖅᑐᑦ 
ᐃᓚᒋᓪᓗᓂᒋᑦ ᐅᓲᑉ ᐴᖏᑦ, ᐅᓲᑉ ᐴᖏᓐᓄᑦ 
ᐃᓕᔾᔨᕖᑦ, ᐊᒻᒪ ᓇᖕᒥᓂᖅ ᐸᓂᔾᔭᐃᒃᑯᑎᒥ 
ᓄᓇᓕᖕᓄᑦ-ᑐᕌᖓᔪᓂᒃ ᐅᓲᑉ ᐴᖏᓐᓂ 
ᑐᓂᐅᖅᑲᐃᓂᕐᒧᑦ ᐱᓕᕆᐊᓄᑦ.

ᓯᖓᐃᔪᓄᑦ ᐊᒻᒪᓗ ᓱᕈᓯᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ

ᓯᖓᐃᔪᓄᑦ ᐊᒻᒪᓗ ᓱᕈᓯᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ (MCH) ᐱᓕᕆᐊᖑᔪᓄᑦ 
ᐃᑲᔪᖅᓱᖅᑐᑦ ᑭᐅᓯᓪᓗᑎᓗ ᓄᓇᓖᑦ ᐊᒥᒐᕆᔭᖏᓐᓂᒃ 
ᑲᒪᒋᔭᖃᕐᓂᕐᒥᑦ ᓯᖓᐃᔪᓄᑦ ᐊᒻᒪᓗ ᓱᕈᓯᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᑯᓄᖓ ᑐᕌᖓᔪᓂ: 
ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᕐᒧᑦ ᓇᔾᔨᐊᕆᔭᐅᓪᓗᓂ 
(FASD); ᓄᑕᕋᓛᑦ ᓯᓂᒃᖢᑎᒃ ᐃᓅᔪᓐᓃᖃᑦᑕᕐᓂᖏᓐᓂ 
(SIDS); ᐊᒻᒪ ᐊᖓᔪᖅᑳᖑᓂᕐᒥᑦ ᐊᔪᕈᓐᓃᖅᓴᐅᑎᓂᒃ, 
ᐊᓯᖏᓐᓂᓪᓗ. 

ᑭᐅᓯᓪᓗᑎ ᓄᓇᕗᒻᒥ ᐅᓄᖃᑦᑕᕐᓂᖏᑦ 
ᓄᑕᕋᓛᑦ ᐃᓅᔪᓐᓃᖃᑦᑕᕐᓂᖏᓐᓂᒃ, ᐱᓗᐊᖅᑐᒥ 
ᓄᑕᕋᓛᑦ ᓯᓂᒃᖢᑎᒃ ᐃᓅᔪᓐᓃᖃᑦᑕᕐᓂᖏᓐᓂ, 

ᓄᓇᕗᒻᒥ ᓄᑕᕋᓛᓄᑦ ᐃᒡᓖᑦ ᓴᖅᑭᑕᐅᓚᐅᖅᑐᑦ 
ᑕᒪᓐᓇ ᖃᓄᐃᓕᐅᕆᐊᕈᑕᐅᔪᒪᓪᓗᓂ ᐊᒻᒪ 
ᓴᙱᓂᖅᓴᐅᓕᖁᓪᓗᒍ ᓯᖓᐃᔪᓄᑦ ᐊᒻᒪᓗ ᓱᕈᓯᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᖅ ᓄᓇᕗᒻᒥ. ᑖᓐᓇ 
ᐱᓕᕆᐊᖑᔪᖅ ᐊᑐᐃᓐᓇᐅᑎᑦᑎᑐᐃᓐᓇᕙᙱᑦᑐᖅ 
ᓄᑕᕋᓛᑦ ᐃᒡᓕᖏᓐᓂ ᐊᖓᔪᖅᑳᖑᓕᓵᖅᑐᓄᑦ, 
ᓴᖅᑭᔮᖅᑎᑦᑎᕙᖕᒥᔪᖅ ᓇᔾᔨᓕᓵᖅᑎᓪᓗᒋᑦ 
ᑲᒪᒋᔭᐅᒋᐊᖃᕐᓂᖏᓐᓂᒃ ᑲᒪᒋᔭᐅᖏᓐᓇᕐᓗᑎᓗ, 
ᐊᒫᒪᒃᑎᑦᑎᓂᕐᒥᑦ, ᐊᒻᒪ ᓄᑕᕋᓛᑦ 
ᐱᕙᓪᓕᐊᓂᕆᔭᖏᓐᓂᒃ. 

ᓄᑖᙳᖅᑎᑕᐅᓯᒪᔪᖅ ᓯᖓᐃᔪᓄᑦ ᐊᒻᒪᓗ 
ᓱᕈᓯᕐᓄᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐋᖅᑭᒃᑕᐅᓯᒪᓂᖏᑦ ᐱᕙᓪᓕᐊᑎᑕᐅᔪᖅ ᐊᒻᒪ 
ᐸᕐᓇᑕᐅᓯᒪᔪᖅ ᐱᔭᕇᖅᑕᐅᓯᒪᓛᕐᓂᖓᓂ 
ᐊᐅᔭᖓᓂ 2017. ᖃᐅᔨᓴᕐᓂᐅᔪᖅ ᒫᓐᓇᐅᔪᖅ 
ᖃᓄᐃᓕᖓᓕᕐᓂᖓ ᓯᖓᐃᔪᓄᑦ ᐊᒻᒪᓗ ᓱᕈᓯᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᐅᔪᖅ ᓄᓇᕗᒻᒥ 
ᑲᒪᒋᔭᐅᔪᖅ ᓇᓗᓇᐃᖅᓯᓂᕐᒥᑦ ᐊᒥᒐᕆᔭᐅᔪᓂᒃ 
ᑐᕌᕐᕕᐅᔭᕆᐊᓕᖕᓂᒃ. ᑖᓐᓇ ᐱᓕᕆᐊᖑᔪᖅ 
ᑲᔪᓯᑎᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑐᓴᕐᕕᖃᖅᖢᑎᒃ ᐊᔾᔨᒌᙱᑦᑐᓂᑦ ᒐᕙᒪᒃᑯᖏᓐᓂ 
ᐱᓕᕆᕝᕕᐅᔪᓂ, ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ 
ᐊᒻᒪ ᓄᓇᓕᖕᓂ ᑲᑐᔾᔨᖃᑎᒌᖑᔪᓂᑦ. 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᓄᐊᑦᑎᓂᕐᒥᑦ 
ᐱᔭᕇᖅᓯᓯᒪᔪᑦ, ᐅᖃᓕᒫᒐᒃᓴᓂᒃ ᕿᒥᕐᕈᓂᕐᒥᑦ, 
ᑐᕌᒐᖃᕐᓂᕐᒧᑦ ᑲᑐᔾᔨᖃᑎᒌᖑᔪᑦ ᐊᒻᒪ ᐊᐱᖅᓱᕐᓃᑦ 
ᑲᔪᓯᑎᑕᐅᕙᓪᓕᐊᔪᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑐᔾᔨᖃᑎᖃᐃᓐᓇᖅᐳᑦ 
ᖃᐅᔨᒋᐊᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᕐᕕᖓᓂ (QHRC), ᐃᓄᓕᕆᔨᒃᑯᓐᓂ 
ᐊᒻᒪ ᒪᓕᒐᓕᕆᔨᒃᑯᓐᓂ ᐃᓕᓐᓂᐊᖅᑎᑦᑎᓂᕐᒥᑦ 
ᑲᒪᔨᐅᓂᐊᖅᑐᓂᑦ ᐊᑐᓕᖅᑎᑦᑎᓂᕐᒥᑦ ᐃᓄᙳᐃᓂᕐᒥᑦ 
ᐊᖓᔪᖅᑳᕐᓄᑦ ᐱᓕᕆᐊᖑᔪᒥ; ᐃᓕᖅᑯᓯᕐᒧᑦ ᑐᕌᖓᔪᒥ 
ᐊᖓᔪᖅᑳᕆᔭᐅᔪᓄᑦ ᐃᑲᔫᑎᒃᓴᖅ ᐋᖅᑭᒃᓱᖅᑕᐅᓯᒪᔪᖅ 
ᓄᓇᕗᒻᒥ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᐅᕙᖕᒥᔪᑦ 
ᐊᔭᐅᖅᑐᐃᕋᓛᑦ ᑲᑎᒪᔨᕋᓛᖏᓐᓄᑦ ᑲᓇᑕᒥ 
ᐅᑭᐅᖅᑕᖅᑐᒥ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᓂᕐᒧᑦ 
ᓇᔾᔨᐊᕆᔭᐅᓪᓗᓂ ᑲᑐᔾᔨᖃᑎᖃᕐᓂᕐᒥᑦ, 
ᐃᑲᔪᖅᓱᖅᑐᑦ ᐱᓕᕆᐊᖃᒃᑲᓐᓂᓂᕐᒥᓪᓗ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᓂᕐᒧᑦ ᓇᔾᔨᐊᕆᔭᐅᓪᓗᓂ. 

ᑐᐹᑯᑐᓗᐊᕈᓐᓃᖅᑎᑦᑎᓂᖅ

ᑐᐹᑯᑐᓗᐊᕈᓐᓃᖅᑎᑦᑎᔨᒃᑯᑦ ᐱᓕᕆᐊᖓᑦ 
ᑭᖑᓪᓕᖅᐹᒥ ᐊᕐᕌᒍᖓᓂ ᐃᓱᓕᑦᑎᓚᐅᖅᐳᑦ 
ᒪᓕᒐᓕᐅᖅᑎᓄᑦ ᐊᖏᖅᑕᐅᓚᐅᖅᑐᒥ ᐊᕐᕌᒍᓄᑦ 
ᑕᓪᓗᒪᓄᑦ ᐸᕐᓇᒍᑎᖓᓂ: ᓄᓇᕗᒻᒥ ᑐᐹᑯᒧᑦ 
ᐋᖅᑭᒃᑕᐅᓯᒪᓂᖏᑦ ᖃᓄᐃᓕᐅᕆᐊᕐᓂᕐᒧᑦ, 2011-2016. 
ᐸᕐᓇᒍᑎ ᑐᑭᒧᐊᕈᑕᐅᕗᖅ ᑐᕌᒐᕆᔭᐅᔪᓂᒃ ᒪᑯᓂᖓ:

• ᑐᐹᑯᒥ ᐊᑐᓕᖅᑎᑦᓯᑦᑕᐃᓕᓂᕐᒧᑦ;

• ᓴᐳᔾᔨᓯᒪᓂᖅ;

• ᑭᒃᑯᑐᐃᓐᓇᕐᓄᑦ ᐊᑐᖅᑕᐅᑐᐃᓐᓇᖃᑦᑕᕐᓂᖓᓄᑦ; 
ᐊᒻᒪ,

• ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᖅ

ᐱᓕᕆᐊᖑᔪᖅ ᐊᐅᓚᓂᖃᓲᖅ ᐊᒥᓱᓂᒃ 
ᖃᓄᐃᓕᐅᕆᐊᕈᑎᒃᓴᓄᑦ: 

1. ᓄᓇᖠᖕᒥ ᐅᔾᔨᖅᓱᓂᖅᓴᐅᓕᖅᑎᓪᓗᒋᑦ;

2. ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 
ᓴᙱᓂᖅᓴᐅᓕᖅᑎᑕᐅᓗᑎ ᖃᓄᐃᓕᐅᕈᑎᒃᓴᑦ;

3. ᑐᕌᕐᓗᑎ ᒪᒃᑯᒃᑐᓄᑦ ᐃᓕᓐᓂᐊᕐᕕᓄᓪᓗ;

4. ᓇᐅᑦᑎᖅᓱᕐᓗᑎ ᐊᒻᒪ ᐊᓯᔾᔩᓗᑎ ᑖᒃᓯᔭᕈᑎᒥ; 

5. ᒪᓕᒐᖅᑎᒍᑦ ᐊᑐᓕᖅᑎᑕᐅᔭᕆᐊᓖᑦ 
ᓴᙱᓂᖅᓴᐅᓕᖅᑎᑕᐅᓗᑎ; ᐊᒻᒪ, 

6. ᖃᐅᔨᓴᕐᓂᖅ, ᓇᐅᑦᑎᖅᓱᕐᓂᖅ ᐊᒻᒪ 
ᖃᓄᐃᓐᓂᕆᔭᖓᓂ.

ᑐᐹᑯᒥ ᐊᑐᖅᐸᒃᑐᑦ ᓄᓇᕗᒻᒥ 74 ᐳᓴᓐᑎᖏᓐᓃᑦᑐᑦ 
16ᓂᒃ ᐅᑭᐅᓖᑦ ᐅᖓᑖᓄᑦ (LQAS, 2016). 
ᑕᐃᒪᐃᒻᒪᑦ, ᑐᐹᑯᑐᓗᐊᕈᓐᓃᖅᑎᑦᑎᔨᒃᑯᑦ ᐱᓕᕆᐊᖓᑦ 
ᑲᔪᓰᓐᓇᖅᐳᖅ ᓈᖕᒪᒃᑐᖅ ᐊᒻᒪ ᐱᒻᒪᕆᐅᓪᓗᓂ. 

ᐊᐅᓚᓂᕆᔭᖓ ᑐᐹᑯᓂ ᑲᒪᒋᔭᖃᕐᓂᕐᒧᑦ 
ᐱᖃᔪᖅ (TCA)

• ᑐᐹᑯᒥᑦ ᓇᐅᑦᑎᖅᓱᖅᑏᑦ ᐊᒻᒪ 
ᒪᓕᑦᑎᐊᕆᐊᖃᕐᓂᕐᒧᑦ ᐱᓕᕆᐊᖅ (TECP) 
ᐱᔭᕇᖅᓯᓚᐅᖅᐳᑦ ᐳᓚᕋᖅᖢᑎᒃ ᑕᒪᐃᓐᓄᑦ 
99-ᖑᔪᓄᑦ ᑐᐹᑯᓂᒃ ᓂᐅᕕᐊᒃᓴᖃᖅᐸᒃᑐᓄᑦ. 
ᕿᒥᕐᕈᐊᕐᓃᑦ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒫᓐᓇᐅᔪᖅ 
ᑲᔪᓯᓂᖃᖅᑐᑦ ᒪᓕᑦᑎᐊᕋᓗᐊᕐᒪᖔᑦ ᓄᓇᕗᒻᒥ 
ᑐᐹᑯᓂ ᑲᒪᒋᔭᖃᕐᓂᕐᒧᑦ ᐱᖁᔭᕐᒥ.

• • ᑕᓪᓕᒪᕆᓕᖅᑕᖓᓂ ᐊᕕᒃᑐᖅᓯᒪᔪᓂ ᑐᐹᑯ 
ᑕᒫᓂ ᐃᓂᖃᙱᓚᕐᒧᑦ (THNPH) ᑐᕌᓚᐅᖅᐳᖅ 
ᐃᓕᓐᓂᐊᖅᑎᑦᑎᓂᕐᒥᑦ ᓄᓇᕗᒻᒥᐅᓂᑦ ᑐᐹᑯᓂ 
ᑲᒪᒋᔭᖃᕐᓂᕐᒧᑦ ᒪᓕᒐᐅᔪᓂᒃ ᓄᓇᕗᒻᒥ. 
2016/2017ᒥ ᐃᓚᖓ ᓴᖅᑭᑕᐅᓚᐅᖅᐳᖅ ᑲᓇᑕᒥ 
ᓱᐴᖅᑐᖅᑕᐃᓕᒪᓂᐅᑉ ᐱᓇᓱᐊᕈᓯᖓᓂ (NNSW), 
ᔮᓐᓄᐊᓕ 15-21, 2017ᒥ. ᑐᓴᖅᑎᑦᑎᓚᐅᖅᑐᑦ 
ᐃᓐᓇᐃᑦ ᑎᓕᐅᖅᑕᐅᓪᓗᑎ “ᐊᓯᐊᓂᖔᖅ 
ᐱᐅᓂᖅᓴᒥ ᑐᓂᓯᓗᓯ” ᐅᑭᐅᑭᓗᐊᖅᑐᑦ ᑐᐹᑯᒥ 
ᑐᓐᓂᕆᖃᑦᑕᖏᓪᓗᒋᑦ.

ᒪᕐᕉᒃ ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᒐᒃᓴᓂᑦ ᐋᖅᑭᒃᓱᐃᓚᐅᖅᑐᑦ ᓴᖅᑭᑕᐅᓪᓗᑎᓗ, 
ᐊᑕᐅᓯᖅ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᐅᔪᓄᑦ 
ᐊᒻᒪ ᐊᐃᑉᐹ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᓄᑦ. 
ᑕᓚᕖᓴᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ 
ᐃᓄᒃ-ᑕᕝᕙᓃᖃᑕᐅᓗᓂ ᐃᓕᓐᓂᐊᕐᓂᖅᑕᖃᖅᑐᖅ, 
150-ᖏᓐᓃᑦᑐᑦ ᐋᓐᓂᐊᖃᕐᓇᙱᑦᑐᓕᕆᔩᑦ 
ᐃᓕᓐᓂᐊᖅᓯᒪᔪᑦ ᐅᓪᓗᒥᒧᑦ. ᐊᒻᒪᓗᑦᑕᐅᖅ, ᓄᓇᓕᖕᓂ-
ᑲᒪᒋᔭᐅᔪᑦ ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 
ᖃᓄᐃᓕᐅᕈᑎᒃᓴᑦ ᒪᒃᑯᒃᑐᓄᑦ ᑐᕌᖓᔪᑦ 
ᓇᔾᔨᔪᓄᓪᓗ ᑲᒪᒋᔭᐅᔪᑦ ᖁᓕᓂ ᓯᕗᓪᓕᖅᐹᒥᒃ 
ᖃᐅᔨᓴᕈᑕᐅᓪᓗᑎ ᓄᓇᓕᖕᓂ. ᖃᓄᐃᙱᑦᑎᐊᕐᓂᕐᒧᑦ 
ᖃᓄᐃᓕᐅᕈᑎᒃᓴᑦ ᑐᐹᑯᒥ ᑐᓴᐅᒪᑎᑦᑎᓪᓗᑎ 
ᐃᓚᖃᓚᐅᖅᐳᑦ ᒥᖅᓱᖃᑎᒌᒃᑐᓂᑦ, ᓄᓇᒥ 
ᐊᐅᓪᓛᖅᓯᒪᔪᓂ ᐱᓕᕆᐊᖑᔪᓂᑦ (ᑲᑐᔾᔨᖃᑎᖃᖅᖢᑎᒃ 

ᖃᐅᔨᒋᐊᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᕐᕕᖓᓂ), ᐊᒻᒪ ᐃᓕᓐᓂᐊᖅᑎᑦᑎᓂᕐᒥᑦ 
ᖃᕆᓴᐅᔭᕐᓂᒃ ᓇᓗᓇᐃᒃᑯᑕᕆᔭᐅᔪᓂᒃ 
ᐱᓕᕆᐊᓂᑦ (ᑲᑐᔾᔨᖃᑎᖃᖅᖢᑎᒃ ᐅᑭᐅᖅᑕᖅᑐᒥ 
ᐱᔪᒥᓵᕈᑎᐅᔪᖅ ᓵᓚᒃᓴᖃᓚᐅᖅᑐᖅ ᐱᓐᓇᐅᖅ 
ᑲᑐᔾᔨᖃᑎᒌᖑᔪᑦ). ᑲᔪᖏᖅᓴᐃᔪᒪᔪᑦ ᑭᒃᑯᑕᐃᓐᓇᕐᓄᑦ 
ᐊᑐᖅᑕᐅᕙᓐᓂᖓᓄᑦ ᑐᐹᑰᑉ, ᕿᑭᖅᑕᓂ ᐋᓐᓂᐊᕕᖓ 
ᓴᖅᑮᓚᐅᖅᐳᑦ ᑐᐹᑯᖃᕐᕕᐅᔭᕆᐊᖃᙱᑦᑐᑦ 
ᐃᓂᓂ ᐱᓕᕆᐊᖓᓂ ᔫᓂ 30, 2016ᒥ, ᐊᑐᐊᓯᕐᒥᑦ 
ᓱᐳᖅᑐᒃᑯᕕᖃᖅᖢᑎᒃ ᓄᓇᖁᑎᖓᓂ, ᐊᒻᒪ 
ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ ᐃᑲᔫᑎᒃᓴᓂᑦ 
ᐃᖅᑲᓇᐃᔭᖅᑐᓄᑦ, ᐳᓛᖅᑐᓄᑦ ᐋᓐᓂᐊᕕᓕᐊᖅᑐᓄᓪᓗ.

ᑳᓂᐸᔅ ᐅᔭᕋᖅ

ᑳᓂᐸᔅ ᐅᔭᕋᕐᒥᑦ ᐊᑐᖃᑦᑕᕐᓂᐅᔪᖅ ᓄᓇᕗᒻᒥ 
ᐃᓄᒋᐊᒃᑐᑦ, ᖃᐅᔨᒪᓇᕈᑎᒃᓴᐃᑦ ᑲᓇᑕᒥᑦ 
ᐅᓂᒃᑳᓕᐅᓚᐅᖅᑐᑦ ᐃᓐᓇᐅᔪᑦ ᓄᓇᕗᒻᒥ 
ᑳᓂᐸᔅ ᐅᔭᕋᕐᒥ ᐊᑐᖅᐸᒃᑐᑦ ᑎᓴᒪᐃᖅᓱᖅᖢᑎᒃ 
ᐅᓄᕐᓂᖅᓴᐅᔪᑦ ᑲᓇᑕᓕᒫᒥ (32.5 ᐳᓴᓐᑎ ᑕᑯᓗᒍ 
7.9 ᐳᓴᓐᑎ ᐊᕐᕌᒎᓚᐅᖅᑐᒥ). ᒪᒃᑯᒃᑐᑦ ᑳᓂᐸᔅ ᐅᔭᕋᕐᒥ 
ᐊᑐᖃᑦᑕᕐᓂᖏᓐᓂ ᐃᓱᒫᓗᖕᓇᕐᒥᔪᖅ, ᐃᓕᓐᓂᐊᖅᑏᑦ 
ᓄᓇᕗᒻᒥ ᐅᖃᖅᓯᒪᔪᑦ ᒪᕐᕈᐃᖅᓱᖅᖢᑎ 
ᐅᓄᕐᓂᖅᓴᐅᔪᑦ ᑳᓂᐸᔅ ᐅᔭᕋᕐᒥ ᐊᑐᕐᓂᑰᓪᓗᑎ 
ᐃᓅᓯᖏᓐᓂ ᑕᑯᙳᐊᕐᓗᒋᑦ ᐃᓕᓐᓂᐊᖅᑎᐅᔪᑦ 
ᑲᓇᑕᓕᒫᒥ.

ᓄᓇᕗᒻᒥ, ᐸᓖᓯᒃᑯᑦ-ᐅᓂᒃᑳᓕᐅᓚᐅᖅᐳᑦ 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᑳᓂᐸᔅ ᐅᔭᕋᖅ 
ᐱᓛᖑᕙᒃᐳᖅ ᐸᓖᓯᒃᑯᑦ-ᐅᓂᒃᑳᓕᐅᖃᑦᑕᕐᓂᖏᓐᓂᒃ 
ᐋᖓᔮᕐᓇᖅᑐᓄᑦ ᐱᕋᔭᕈᑕᐅᔪᓄᑦ. ᖃᐅᔨᒪᓇᕈᑎᒃᓴᐃᑦ 
ᑲᓇᑕᒥᑦ ᐅᖃᖅᐳᑦ, ᑳᓂᐸᔅ ᐅᔭᕋᕐᒧᑦ ᐱᕋᔭᕈᑕᐅᔪᑦ 

ᓄᓇᕗᒻᒥ ᖁᑦᑎᓂᖅᓴᐅᕗᖅ ᓇᒥᓕᒫᖅ ᑲᓇᑕᒥ 
ᐊᕕᒃᑐᖅᓯᒪᓂᐅᔪᓂᑦ 729ᓂᒃ 100,000-ᖑᔪᓂᑦ ᐊᒻᒪ 
ᑎᓴᒪᐃᖅᓱᖅᖢᑎᒃ ᐅᓄᕐᓂᖅᓴᑦ ᑲᓇᑕᓕᒫᒥ (164ᓂᒃ 
100,000-ᖑᔪᓂᑦ). 

ᐅᐱᕐᖔᖓᓂ 2017, ᒐᕙᒪᑐᖃᒃᑯᑦ ᓴᖅᑮᓚᐅᖅᐳᑦ 
ᒪᓕᒐᕐᒥᑦ ᑳᓂᐸᔅ ᐅᔭᕋᖅ ᒪᓕᒐᕐᒥ ᓱᕋᐃᔪᓐᓃᖁᓪᓗᒍ. 
ᑖᓐᓇ ᒪᓕᒐᓕᐊᖑᓯᒪᔪᖅ ᐊᒃᑐᖅᓯᓂᐊᖅᐳᖅ 
ᑲᓇᑕᓕᒫᒥ, ᓄᓇᕗᑦ ᐃᓚᒋᓗᓂᐅᒃ. ᑭᐅᔾᔪᑎᒋᓪᓗᒍ 
ᒪᓕᒐᐅᔪᖅ, ᐱᓕᕆᕝᕕᐅᖃᑎᒌᙱᑦᑐᓂᑦ 
ᑲᑐᔾᔨᖃᑎᒌᖑᔪᑦ ᐋᖅᑭᒃᓱᐃᕙᓪᓕᐊᔪᑦ 
ᕿᒥᕐᕈᓂᕐᒧᑦ ᐋᖅᑭᒃᓯᓂᕐᒥᓪᓗ ᐊᑐᐊᒐᕐᓂᒃ 
ᒪᓕᒐᕐᓂᒡᓗ ᓇᓖᕌᕈᑎᒃᓴᓂᑦ. ᓄᓇᕗᒻᒥ ᒐᕙᒪᒃᑯᑦ 
ᐱᓕᕆᖃᑕᖃᖅᑐᑦ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂᑦ 
ᐊᒻᒪ ᒐᕙᒪᑐᖃᒃᑯᓐᓂ ᓇᓗᓇᐃᖅᓯᓂᕐᒥᑦ ᐱᐅᓛᓂᑦ 
ᐱᐅᓯᕐᓂ ᐊᑐᓕᖅᑎᑦᑎᓂᕐᒥᑦ ᐊᒻᒪ ᓇᓗᓇᐃᖅᓯᓂᕐᒥᑦ 
ᓇᓖᕌᕈᑎᒃᓴᓂᑦ ᓄᓇᕗᒻᒧ. 

ᐋᓐᓂᐊᖅᑕᐃᓕᒪᑎᑦᑎᓂᖅ

ᐋᓐᓂᐊᖅᑕᐃᓕᒪᑎᑦᑎᓂᖅ ᑐᕌᖓᕗᖅ 
ᒥᒃᖠᒋᐊᖅᑎᕆᓂᕐᒥᑦ ᐱᔮᖅᑯᑕᐅᙱᑦᑐᒃᑯᑦ 
ᑐᖁᓐᓂᐅᔪᓂ, ᑎᒥᒧᑦ ᐊᔪᓕᕈᑕᐅᔪᓂ, ᐊᒻᒪ 
ᐋᓐᓂᕐᔪᐊᕐᓂᐅᔪᓂᑦ ᐱᔾᔪᑕᐅᔪᑦ ᐋᓐᓂᐊᕈᑕᐅᒐᔪᓲᓂᑦ 
ᐊᒻᒪ ᑕᐃᒪᐃᑦᑕᐃᓕᒪᔾᔪᑕᐅᔪᓐᓇᖅᑐᓂ 
ᓄᓇᕗᒻᒥᐅᓂᑦ ᐊᒻᒪ ᐊᖏᓯᒪᔪᑦ ᓄᓇᕗᒻᒥᐅᑦ 
ᖃᐅᔨᒪᓐᓂᖅᓴᐅᓕᖁᓪᓗᒋᑦ, ᐊᔪᕈᓐᓃᖁᓪᓗᒋᑦ, 
ᐃᑲᔫᑎᒃᓴᖃᕐᓗᑎᓗ ᓂᕈᐊᕈᓐᓇᕐᓂᕐᒥᑦ 
ᐊᑦᑕᕐᓇᔾᔭᐃᖅᓯᒪᓂᕐᒥᑦ. 

2016/2017 ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ, ᐊᔾᔨᒌᙱᑦᑐᓂᑦ ᐃᑲᔫᑎᒃᓴᓂᑦ 
ᑐᓴᐅᒪᔪᓕᕆᓂᕐᒧᓪᓗ ᐋᖅᑭᒃᓱᐃᓚᐅᖅᑐᑦ, 

ᐊᑐᓕᖅᑎᑕᐅᓗᑎ, ᖃᐅᔨᓴᖅᑕᐅᓪᓗᑎᓗ 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ. ᑐᕌᒐᖃᓚᐅᖅᑐᑦ ᐃᒪᕐᒥ, 
ᓯᑯᒥ, ᐅᒥᐊᖅᑐᕐᓗᓂᓗ ᐊᑦᑕᓇᔾᔭᐃᖅᓯᒪᓂᕐᒥᑦ; 
ᖁᑭᐅᑎᓂ ᐊᑦᑕᓇᔾᔭᐃᖅᓯᒪᓂᕐᒥᑦ; ᐊᖅᑯᑎᓂ 
ᐊᑦᑕᓇᔾᔭᐃᖅᓯᒪᓂᕐᒥᑦ; ᐱᖦᖤᙱᓴᖅᑐᓂᒡᓗ 
ᐊᒻᒪ ᕿᒻᒥᓄᑦ ᑮᔭᐅᑦᑎᐊᓕᒪᓂᕐᒧᑦ; ᐊᒻᒪ 
ᓱᕐᕋᖕᓇᖅᑐᓂᒃ ᐊᑐᓂᕐᓗᖕᓂᕐᒥᑦ ᐊᒻᒪ ᑐᖁᓐᓇᖅᑐᓂᒃ 
ᐄᓯᑦᑕᐃᓕᒪᓂᕐᒧᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓱᐃᓚᐅᖅᑐᑦ 
ᐃᒫᓂ ᖃᐅᔨᒪᑦᑎᐊᕆᐊᕐᓗᓂ ᐱᓕᕆᐊᒥᑦ 
ᑲᑐᔾᔨᖃᑎᖃᖅᖢᑎᒃ ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᓐᓂ 
ᐊᒻᒪ ᐆᒪᔪᓐᓂᐊᖅᑎᒃᑯᑦ ᑲᑐᔾᔨᖃᑎᒌᒃᑯᖏᓐᓂ. 
150ᓂᒃ ᐳᒃᑕᓛᕈᑎᓂᒃ ᐊᑕᔪᐃᓐᓇᕐᓂᒃ 
ᑐᓐᓂᖅᓴᐃᓚᐅᖅᑐᑦ ᓄᓇᓕᖕᓄᑦ ᐃᐱᖃᑦᑕᖁᓇᒋᑦ. 
ᐋᓐᓂᐊᖃᕐᓇᙱᑦᑐᓕᕆᔨᑦ, ᐸᓖᓯᒃᑯᓐᓂ 
ᑲᑐᔾᔨᖃᑎᖃᖅᖢᑎᒃ, ᓂᐅᕕᓚᐅᖅᑐᑦ 3,000ᓂᒃ 
ᖁᑭᐅᑎᓄᑦ ᑮᓂᒃ ᐊᒻᒪ ᑲᔪᓯᕗᑦ ᐃᒡᓗᒥᑦ-ᐃᒡᓗᒧᑦ 
ᑐᓴᐅᒪᑎᑦᑎᓂᕐᒥᑦ ᖁᑭᐅᑎᓄᑦ ᐱᕐᕈᖅᑕᐃᓕᑎᑦᑎᓂᕐᒧᑦ 
ᐅᕝᕙᓘᓐᓃᑦ ᑐᖁᑦᑕᐃᓕᓂᕐᒧᑦ. 

ᑲᑐᔾᔨᖃᑎᖃᖅᖢᑎᒃ ᐸᓖᓯᒃᑯᓐᓂ, 
ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖅ ᓄᓇᓕᖕᒥᐅᓂ 
ᐊᔪᕈᓐᓃᖅᑎᑦᑎᓚᐅᖅᐳᑦ ᐃᓕᓐᓂᐊᖅᑎᑦᑎᓂᒃᑯᑦ 
ᐊᒻᒪ ᓇᓗᓇᐃᒃᑯᑕᖅᑖᖅᖢᑎᒃ 40-ᖏᓐᓃᐸᓗᒃᑯᑦ 
ᓄᑖᖑᔪᑦ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᓄᓇᕘᓕᒫᒥ 
ᑖᔅᓱᒥᖓ ᑲᓇᑕᒥ ᖁᑭᐅᑎᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐃᓕᓐᓂᐊᒐᒃᓴᖕᒥ. ᑖᓐᓇ ᐃᓕᓐᓂᐊᒐᒃᓴᖅ ᑐᕋᖓᕗᖅ 
ᖃᐅᔨᒪᓂᖅᓴᐅᓕᖁᓪᓗᒋᑦ ᐊᑦᑕᕐᓈᕿᖏᓪᓗᓂ 
ᑲᒪᒋᔭᖃᕐᓂᕐᒥᑦ, ᑐᖅᑯᖅᓯᒪᑎᑦᑎᓂᕐᒥᑦ, ᐊᒻᒪ 
ᐊᑐᕆᐊᖃᕐᓂᕐᒥᑦ ᖁᑭᐅᖕᒥᑦ, ᐊᒻᒪ ᖃᔅᓯᖏᓐᓃᒻᒪᖔᑦ 
ᖁᑭᐅᑎᒧᑦ ᓚᐃᓴᓐᓯᖃᖅᑐᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᖅᐹᒥᒃ 
ᖃᐅᔨᓴᕈᑕᐅᓪᓗᓂ ᓴᖅᑮᓚᐅᐳᑦ ᑮᒃᓯᒪᔪᒃᑯᕕᖕᓂ 
ᑎᓴᒪᓂᑦ ᓄᓇᓕᖕᓂᑦ ᐃᑲᔪᖅᓱᓚᐅᖅᑐᑦ 
ᓄᓇᕗᒻᒥᐅᓂᑦ ᓴᓇᓪᓗᑎ ᕿᔪᖃᐅᑎᓂᒃ 
ᐊᑐᐃᓐᓇᖃᕐᕕᐅᙱᓐᓂᖅᓴᐅᓕᖁᓪᓗᒍ ᒑᓯᖃᐅᑎᓂ, 

ᓱᐴᔫᖅᓯᐅᑎᓂ, ᐳᓪᓚᓕᖕᓂᒃ, ᐊᒃᖢᓈᕐᓂ, ᒪᑦᑎᑦᑕᐅᑎᓂ, 
ᐊᓯᖏᓐᓂᓪᓗ ᐅᓗᕆᐊᓇᖅᑐᓂ ᐱᖁᑎᓂ. 

ᑮᔭᐅᙱᓐᓂᖅᓴᐅᓕᖁᓪᓗᒋᑦ ᐊᒻᒪ ᐊᒃᑐᖅᑕᐅᖏᓪᓗᑎ 
ᐱᖦᖤᙱᓴᖅᑐᓄᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᖅᑭᒃᓱᐃᓚᐅᖅᐳᑦ ᑐᓴᐅᒪᑎᑦᑎᔾᔪᑎᒥ ᓄᓇᕗᒻᒥᐅᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᐱᖦᖤᙱᓴᕐᓂᐅᔪᒥᑦ 
ᐊᒻᒪ ᕿᒻᒥᓄᑦ ᑮᔭᐅᑦᑕᐃᓕᒪᓂᕐᒧᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᖅᑐᑦ 
ᒪᓕᒐᓕᕆᔨᒃᑯᓐᓂ, ᐊᓯᖏᓐᓂᓪᓗ ᐱᓕᕆᕝᕕᖕᓂᑦ 
ᓇᖕᒥᓂᖃᖃᑕᐅᔪᓂᒡᓗ ᐃᓱᒫᓘᑎᒋᔭᐅᔪᓂᒃ ᐊᖅᑯᓂᑦ 
ᐊᒻᒪ ᓯᑯᒥ ᐊᑦᑕᓇᔾᔭᐃᖅᓯᒪᓂᕐᒧᑦ. 

ᑳᓐᓱ

ᐊᑐᖅᑕᐅᓪᓗᐊᑕᓲᑦ ᐃᓅᓯᕐᒧᑦ ᐃᓅᔪᓄᑦ 13ᓂᒃ 
ᐊᕐᕌᒍᓂᒃ ᓇᐃᓐᓂᖅᓴᐅᕗᖅ ᑲᓇᑕᓕᒫᒥᑦ, 
ᐊᕝᕙᓪᓗᐊᖓ ᑳᓐᓱᒨᖓᔪᖅ. ᓄᓇᕗᒻᒥᐅᑦ ᐳᕙᒃᑯᑦ, 
ᐃᖅᖢᒃᑯᑦ, ᖃᓂᒃᑯᑦ ᐊᒻᒪ ᐊᕿᐊᕈᒃᑯᑦ ᑳᓐᓴᖃᓲᑦ; 
ᑲᑎᑦᑐᒋᑦ, 68 ᐳᓴᓐᑎᖏᓐᓃᑦᑐᑦ ᑳᓐᓱᓕᒫᓂᑦ ᓄᓇᕗᒻᒥ. 

2016/2017 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᓚᐅᖅᑐᑦ 
ᐋᖅᑭᒃᓱᐃᓂᕐᒥᑦ ᐃᓄᒋᐊᕐᓂᐅᔪᓄᑦ-ᑐᙵᕕᖃᖅᖢᑎᒃ 
ᓄᓇᕗᒻᒥ ᐃᖅᖢᒃᑯᑦ ᑳᓐᓱᒥ ᖃᐅᔨᓴᕐᓂᕐᒥᑦ 
ᐱᓕᕆᐊᒥᑦ. ᐱᓕᕆᐊᖑᔪᖅ ᐱᔭᕇᖅᑕᐅᓚᐅᖅᐳᖅ 
ᐱᖓᓱᐃᓕᖅᑲᖓᔪᒃᑯᑦ ᐊᑐᖅᖢᑎᒃ 
ᐸᕐᓇᐅᑎᒥ. ᐸᕐᓇᐅᑎ ᑐᕌᖓᓪᓗᐊᑕᓚᐅᖅᐳᖅ 
ᐃᓱᒪᒋᔭᐅᔭᕆᐊᓕᖕᓂᒃ, ᖃᐅᔨᓴᕐᓂᕐᒧᑦ 
ᐅᓗᕆᐊᓇᕈᑎᓂ, ᐊᒻᒪ ᐅᖃᐅᓯᓕ ᐸᕐᓇᒍᑎᒥ 
ᑐᑭᓕᐊᖅᑐᒥ ᒫᓐᓇᐅᔪᖅ ᐊᑐᖅᑕᐅᔪᓐᓇᖅᑐᓂ 
ᓄᓇᕗᒻᒥ. ᐱᓕᕆᐊᖑᔪᖅ ᐊᑐᓕᖅᑎᑕᐅᓂᐊᖅᐳᖅ 
ᐊᕕᒃᑐᖅᓯᒪᓂᒃᑯᑦ, ᓄᓇᕗᒻᒥ ᐊᑐᕈᓐᓇᖅᑐᓂ ᐊᑐᕐᓗᑎ 
ᐊᒻᒪ ᒪᓕᒋᐊᓕᖕᓂᒃ ᓴᖅᑭᔮᕙᒌᖅᑐᓂᑦ ᓄᓇᕗᒻᒥ. 
ᓯᕗᓪᓕᖅᐹᖅᓯᐅᑎᖓ ᓂᕆᐅᒋᔭᐅᔪᖅ 2017 – 2018ᒥ.



ᓇ
ᓗ
ᓇ
ᐃ
ᖅ
ᑕ
ᐅ
ᓯᒪᓂ

ᐅ
ᔪᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   ᐊᕐᕌᒍᑕᒫᒥ ᐅᓂᒃᑳᓕᐊᖅ      65

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᐃᓂᕐᒧᑦ 
ᐱᓕᕆᖃᑎᖃᕐᒥᔪᑦ ᑲᓇᑕᒥ ᑲᑐᔾᔨᖃᑎᒌᓂᒃᑯᑦ 
ᑳᓐᓱᓄᑦ (CPAC) ᐋᖅᑭᒃᓱᐃᓂᕐᒥᑦ 
ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ ᐃᑲᔫᑎᒃᓴᓂᑦ 
ᓄᓇᕗᒻᒥᐅᓄᑦ ᑳᓐᓱᖃᖅᑐᓄᑦ ᑐᐹᑯᓂ ᐊᑐᖅᐸᒃᑐᓄᑦ. 
ᑐᐹᑰᑉ ᐊᑐᖅᑕᐅᓂᖓ ᐊᒻᒪ ᓱᐴᖅᑐᕐᓂᖅ 
ᑐᕌᖓᕈᑕᐅᓪᓚᕆᒃᑐᖅ ᐅᕝᕙᓘᓐᓃᑦ ᑐᕌᖓᓕᕈᑕᐅᓲᖅ 
ᐊᒥᓱᓄᑦ ᑳᓐᓱᓄᑦ. ᓄᓇᓕᖕᓂ ᐅᖃᖃᑎᖃᕐᓂᒃᑯᑦ, 
ᐊᕙᑎᓕᕆᓂᕐᒧᑦ ᖃᐅᔨᓴᕐᓂᒥᑦ, ᐊᒻᒪ ᐅᖃᓕᒫᒐᒃᓴᓂᑦ 
ᕿᒥᕐᕈᐊᕐᓂᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓇᓗᓇᐃᖅᓯᕗᑦ ᐊᒃᑐᐃᔾᔪᑕᐅᕙᒃᑐᓂᑦ ᐊᒻᒪ 
ᓱᒃᑲᐃᓪᓕᔾᔪᑕᐅᕙᒃᑐᖅ ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 
ᓄᓇᕗᒻᒥᐅᓄᑦ ᑳᓐᓱᖃᖅᑐᓄᑦ, ᓴᖅᔮᖅᑎᑦᑎᓚᐅᖅᑐᑦ 
ᖃᓄᐃᓕᐅᕈᑎᒃᓴᓂᑦ ᐃᑲᔪᖅᓱᖅᑐᓂ 
ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ, ᐋᖅᑭᒃᓱᐃᓚᐅᖅᑐᑦ 
ᐊᑐᓕᖁᔭᐅᔪᓂᑦ ᐃᑲᔪᖅᓱᕐᓂᐊᖅᑐᓂᑦ ᐱᓕᕆᐊᖑᔪᖅ 
ᓯᕗᒧᐊᕐᓂᐊᕐᒪᑦ, ᐊᒻᒪ ᓇᓗᓇᐃᖅᓯᓪᓗᑎ 
ᑭᖑᓪᓕᕐᒥ ᖃᓄᐃᓕᐅᕈᑕᐅᓂᐊᖅᑐᓂᑦ. 
ᑖᓐᓇ ᐱᓕᕆᐊᖑᔪᖅ ᐱᕕᖃᖅᑎᑦᑎᓲᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᕚᓪᓕᕈᑎᒃᓴᓂᑦ 
ᐊᒻᒪ ᐋᓐᓂᐊᕕᖕᓂ ᐱᓕᕆᔾᔪᓯᐅᔪᓂ ᐃᑲᔪᖅᓱᓂᕐᒥᑦ 
ᐊᑐᖏᓐᓂᖅᓴᐅᓕᖅᑎᑦᑎᓂᕐᒥᑦ ᐊᒻᒪ 
ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ ᓄᓇᕗᒻᒥᐅᓄᑦ ᐊᒻᒪ 
ᓄᓇᕗᒻᒥᐅᓄᑦ ᑳᓐᓱᓕᖕᓄᑦ. 

ᐃᒥᐊᓗᖕᒥᑦ ᐊᒻᒪ ᓱᕐᕋᖕᓇᖅᑐᓂᒃ 
ᐊᑐᕐᓂᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇᐅᔪᖅ 
ᐋᖅᑭᒃᓱᐃᕗᑦ ᐃᑲᔫᑎᒃᓴᓂᑦ ᐃᑲᔪᕐᓂᕐᒧᑦ 
ᐃᒥᐊᓗᖕᒧᑦ ᐅᓗᕆᐊᓇᖅᑐᒦᑎᑦᓯᑦᑕᐃᓕᒪᓂᕐᒧᑦ. 
ᑖᒃᑯᐊ ᐃᑲᔪᕈᑎᒃᓴᐃᑦ ᑐᕌᖓᕗᑦ ᑲᔪᖏᖅᓴᐃᓂᕐᒧᑦ 
ᐃᓄᖕᓂᒃ ᐊᒃᓱᕈᖅᑐᓂᑦ ᐅᐃᕆᓯᒪᓂᕐᒧᑦ 
ᐃᑲᔪᖅᑕᐅᔪᓐᓇᖅᓯᖁᓪᓗᒋᑦ, ᐃᑲᔪᖅᑕᐅᔪᒪᓂᖅ 
ᑲᙳᓇᕈᓐᓃᕐᓗᓂ, ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᖃᑦᑕᕐᓂᖓᓄᑦ ᓈᒻᒪᒋᔭᐅᒥᐊᕐᓂᖓ 
ᐃᒥᐊᓗᒃ ᒪᒃᑯᒃᑐᓄᑦ ᐊᒻᒪ ᓇᔾᔨᔪᓄᑦ, ᐊᒻᒪ 
ᐅᓗᕆᐊᓇᖅᑐᒥ ᐃᒥᑐᐃᓐᓇᖃᑦᑕᕐᓂᐅᔪᖅ ᐃᓐᓇᐅᔪᓄᑦ 
ᐅᓚᕕᓴᖅᑕᐅᓗᓂ. 

ᕕᕈᐊᕆ 2016-ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᔭᕇᓚᐅᖅᐳᑦ ᑕᕐᕆᔮᒃᓴᓕᐊᖓᓂ ᓂᕆᐅᕐᓂᖃᕐᓂᕐᒧᑦ 
ᐃᖏᕐᕋᓂᕐᒥᑦ ᐅᖃᐅᓯᐅᔪᖅ ᑐᕌᖓᓪᓗᓂ ᐃᒥᐊᓗᖕᒧᑦ, 
ᓄᓇᓕᖕᒥᐅᑦ ᐃᓚᐅᓪᓗᑎ ᐅᓂᒃᑳᖅᖢᑎᒃ ᖃᓄᖅ 
ᐅᐃᕆᓐᓇᖅᑐᓂ ᐊᑐᓯᒋᐊᕐᓂᕐᒪᖔᑦ, ᖃᓄᖅ 
ᐊᓂᒍᐃᓐᓂᕐᒪᖔᑦ ᐅᐃᕆᓯᒪᓂᕆᔭᖓᓂ, ᐊᒻᒪ ᖁᓄᖅ 

ᐊᑐᙱᓐᓇᓕᓚᐅᕐᒪᖔᑦ. ᐅᓂᒃᑳᖅᑐᑦ ᓴᖅᑭᔮᖅᑎᑦᑎᔪᖅ 
ᐃᓱᒪᓕᕆᔨᒥ ᐅᖃᐅᓯᖃᖅᑐᒥ ᐃᓚᖏᓐᓂᒃ 
ᐋᓐᓂᐊᖃᖅᑕᐃᓕᒪᓂᕐᒥᑦ ᐃᓱᒪᓕᕆᓂᕐᒧᓪᓗ 
ᐊᒃᑐᐃᓂᐅᕙᒃᑐᓂᒃ ᐅᐃᕆᖕᓇᖅᑐᓂ ᐊᑐᓂᕐᓗᓂᕐᒥᑦ. 
ᓂᕆᐅᒋᔭᐅᕗᖅ ᑕᑯᒃᓴᐅᑎᑕᐅᓛᖅᑐᖅ 2017 
ᐅᑭᐊᒃᓵᖓᓂ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓚᐅᕐᒥᔪᑦ 
ᐃᓕᓴᖅᓯᕕᒃ ᑲᑐᔾᔨᖃᑎᒌᒃᑯᖏᓐᓂ, 
ᐃᓕᓴᕆᔭᐅᓯᒪᒻᒪᕆᒃᑐᖅ ᓄᓇᓕᖕᒥ 
ᐃᓅᓯᑦᑎᐊᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᑲᖏᖅᖢᒑᐱᖕᒥᑦ, 
ᐋᖅᑭᒃᓱᐃᓂᕐᒥᑦ 7-ᓂᒃ ᑕᕐᕆᔮᒃᓴᓂᑦ ᐊᒻᒪ 
7-ᓂᒃ ᐃᓄᓕᒫᓄᑦ ᑐᓴᒐᒃᓴᓂᑦ ᐅᖃᐅᓯᖃᖅᑐᑦ 
ᐃᒥᐊᓗᖕᒥᑦ ᐊᑐᓗᐊᕐᓂᕐᒧᑦ ᐅᓗᕆᐊᓇᕈᑕᐅᔪᓂᑦ. 
ᑕᕐᕆᔮᒃᓴᑦ ᐊᒻᒪ ᐃᓄᓕᒫᓄᑦ ᑐᓴᒐᒃᓴᑦ 
ᐅᖃᐅᓯᖃᖅᑐᑦ ᐅᓗᕆᐊᓇᕐᓂᐅᔪᓂᒃ ᐃᒥᐊᓗᓪᓗ 
ᐄᔭᒐᐃᓪᓗ ᐊᑕᐅᑦᑎᒃᑯᑦ ᐱᔭᐅᒃᐸᑕ, ᐃᒥᐊᓘᑉ 
ᐊᒃᑐᐃᓂᖃᕈᓐᓇᕐᓂᖓ ᓇᔾᔨᔪᓄᑦ ᐊᒻᒪ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᓂᕐᒧᑦ ᓇᔾᔨᐊᕆᔭᐅᓪᓗᓂ, ᐊᒻᒪ ᐃᒥᐊᓘᑦ 
ᐅᐃᕆᑕᐅᓯᒪᓂᖓᑕ ᐊᒃᑐᐃᓂᖃᕐᓂᖓ ᐃᓚᒌᖑᔪᓄᑦ 
ᓄᓇᓕᖕᓄᓪᓗ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᖅᑭᒃᓱᐃᓯᒪᕗᑦ ᐃᓕᓐᓂᐊᕈᑎᒃᓴᓂᑦ ᐃᑲᔪᖅᓱᓂᕐᒧᑦ 
ᑕᕐᕆᔮᒃᓴᓂᑦ ᐃᓄᓕᒫᓄᓪᓗ ᑐᓴᒐᒃᓴᓂᑦ, ᑖᒃᑯᐊᓗ 
ᑐᓐᓂᖅᓴᖅᑕᐅᓛᖅᑐᑦ ᓄᓇᕘᓕᒫᒥ ᐃᑲᔪᖅᓱᕈᒪᓪᓗᒋᑦ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᓂᒃ (CHR) ᐅᖃᐅᓯᖃᕈᓐᓇᕐᓂᕐᒥᑦ 
ᐃᒥᐊᓘᑉ ᒥᒃᓵᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᖅᑭᒃᓱᐃᕙᓪᓕᐊᖕᒥᔪᑦ ᓴᖅᑭᑕᐅᓛᕐᓂᖏᑦ 
ᑕᕐᕆᔮᒃᓴᐅᔪᑦ ᐊᒻᒪ ᐃᓄᓕᒫᓄᑦ ᑐᓴᒐᒃᓴᐅᔪᑦ 
ᐊᔾᔨᒌᙱᑦᑐᒃᑯᑦ ᑐᓴᐅᑎᑯᑦ ᓄᓇᕘᓕᒫᒥ. 
ᑕᕐᕆᔮᒃᓴᑦ ᑭᒃᑯᓕᒫᓄᑦ ᑕᑯᒃᓴᐅᓛᖅᑐᑦ 2017-2018 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. 

ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ 

ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ (CHR) ᐃᑲᔪᖃᑦᑕᖅᑐᑦ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᓯᐅᖅᑎᖏᓐᓂ 
ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᖃᐅᔨᕚᓪᓕᖅᑎᑦᑎᔨᒃᑯᓐᓂ 
ᐋᖅᑭᒃᓱᐅᓂᕐᒥᑦ ᖃᓄᐃᓕᐅᕈᑎᒃᓴᓂᑦ 
ᖃᓄᐃᙱᓐᓂᖅᓴᐅᓕᖅᑎᑦᑎᓂᕐᒥᑦ ᓄᓇᓕᐅᔪᓂᑦ. 
ᑕᒪᓐᓇ ᑲᔪᓯᕙᒃᐳᖅ ᖃᐅᔨᓴᕐᓂᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒥᒐᕆᔭᐅᔪᓂᒃ 
ᓄᓇᓕᖕᓂ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᕚᓪᓕᕈᑎᒃᓴᓂᑦ ᖃᓄᐃᓕᐅᖅᑎᑦᑎᕙᒡᓗᑎᑦ 
ᐱᓕᕆᐊᓂᒡᓗ ᓄᓇᓕᖕᒧᑦ ᑐᕌᖓᓗᓂ. 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ ᐱᒻᒪᕆᐅᖃᑕᐅᕗᑦ ᐃᑲᔪᖅᓱᓂᕐᒥᑦ, 
ᑲᔪᖏᖅᓴᐃᓂᕐᒥᑦ, ᖃᐅᔨᒪᓂᕐᒥᑦ, ᐊᔪᕈᓐᓃᕐᓂᕐᒥᑦ, 
ᐅᖃᐅᔾᔨᒋᐊᕐᓂᕐᒥᑦ ᐊᒻᒪ ᐱᔨᑦᑎᕋᕐᓂᕐᒥᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᓄᓇᓕᖏᓐᓄᓪᓗ.

ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ ᓄᓇᓕᖕᒥᐅᑕᐅᔪᑦ 
ᖃᐅᔨᒪᓂᖃᑦᑎᐊᖅᖢᑎᒃ ᐃᓕᖅᑯᓯᕐᒥ 
ᐊᒻᒪ ᐃᓗᓕᖏᓐᓂ ᑐᕌᖓᖃᓯᐅᑎᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᕗᒻᒥ, 
ᑐᑭᓯᐅᒪᓂᖃᖅᖢᑎᒡᓗ ᓄᓇᓕᙳᖅᑎᑕᐅᓯᒪᓂᖏᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᖃᓄᐃᙱᑦᑎᐊᕆᐊᖃᕐᓂᖏᓐᓄᑦ ᓄᓇᕗᒻᒥᐅᖑᔪᑦ. 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ ᑐᑭᓯᐅᒪᕗᑦ ᐃᓚᒌᖑᔪᑦ, 

ᐃᓅᖃᑎᒌᖕᓂᐅᔪᑦ ᐊᒻᒪ ᓄᓇᓕᖕᒥᐅᓂᑦ 
ᖃᐅᔨᒪᔭᖃᕐᓂᖅ ᐊᒃᑐᐃᓂᖃᓲᖅ ᖃᓄᖅ 
ᐃᓄᐃᑦ ᐱᓕᕆᖃᑎᖃᓲᖑᒻᒪᖔᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᒃᓂ. ᐃᓕᖅᑯᓯᕐᒧᑦ 
ᓲᕐᓗ ᐃᑳᕈᑎᐅᓪᓗᑎ ᓄᓇᓕᖕᒧᑦ ᐊᒻᒪ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᐅᔪᑦ 
ᐅᖃᐅᓯᖃᓲᑦ ᓄᓇᓕᖕᒥ ᖃᐅᔨᒪᓂᕆᔭᖓᓂ 
ᓄᑖᖑᔪᓄᑦ ᐊᒻᒪ ᐃᖅᑲᓇᐃᔭᖅᑎᐅᕙᒌᖅᑐᓄᑦ 
ᓄᓇᓕᖕᒥ, ᓄᓇᓕᖃᕐᕕᐅᒧᓂ, ᐊᒻᒪ ᓄᓇᕘᒥ. 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ ᐃᓚᐅᓲᑦ ᑕᓚᕖᓴᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓕᓐᓂᐊᕐᓂᕐᒧᑦ, 
ᐅᖄᓚᐅᑎᒃᑯᑦ ᑲᑎᒪᓂᕐᒧᑦ, ᐅᖃᐅᔾᔨᒋᐊᕐᓂᕐᒧᑦ 
ᐊᒻᒪ ᐱᓕᕆᖃᑎᒌᓐᓂᕐᒧᑦ ᑲᑐᔾᔨᖃᑎᒌᓂᑦ, 
ᖃᕆᓴᐅᔭᒃᑯᓪᓗ ᐃᓕᓐᓂᐊᓲᖑᓪᓗᑎ. ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᐅᔪᑦ 
ᐅᖃᐅᔾᔨᒋᐊᓲᖑᒻᒥᔪᑦ ᑐᓐᓂᖅᓴᖅᑕᐅᓂᖏᓐᓂᒃ 
ᐃᓕᓐᓂᐊᕈᑎᒃᓴᐅᔪᑦ ᐊᒻᒪ ᐱᓕᕆᐊᖑᔪᓂᑦ ᖃᓄᕐᓗ 
ᐃᓱᒪᒋᔭᐅᖕᒪᖔᑦ ᓄᓇᓕᖕᒥ. ᑲᑐᔾᔨᖃᑎᖃᖅᐸᖕᒥᔪᑦ 
ᐊᓯᖕᒥᓂᑦ ᓄᓇᓕᖕᓂ ᓂᐱᖃᐅᑎᓪᓗᑎᓗ 
ᑲᓲᒪᖃᑎᖃᕐᓂᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᓄᓇᓕᐅᔪᒧᑦ.

ᐅᑭᐊᒃᓵᖓᓂ 2016ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓄᓇᓕᖃᕐᕕᐅᔪᓂ ᐃᓕᓐᓂᐊᖅᑎᑦᑎᓚᐅᖅᑐᑦ 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᓄᑦ. ᑕᒪᓐᓇ ᐃᓚᖃᓚᐅᖅᐳᖅ 
ᖃᐅᔨᕚᓪᓕᖅᑎᑦᑎᓂᕐᒥᑦ ᐊᒻᒪ ᐅᖃᐅᓯᖃᕐᓂᕐᒥᑦ 
ᐃᓚᐅᑎᑦᑎᕙᒡᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᙵᕕᖏᓐᓂᑦ ᖃᓄᐃᓕᖓᓂᖏᓪᓗ ᐃᓄᓕᒫᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓱᒫᓗᒍᑕᐅᔪᓂᑦ 
ᓲᕐᓗ ᐊᐃᑉᐸᕇᓐᓂᒃᑯᑦ ᐊᒻᒪ ᓇᔾᔨᓕᕐᓂᕐᒧᑦ 
ᖃᓂᒪᖃᑦᑕᐃᓕᒪᓂᕐᒧᑦ. ᐅᖃᐅᓯᕆᔭᐅᓚᐅᕐᒥᔪᑦ 
ᐃᓕᓐᓂᐊᖅᑎᓪᓗᒋᑦ ᐃᓚᖃᓚᐅᖅᐳᖅ 
ᕿᒥᕐᕈᐊᓂᕐᒥᑦ ᐊᒡᓚᒡᕕᓕᕆᔾᔪᑎᐅᔪᑦ, 

ᐸᕐᓇᐃᓂᕐᒧᑦ ᐋᖅᑭᒃᓱᐃᓂᕐᒥᓪᓗ ᓄᓇᓕᖕᓂ 
ᖃᓄᐃᓕᐅᕈᑎᒃᓴᐅᔪᓂ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᔪᓰᓐᓇᖅᐳᑦ ᐃᑲᔪᖅᓱᓂᕐᒥᑦ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᐅᔪᓄᑦ 
ᐃᓕᓐᓂᐊᕐᓂᕐᒥᑦ, ᐱᕚᓪᓕᕈᑎᒃᓴᖏᓐᓂ ᐊᒻᒪ 
ᐊᔪᕈᓐᓃᖅᓴᐅᑎᒃᓴᖏᓐᓂ ᐱᕕᖃᖅᑎᑦᑎᓂᕐᒥᑦ.

ᐃᓅᑦᓯᐊᓂᕐᒧᑦ ᐅᖃᓕᒫᕆᐅᖅᓴᓂᕐᒧᑦ 
ᐱᓕᕆᐊᖑᔪᖅ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᖅᐳᑦ 
ᐱᐅᓯᕚᓪᓕᖅᑎᑦᑎᓂᕐᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 
ᐊᒻᒪ ᐃᓄᐃᑦ-ᐃᓕᖅᑯᓯᖏᑎᒍᑦ ᓇᓗᓇᐃᖅᓯᔾᔪᑎᓂ 
ᐃᑲᔪᖅᓱᓂᒃᑯᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐅᖃᓕᒫᕆᐅᖅᓴᓂᕐᒧᑦ ᐃᓄᒃᑐᑦ ᐅᖃᓕᒫᕐᓂᕐᒧᑦ 
ᐱᓕᕆᐊᖑᔪᖅ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ-
ᑐᕌᖓᖃᖅᖢᑎᒃ ᑕᐃᒎᓯᓕᖕᒥ ᐃᓅᑦᓯᐊᕐᓂᕐᒧᑦ 
ᐅᖃᓕᒫᕆᐅᖅᓴᐅᑎ (ᐃᓅᑦᓯᐊᕐᓂᖅ). ᐃᓅᑦᓯᐊᕐᓂᖅ 
ᐅᖃᓕᒫᕆᐅᒃᓴᐅᑎ ᐅᑭᐅᖏᓐᓄᑦ ᓈᖕᒪᒋᔭᐅᔪᓂᒃ 
ᑐᓴᐅᒪᔾᔪᑎᓂᒃ ᓂᕿᑦᑎᐊᕙᓕᕆᓂᕐᒧᑦ, ᐃᓅᓯᕐᒧᑦ, 
ᑕᐹᑭᒧᑦ, ᐅᐃᕆᖕᓇᖅᑐᓄᑦ, ᐃᖃᐃᓕᓴᐅᑎᓄᑦ, 
ᐋᓐᓂᖅᑕᐃᓕᒪᓂᕐᒧᑦ, ᐃᓱᒪᓕᕆᓂᕐᒧᑦ, 
ᐊᐃᑉᐸᕇᓐᓂᓕᕆᓂᕐᒧᑦ ᐃᓚᓕᐅᔾᔭᐅᓯᒪᒻᒪᖔᖅ 
ᐃᓕᓐᓂᐊᕐᓂᓕᕆᔨᒃᑯᑦ ᐅᖃᓕᒫᕐᓂᕐᒧᑦ 
ᐱᓕᕆᐊᖓᓄᑦ. ᑖᓐᓇ ᐱᓕᕆᐊᖑᔪᖅ ᐃᑲᔪᖅᓱᖅᐳᖅ 
ᐃᓕᓐᓂᐊᕐᕕᐊᕈᓯᕐᓄᑦ ᐅᖃᓕᒫᒐᕐᓄᑦ, 
ᐃᓕᓐᓂᐊᕐᕕᐊᕈᓯᕐᓂ ᖃᓄᐃᓕᐅᕈᑎᒃᓴᓂᑦ, 
ᐅᖃᓕᒫᒐᕐᓂᒃ ᐊᖏᕐᕋᐅᔾᔭᐅᔪᓐᓇᖅᑐᓂ, ᖃᕆᓴᐅᔭᒃᑯᑦ 
ᐅᖃᓕᒫᒐᕐᓂᒃ, ᖃᕆᓴᐅᔭᕋᓛᒃᑯᑦ ᐊᑐᖅᑕᐅᔪᓐᓇᖅᑐᒥ, 
ᐊᒻᒪ ᐃᓕᓐᓂᐊᕐᕕᐊᕈᓯᕐᓂᑦ ᐊᑭᓐᓇᕐᒥᐅᑕᒃᓴᓂᑦ. 

ᐊᑐᕐᓗᓂ ᐅᑭᐅᓄᑦ-ᓈᖕᒥᒋᔭᐅᔪᓂᑦ ᐱᕙᒌᔭᓂᕐᒧᑦ 
ᐃᓕᓐᓂᐊᕈᑎᒃᓴᓂᑦ ᐃᓕᓴᐃᔨᓄᑦ ᐃᓕᓐᓂᐊᓕᓵᖅᑐᓂᑦ 
ᖁᑦᑎᖕᓂᓕᖕᓄᑦ 12ᓂᒃ, ᐃᑲᔪᕐᓂᖃᖅᐳᖅ ᓄᑕᖅᑲᑦ 

ᐃᓚᐅᑦᑎᐊᕋᓗᐊᕐᒪᖔᑦ ᑐᓴᒐᒃᓴᐅᔪᓂᑦ ᐃᓅᓯᖏᓐᓂ 
ᐱᕙᓪᓕᐊᑎᓪᓗᒋᑦ. ᐃᓅᑦᓯᐊᕐᓂᕐᒧᑦ ᐃᑲᔫᑎᒃᓴᑦ 
ᐃᓕᖅᓱᕐᒨᖓᔪᑦ, ᐊᔾᔨᙳᐊᓖᑦ ᐅᓂᒃᑳᓂᒡᓗ 
ᐃᓅᓯᕐᒨᖓᒧᑦ ᐃᓕᖅᑯᓯᕐᒨᖓᓪᓗᓂᓗ ᓄᓇᕗᒻᒥ, 
ᑐᕌᖓᔪᑦ ᐅᑭᐅᖅᑕᖅᑑᑉ ᐃᓕᓐᓂᐊᖅᑎᖁᑎᖏᓐᓄᑦ, 
ᐱᒻᒪᕆᐅᖕᒪᑦ ᓄᑕᖅᑲᑦ ᐃᖕᒥᓂᒃ ᑕᑯᕙᒡᓗᑎᑦ 
ᓄᓇᓕᖏᓐᓂᒡᓗ ᐃᓕᓐᓂᐊᕈᑎᒃᓴᖏᓐᓃᖃᓯᐅᑎᓗᑎ. 

2015ᒥ, ᐃᓕᓐᓂᐊᕐᕕᐊᕈᓯᕐᓂᑦ ᐅᖃᓕᒫᒐᖅ, 
ᐊᖏᕐᕋᔾᔭᐅᔪᓐᓇᖅᑐᑦ ᐅᖃᓕᒫᒐᑦ, ᐃᓕᓐᓂᐊᕈᑎᒃᓴᓪᓗ 
ᐋᖅᑭᒃᓱᖅᑕᐅᓚᐅᖅᑐᑦ ᖁᑦᑎᖕᓂᓕᖕᓄᑦ 4-8 
(ᐃᓕᓐᓂᐊᓕᓵᖅᑐᓄᑦ ᐊᒻᒪ ᖁᑎᖕᓂᓕᖕᓄᑦ 
1-ᒥᑦ) ᑐᑭᓕᐅᖅᑕᐅᓯᒪᓪᓗᑎ ᐅᖃᐅᓯᓕᒫᓄᑦ 
ᐃᓕᓴᕆᔭᐅᓯᒪᔪᓂᑦ. 2016ᒥ, ᐃᓕᓐᓂᐊᕐᕕᐊᕈᓯᕐᓂᑦ 
ᐅᖃᓕᒫᒐᖅ, ᐊᖏᕐᕋᔾᔭᐅᔪᓐᓇᖅᑐᑦ ᐅᖃᓕᒫᒐᑦ, 
ᐃᓕᓐᓂᐊᕈᑎᒃᓴᒃᑲᓐᓃᓪᓗ ᐋᖅᑭᒃᓱᖅᑕᐅᓚᐅᖅᑐᑦ 
ᖁᑦᑎᖕᓂᓕᖕᓄᑦ 9-11 (ᖁᑎᖕᓂᓕᖕᓄᑦ 
2-ᒥᑦ) ᑐᑭᓕᐅᖅᑕᐅᓯᒪᓪᓗᑎ ᐅᖃᐅᓯᓕᒫᓄᑦ 
ᐃᓕᓴᕆᔭᐅᓯᒪᔪᓂᑦ. 

ᖃᐅᔨᓴᕐᓂᖅ ᐊᒻᒪ ᓇᐅᑦᑎᖅᓱᕐᓂᖅ

ᐅᐱᕐᖔᒃᓴᖓᓂ 2016ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᔭᕇᖅᓯᓚᐅᖅᑐᑦ ᖃᐅᔨᓴᕐᓂᐅᔪᒥᑦ 
ᓇᐅᑦᑎᖅᓱᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᖃᐅᔨᕚᓪᓕᕈᑎᒃᓴᖏᓐᓄᑦ ᐱᓕᕆᐊᖏᓐᓂᒃ. 
ᐱᓕᕆᔾᔪᓯᐅᓚᐅᖅᑐᖅ ᑖᓐᓇ ᐊᕕᒃᑐᖅᓯᒪᔪᓂ 
ᐱᐅᒐᓗᐊᕐᒪᖔᖅ ᖃᐅᔨᓴᕐᓂᕐᒥᑦ (LQAS), ᑖᒃᑯᐊ 
ᐊᑐᖅᑕᐅᕙᒃᑐᑦ ᐃᓄᑭᑦᑐᓂᑦ ᖃᐅᔨᓴᕐᓂᕐᒧᑦ. 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑭᒡᒐᖅᑐᐃᔨᐅᔪᑦ ᐱᔭᕇᖅᓯᓚᐅᖅᑐᑦ ᖃᐅᔨᓴᕈᑎᓂᑦ 
ᓂᕈᐊᖅᑕᐅᓯᒪᔪᓂᑦ ᐃᓚᒋᔭᐅᔪᓂᑦ ᓄᓇᓕᖏᓐᓂ. 
ᐱᖓᓱᓂᒃ ᐊᔾᔨᒌᙱᑦᑐᓂᑦ ᐊᐱᖅᓱᓚᐅᖅᑐᑦ 
ᖃᐅᔨᓴᕐᓂᐅᔪᒧᑦ: ᐃᕐᓂᐊᖃᓚᐅᖅᑐᑦ ᓄᑕᕋᓛᓂᑦ 0-11-
ᓂᒃ ᑕᖅᑭᓕᖕᓂ; ᐊᕐᓇᐃᑦ ᐸᖅᑭᔨᐅᔪᑦ ᓄᑕᕋᓛᕐᓄᑦ 
1-3-ᓂᒃ ᐅᑭᐅᓕᖕᓄᑦ; ᐊᒻᒪ ᑭᒃᑯᑐᐃᓐᓇᐃᑦ 
16-ᐅᖓᑖᓄᑦ ᐅᑭᐅᓕᖕᓄᑦ. ᐊᐱᖅᑯᑕᐅᓚᐅᖅᑐᑦ 
ᒪᑯᐊᖑᔪᑦ ᓯᖓᐃᔪᓄᑦ ᐊᒻᒪᓗ ᓱᕈᓯᕐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ, ᐊᐃᑉᐸᕇᓐᓂᒃᑯᑦ 
ᐊᒻᒪ ᓇᔾᔨᓕᕐᓂᕐᒧᑦ ᖃᓂᒪᖃᑦᑕᐃᓕᒪᓂᖅ, 
ᓂᕿᑦᑎᐊᕙᓕᕆᓂᖅ, ᑐᐹᑯᑐᓗᐊᕈᓐᓃᖅᑎᑦᑎᓂᖅ, 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ, ᐊᒻᒪ 
ᐃᓱᒪᓕᕆᓂᖅ. ᖃᐅᔨᓴᕈᑎᒥᓃᑦ ᖃᐅᔨᔭᐅᔪᒪᑉᐸᑕ 
ᐱᔭᐅᔪᓐᓇᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. 
ᖃᐅᔨᓴᕐᓂᖅᑕᖃᒃᑲᓐᓂᓛᕐᒥᔪᖅ ᖄᒃᑲᓐᓂᐊᒍᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᓂᑦ, ᐸᕐᓇᑕᐅᕗᖅ 
ᐅᑭᐊᒃᓵᖓᓄᑦ 2017. 

ᐅᐸᓗᖓᐃᔭᓂᕐᒥᑦ 
ᐱᔨᑦᑎᕋᖅᑕᐅᕙᒃᑐᓄᑦ ᑐᕌᖓᔪᒥᑦ 
ᖃᐅᔨᓴᕐᓂᒥᑦ (SPOR)

ᓄᓇᕗᒻᒥ ᒐᕙᒪᒃᑯᑦ (GN), 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ 
(ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ), 
ᑲᑐᔨᖃᑎᒌᖑᔪᓪᓗ ᓄᓇᕗᒻᒥ 
ᑐᙵᕕᒃᑯᑦ (NTI) ᐊᒻᒪ ᖃᐅᔨᒋᐊᖅᑏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᕕᖓᑦ 
(QHRC), ᐱᓕᕆᐊᖃᖅᑐᑦ ᖃᐅᔨᓴᕐᓂᕐᒥᑦ 
ᐅᐸᓗᖓᐃᔭᓂᕐᒥᑦ ᐱᔨᑦᑎᕋᖅᑕᐅᕙᒃᑐᓄᑦ 
ᑐᕌᖓᔪᒥᑦ ᖃᐅᔨᓴᕐᓂᒥᑦ (SPOR) 
ᓯᕗᒧᐊᕈᑕᐅᓛᖅᑐᖅ ᑲᓇᑕᒥ ᖃᐅᔨᓴᕐᕕᐅᔪᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕐᓂᕐᒥᑦ 
(CIHR). ᑲᑐᔾᔨᖃᑎᒌᒃᑐᑦ ᐊᖏᓯᒪᕗᑦ 
ᖃᐅᔨᓴᑦᑎᐊᖅᑐᓕᕆᓂᕐᒥᑦ ᐊᒻᒪ 
ᑲᑐᔾᔨᖃᑎᒌᒃᑲᓐᓂᕈᒪᔪᑦ, ᐃᑉᐱᒍᓱᑦᑎᐊᕐᓗᑎ, 
ᐃᓗᓕᖃᐅᖅᑎᐊᖅᑐᓂ ᖃᐅᓴᕐᓂᕐᒥᑦ 
ᐃᑲᔪᖅᓱᕈᒪᓪᓗᑎ ᓄᓇᓕᖕᓂ, ᓄᓇᕗᒻᒥ ᐊᒻᒪ 
ᒐᕙᒪᒃᑯᑦ ᓯᕗᓪᓕᐅᑎᔭᕆᐊᓕᖏᓐᓂᒃ. 

ᐃᓚᐅᓂᖏᑦ ᐅᐸᓗᖓᐃᔭᓂᕐᒥᑦ 
ᐱᔨᑦᑎᕋᖅᑕᐅᕙᒃᑐᓄᑦ ᑐᕌᖓᔪᒥᑦ ᖃᐅᔨᓴᕐᓂᒥᑦ, 
ᐊᒻᒪ ᓴᖅᑭᑕᐅᓂᖓ ᓄᓇᕗᒻᒥ ᑐᙵᕕᒋᔭᐅᔪᖅ 
SUPPORT [ᐃᑲᔪᖅᓱᕐᓂᖅ ᐃᓄᖕᓄᑦ 
ᐋᓐᓂᐊᕕᓕᐊᖅᑐᓄᓪᓗ ᖃᐅᔨᕚᓪᓕᖅᑎᑦᑎᓂᕐᒧᑦ 
ᖃᐅᔨᓴᕐᓂᑦ ᖃᓄᐃᓐᓂᐅᔪᓪᓗ] ᐃᑲᔪᕋᔭᖅᑐᑦ 
ᑲᑐᔾᔨᖃᑎᒋᔭᐅᔪᓂᑦ ᖃᐅᔨᓴᕐᓂᕐᒧᓄᑦ 
ᓄᓇᕗᒻᒥ, ᓄᓇᕗᑦ ᐃᓗᐊᓂ, ᓄᓇᕗᒻᒥᐅᓄᑦ 
ᑲᔪᓯᑎᑕᐅᓗᓂ. ᑲᑐᔾᔨᖃᑎᒌᒃᑐᑦ ᑕᐅᑐᙳᐊᖅᐳᑦ 
ᓄᓇᕗᒻᒥ ᐃᑲᔪᖅᓱᕐᓂᖅ ᐃᓄᖕᓄᑦ 
ᐋᓐᓂᐊᕕᓕᐊᖅᑐᓄᓪᓗ ᖃᐅᔨᕚᓪᓕᖅᑎᑦᑎᓂᕐᒧᑦ 

ᖃᐅᔨᓴᕐᓂᑦ ᖃᓄᐃᓐᓂᐅᔪᓪᓗ 
ᐱᓕᕆᔩᑦ ᐃᒻᒥᒃᑰᖓᓗᑎ, ᐃᑲᔪᖅᓱᕐᓗᑎ 
ᓄᓇᕗᒻᒨᓕᖓᔪᒥ ᖃᐅᔨᓴᕐᓂᐅᔪᓂᑦ, 
ᓄᓇᓕᖕᓂ ᓯᕗᓪᓕᐅᑎᔭᐅᖁᔭᐅᔪᓂ ᐊᑐᕐᓗᑎ, 
ᑲᒪᔨᐅᓯᓐᓈᕐᓗᑎ ᐱᐅᒻᒪᕆᒃᑐᓂ ᖃᐅᔨᓴᕐᓂᕐᒥᑦ 
ᐃᓗᓕᖏᓐᓂᓪᓗ. 

ᐃᒪᓐᓇᐃᑦᑐᒫᖅᑐᑦ, ᓄᓇᕗᒻᒥ ᐃᑲᔪᖅᓱᕐᓂᖅ 
ᐃᓄᖕᓄᑦ ᐋᓐᓂᐊᕕᓕᐊᖅᑐᓄᓪᓗ 
ᖃᐅᔨᕚᓪᓕᖅᑎᑦᑎᓂᕐᒧᑦ ᖃᐅᔨᓴᕐᓂᑦ 
ᖃᓄᐃᓐᓂᐅᔪᓪᓗ ᐱᓕᕆᔩᑦ ᑐᕌᕐᓂᐊᖅᐳᑦ: 
ᖃᐅᔨᓴᕐᓂᐅᔪᓄᑦ ᑲᓲᒪᓪᓚᕆᒃᑐᓂᑦ 
ᓄᓇᓕᖕᓂ ᓯᕗᓪᓕᐅᔾᔭᐅᔭᕆᐊᓕᖕᓂᒃ; 
ᐃᑲᔪᖅᓱᕐᓗᑎ ᐋᖅᑭᒃᓱᖅᑕᐅᓂᖏᑦ ᓄᓇᓕᖕᓂᑦ 
ᖃᐅᔨᒪᔨᑕᐅᔪᑦ ᐊᔪᕈᓐᓃᖅᑐᓪᓗ; ᐊᒻᒪ 
ᐱᕙᓪᓕᐊᑎᑕᐅᓗᑎ ᓄᓇᓕᖕᒥᑦ ᖃᐅᔨᓴᖅᑎᐅᔪᑦ 
ᐊᔪᕈᓐᓃᖅᓴᐅᑎᖏᑦ. ᒫᓐᓇᐅᔪᖅ, ᐱᓕᕆᐊᖑᔪᖅ 
ᓯᕗᓪᓕᖅᐹᖅᓯᐅᑎᖏᓐᓃᑦᑐᖅ. ᐱᓕᕆᐊᖃᕐᓂᕐᒧᑦ 
ᐸᕐᓇᐅᑎᒥ ᐋᖅᑭᒃᓱᐃᓂᐊᖅᑐᑦ ᐊᐅᔭᖓᓂ 
2017ᒥ ᑖᔅᓱᒧᖓ. 

ᖄᒃᑲᓐᓂᐊᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᖃᐅᔨᓴᕐᓂᐅᔪᑦ ᐃᑲᔪᖅᓱᖅᑕᖏᑦ ᒪᑯᐊᖑᔪᑦ:

• ᕿᒥᕐᕈᐊᕐᓗᑎ CPT1A ᓯᕗᓕᖅᓲᑎᒥᑦ 
ᑐᕌᖓᖃᓯᐅᑎᑕᐅᓐᓇᕆᐊᖃᕐᓂᖓᓂ 
ᖃᓂᒪᓂᖃᕐᓂᖅᓴᐅᓕᖃᑦᑕᕐᓂᖏᓐᓂᒃ ᐃᓅᔪᓄᑦ 
ᓄᑕᖅᑲᓄᑦ.

• 3HP ᐃᓅᓕᓴᐅᑎᒧᑦ ᐆᒃᑑᑎᖃᕐᓗᑎ 
ᐊᑑᑎᖃᕐᓂᖅᓴᐅᓂᕐᒧᑦ ᐊᒻᒪ ᐊᑭᑭᓐᓂᖅᓴᒃᑯᑦ 
ᒪᒥᓴᕐᓂᕐᒥᑦ ᐃᓄᖕᓂᒃ ᐊᐅᑦᑑᑕᐅᔪᓐᓇᙱᑦᑐᒥᑦ 
ᐳᕙᒡᓗᒃᑐᓄᑦ; ᐊᒻᒪ 

• ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ ᐸᖅᑭᓂᕐᒧᑦ 
ᖃᐅᔨᓴᕐᓂᕐᒥᑦ ᐊᓇᓚᒍᑕᐅᒐᔪᓲᓂᒃ ᐆᒪᔪᕋᓛᓂᒃ 
ᓱᖅᑯᐃᖅᓯᓂᕐᒧᑦ ᐋᓐᓂᐊᕕᖕᓂ. 

 ᓄᑕᖅᑲᓄᑦ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖅ (OHP)

ᓄᑕᖅᑲᓄᑦ ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐱᓕᕆᐊᖑᔪᖅ ᑐᕌᖑᕗᖅ ᐱᐅᓯᕚᓪᓕᖁᓪᓗᒋᑦ 
ᓄᑕᖅᑲᑦ ᖃᓂᖏᑦ ᓄᓇᕗᒻᒥ ᑐᕌᒐᖃᕐᓗᑎ 
ᖃᓂᓕᕆᑦᑎᐊᕐᓂᕐᒥᑦ, ᐊᐅᓂᖅᑖᖅᑕᐅᓕᒪᑎᑦᑎᓂᕐᒥᑦ 
ᐊᒻᒪ ᒪᒥᓴᐅᑎᓂᑦ. 

ᑐᕌᒐᕆᔭᐅᓪᓗᐊᑕᖅᑐᖅ ᐱᓕᕆᐊᖑᔪᒧᑦ 
ᒪᒥᓴᐃᓂᕐᒥᑦ ᐊᐅᓂᖅᑖᖅᑕᐃᓕᒪᑎᑦᑎᓂᕐᒧᓪᓗ 
ᓄᑕᖅᑲᓂᑦ ᐃᓅᓕᓵᖅᑐᓂ 9-ᓂᒃ ᐅᑭᐅᓕᖕᓄᑦ. 
ᐱᓕᕆᐊᖑᔪᖅ ᑐᙵᕕᖃᖅᐳᖅ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᕚᓪᓕᖅᑎᑦᑎᓂᕐᒥᑦ 
ᐊᐅᓂᖅᑖᖅᑕᐅᓕᒪᑎᑦᑎᓂᕐᒥᓪᓗ (ᑭᒍᑎᒧᑦ 
ᑎᓯᒡᓕᓴᐅᑎᒧᑦ ᒥᖑᐊᖅᑕᐅᓂᖅ ᐊᒻᒪ ᑭᒍᑏᑦ 
ᖄᓕᖅᓱᖅᑕᐅᓪᓗᑎ), ᐊᕐᕌᒍᑕᒫᑦ ᖃᓂᖏᑦ 
ᖃᐅᔨᓴᖅᑕᐅᕙᒡᓗᑎᑦ, ᑭᒍᓯᕆᔨᒧᑦ ᑕᑯᕙᐅᕙᒡᓗᑎᑦ, 
ᐊᒻᒪ ᒪᒥᓴᐅᑏᑦ (ᐃᓚᔭᐅᓯᒪᑲᐃᓐᓇᕐᓂᑦ 
ᐊᒻᒪ ᑐᐊᕕᕐᓇᖅᑐᓂ ᓲᕐᓗ ᑭᒍᑏᖅᑕᐅᓂᖅ). 
ᑐᕌᒐᕆᔭᐅᔪᑦ ᐋᓐᓂᐊᙱᓐᓂᖅᓴᐅᓕᖁᓪᓗᒋᑦ 
ᐊᐅᓂᖃᙱᓐᓂᖅᓴᐅᓕᖁᓪᓗᒋᓪᓗ 
ᐋᓐᓂᐊᕕᓕᐊᕆᐊᖃᕐᓂᖏᓪᓗ ᐊᒻᒪ ᓯᓂᒃᑎᑕᐅᓗᑎ 

ᑭᒍᑎᓕᕆᔭᐅᔭᕆᐊᖃᕐᓂᖏᑦ (GA) ᐅᑭᐅᑭᑦᑐᓄᑦ 
ᑖᒃᑯᓄᖓ. ᐱᓕᕆᐊᖑᔪᓄᑦ ᐱᔨᑦᑎᕈᑏᑦ ᑲᒪᒋᔭᐅᕙᒃᑐᑦ 
ᑭᒍᓯᕆᔨᒻᒪᕆᖕᓄᑦ, ᑭᒍᓯᕆᔨᓄᑦ (DT), ᑭᒍᑎᓂ 
ᓴᓗᒻᒪᖅᓴᐅᔨᓄᑦ (DH), ᓄᓇᓕᖏᓐᓂ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᔩᑦ (COHC), ᐊᒻᒪ 
ᓄᓇᕗᒻᒥ ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᒪᔨᐅᔪᓄᑦ (TCOHC). 

 ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᕚᓪᓕᖅᑎᑦᑎᓂᕐᒧᑦ 
ᐱᓕᕆᐊᖅ 

ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᕚᓪᓕᖅᑎᑦᑎᓂᕐᒧᑦ ᐱᓕᕆᐊᖅ ᑐᕌᒃᐸᖅᐳᖅ 
ᐱᐅᓯᕚᓪᓕᖅᑎᑦᑎᓂᕐᒥᑦ ᑕᒪᐃᓐᓂᒃ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᓇᕗᒻᒥᐅᓕᒫᓂᑦ 
ᐃᓕᓐᓂᐊᕐᓂᒃᑯᑦ, ᐊᐅᓂᖅᑖᖅᑕᐃᓕᒪᑎᑦᑎᒃᑯᑦ, 
ᐃᓐᓄᒃᓯᓂᒃᑯᓪᓗ. ᐱᓕᕆᐊᑉ ᑐᕌᒐᒃᓴᖓ 
ᓄᓇᕗᒻᒥᐅᓕᒫᑦ ᖃᓂᑦᑎᐊᕆᖁᓪᓗᒋᑦ, 
ᖃᓂᒃᑯᑦ ᐋᓐᓂᐊᖃᙱᓐᓂᖅᓴᐅᓗᑎ ᐊᒻᒪ 
ᑭᒍᑕᐃᖅᑕᐅᙱᓐᓂᖅᓴᐅᓗᑎ.

1

2

ᖃᓂᕐᒧᑦ  
ᐋᓐᓂᐊᖃᕐᓇᙱᑦᑐᓕᕆᓂᖅ

ᑐᕌᒐᕆᔭᐅᓪᓗᐊᑕᖅᑐᖅ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᐅᕈᑎᒃᓴᓄᑦ 
ᓄᑕᕋᓛᓕᕆᓗᑎ ᐊᒻᒪ ᐸᖅᑭᔨᖏᓐᓂᒃ 
ᓄᓇᕗᒻᒥ. ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᖃᐅᔨᕙᓪᓕᑎᑦᑎᔨᒃᑯᑦ ᐊᔾᔨᒌᙱᑐᓂᑦ 
ᖃᐅᔨᕚᓪᓕᕈᑎᒃᓴᐅᑎᒃᓴᓂᑦ ᐱᓕᕆᐊᖃᖅᐸᒃᐳᑦ 
ᐊᔾᔨᒌᙱᑦᑐᓄᑦ ᐱᔨᑦᑎᕋᖅᑎᓄᑦ 
ᓄᓇᓕᖕᓂ. ᑖᒃᑯᐊ ᑐᓴᖃᑦᑕᐃᓐᓇᕐᓂᐊᕐᒪᑕ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᑭᓯᒋᐊᕈᑎᓂᑦ, ᖃᐅᔨᒪᓂᖅᓴᐅᓕᕐᓂᐊᕐᒪᑕ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᑐᑭᓯᐅᒪᓂᖃᕐᓂᖅᓴᐅᓂᐊᕐᒪᑕ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ. 

ᐱᓕᕆᐊᒃᓴᑦ ᐊᒻᒪ ᑲᒪᒋᔭᐅᓪᓗᐊᑕᖅᑐᑦ:

• ᓇᔾᔨᔪᑦ ᐊᒻᒪ 
ᐸᖅᑭᔨᐅᓕᓵᖅᑐᑦ

ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐃᓚᓕᐅᔾᔭᐅᓯᒪᕗᖅ ᐅᓄᖅᑐᓄᑦ 
ᓴᖅᑭᔮᕙᒌᖅᑐᓄᑦ ᐱᓕᕆᐊᓄᑦ 
ᑐᕌᖓᔪᓂᑦ ᓇᔾᔨᔪᓄᑦ ᐊᒻᒪ/ᐅᕝᕙᓘᓐᓃᑦ 
ᐊᖓᔪᖅᑳᖑᓕᓵᖅᑐᓄᑦ: ᑲᓇᑕᒥ ᓇᔾᔨᔪᓄᑦ 
ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖓᑦ 
(CPNP), ᓄᓇᕋᓛᑦ ᖃᐅᔨᓴᖅᑕᐅᓂᖏᑦ, 
ᐋᓐᓂᐊᓕᕇᒃᑯᓯᖅᑕᐅᓂᖏᑦ, ᓄᓇᓕᖕᓂ 
ᖃᓄᐃᓕᐅᕆᐊᕐᓂᕐᒧᑦ ᐱᓕᕆᐊᒃᓴᑦ 
ᓄᑕᖅᑲᓄᑦ (CAPC), ᓄᓇᖃᖅᑳᖅᓯᒪᔪᓄᑦ 
ᐃᓕᓐᓂᐊᕆᐅᖅᓴᕐᕕᒃ, ᐊᓯᖏᓪᓗ. 
ᐱᔭᒃᓴᕆᔭᖏᑦ ᐋᖅᑭᒃᓱᐃᓂᕐᒥᑦ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᑐᑭᓯᐅᒪᓂᕐᒥᑦ 
ᐊᒻᒪ ᓇᖕᒥᓂᖅ ᖃᓂᓕᕆᑦᑎᐊᕈᓐᓇᕐᓂᒥᑦ 
ᓄᑕᖅᑲᓄᑦ ᒪᓕᒃᑕᐅᔪᒃᓴᓂᑦ, 
ᐃᓄᓯᓕᒫᖏᓐᓄᑦ. 

• ᑐᐹᑯᑐᖅᑏᑦ

ᑐᐹᑯᒧᑦ ᑐᕌᖓᓕᕈᑕᐅᓲᑦ (ᓲᕐᓗ 
ᑭᒍᑎᐅᑉ ᑕᖅᓴᖓᑕ ᐊᓯᔾᔨᕐᓂᖓ, 
ᐃᑭᒃᑯᑦ ᐋᓐᓂᐊᑦ, ᑭᒍᑕᐃᕐᓂᖅ, ᖃᓂᒃᑯᑦ 
ᑳᓐᓱᖃᕐᓂᖅ, ᐊᓯᖏᑦ) ᑐᕌᖓᕗᑦ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ; 
ᑕᐃᒪᐃᓐᓂᖓᓄᑦ ᐱᓕᕆᐊᖃᑎᖃᖅᐳᑦ 
ᑐᐹᑯᑐᖅᑕᐃᓕᒪᔪᓕᕆᔨᒃᑯᓐᓂ ᐱᓕᕆᐊᒥᑦ. 

• ᐃᓕᓐᓂᐊᕆᐅᖅᓴᔪᓄᑦ 
ᖁᑦᑎᖕᓂᓕᖕᓄᑦ 12ᓂᒃ 
ᐃᓕᓐᓂᐊᖅᑏᑦ

ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᑲᔪᓯᑎᑕᐅᕗᖅ ᐊᔾᔨᒌᙱᑦᑐᓄᑦ ᒪᒥᓴᐅᑎᓄᑦ 
ᐊᒻᒪ ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ (ᑭᒍᑎᒧᑦ 
ᑎᓯᓪᓕᓴᐅᖕᒧᑦ ᒥᖑᐊᖅᑕᐅᕐᓂᖅ ᐊᒻᒪ 
ᖃᓂᕐᒧᑦ ᐃᕐᕈᖅᑑᑎ). ᐃᓕᓐᓂᐊᕈᑎᒃᓴᖅ 
ᐅᖃᓕᒫᒐᕋᓛᖅ ᖃᐅᔨᓴᕋᐃᓐᓂᕐᒥᑦ, 
ᑕᐃᒪᐃᑦᑕᐃᓕᒪᑎᑦᑎᓂᕐᒥᑦ, ᐊᒻᒪ ᓇᖕᒥᓂᖅ 
ᖃᓂᕐᒥᑦ ᑲᒪᑦᑎᐊᓂᕐᒥᑦ ᑐᓂᔭᐅᕙᖕᒥᔪᑦ 
ᐃᓚᐅᔪᓄᑦ. ᐊᐅᓂᖅᑖᖅᑕᐃᓕᒪᑎᑦᑎᓂᕐᒧᑦ 
ᐱᔨᑦᑎᕋᕐᓃᑦ ᑲᔪᓯᑎᑕᐅᕙᒃᑐᑦ ᑭᒍᓯᕆᔨᓄᑦ, 
ᑭᒍᑎᓂ ᓴᓗᒻᒪᖅᓴᐃᓯᔪᑦ ᐊᒻᒪ ᓄᓇᓕᖏᓐᓂ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᒪᔨᐅᔪᓄᑦ. ᑭᒍᑎᓄᑦ ᑎᓯᒡᓕᓴᖅᑕᐅᑎᓪᓗᒋᑦ, 
ᐸᖅᑭᔨᐅᔪᑦ ᓄᑕᖅᑲᓗ ᐃᓕᓐᓂᐊᓲᑦ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᔾᔪᓯᑦᑎᐊᕙᖕᓂᑦ. 
“ᑭᒍᑎᓂ ᐃᓕᓐᓂᐊᖅᑎᑦᑎᓂᖅ” ᐊᒻᒪ “ᖃᓂᖓ 
ᒪᑉᐱᕐᓗᒍ” ᐅᖃᓕᒫᒐᕋᓛᑦ ᑐᓴᐅᒪᑎᑦᑎᓲᑦ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑐᓴᖅᑕᐅᔭᕆᐊᓕᖕᓂᒃ.

ᑐᓴᐅᒪᑎᑦᑎᔾᔪᑏᑦ 2016-2017ᒥ 
ᐃᒥᒐᙱᖔᓐᓂᕐᒧᑦ ᐱᓕᕆᐊᖑᔪᒧᑦ ᑐᕌᖓᕗᖅ 
ᑐᓴᐅᒪᑎᑦᑎᓂᕐᒥᑦ “ᐃᒥᒐᑦ, ᐱᕈᖅᑐᕕᓂᕐᓂᒃ 
ᓰᕐᓇᖅᑐᓖᑦ ᐃᒥᒐᒃᓴᑦ, ᖁᐊᖑᔪᑦ ᐃᒥᒐᒃᓴᑦ, 

ᐊᒻᒪ ᐆᒪᕆᖕᓇᖅᑐᑦ ᐃᒥᒐᑦ ᓱᑲᓕᒻᒪᕆᐊᓘᐃᑦ. 
ᑭᒍᑎᓂ ᐊᐅᓂᖅᑖᕈᑕᐅᔪᓐᓇᖅᑐᑦ 
ᖁᐃᑦᑎᖕᓇᖅᖢᑎᒃ ᐊᒻᒪ ᑎᒥᒥ 
ᓱᑲᖃᓗᐊᕈᑕᐅᓕᔪᓐᓇᖅᑐᑦ”. ᐃᓚᓕᐅᔾᔨᓂᕐᒧᑦ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐱᓕᕆᐊᒧᑦ ᐃᑲᔪᕐᓂᐊᖅᐳᖅ ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᑐᓴᐅᒪᑎᑦᑎᓂᕐᒥᑦ. ᐃᓚᓕᐅᑎᓯᒪᒃᐸᑕ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ 
ᓂᕿᑦᑎᐊᕙᓕᕆᓂᐅᑉ ᖃᓂᒋᔮᓄᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓰᓐᓇᖅᑐᒥ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᓚᓕᐅᔾᔨᓯᒪᐃᓐᓇᕈᒪᔪᑦ ᐃᓕᓐᓂᐊᕐᕕᓐᓂ-
ᑐᙵᕕᒋᔭᐅᔪᓂᒃ ᐱᓕᕆᐊᓂᑦ.

• ᖃᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᕋᓴᐅᔭᑎᒍᑦ 
ᑐᑭᓯᒋᐊᖅᑕᕐᕕᒃ 

ᓄᓇᕗᒻᒥ ᓇᓗᓇᐃᖅᑕᐅᓯᒪᔪᒥ 
ᖃᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓ 
(www.nunavutsmiles.ca) 
ᐱᒋᐊᖅᑎᑕᐅᓚᐅᖅᐳᖅ ᐊᐃᑉᕆᓕ 
2016- ᒥ ᐃᓗᓕᖏᑦ ᑕᑯᒃᓴᐅᑎᑕᐅᓪᓗᑎᒃ 
ᐊᑐᓂ ᓄᓇᕗᒻᒥ ᑎᓴᒪᐅᔪᓄᑦ ᐅᖃᐅᓰᑦ 
ᐃᓕᓴᕆᔭᐅᓯᒪᔪᓄᑦ. ᑕᒪᓐᓇ ᐃᓚᖃᒃᐳᖅ: 
ᑭᒍᑎᓕᕆᔨᒧᑦ ᑎᑭᕝᕕᐅᓂᐊᖅᑐᓄᑦ, 
ᑭᒍᑎᓂᑦ ᓴᓗᒻᒪᖅᓴᐃᕙᒃᑐᓄᑦ 
ᐊᒻᒪᓗ ᑭᒍᑎᙳᐊᓕᕆᔨᑦ ᐳᓚᕋᓲᑦ 
ᐊᑐᓂ ᓄᓇᓕᐅᔪᓄᑦ, ᖃᕋᓴᐅᔭᑎᒍᑦ 
ᕿᓂᕈᑕᐅᔪᓄᑦ ᑕᑯᒃᓴᐅᑎᑦᑎᓂᕐᒧᑦ 
ᖃᓂᕐᒧᑦ ᐸᖅᑭᓂᐅᔪᒥ ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᑕᒪᒃᑭᓄᑦ ᐅᑭᐅᖑᔪᓄᑦ, 
ᐊᒻᒪᓗ ᐃᑲᔪᕈᑎᒃᓴᑦ ᐃᓕᓴᐃᔨᓄᑦ. 

ᐃᑲᔪᖅᑕᐅᕕᖃᖅᑐᖅ
ᐊᒃᓱᕉᓴᒃᖢᓂ ᐃᓅᓯᑐᐃᓐᓇᐅᕗᖅ. ᐊᓂᒎᑎᔪᓐᓇᖅᐳᒍᑦ ᐊᒃᓱᕉᓴᖕᓂᐅᔪᓂ ᓇᒡᓕᖕᓂᒃᑯᑦ ᐊᒻᒪᓗ ᐃᑲᔪᖅᓱᐃᓂᐅᔪᓂ 
ᐃᓚᒌᓂᑦ, ᐱᖃᓐᓇᕆᔭᓂᑦ, ᐃᓄᑐᖃᕐᓂ ᐊᒻᒪᓗ ᐃᓅᓯᓕᕆᔨᐅᔪᓂᑦ. ᑲᑎᖃᑎᖃᕆᑦ ᐃᑲᔪᖅᓯᖅᑕᐅᓂᕐᒧᑦ ᐊᒻᒪᓗ 
ᐅᖃᐅᔾᔨᓂᐅᔪᒥ ᐃᓕᖕᓄᑦ ᐊᓯᖕᓄᓪᓘᓐᓃᑦ ᓇᒡᓕᒋᔭᕐᓄᑦ:

ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ 
ᐅᐃᕆᓯᒪᓂᐅᔪᓄᑦ
ᐊᑭᖃᙱᑦᑐᒥ, ᐊᓯᒧᑦ ᑐᓴᖅᑕᐅᔾᔮᙱᑦᑐᒧᑦ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ ᐅᐃᕆᓯᒪᓂᐅᔪᓄᑦ 
ᐃᑲᔪᖅᓱᐃᓂᖅ ᑕᒪᒃᑭᓂ ᓄᓇᓕᖕᓂ ᐋᓐᓂᐊᕕᖕᓂᑦ 
ᐊᒻᒪᓗ ᐃᖃᓗᖕᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ. 
ᐃᓱᒪᓕᕆᔨᒻᒪᕆᐅᔪᑦ ᐊᒻᒪᓗ ᐊᓯᖏᑦ ᐃᓱᒪᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᔪᓂ ᐊᑐᐃᓐᓇᐅᒋᕗᑦ 
ᖃᕋᓴᐅᔭᑎᒍᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ. ᑐᓐᓂᖅᑯᑕᐅᓯᒪᔪᓄᑦ 
ᑕᑯᔭᐅᔪᒃᓴᐅᑕᐅᓪᓗᑎᒃ ᐊᒻᒪᓗ ᐃᓅᓕᓴᖅᑕᐅᓂᕐᒧᑦ 
ᐊᐅᓪᓛᕐᓂᑦ ᑐᓂᔭᐅᓲᖑᕗᑦ ᐅᑯᐊ ᐱᔨᑦᑎᕋᕐᓂᐅᔪᑦ ᓄᓇᓕᖕᓂ 
ᐊᑐᐃᓐᓇᐅᙱᑎᓪᓗᒋᑦ. ᑐᓵᔨᓂᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, 
ᐃᓄᐃᓐᓇᖅᑐᓐ ᐊᒻᒪᓗ ᐅᐃᕖᑎᑐᑦ. 

ᓄᓇᓕᖕᓂ ᐋᓐᓂᐊᕕᑦ, ᐃᓂᒃᓴᓕᐅᕐᓂᕐᒧᑦ ᐊᒻᒪᓗ ᐅᖃᓗᒡᕕᒃᓴᓄᑦ 
ᑐᐊᕕᕐᓇᖅᑐᓄᑦ 
ᐃᖃᓗᖕᓂ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ, (867) 975-5999 
ᕿᑭᖅᑕᓂ ᐋᓐᓂᐊᕕᖓ, ᑐᐊᕕᕐᓇᖅᑐᓄᑦ, (867) 975-8600

ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓚᒌᓄᑦ 
ᐃᑲᔪᖅᓱᐃᓂᕐᒧᑦ ᐱᓕᕆᐊᖑᔪᖅ
ᐊᑭᖃᙱᑦᑐᒥ, ᐊᓯᒧᑦ ᑐᓴᖅᑕᐅᔾᔮᙱᑦᑐᒧᑦ 
ᐃᓅᓯᓕᕆᓂᕐᒥ ᐊᑐᐃᓐᓇᐅᕗᖅ ᓄᓇᕗᒻᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ 
ᐊᒻᒪᓗ ᐃᓚᖏᓐᓄᑦ. ᐊᒥᓱᓂ 
ᐃᑲᔪᕈᑎᒃᓴᓂ ᐊᑐᐃᓐᓇᐅᕗᑦ ᓲᕐᓗ 
ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ 
ᐊᒻᒪᓗ ᐅᐃᕆᓯᒪᓂᕐᒧᑦ ᐃᑲᔪᖅᓱᐃᓂᕐᒧᑦ, 
ᐃᓱᒪᓕᕆᓂᕐᒧᑦ, ᐊᒻᒪᓗ ᖃᕋᓴᐅᔭᑎᒍᑦ 
ᐃᓕᓐᓂᐊᕐᓂᐅᔪᓂᑦ.

ᐊᑭᖃᙱᑦᑐᒥ ᐅᖃᓗᒡᕕᒃᓴᖅ, ᐃᑲᕐᕋᓄᑦ 
24-ᓄᑦ, 1-800-663-1142 (ᖃᓪᓗᓈᑎᑐᑦ, 
ᐅᐃᕖᑎᑐᑦ ᐊᒻᒪᓗ ᐃᓄᒃᑐᑦ ᑐᓵᔨᑎᒍᑦ) 
www.homewoodhumansolutions.com

ᐊᓪᓚᓄᑦ ᐃᓄᖕᓄᑦ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᓱᐃᓂᕐᒧᑦ ᐱᓕᕆᐊᖑᔪᖅ
ᐊᑭᖃᙱᑦᑐᒥ, ᐊᓯᒧᑦ ᑐᓴᖅᑕᐅᔾᔮᙱᑦᑐᒧᑦ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪᓗ ᐃᓱᒪᒧᑦ ᐃᑲᔪᖅᓱᐃᓂᐅᔪᒥ 
ᐱᔨᑦᑎᕋᕐᓂᖅ ᐊᑐᐃᓐᓇᐅᕗᑦ ᐊᐅᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐃᓕᓐᓂᐊᖅᑎᓄᑦ ᐊᒻᒪᓗ 
ᐃᓚᖏᓐᓄᑦ. ᓄᓇᕗᒻᒥ, ᐃᓕᖅᑯᓯᓕᕆᓂᕐᒧᑦ ᖃᓄᐃᙱᑦᐊᑎᕐᓂᐅᔪᒥ ᐊᒻᒪᓗ ᒪᒥᓴᕐᓂᖅ ᑐᓂᔭᐅᓲᖑᕗᑦ ᐃᓕᓴᖅᓯᕕᒃᑯᓐᓂ, 
ᑐᑭᓯᒋᐊᕐᕕᒃ, ᐳᓛᕐᕕᒃ ᑯᑉᓗ ᐊᒻᒪᓗ ᐃᖃᓗᒃᑑᑦᑎᐊᒥ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᕝᕕᖕᒥ. ᐃᓱᒪᓕᕆᔨᒻᒪᕆᐅᔪᑦ ᐊᒻᒪᓗ 
ᐊᓯᖏᑦ ᐃᓱᒪᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᐅᔪᓂ ᐊᑐᐃᓐᓇᐅᒋᕗᑦ. ᐅᓯᑲᑦᑕᕐᓂᖅ ᑐᓂᔭᐅᓲᖑᕗᑦ ᐅᑯᐊ 
ᐱᔨᑦᑎᕋᕐᓂᐅᔪᑦ ᓄᓇᓕᖕᓂ ᐊᑐᐃᓐᓇᐅᙱᑎᓪᓗᒋᑦ.

ᑲᓇᑕᒥ ᐅᓗᕆᐊᓇᖅᑐᒦᑦᑐᓄᑦ ᐅᖃᓗᒡᕕᒃ, ᐃᑲᕐᕋᓄᒃ 24-ᓄᑦ, 1-866-925-4419 (ᐃᓄᒃᑐᑦ, ᖃᓪᓗᓈᑎᑐᑦ, ᐅᐃᕖᑎᑐᑦ) 
ᐅᑭᐅᖅᑕᖅᑐᒥ ᐱᓕᕆᐊᒧᑦ ᐱᓕᕆᔨ, ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, 1-800-464-8106 (ᖃᓪᓗᓈᑎᑐᑦ ᐊᒻᒪ 
ᐅᐃᕖᑎᑐᑦ) 
ᐃᓕᓴᖅᓯᕕᒃ ᐊᑭᖃᙱᑦᑐᖅ ᐅᖃᓗᒡᕕᒃᓴᖅ ᐃᓅᓯᓕᕆᓂᕐᒧᑦ, 1-888-331-4433 (ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ)

